
	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

ШИНЖЛЭХ УХААНЫ СОЦИАЛИЗМЫН ӨМНӨХ ҮЕИЙНХЭН


В. П. ВОЛГИН : КАМПАНЕЛЛЫН КОММУНИЗМЫН ҮЛ ГҮЙЦЭЛДЭХ ҮЗЭЛ

	Кампанеллын «Наран хот» гэдэг зохиол нийгмийн үзлийн түүхэнд чухал байр суурь эзэлдэг. XVII, XVIII зууны үед энэ зохиол нөлөөтэй байсан нь маргаангүй. Коммунист төсөөллийг дэлгэрүүлэх уг сурвалжийнх нь хувьд аваад үзвэл «Наран хот» Томас Морын «Утопи Арал» гэдэг зохиолтой эн тэнцэх зохиол юм. «Наран хот» бол нэн их түүхэн ач холбогдолтой, судалбал зохих дурсгал мөн.

	Кампанелла (1568 онд) Калабрид төрж багадаа доминиканчуудын шашны орден (холбоон)-д орж мэдлэг, авьяас билгээрээ тодрон шашны болон гүн ухааны ном хаялцах маргаанд идэвхтэй оролцох болжээ. Кампанелла тэр үед Өмнөд Италид ноёрхож байсан Испанийн хаант засгийг эсэргүүцсэн хуйвалдаанд оролцсон хэргийн учир 1598 онд баривчлагдан нэг бус удаа эрүү шүүлтэд орж бүх насаараа шоронд хоригдохоор шийтгүүлжээ. Тэгээд бараг гучин жил шоронд суусан байна. Шоронд байхдаа олонх зохиолоо, түүний дотор «Наран хот» гэдэг харилцан яриа маягаар зохиосон бүтээлээ туурвижээ.

	Кампанеллын утга зохиолын өв гэвэл гүн ухаан, улс төрийн туйлын өргөн асуудал хамран бичсэн олон зохиол бий. Кампанелла гүн ухааны үзлийн хувьд схоластик үзлийг эсэргүүцэгч байсан бөгөөд танин мэдэхүйн сенсуалист онолын зүйлсийг христос шашны далдыг шүтэх үзэл, зурхай, каббалын уламжлалтай хосолсон үзэлтэн байв. Кампанелла гадаад ертөнцийг танин мэдэхийн уг сурвалж бол байгалийн бодит «үнэн хуулийг» шууд судлах явдал гэж үзэж байсан. Тэр өөртөө их нөлөө үзүүлсэн XVI зууны үеийн Италийн алдарт гүн ухаантан Телезийн үзлийг хөгжүүлэн ертөнцийг танин мэдэх явдал мэдрэхүйн туршлага, сэрэл дээр үндэслэгдэнэ гэж баталж байжээ. «Орчлон бол мөнхийн оюун ухаан өөрийн санаа бодлыг бичсэн ном юм» гэж Кампанелла үзээд энэ «бурхны үнэн номын» муу хуулбарыг дагасан хүмүүсийг буруушааж байжээ. Гэвч нөгөө талаас Кампанеллын үзсэнээр, ертөнцийн нууцад нэвтрэх хаалга бол өөрөө өөрийгөө танин мэдэх, хүн «Бага ертөнц» (бичил ертөнц) болсон өөрийнхөө биеийг судлах явдал мөн ажээ. Кампанелла танин мэдэхүйн үндсэн мөрдлөг болгож би сэтгэж байна. Тэгэхлээр би байж байна гэсэн үндэслэлийг Декартаас түрүүн дэвшүүлэн тавьсан байна. Мэдрэхүй нь юмсын дүрийн хувьд бол мэдлэг өгөхдөө төөрөгдүүлж мэднэ. Ингэхлээр тэгж төөрөгдөхгүйн тулд хүнд оюун ухаан заяасан бөгөөд үүгээрээ хүн байгаль ертөнцөөс ялгарна.

	Кампанелла ертөнц, түүний бүх хэсгийг амьтай гэж үзээд «тэнгэрийн сэтгэлийн» тухай, «тэнгэрийн эрхийн оюун ухааны» тухай өгүүлж байжээ. Юм бүхэн амьтай, юм бүхэн амьд нэгдэлтэй. Орчлон амьд бөгөөд бүх амьд юмны нэгэн адил чадал, оюун, дурлалтай гэж байжээ. Кампанеллын сургаал ёсоор бол доод төрөлтөн хэдий ухамсаргүй боловч амьгүй биш, учир нь амьгүй юмнаас амьд юм үүсэх нөхцөлгүй ажээ. Амьд юм бүхэн өөрийгөө хадгалах шинжтэй бөгөөд өөрийгөө хадгалах эрмэлзэл) нь материйн хөдөлгөөнөөс үүсэн гарч байгаа юм.

	Ахуйн уг эх нь бурханд байдаг. Гэхдээ Кампанеллын бурхан гэдэг ойлголт нь христос шашны ойлголтоос ялгаатай, пантеист хандлагатай байсан. Бурхан гэдэг бол юм бүхэн мөн. Байгалийг бурхны «баримал дүрс» буюу цацрал гээд заримдаа бурхныг байгальтай яг адилтгаж байсан. Бурхан ертөнцийг захирах бөгөөд газрын амьтны хувьд бурхны хүсэл зоригийг нар гүйцэтгэнэ гэж үзээд Кампанелла нарыг бурхан болгож (наран бурхан), нар шинэ юм бий болгох чадалтай гээд наранд мөргөж байхыг уриалж байжээ. Юм бүхэн зөвхөн оршин тогтнохыг бодоод зогсох бус, бас өөрийнхөө уг эх болсон бурхан, «бүх ахуйн далайдаа» эргэж орохыг эрмэлзэнэ. Энэ эрмэлзэл бол шашны үндэс болно. «Шашин бол танин мэдэхүй, хүсэл зориг, хайрын сэтгэлийн хүчээр бурхантай холбогдож байгаа юм. Шашныг санаанаасаа бий болгосон юм биш, харин «байгалийн хууль юм» гэж Кампанелла сургажээ. Тэр «бурхны сургаалыг» зөвшөөрч байсан боловч бурхны сургаал нь шашны сургаалаас гадна байгалийн сургаал байх ёстой гэж үзэж байжээ. Тэгээд оюун ухаан, байгалийн ёс суртахуунд нийцэх сургаалыг л сая үнэн гэдэг байжээ. Кампанелла шинжлэх ухааны судалгааны эрх чөлөөг хатуу хамгаалж байсан (тухайлбал, Галилейг хамгаалж байжээ). «Бурхны номнолтой» санал нийлэхгүй байгаагаа үнэн, үнэнийг эрхэмлэх үзэл хоёроороо зөвтгөж байжээ. Тэгэхдээ, Кампанеллын зохиолуудад үүний эсрэг хандлага бас бий. Кампанелла сэтгэл, оюун ухаан хоёр бурхны сургаалд зөвхөн «нэмэлт» болж өгнө, үнэний дээд хэмжүүр нь шашны нэр хүнд юм гэж хэлсэн нь сахилыг нь тайлсан лам нарт үнэнч сүсэгтэн гэдгээ харуулах гэсэн арга байсан байж болох юм. Ямар ч гэсэн түүний бодлоор бол христос шашны сургаал оюун ухааны шаардлагатай нийцэх ёстой ажээ.

	Кампанеллын гүн ухааны үзэл нь феодализмын гүнд бий болж байсан шинэ капиталист нийгэм, ертөнцийг үзэх шинэ, ашигтай ойлголтод тохирсон тэр үеийн тэргүүний үзлийг ертөнцийг ойлгох хуучин, шашны, мухар сүсгийн хоцрогдсон үзэлтэй хосолсон үзэл байлаа. Дэвшилтэт хандлагыг өнгөрсөн үе рүү эргэсэн хандлагатай ингэж хослох явдал Кампанеллын улс төрийн үзэлд бас байсан. Тэр төрийн үндэс бол бурхны хүсэл зоригийг илэрхийлсэн байгалийн хууль юм. Хүний цэцэн ухаан энэ хуулийг нээх чадалтай бөгөөд түүнийг шинжлэн судлах ёстой. Төрийн эцсийн зорилго бол бүх хүнийг бурхны нэгдлийн илэрхийлэл болсон хорвоогийн нэг засагт нэгтгэх явдал мөн гэж үзэж байсан. Гэхдээ энэ зорилгыг тэр үеийн харгис хүчин биелүүлнэ гэж Кампанелла хүлээж байсан байна. Кампанеллын үзэлд төрийн дээр шашин, бүх дэлхийд шашны толгой папын хаант засаг ноёрхоно гэсэн үзэл байх бөгөөд бүх дэлхийн нэгдэл, шударга дэглэм тогтоох хүчнийг тухайн үеийн нөхцөлд олж хараагүйгээр үл барам 1598 онд өөрөө эсэргүүцэн босож байсан Испанийн хаант засагт хүртэл тийм үүрэг гүйцэтгэхийг уриалж байжээ.

	Кампанеллын гүн ухааны энэ зөрчилт шинж нь шилжилтийн үеийн гүн ухааны үлгэр болж байгаагийн хувьд сонирхолтой юм аа. Харин ийм гүн ухаан удаан хугацаанаа нөлөөлөн байж чадахгүй байв. Кампанеллын бичсэн бүх зохиолоос хүний нийгмийн шударга байгууллын тухай үзлээ гаргасан ганцхан «Наран хот» гэдэг жижигхэн ном ач холбогдлоо үе улиран алдахгүй иржээ.

	«Наран хотыг» харилцан ярианы хэлбэрээр бичжээ. Гэхдээ эртний болон XV — XVI зууны үеийн утга зохиолд ихэд дэлгэрсэн энэ хэлбэрийг Кампанелла өгүүлэлдээ зохих ёсоор нь ашиглаж чадаагүй байна. Үнэндээ харилцан яриа биш, харин утга зохиолын уламжлал, ярианы шинэ сэдэвт шилжих зорилгоор сонсогч хүний утгагүй яриа оруулсан ганцаарчлал яриа юм. Сонсогчийн үг нь уул өгүүлэлд онц ач холбогдолгүй бөгөөд байхгүй байсан ч болохоор ажээ.

	Өгүүлэл өөрөө үл гүйцэлдэх үзлийн зохиол бичдэг ердийн байдлаар бичигдсэн. Үүнд: жуулчин хүн нэг аяныхаа үед нийгмийн сайн байгуулалтай урьд өмнө мэдэгдээгүй шинэ оронд очсон явдал гарна. Бүр эртний Грект (Эвгемер, Ямбул нарын) бий болгосон энэ маяг газарзүйн шинэ шинэ нээлттэй холбогдон XV — XVII зууны үед ихэд дэлгэрч өргөн хэрэглэгдэх болжээ.

	Кампанеллын өгүүллийн найруулга ур муутай, хийсвэр тод дүргүй юм. Кампанеллын «Наран хот» уран зохиолынхоо хувьд уншигчдын сэтгэлийг татах чадалгүй бөгөөд Морын «Утопи Аралаас» ур муутай зохиол юм.

	Түүний амжилт, нөлөө нь өөр зүйлд оршино. Энэ нь зохиогчийн уран зохиолын авьяасад биш, харин коммунист ёсыг их тодорхой дүрслэн гаргасан учраас «Наран хот» хүмүүсийн сонирхол татаж Баруун Европын бүх оронд их тархсан юм. Кампанеллын нийгмийн үзлийн үндэс гэвэл хувийн өмч огт байхгүй явдал, бүх нийтээр заавал хөдөлмөрлөх ёс, үйлдвэрлэл, хуваарилалтын нийгмийн зохион байгуулалт, иргэдийн хөдөлмөрийн хүмүүжил мөн. Ийм үзлийн хүчээр л «Наран хот» гурван зуун жилийн нүүр үзэн уншигч, бишрэгч олонтой болжээ. Коммунист зарчмыг яг дүрсэлсэнд «Наран хотын» гавьяа байгаа бөгөөд энэ талаараа «Утопи Арал» болон хожуу үеийн XVII — XVIII зууны нийгмийн романуудаас илүү гавьяатай юм.

	Наран Улсад (Генуя хотын далайчны үзэж ирсэн орныг Кампанеллын харилцан ярианы зохиолд ингэж нэрлэдэг) иргэн болгон нийгмийн албатан байдаг, «урлал, хөдөлмөр, ажил» тэдний дунд хуваарилагдсан байна. Иргэн болгонд ямар нэгэн ажил төрөл хуваарилахдаа «зурхайн ухааны» заалт, хувийн авьяасыг харгалзах бөгөөд иргэн бүхэн ногдсон ажлыг дуртай, чин сэтгэлээсээ хийнэ. Хүн бүхэн нийгэмдээ юм хийж хийсэн юм бүхэн нь нийгмийн санд орж нийгмийн өмч болно. Аливаа салбар бүрийн үйлдвэрлэл тусгай албаны хүний хяналтын дор явна. Тэр хүн ажил нийгмийн шаардлагын дагуу явж байгаа эсэхийг хянана. Хөдөө аж ахуйн ажил иргэн болгоны заавал гүйцэтгэх хөдөлмөрийн үүргийн журмаар хийгдэнэ. Хүмүүс зохих цагт захирагчдын тушаалаар хотоос гарч энэ ногдсон ажлаа хийнэ. Эмэгтэй, эрэгтэйчүүд нийгэмдээ адилхан хөдөлмөрлөх үүрэгтэй боловч эмэгтэй хүнд биеийн онцлогт нь тохирсон үлэмж хөнгөн, хоргүй ажил ногдуулна. Хүний хөдөлмөрийг хөнгөвчлөхийн тулд техник ашиглах гэсэн тэр үеийн тэргүүний олон сэтгэгчдийн (жишээлбэл Бэконы) санаа Кампанеллад харш биш байсныг энд тэмдэглэх хэрэгтэй.

	Наран Улсад бүх иргэн хөдөлмөр хийдэг болохоор нэг хүн өдөрт зөвхөн дөрвөн цагийн ажил хийгээд үлдсэн хугацаанд нь шинжлэх ухаан, биеийн тамир мэтээр хичээллэнэ. Ийнхүү биеийн хөдөлмөрийг оюуны хөдөлмөртэй хослон хийнэ. Хөнгөн хөдөлмөр эрүүл мэндэд хоргүйгээр үл барам биеийг чийрэгжүүлж өгнө.

	Хөдөлмөр болгоныг адилхан хүндэтгэнэ. «Хүн бүхэн ямар ч алба ногдсон түүнийгээ хамгийн хүндтэй ажил хэмээн гүйцэтгэнэ». Хүн бүр даалгасан ажлыг бусдаас түрүүн хийж дуусахыг эрхэмлэнэ. Хамгийн олон ажил, урлагт суралцаж, мэдлэгээ чадамгай ашиглан ажилладаг хүнийг Наран Улсад алдаршуулан хүндэтгэнэ. «Бид мастер хүнийг муу хүн гээд, харин ямар ч ажил мэддэггүй зүгээр сууж, өөрийнхөө зүгээр сууж, завхайрахад үй олон хүн зарцалдаг хүнийг сайн хүн гэдэг гэж тэд (Наран Улсын иргэд) биднийг элэг доог хийдэг юм»... Ингэхлээр Кампанелла хөдөлмөрийг бүх нийтийн үүрэг гэж үзэж байснаар үл барам хөдөлмөрийг нэр төрийн үйлс гэж үзэх үзлийн төсөөлөлтэй байжээ.

	Хүн болгон юу хэрэгтэйгээ нийгмээсээ авна, гэхдээ Кампанеллын үзлээр бол зарим хүн ямар нэг юмыг хэтрүүлэн авч магадгүй ажээ. Ийм учраас хэн нэгэн хүнд хэрэгцээнээс илүү юм авхуулахгүйн тулд захирагчид хяналт тавьж байна. Ийм хуваарилалтын журамтай Наран Улсын дотор ямар нэгэн арилжаа байхгүй нь зүйн хэрэг. Наран Улсад мөнгөн сан байх боловч дан ганц гадаад худалдаанд ашиглана. Хүн болгон нийгмийн сууцанд сууна, тэгэхдээ зургаан сар болоод заавал байраа сольж байх ёстой. Хүмүүс нийтийн гуанзанд хооллоно. Наран Улсад гэр бүл гэж байхгүй, бэлгийн харилцааг Платоны «Улс» зохиолд гардаг шиг нийгмийн эрх ашгийн үүднээс захирагчид зохицуулдаг байна. Нийгмийн хувьд залгамж үеийн хүмүүс хамгийн сайн хүмүүс байх нь туйлын чухал болохоор бэлгийн харилцааг нийгэм хянахгүй орхиж болохгүй юм санжээ. Хүүхэд болгонд эрэгтэй, эмэгтэй ялгаагүй нэгэн адил хүмүүжил олгоно. Хүүхдийг хар багаас нь эхлэн тоглоомын замаар ашигтай мэдлэгтэй болгоно. Улсын гол хот нь үзүүлэн таниулахын музей шиг бөгөөд хүүхдүүд багшийн удирдлагын дор хотоор зугаалан явж, тоглож байхдаа шинжлэх ухааны анхны мэдлэг олж авна. Хүүхдүүд тогтоосон насанд хүрмэгцээ тоглоомын сургуулийн журмаас хөдөлмөртэй хосолсон сургалтын журамд шилжин суралцдаг байна. Хүүхэд бүр ерөнхий боловсролын зэрэгцээгээр туйлын янз бүрийн ажилд суралцан мэргэжилтэй болно.

	Кампанелла «Хамгийн сайн улсын тухай1» бодолдоо өөрийнхөө «Наран хотод» дүрсэлсэн дэглэмээ хүний байгалийн эрх, төрөлх шинжид хамгийн сайн тохирсон дэглэм гэж баталсан байдаг. Байгалийн эрхийн ёсоор бол юм бүхэн нийтийн байна. Газрыг бий болгогч түүнийг бүх нийтийн хүртээл байхаар бий болгосон, байгалийн нийтийн байх шинжийн үлгэр дуурайлал бол зөгийн амьдрал ажээ. Байгалийн эрхийг зөрчиж «миний», «чиний» гэж ялгаварлах нь хуурамч үг юм. Хувийн өмч, хар амиа бодох хоёр бол ойр дотнын хүнээ хайрлах ёс суртахууны шаардлагад харшилж байна. Баялаг, үгээгүй хоёр хүний нийгмийн гол дутагдал, бүх гэмийн эх уурхай юм. Шунал бол бүх гамшгийн уг үндэс гом. Байгалийн ёсоор аж төрөхийн тулд оюун ухаанаар удирдлага болгох хэрэгтэй. «Наран хотын» аж төрөл яг тийм болой. Түүний хүй нэгдлийн байгуулал хар амиа бодох үзлийн бий болгосон бүх гэмийг арилган хүй нэгдлээ хайрлах явдлаар сольжээ. Тэнд харамч сэтгэл, бие биеэ үзэн ядах явдал, зарга заалхай, хууран мэхлэхийн аль алин нь байх нөхцөлгүй. Тэнд ядуу хүнд бол хүчир хөдөлмөрийн гайгаар, баян хүнд бол зүгээр суусны гайгаар бий болдог биеийн болон сэтгэлийн согог байх газаргүй. Хүн болгон авьяас чадварынхаа дагуу хийх тэгш хөдөлмөр биеийн эрүүл мэндийг хамгаалахаар үл барам сэтгэлдээ таарсан юманд дуртай байдаг болохоор жаргал болдог байна. Наран Улсын иргэн болгон халуун эх орончид байдаг нь гайхмаар юм биш ээ. «Тэд эх орондоо төсөөлөн хэлэхийн аргагүй тийм их халуун хайртай».

	Хүн болгон тийм зохион байгуулалттай улсын хүслэн болж байна. Хүн болгон «алтан үе» болсон тийм дэглэмийг мөрөөдөж байна гэж Кампанелла мэдэгдэж байна. Гэтэл тийм ёс одоо болтол нэг ч газар буй болоогүйн шалтгаан бол төрийг хувийн дур зоргоороо ашигласан, дээд оюун ухааны шаардлагыг хувийн дур зоргодоо захируулсан хааны хорон санаанд байгаа юм. Кампанелла бүх ард түмэн эзэрхэл, хуурамч явдал, бялдуучлал гэсэн гурван гамшгаас болж зовж байна гэж нэг шүлэгтээ өгүүлсэн байдаг. Энэ гамшгийн эх үндэс бол аминчхан үзэл юм. Хүн хайрын хүчээр бурханд хүрнэ. Хүний сэтгэл бурхны нэгдлийн илрэл болсон хүмүүсийн нэгдлийн тухай бодсон үедээ сая амарна.

	Нийтийн ёсыг эсэргүүцэгчид тэр ёс нь хүний анхны төрөлх шинжтэй тохирдгийг үгүйсгэж байгаа юм биш, харин «хар нүгэл» хүний төрөлх шинжийг бузарлаж хүнийг анхныхаа нэгдэлтэйгээ байх тавилангүй болгож, тэгснээрээ нийтийн ёсыг хэрэгжишгүй зүйл болгосон гэж үзэж байгаа юм гэж Кампанелла өгүүлжээ. Кампанелла энэ схоластик дүгнэлтдээ мөн тиймэрхүү шинжийн шалтаг сөргүүлэн тавьсан байна. Нүгэл өгөөмөр сэтгэлийн чадварыг устгаагүй юм, түүгээр үл барам нүглийн тухай христос шашны сургаал ёсоор бол Христос бурхан болсноороо хүн төрөлхтний гэмийг арилгаж нүгэлгүй болгосон юм гэж Кампанелла өгүүлжээ.

	Ийнхүү хүй нэгдлийн амьдрал байгалийн ёсонд харшилж байгаа юм шиг дүгнэлт бол тэрсүү шинжтэй юм. Христос шашинтнууд анх нийгэмлэгээр аж төрж байсан, нийтийн дэглэм ирээдүйд Христосыг эсэргүүцэгчдийн ноёрхол сөнөсний дараа дэлхийд тогтоно. Гэвч Кампанеллын бодлоор бол, нийтийн дэглэм одоо ч тогтож болох боломжтой: үүнийг анабаптистуудын жишээ харуулж байна. Тэдний шашны үзлийн хорын тухай Кампанелла тайлбар хэлж байсан (өөрийгөө хамгаалах гэж тэгсэн байж ч болох юм) боловч амьдралын энэ журмыг тууштай сайшааж байжээ. Эцэст нь хэлэхэд «Наран хотын» дэглэм бүрэн хэрэгжихгүй байж мэдэх боловч түүнийг хүчээр хэрэгжүүлэхэд үлгэр дуурайлал болох үнэтэй зүйл юм. «Наран хотын» нийгмийн байгууллын үндсэн зарчим нь байгалийн оюун ухааны шаардлагаар тодорхойлогдож байгаа ажээ. Ингэхлээр эдгээр зарчим нь бурхны сургаалд харшлахгүйгээр үл барам түүнийг баталж байгаа хэдий боловч бурхны сургаалын тусламжгүйгээр хүний оюун ухаанаар нээгдэж болох юм. «Манай улсын байгуулал бол бурхнаас заяасан биш, харин гүн ухааны дүгнэн бодохуйн хүчээр нээсэн байгуулал юм. Ингэхлээр Евангелийн үнэн байгальтай тохирдгийг хүний оюун ухаан батлан харуулж байна» гэж Кампанелла өгүүлжээ.

	Кампанеллын нийгмийн үзэл бүрэлдэн тогтоход ямар ном зохиолууд нөлөөлснийг мэдэхэд төвөгтэй биш ээ. Кампанелла сонгодог утга зохиолыг сайн мэддэг хүн байсан; «Наран хотод» зөвхөн Сократ(!), Платон хоёрын зохиолоос шууд эш татсан байх боловч уншсан нь их өргөн хүрээтэй юм. Тэр өөрийн зохиолууддаа Аристотелийг нэг биш удаа шүүмжилж байсан болохоор түүний зохиолыг судалж байсан нь дамжиггүй. Мөн Ромын олон зохиолч, яруу найрагчдын зохиолыг уншсан байжээ. Кампанеллын хөдөө аж ахуй, мал аж ахуйн удирдамж Вергилийн «Георгики», «Буколики» гэдэг алдарт зохиолын нэртэй байгаа нь санамсаргүй зүйл биш ээ. Кампанелла, эртний Грекийн үл гүйцэлдэх үзэлтэн Ямбул хоёрын зохиолуудад гардаг газар, нэрс төсөөтэй байгаа нь санамсаргүй юм биш ээ. XV, XVI зууны үед латин итали хэлээр нэг биш удаа хэвлэгдэж байсан Сицилийн Диодорыг Кампанелла мэддэг байсан гэж үзэх ёстой2.

	Эдгээр эртний нөлөөний дотроос Платоны нөлөө хамгийн хүчтэй байсан нь гарцаагүй. Кампанелла Платоныг өөрийн өмнөх үеийн хүн хэмээн үзэж эш татаж байсан. Хүмүүс нүгэл хийгээгүй сэн бол хамгийн сайн хэлбэрээр тогтох байсан бөгөөд гагцхүү хүмүүсийн нүгэлт шинж тогтоход нь саад болоод байгаа төрийн байдлыг Платон гаргасан юм гэж Кампанелла баталсан байдаг. Платоны хамгийн хүчтэй нөлөө нь Кампанеллын зохиолын гэр бүлийн харилцааг гаргасан хэсэгт нүднээ илт харагдаж байна. Кампанелла энэ талаар Платоны үзлийг удирдлага болгосноор үл барам үндсэндээ Платоны баталгаа дээр бараг юм нэмэхгүйгээр энгийн давтсан гэж хэлж болох байна.

	Бидний үзэж байгаагаар Кампанеллын зохиолын нөгөө нэг, нэлээд чухал шинж бол «Наран хотыг» Платоны «Улстай» адил болгож байгаа явдал юм. Энэ бол оюуны хөдөлмөрийн дээдэс нийгэмд гол үүрэг гүйцэтгэдэг тал юм. Гэхдээ энэ талаар Кампанелла Платон хоёрын хооронд их, зарчмын ялгаа байгаа нь мэдээжийн хэрэг. Кампанелла «Наран хотдоо» онцгой маягийн аж төрөлтэй, хүмүүжлийн тусгай журамтай захирагчдын явцуу бүлгийг гаргаагүй байна. Тэндхийн нийгэм бол улс төр, эдийн засгийн хувьд бүрэн тэгш эрхтэй хүмүүсийн нийгэм юм. Тэгсэн мөртөө нийгмийн удирдагчид нь лам, энгийн багшийн аль алины шинжийг хосолсон нэгэн ёсны оюуны хөдөлмөрийн зэрэг дэвийн хүмүүс байна. Дээд захирагч нь цэцэн гүн ухаантан бөгөөд тэргүүн лам хүн байхад шүүгчид, доод тушаалын хүмүүс нь багш болохын хамтад лам хүмүүс байдаг. Наран улсад ардын хурал (Их зөвлөл) байх бөгөөд тэр нь захирагчдын үйл ажиллагааг шүүмжлэх, зарим үед тэднийг халах шаардлага тавих, шинэ хүн дэвшүүлэх санал гаргана. Гэхдээ Наран Улсын засгийн эрх барих дээд газар нь тэргүүн лам, түүний гурван туслах, хэдэн амбан сайдаас бүрдэл болдог зөвлөл юм. Зөвлөл өөрийн бүрэлдэхүүнийг өөрөө нөхөж, ард түмний дэвшүүлсэн хүмүүс дотроос зөвлөлийн гишүүнийг шилэн авна. Тэргүүн лам, түүний гурван туслах солигдохгүй. Ийнхүү Наран Улсын улс төрийн зохион байгуулалт нь ардчилсан зарчмыг «мэргэдийн захиргааны» зарчимтай хосолсон зохион байгуулалт юм.

	«Мэргэдийн захиргааны» үзлийг Кампанелла хүлээн авсан явдал бол тухайн үеийн нийгмийн харилцааны нөлөөгөөр бүрэлдэн тогтсон нийгмийн санаа бодолтой нь тохирч байснаас болсон нь үзтэл илэрхий байна. Харин утга зохиолын нөлөөний хувьд аваад үзвэл Платоны зохиолоос авсан болох нь огтхон эргэлзээгүй.

	«Наран хотод» ажиглагдаж байгаа нөгөө нэг хэсэг утга зохиолын нөлөө бол «шашны багш нар» гэж нэрлэгддэг эртний христос шашны зохиолчдын нөлөө юм. Кампанелла зохиолдоо Климент, Тертуллиан, Августин мэтийн олон зохиолчдыг дурдсан байдаг. Кампанелла «шашны багш нараар» үл барам дундад зууны нэлээд хожуу үеийн шашин номлогчдыг хүртэл (Фома Аквинский хүртэлх) нийтийн ёсыг хамгаалагчид гэж тайлбарлах дуртай байжээ. Тэр эртний христос шашинтнуудын коммунизм, бас нийтийн ёс зөвхөн оюун ухаанаар үл барам христосын сургаал, гэрээстэй тохирно гэж итгэж байжээ. Христос бурхны шавь нар биднийг байгалийн эрх рүү эргүүлж өгсөн юм гэж Кампанелла баталж байна.

	Ийнхүү эртний, эртний христос шашинтны гэсэн хоёр уламжлал XVI — XVII зууны үеийн бараг бүх үл гүйцэлдэх үзэлтэнд нөлөөлсөн түүхтэй. Үүнд: нэг талаас Платоны «Коммунизм» алтан үеийн тухай домог, нөгөө талаас христос шашны нийгэмлэгийн «коммунизм» бол энэ үеийн утга зохиолын дуртай баталгаа, шал өөр нийгмийн нөхцөлд бий болсон үзлийг нийгмийн шинэ шаардлагад санаатай буюу санамсаргүйгээр тохируулах маш сонин жишээний нэг юм. Ингэж тохируулахад зарим нэгэн шинж хаягдаж зарим нь урьд өмнө үзэгдээгүй байдлаар шинээр хөгжинө. Кампанелла ч гэсэн утга зохиолын уг сурвалжуудаа ингэж тохируулан ашигласан байна. Жишээ нь: Кампанелла Платоны зохиомол нийгмийн ангийн бүтцийг харуулсан зүйл болох нийгмийн дээд давхаргын төлөөлөгчид «нийтийн өмчтэй» байхад хөдөлмөрчид «коммунист» журмаас гадуур байгааг ажиглаагүй буюу огт дуугүй өнгөрсөн байна. Мөн түүнчлэн «Шашны багш нарын» зохиолуудаас хувийн өмчийг эсэргүүцсэн хэсгийг дурдсан мөртөө өөрт нь тусгүй зүйл болсон хувийн өмчийг халдашгүй дархан гэж үзсэн хэсгийг санд мэнд тойрон гарсан байдаг.

	Цаг үеийн хувьд Кампанеллад хамгийн ойрхон сэтгэгчид дотроос XVI зууны туршид их дэлгэрч байсан «Утопи Арал» бичсэн Мор, XVI зууны дунд үед Итали даяар нэлээд нэрд гарч олон зохиол бичсэнийхээ нэгэнд нийгмийн үл гүйцэлдэх үзлийг төсөөлөн гаргасан Флоренц хотын Дони нөлөөлсөн байх ёстой.

	Гэхдээ Кампанелла бусад зохиолдоо нийтийн ёсны үзлийг номлогч гэж Мороос эш татсан байдаг боловч «Наран хотод» Морын зохиолын нөлөө гэх юм мэдэгдэхгүй байгаа нь хачин юм. Нийгмийн үл гүйцэлдэх үзлийн чухал шинж болох үйлдвэрлэл, хуваарилалт, захиргаа, гэр бүлийн зохион байгуулалтын байдлыг Кампанелла «Утопи Арлынхаас» тун өөрөөр дүрсэлсэн байдаг. Тэгэхдээ нийтийн хоолны газрын байдал, мөн зарим нэгэн аар саар зүйлд зарим нэгэн адил тал байгааг тэмдэглэх хэрэгтэй. Хэрэв «Утопи Арал» Кампанеллад нөлөөлсөн гэж үзэх юм бол тун ерөнхий байдлаар, тэгэхдээ, нийгмийн асуудлыг нийтийн ёсны үндсэн дээр шийдэхэд нь нэгэн талаар түлхээс болсон төдий гэж үзэж болох юм.

	Кампанеллын зохиолд Донийхтой ижил зүйл их бий. Юуны өмнө хоёр чухал зүйлийн талаар төсөө байна, үүнд: Донийнхоор бол лам сэхээтэн удирдаж байгаа улсын (энэ асуудлыг Дони тун шулуун шууд, шашны зохион байгуулалттай ойролцоо байдлаар шийдсэн байна), гэр бүлийн харилцааны журам хоёр болой. Гэхдээ энэ төсөөтэй шинжийг энэ хоёр үл гүйцэлдэх үзлийн бий болсон нийгмийн нөхцөл ижил, утга зохиолын уг сурвалж нь ижилхэн Платоны зохиол байснаар тайлбарлах хэрэгтэй. Флоренц хотын Донийн зохиолуудыг Кампанелла уншсан байсан ч гэсэн тэрхүү нэлээд хөнгөмсөг зохиолч хүн гүн ухаантан, хувьсгалч хүний бодол санаанд ноцтой нөлөөлж чадна гэж үү дээ.

	Утга зохиолын холбоо нь түүхэн үзэгдлүүдийн биеэ даасан шууд холбоо болж чаддаггүй болохоор утга зохиолын холбоо, утга зохиолын уламжлалыг судлах явдал түүхийн үүднээс их сонирхолтой байдаг. Тухайн нийгмийнхээ санаа сэтгэлийг илэрхийлж байгаа нийгмийн бүлэг бүр, зохиолч бүр утга зохиолын уламжлалаас тэр үеийнхээ санаа сэтгэлд тохирч байгаа зүйлсийг авч, тухайн түүхэн үеийн нийгмийн эрх ашгуудын харилцааны дагуу утга зохиолын уг сурвалжаа тайлбарладаг юм. Ингээд үзэхлээр Кампанелла Платон буюу Климентийг зөв ойлгож уу, буруу ойлгож уу гэдэг бол онц биш. Хамгийн гол нь өөрөөр ойлгохгүй, чухамхүү яагаад тэгж ойлгов гэдэгт л учир буй. Энэ нь «Наран хотын» нийгмийн гарлын тухай асуудлыг авч үзэх хэрэгтэй гэдгийг зааж өгч байна.

	XVI зууны эцэс XVII зууны эхэн үе бол Италийн хувьд аж ахуйн ихээхэн уналтын үе байв. Энэ хүнд үеэс өмнө Итали Улс аж ахуйн хувьд өнө удтал Европын хамгийн тэргүүний орон байсан юм. XIV — XV зууны үед Италид эдийн засаг, худалдаа цэцэглэн хөгжиж, капиталист харилцаа үүссэн явдал мануфактурын үлэмжхэн ажилчин, хот, хөдөөгийн хагас пролетарийг бий болгожээ. Гэвч Италийн аж ахуйн хөгжил өрөөсгөл талтай байсан юм. Энэ үед Итали Улсад дотоодын үндэсний нэгдсэн зах бий болоогүй, аж үйлдвэрийн төвүүд нь гадаадын зах зээлтэй худалдааны хүчээр холбогдон үүсэж хөгжсөн байна. Нэг талаас газар зүйн их нээлт, нөгөө талаас Газар дундын тэнгисийн зүүн хэсэгт Туркийн ноёрхол тогтсоноос болж худалдааны хуучин харилцаа тасарч, худалдааны зам өөрчлөгдөхийн хамтад Италийн аж ахуй сүйрч, аж ахуйн хүнд байдалд оржээ. Ажиллах хүчээ ил далд аль нэгэн хэлбэрээр худалдаж амь зуудаг, биеэ дааж үйлдвэрлэл явуулахад зайлшгүй хэрэгтэй бүхнээ бүрэн буюу бараг бүрэн алдсан хүмүүст аж ахуйн уналт юуны өмнө хүчтэй цохилт өгчээ. Түрүүн мануфактурт ажиллах буюу дамлан худалдаалах худалдаачдад ажил хийж хөлс авч байсан плебей олон түмний байдал XVI — ХVII зууны заагийн үед туйлын хүнд болжээ. Хөдөөгийн ялангуяа, феодалын хамгийн хатуу хайр найргүй мөлжлөгийн хэлбэр хөндөгдөөгүй үлдсэн өмнөд Италийн ядуучуудын байдал мөн тэднээс сайнгүй байв. Тэр үед Итали шиг үгээгүй ядуучуудын орон нэг ч байсангүй. Кампанелла Наран Улсын дэглэмийг Италийн дэглэмтэй зүйрлэж «Неапол долоон түмэн хүн амтайгаас дөнгөж түм буюу түм таван мянга нь ажилладаг бөгөөд хүч хүрэмгүй, үргэлждийн ажлаас болоод өдөр хоног ирэх тутам туран бөгтийжээ» гэж бичжээ. Оршин байгаа нийгмийн байгууллыг эсэргүүцэж дарлагчдын эрх ашгийг хамгаалсан нийгмийн өөр зарчим дээр үндэслэгдсэн байгууллыг түүнд сөргүүлэн тавьсан зохиол чухамхүү Итали Улсад гарсан явдал бидний гайхал төрүүлэх учиргүй юм. Дарлагдсан олон түмэн өөрсдөө хөгжлийнхөө тухайн шатны үед нийгмийн гамшгийн шалтгаан, түүнийг арилгах арга замыг өөрсдөө тодорхой ухамсарлах чадваргүй байсан байна. Оршин байгаа нийгмийн байгууллыг шүүмжлэх анхны оролдлого, социалист, коммунист онол анх оюуны хөдөлмөрийн хүмүүс дундаас гарсан юм. Сэхээтний тодорхой хэсэг ингэж дарлагдсан олон түмний талд орох чадвар түүхэн санамсаргүй зүйл, нийгмийн энэ давхаргын ангийн гадуурх онцгой шинжээс болоогүй нь мэдээжийн хэрэг. Энэ чадвар нь сэхээтний доод хэсгийн ядуучуудын тал руу түлхсэн амьдралын материаллаг нөхцөлөөр тодорхойлогдож байна. Хөгжилтэй капиталист харилцааны нөхцөлд хүртэл оюуны хөдөлмөрийн хэрэглээ шаардлагатайгаа тохирохгүй явдал олонтоо гардаг болохоор Кампанеллын үед ийм явдал гарах нь зүйн хэрэг. Аж ахуйн цэцэглэлт, сэхээтэн боловсон хүчний өсөлтийг их түргэтгэсэн бол аж ахуйн уналт түүний хэрэгцээг бараг үгүй болгосон байна. Италид оршин байгаа нийгмийн зэрэг дэвийн дотор эзлэх байр суурьгүй болж, тухайн нийгмийг эсэргүүцсэн санаа сэтгэлтэй оюуны хөдөлмөрийн туйлын их бүлэг хүмүүс бий болжээ. Энэ бүлэг амьдралын нөхцөлөөрөө олон түмэнтэй ойролцоо боловч соёлын хэмжээний хувьд зүйрлэшгүй дээгүүр байв. Ингэхлээр XVI зууны эцэс XVII зууны эхэн үеийн италийн сэхээтний хамгийн гарамгай төлөөлөгчийн хувьд Кампанелла «Наран хот» гэдэг зохиолдоо хот, хөдөөгийн ядуучуудын эрх ашгийг хамгаалсан нь санамсаргүй зүйл биш ээ.

	Нийгмийн гарлын онцлогоос Кампанеллын ирээдүйн нийгмийн байгуулал хэд хэдэн өвөрмөц шинжтэй болжээ. Эртний үл гүйцэлдэх социализмын төлөөлөгчид үгээгүй хөдөлмөрчин олон түмний эрх ашгийг хамгаалсан тэмцлийн тугийг мандуулахдаа өөрсдийн гарал буюу ахуй амьдралын байдлаараа холбоотой болсон ангиудынхаа санаа сэтгэл, хүслэнг нийгмийн хүслэндээ заавал тусгадаг байв. Нөгөө талаас эрх ашгийг нь хамгаалж байгаа олон түмний нийгмийн идэвх, ухамсар хэчнээн муу байвал үл гүйцэлдэх үзэлтнүүдийн үзэлд оюуны хөдөлмөрийн хүмүүсийн онцгой бүлгийн санаа сэтгэл төдий чинээн хурц туссан байдаг.

	Энэ бүлгийн эрх ашгийн нөлөө XIX зууны эхэн үе хүртэлх үл гүйцэлдэх социалистуудын үзэлд тун тодорхой харагдаж байдаг. Энэ нөлөө аж үйлдвэрийн хөгжингүй капитализмын үед, ангийн зөрчил хамгийн их тодорхой болсон үед, пролетари нарын бодит эрх ашгийг тууштай илэрхийлсэн шинжлэх ухааны социализм ялах үед сая бүрэн үгүй болно.

	Үл гүйцэлдэх социалистуудын эдгээр өвөрмөц шинжийг Кампанеллын зохиолоос тун амархан олж болно. Эдгээрээс түрүүн бидний нэгэнт өгүүлсэн нэгэн хурц шинжийг нь авч үзье. Үүнд: Кампанелла өөрийн зохиомол улсынхаа засгийн бүх байгууллагыг шинээр өөрчлөн зохион байгуулсан шашны журмыг санагдуулсан тусгай зэрэг дэвийн гарт өгсөн байна. Энэ шашин-улс төрийн дэглэмийн санаа бол олон түмний бодит эрх ашгийн тусгал биш, харин Кампанелла өөрөө хамаарагдаж байсан сэхээтний хэсгийн хүслэнгийн тусгал мөн. Сэхээтний энэ хэсэг тухайн нийгмийн захиргааны зэрэг дэвийг зохион байгуулалт, үзэл суртлын хувьд эсэргүүцэж байсан хэдий боловч хуучин шашин, феодализмын уламжлалын нөлөөнөөс бүрэн ангижирч чадаагүй байсан бөгөөд улс төрийн мөрөөдөлдөө хуучин заншсан бүдүүвчийг удирдлага болгож тэр бүдүүвчийг өөрчилсөн байдлаар гаргаж ирж байсан байна. Шашны зэрэг дэвийн энэ бүдүүвч (бусад талаараа) туйлын янз бүрийн агуулгатай үзлүүдэд амархан зохицсон тийм их амь бөхтэй байсан содон шинжтэй юм. Жишээ нь: энэ бүдүүвч Бэконы үнэндээ огтхон социалист шинжгүй үл гүйцэлдэх үзэлд ч орчихсон явдаг, сен-симончууд мэтийн их хожуу үеийн социалист сургаалд ч наалдчихсан байдаг.

	«Наран хотын» нийгмийн гарлыг мэдсэн явдал түүний дараачийн түүхийг, түүний урт удаан нөлөөлсөн нөлөөг ойлгох түлхүүр болж байна. Мөн түүнчлэн Кампанеллад нөлөөлсөн эртний болон эртний христос шашны багш нарын утга зохиолын нөлөөний хэр хэмжээг мэдэх бололцоо өгч байна. Кампанелла утга зохиолын уламжлалын нөлөөг энгийн хүлээн аваагүй, харин өөрийнхөө үеийн шаардлага, эрх ашгийг нь хамгаалж байгаа нийгмийн бүлгийнхээ шаардлагад тохируулан авч байна. Ингэснийхээ хүчээр Платоны сургаалын язгууртан шинж, «шашны багш нарын» аясыг дагах шинжийг хаяж коммунист нийгмийн үл гүйцэлдэх бүдүүвчийг зохиох бололцоотой болжээ. Тэгэхдээ Кампанеллын коммунизм бол Энгельсийн хэлснээр «зөвхөн ерөнхий төлөвийг нь гаргасан», «дутуу боловсруулсан» коммунизм3 юм. Гэвч Кампанеллын дутуу боловсруулсан онол нь дараачийн үеүдийн нийгмийн үл гүйцэлдэх үзлүүдийн анхны дүр болсон нь дамжиггүй.

	Кампанелла өмнөх үеийнхнээсээ их хамаарагдаж байсан бөгөөд энэ нь тов тодорхой юм, тэдний нөлөө Морыг бодвол Кампанеллад их туссан. Түүний үл гүйцэлдэх үзэл нь дээр бидний өгүүлсэнчлэн, өвөрмөц шинжээр тун бага. Хэдий тийм боловч Кампанелла бол энгийн хуулбарлан зохиогч буюу хялбарчлан тайлбарлагч биш, нийгмийн сэтгэлгээний түүх түүнийг шинэ түүхэн эгнээний эхийг тавигчийн нэг, шинэ үеийн үл гүйцэлдэх социализмыг үндэслэгчийн нэг гэж бүрэн зүй ёсоор үнэлдэг юм аа.

	 


HAPAH XOT

	Ярилцагсад: Буудлын даамал4, Генуя хотын далайн жуулчин хоёр

	 

	Буудлын даамал

	Сүүлчийн аяны үед үзсэн харсан бүх юмаа ярьж өгөөч.

	Далайн жуулчин

	Би чамд дэлхийг тойрсон аяныхаа тухай, хамгийн сүүлд Тапробанд5 хүрч эрэг дээр гарахаас өөр аргагүй болсноо түрүүн ярьсан билээ. Тэнд би нутгийн хүмүүсээс айж ойд нуугдсан л даа. Ойгоосоо гараад ирсэн чинь яг Дэлхийн бүслүүр дээр байдаг өргөн тал газар гараад иржээ.

	Буудлын даамал

	Тэгээд юу болов?

	Далайн жуулчин

	Зэвсэг агссан олон эрэгтэй, эмэгтэй хүнтэй санамсаргүй тулгарсны дотор манай хэл мэддэг хүн олон байлаа. Тэд тэр дорхноо намайг Наран хотод аваачлаа.

	Буудлын даамал

	Энэ хотын байдал, тэндхийн захиргааны байдлын талаар хэлж өгөөч?

	 

	Хотын байдал, зохион байгуулалт 

	Далайн жуулчин

	Уудам талын дунд байгаа өндөр толгой дээр хотын ихэнх хэсэг байгуулагдсан бөгөөд хотын зах толгойн хормойноос гарч бэл рүүгээ хол үргэлжилжээ. Хотын хэмжээ гэвэл хөндлөн голчоороо хоёр бээр илүү, эргэн тойрон нь долоон бээртэй тэнцүү. Энэ хот толгой дээр байгаа болохоор энгийн тэгш газар байснаас их талбайтай юм. Хот долоон гараг6 гэж нэрлэгдэх долоон өргөн бүс буюу тойрогт хуваагдана. Хотын нэг тойргоос нөгөөд нь дөрвөн талын хаалгаар гарсан дөрвөн том гудамжаар очно. Ийнхүү энэ хотын нэгдүгээр тойргийг дайран эзлээд хоёр дахийг эзэлье гэх юм гэхэд хоёр дахин их хүч гурав дахийг нь эзэлье гэвэл түүнээс гурав дахин их хүч орохоор зохион байгуулагдсан ажээ. Тийм замаар дараа дараагийн тойргийг эзлэн авахад түрүү түрүүчийнхээс хоёр дахин их хүч, хөдөлмөр орохоор юм аа. Тэгэхлээр энэ хотыг дайран эзэлье гэсэн этгээд долоо дахин эзлэн авах хэрэгтэй болох юм. Гэхдээ, миний бодлоор бол нэгдүгээр тойргийг эзлэн авч болшгүй юм, түүний эргэн тойрны шороон далангийн өргөн гэж, бас тэгээд цайз, цамхаг, үхэр буу, шуудуугаар давхар бэхэлснийг нь яана.

	Тэгээд би (гайхалтай уран хийцтэй төхөөргийн хүчээр амархан өргөгдөн бууж босгоныхоо ховилд ормогцоо тахийж түгжигддэг, төмөр бүрээстэй) хойд хаалгаар орж7 хоёр хэрмийн хоорондох далан алхам орчин өргөн тэгш талбайд гарлаа. Тэндээс харахад, хоёрдугаар тойргийн хэрэмтэй бүхэл бүтэн нэг байшин гэхээр нийлүүлэн барьсан том том ордон харагдана. Тэдгээр ордны дунд бие хүртэл гулдан хаалга эгнүүлэн босгоод гүүний дээгүүр, гулдан хаалганы гадна талаар эгнүүлсэн сайхан бүдүүн бүдүүн багана дээр тулсан зугаалгын тагт барьсан нь хийдийн хүзүүвч шиг ажээ. Байранд дороос орохдоо зөвхөн дотор, хотгор ханатай талаас орох бөгөөд доод давхарт шууд ордог байхад дээд давхарт орохдоо гантиг шатаар гарч, гадна талынхтай адилхан барьсан дотор талын зугаалгын тагтаар дамжин орно. Дээд давхар нь гадна дотно хоёр талдаа цонхтой, нимгэн хамар ханаар тусгаарлагдсан гоёмсог гоёмсог тасалгаатай юм. Гүдгэр, өөрөөр хэлбэл, гадна хана нь найман сөөм, хотгор хана нь гурав, хамар хана нь сөөмөөс сөөм хагас зузаан ажээ.

	Эндээс дараачийн хоёр хэрмийн хоорондох зайнд орж болох бөгөөд тэр нь түрүүчийнхээс гурван алхмаар нарийн бөлгөө. Энд ирэхэд дараагийн тойргийн түрүүчийнх шиг дээд доод тагттай эхний хэрэм харагдана. Түүний дотуур орднуудыг бүсэлсэн бас багана дээр тулсан хошуу, хүзүүвчтэй дотор хэрэм байна, дээд давхрын хаалгануудын тушаа хэрмийн дээд талыг маш сайхан зургаар чимэглэн буджээ. Ийнхүү тойрог, гадагш нь багана дээр гаргаж барьсан тагт бүхий орднууд хооронд барьсан давхар хэрмээр дамжин хамгийн сүүлчийн тойрогт дандаа тэгш газраар явсаар хүрч болох боловч давхар хаалганы (гадуур, дотуур хэрмийн) хооронд шатаар өгсөх болно, гэхдээ шатны гишгүүрийг хэрж явахаар гаргасан болохоор өгсөж байгаа нь бараг мэдэгдэмгүй юм. Толгойн оройд гол дундаа маш уран хийцтэй сүм бүхий задгай уужим талбай байна.

	Буудлын даамал

	Цааш нь, цааш нь яриад байгаарай, чамд урт наслахыг ерөөе.

	Толгойн оройн сүмийн байдал

	Далайн жуулчин

	Сүм дув дугариг хэлбэрээрээ тун сайхан. Тэр сүм хэрэмгүй, харин нэгэн хэмжээний бүдүүн бүдүүн багана дээр барьжээ. Сүмийн гайхамшигтай уран хийцтэй асар том бөмбөгөр оройн тэг дунд яг гонхон дээр нүх бүхий бага бөмбөгөр орой босгожээ. Энэ цорын ганц гонхныг сүмийн голд барьж тойруулан багана босгожээ. Сүм эргэн тойрноороо гурван зуун тавь гаруй алхам. Сүмийн багануудын гадна толгой дээр нэг тал нь тулсан тэдгээрээс найман алхам зайтай байгаа гурван алхам өндөр бөх өргөн хашлага дээр босгосон хоёр дахь эгнээ багануудад нөгөө тал нь тулсан гулдан хаалганууд босгож, хоёр эгнээ баганын хооронд гоё гоё чулуун шаттай зугаалгын доод тагт хийж, олон өргөн гарц хаалгаар хуваасан хашлаганы дотор талд вандан сандлууд зоож, сүмийг тулсан дотуур баганын хоорондуур өөгүй сайхан түшлэгтэй сандал тавьжээ.

	Гонхон дээр огторгуйг тэр аяар нь дүрсэлсэн ганц том бөмбөрцөг, дэлхийг дүрсэлсэн бас нэг бөмбөрцөг байна. Бас гол бөмбөгөр оройн дотор талд8 нэгээс зургаадугаар хэмжигдэхүүн хүртэлх огторгуйн бүх одыг зурж, од тус бүрийн дор нэр, дэлхийн үзэгдэлд нөлөөлөх хүчин чадал хоёрыг нь гурав гурван мөр шүлгээр бичжээ. Бас хоёр туйл, их, бага тал бөмбөрцгийг сүмийн хавтгайд босоо байдлаар, тэгэхдээ доод тал нь задгай болохоор дутуу зуржээ. Үүнийг гонхны бөмбөрцөг дээр зурсан тал бөмбөрцгөөр нөхөж болох юм. Сүмийн шалыг үнэт чулуугаар хийсэн учир гялтганан харагдана. Хананд долоон гарагийн нэрээр нэрлэсэн долоон алтан зул мөнхийн гал болон бадарч байна. Сүмийн бага бөмбөгөр оройг тойрон хэд хэдэн бяцхан сайхан хош байхаас гадна зугаалгын тагтны дээрх задгай гарц хаалга буюу гулдан хаалгануудын цаана дотуур, гадуур багануудын хооронд дөчин ес хүртэл лам, арш нар суух олон том том хош байна. Бага бөмбөгөр орой дээр нэгэн ёсны салхины чиг заагч байгаагаар лам нар салхины гучин зургаан чиглэлийг9 ялган тоолж, зөвхөн өөрийн уур амьсгалаа, ямар салхи гарвал ямар жил болохыг, хуурай газар, далай тэнгист ямар ямар өөрчлөлт гарахыг мэднэ. Салхины чиг заагчийн дор алтан үсгээр бичсэн хуйлмал бичиг байна.

	Буудлын дaамал

	Гавьяат нөхөр өө, тэдний захиргааны журмыг тайлбарлаж өгөөч. Үүнийг би туйлаас сонирхож байна.

	Далайн жуулчин

	Захиргааны байдал

	Тэдний дээд захирагч нь тэдний хэлээр, «Нар» гэдэг10, манайхаар бол Метафизик гэмээр лам юм. Тэр бол төр, шашны бүх юмны тэргүүн, бүх асуудал маргааны талаар эцсийн шийдвэр гаргана. Түүний дэргэд гурван дэд захирагч Пон, Син, Mop11 буюу манайхаар бол Хүч, Цэцэн, Хайр нар байна.

	Хүч захирагчийн эрхлэх ажил

	Хүч захирагч дайн, энхтэй холбоотой бүх асуудал: цэргийн эрдэм, дайны цагт дээд командлалын асуудлыг хариуцна, гэхдээ энэ талаараа ч Нарнаас дээр гарахгүй. Тэр цэргийн албан хаагч, цэргийг захирна, хангамж, бэхлэлт, бүслэлт, цэргийн машин, засварын газар, засагч, тэдний үйлчлэгч хүмүүсийг захирна.

	Цэцэн захирагчийн эрхлэх ажил

	Цэцэн чөлөөт эрдэм, гар урлал, бүх төрлийн шинжлэх ухааныг хариуцаж тэдгээр албаны хүмүүс, эрдэмтэд, мөн түүнчлэн сургуулийн газрыг захирна. Түүнд захирагдах албаны хүмүүсийн тоо шинжлэх ухааны тоотой тэнцүү байна. Үүнд: Зурхайч, Ертөнцийн зүйч, Геометрч, Түүх судлаач, Яруу найрагч, Логикч, Уран илтгэгч, Хэл зүйч, Эмч, Физикч, Улс төрийн бодлоготон, Ёс зүй номлогч12 нар болно. Бас тэд цөмөөрөө «Цэцэн ухаан» гэдэг нэртэй ганцхан номтой юм, тэр номд бүх шинжлэх ухааныг гайхалтай товч бөгөөд ойлгомжтой багтаажээ. Түүнийг ард олонд пифагорчуудын13 зан үйлийн дагуу уншиж өгнө.

	Зургийн хүчээр шинжлэх ухааныг амархан мэдэх нь 

	Цэцний тушаалаар, хотын бүх байшингийн хана туурганы дотор, гадна дээд, доод, бүх талд бүх шинжлэх ухааныг туйлын гайхамшигтай дэс дараа, эмх цэгцтэй маш гарамгай зуран харуулжээ. Сүмийн гадна хана, лам үг хэлсэн үед түүний дуу сонсогчдоос цааш гарч замхрахаас хамгаалж буулгадаг хөшиг хоёр дээр бүх одыг зурж, тус бүрийн нь хүч, хөдөлгөөнийг гурав гурван шад шүлгээр бичжээ14.

	Нэгдүгээр тойргийн хэрмийн дотор талд тооны ухааны бүх томьёо бичсэн нь Архимед, Евклид нарын нээснээс хамаагүй олон ажээ. Тэдгээрийн хэмжээ нь ханын хэмжээнээс хамаарах бөгөөд тус бүрийн нь дор нэг шад шүлгээр тайлбар хийснээс гадна бас теорем, тодорхойлолт зэрэг зүйлс байна. Хэрмийн гадагш нугалсан хүрээн дээр хамгийн түрүүнд дэлхийн том зураг, дараа нь янз бүрийн мужийн тусгай тусгай зураг зурж дээр нь оршин суугчдын заншил, хууль, зан, үүсэл, гарал, хүнийг нь товч бичжээ; мөн түүнчлэн тэр бүх мужийн цагаан толгойг Наран хотын цагаан толгойн дээр зуржээ.

	Хоёр дахь тойргийн хэрэм буюу хоёр дахь эгнээ байгууламжийн дотор талд үнэт болон энгийн бүх чулуу, эрдэс, төмөрлөгийн зураг, бас түүнчлэн жинхэнэ дээжсийг шигтгэж тайлбар хийсэн харагдана. Гадна талд нь дэлхийн бүх далай, гол мөрөн, нуур, булаг; бас дарс, тос, бүх шингэнийг дүрслэн харуулаад тэдгээрийн үүсэл, чанар, шинж тэмдгийг заажээ; ханын гадагш илүү гарсан хошуу дээр янз бүрийн өвчин эмчлэхээр зуугаас, гурван зуун жил дарсан янз янзын шингэнээр дүүргэсэн савууд тавьжээ. Мөн тэнд шүлгэн тайлбартай мөндөр, цас, аадар болон агаарын бүх үзэгдлийг яг бодитой юм шиг зурсан зураг байна15.

	Гурав дахь тойргийн хэрмийн дотор талд бүх зүйлийн мод, ургамал зурж, заримыг нь байгууламжийн гадагшаа илүү гарсан хошуу дээр ваарт тарьж, хаанаас анх олдсон, ямар хүч, чанартай, тэнгэрийн үзэгдэл, төмөрлөг, хүний бие, далайн ямар үзэгдэлтэй, юугаараа төсөөтэй, эмнэлэгт яаж хэрэглэгддэг зэргийн тайлбар хийсэн байна. Хэрмийн гадна талд нь гол, нуур, далайн төрөл бүрийн загас, тэдгээрийн зан төлөв, онцлог, үржих, амьдрах, үржүүлэх байдал, байгаль, хүнд ямар тустай, тэнгэр, газрын, байгалийн болон хүний хийсэн ямар ямар юмтай тэнцүү төсөөтэй болохыг харуулсан дотор хамба загас гинжин загас, хуяг, хадаасан, одон, чив загас16 байгааг хараад би гайхахын ихээр гайхав. Мөн далайн зараа, эмгэн хумс, хясаа зэргийг ч харж болно. Ийнхүү тэнд мэдвэл зохих юм болгоныг гайхамшигтай сайхан дүрслэн зураад тайлбар бичжээ.

	Дөрөвдүгээр тойргийн хэрмийн дотор талд бүх төрлийн шувуу, тэдгээрийн төрх, хэмжээ, зан төлөв, өнгө зүс, амьдралын байдал зэргийг дүрсэлжээ. Тэд Галт гардийг жинхэнэ бодит шувуу гэж боддог юм байна17. Хэрмийн гадна талд бүх үүлдрийн хэвлээр явагчид: могой, луу, өт, бас хорхой шавж, ялаа, шумуул, хөх түрүү, цох зэргийг зурж онцлог шинж, хортой эсэх, яаж ашиглах зэргийг зааж бичжээ. Тэдгээр нь ой тойнд ч оромгүй олон ажээ.

	Тав дахь тойргийн хананы дотор талд дэлхийн дээд төрлийн амьтад байгаагийн зүйлийн тоо нь гайхмаар олон, бид тэдгээрээс мянганы нэгийг нь ч мэддэггүй юм байна. Тэдгээрийн тоо, хэмжээ нь яасан ч их юм, хэрмийн гадуур талаар пиг дүүрчээ. Зөвхөн адууны үүлдрийг аваад үзэхэд ч хэчнээн олон гэж санана, тэгээд сайхан зурсан, ой тойнд ортол тайлбарласныг нь яана аа!

	Зургаадугаар тойргийн хэрмийн дотор бүх төрлийн урлалыг багаж зэвсэгтэйг нь янз бүрийн улс түмэн яаж хэрэглэдгийг дүрсэлжээ. Тэдгээрийг ач холбогдлын байдлаар нь зураад тайлбарлажээ. Бас тэдгээрийг зохион бүтээгчдийг зурсан байна. Гадна талд нь шинжлэх ухаан, зэвсгийг зохион бүтээгчид, хууль тогтоогчид цөмийг нь зуржээ. Тэдний дотор Моисей18, Озирис19, Юпитер, Меркурий20, Ликург21, Помпилий22, Пифагор, Замолксий23, Солон24 нарын олон мэргэд25 байна, тэд Магометыг дэмий, шалиагүй хуульч хэмээн үзэн яддаг хэр нь зургийг нь тавьсан байх юм. Харин Есүс Христос, арван хоёр архад нарын хөрөг хүндтэй газар байх бөгөөд тэднийг бурхан хүмүүс гэж ихэд хүндэтгэн өргөмжилдөг юм байна. Мөн Цезарь, Александр, Пирр, Ганибал нарын зэрэг гол төлөв ромчууд голлосон дайн, энхийн үйлст алдаршсан алдар цуутнуудын зургийг хэрмийн доод хэсгээр, саравчны доогуур тавьсан харагдана. Тэд манай түүхийг яаж мэдсэнийг би гайхан асуухад «Бид бүх улсын хэл мэддэг. Тэгээд дэлхий даяар хуурамч тагнуул, элч байнга илгээж улс бүхний заншил, хүч, захиргааны байдал, түүх зэрэг сайн муу юм болгоныг нарийн судлуулдаг юм» гэж хариуллаа. Хятадууд манайхаас аль түрүүн үхэр буу зохиож, ном хэвлэдэг болсныг би тэндээс мэдлээ26. Энэ зураг болгонд багш байх бөгөөд хүүхдүүд арав хүртлээ тоглоомын замаар бүх шинжлэх ухааныг харж амархан мэднэ.

	Хайр захирагчийн эрхлэх ажил

	Хайр захирагч нэгдүгээрт хүүхэд төрөх, эрэгтэй, эмэгтэй хүмүүс хамгийн сайн удам өгөхөөр нийлж байгаа эсэхийг ажиглана. Тэгээд биднийг нохой, адууны үүлдрийг сайжруулахад хамаг анхаарлаа тавьдаг мөртөө хүний удмыг тоохгүй байдаг гэж тэд зэмлэж байна. Мөн энэ захирагч нялх хүүхдийг хүмүүжүүлэх ажил, эмчилгээ, эм хийх, тариа тарих, тариа жимс хураах, газар тариалан, мал аж ахуй, хоол унд, хувцас, бэлгийн харьцаатай холбоотой бүхнийг эрхэлнэ. Түүний захиргаанд энэ бүх ажлыг хариуцдаг хэд хэдэн эрэгтэй, эмэгтэй захирагч байна.

	Метафизик энэ гурван захирагчаар дамжуулан юм бүхнийг хянаж байх бөгөөд түүний зөвшөөрөлгүйгээр юу ч хийхгүй. Улсын бүх хэргийг энэ дөрвөн хүн хэлэлцэж, Метафизикийн саналыг бусад нь дэмжинэ.

	Буудлын даамал

	Харин энэ бүх албан тушаал, байгууллага, албан үүрэг, хүмүүжил, амьдралын дэглэмээс авч үзэхэд энэ чинь бүгд найрамдах засаг, хаант засаг уу, эсвэл язгууртны засаг уу27 гэдгийг хэлж өгөөч?

	 

	Хамгийн сайн улс бий болсон нь, түүний зайлшгүй болох нь

	Далайн жуулчин

	Энэ улс Энэтхэг Улсыг монголчууд, дээрэмчин, түрэмгийлэгчид эзэлж хоослох үед тэндээс дүрвэж, гүн ухааны дагуу хүй нэгдлийн байдлаар аж төрөхөөр шийдсэн хүмүүсээс үүсжээ. Тэдний хуучин нутагт хүмүүс нийтийн эхнэргүй байсан боловч тэд юм бүхэн нийтийн байх үндсэн дээр нийтийн эхнэртэй болжээ. Юм болгоныг албаны хүмүүс хувааж өгнө, эрдэм мэдлэг, хүндэтгэл, жаргал цэнгэл нийтийн хүртээл байдаг болохоор хувьдаа ямар нэгэн юм завших хүн байхгүй. Манайхны хүн болгон тус тусдаа өөрийн орон сууц, өөрийн эхнэр, хүүхэдтэй байдгаас болоод хувийн өмч үүсэж, байж байна гэж тэд үзэж байна. Үүнээс болоод хар амиа бодох явдал гарч байна, учир нь, манайхны хүн болгон хүүдээ их хөрөнгө, хүндтэй байр суурь олж өгөх, их өв хөрөнгө үлдээх гэхдээ нэг бол баян, эрх дархандаа дулдуйдан улсыг тонож байна, эсвэл хөрөнгө чинээ эрх мэдэл нь хүрч өгөхгүй болохоор харамч, урвагч, хоёр нүүртэн болж байна. Хэрэв бид хар амиа бодохоо байчих юм бол бидэнд зөвхөн хүй нэгдэлд дуртай байх явдал үлдэнэ.

	Буудлын даамал

	Аристотель Платоныг буруушаасны нэгэн адил бусдын ажлын үр шимээр аж төрж болох болохоор хүн бүхэн ажил хийхгүйг бодно шүү дээ.

	Далайн жуулчин

	Би маргаанд муу хүн, тэгсэн ч тэд эх орондоо төсөөлөхийн аргагүй халуун хайртай улс гэдгийг чамд батлан хэлье. Домгоос үзэхэд ромчууд эх орныхоо төлөө сайн дураараа амиа өгдөг байсан шүү дээ. Гэтэл тэд бол ромчуудыг бодвол хувийн өмчөөс эгнэгт холдсон улс болохоор эх орондоо тэднээс ч илүү хайртай юм байна. Манайхны ах дүү, гэлэн, хувраг, төрөл садан, найз нөхөд маань ядаж бие биедээ хэт хайртай биш байсан сан бол арай илүү ариун, хувийн өмчтэй бага зууралддаг, ойр дотнын хүмүүстээ илүү их хайртай байх байсан сан28 гэдэгт итгэдэг юм.

	Буудлын даамал

	Августин хутагт29 ингэж хэлсэн шиг санагдах юм, гэхдээ тийм маягийн хүмүүс нэгэнт бие биедээ тус хүргэх бололцоогүй болохоор тэдний дунд нөхөрлөл ямар ч ач холбогдолгүй болно гэж бодож байна.

	Далайн жуулчин

	Харин ч асар их ач холбогдолтой: тэдэнд бие биедээ ямар нэгэн бэлэг өгөхийн хэрэг огтхон ч байхгүй — яагаад гэвэл, тэд хэрэгтэй бүхнээ хүй нэгдлээсээ авдаг, хэн нэгэн хүн хэрэгцээнээсээ илүү юм авах вий гэдэгт албаны хүмүүс хяналт тавьж байдаг боловч зайлшгүй хэрэгцээтэй юмыг нь өгдөг гэвч дайн тулаан дээр, өвчний үед, шинжлэх ухаанд уралдахын цагт бие биедээ туслах, мэдлэгээ хуваалцах болоход нөхөрлөл гарч ирдэг юм. Тэгэхдээ үүргээ биелүүлсэн гэж, бие биедээ зайлшгүй тус хүргэсэн гэж магтаж сайшаахад илэрдгийг бодолцох хэрэгтэй шүү дээ.

	Чацуутан болгон бие биеэ ах дүү гэнэ, тэд хорин хоёр ах хүмүүсийг эцэг гэх бөгөөд хорин хоёр нас залуугаа хүү гэж дуудна. Тэгээд ч энэ ах дүүгийн барилдлагад хэн нэг нь өөр нэгээ ямар нэгэн юмаар гомдоолгохгүй гэж албаны хүмүүс сайтар хянаж байдаг юм.

	Буудлын даамал

	Ямар янзаар?

	Ялын тухай

	Далайн жуулчин

	Тэднийд манайхны сайн үйл гэдгийн тоогоор албаны хүн бий үүнд: Уужим сэтгэл гэдэг албан тушаал бий. Эрэлхэг зориг гэсэн нэртэй ч бий, дараа нь Ариун явдал, Өгөөмөр зан, эрүүгийн болон иргэний Хууль зүйч, Хичээнгүй, Үнэнч, Тусархуу, Эелдэг ааш, Наргианч, Сэргэлэн, Тэвчээртэй гэх мэтчилэн янз бүр байна. Энэ мэтийн албан тушаал болгонд аль хүүхэд ахуйгаас нь буюу сургуульд явж байхаас нь ямар нэгэн албан тушаалд илүү таарах хүн гэж үзэн сонгоно. Тэдний дотор дээрэм, хортойгоор амь хөнөөх, хүчиндэх, цусны өшөө авах, тэнүүчлэх мэтийн бидний бие биеэ ялладаг гэмт хэрэг байдаггүй болохоор тэд тусч биш загнах, хонзогнох, бие биеэ зохих ёсоор хүндлэхгүй байх, залхуурах, хилэгнэн уурлах, алиалах, тэдний үзэн яддаг юм болох худал хэлэхийг цээрлүүлнэ. Тэгээд гэмтнийг нийтийн гүнцгээс хасах буюу эмэгтэй хүнтэй хавьтуулахгүй мэтийн бусад хүндтэй юмнаас гэмээ цагаатгах хугацаа гэж шүүгчийн тогтоосон хугацаагаар хасаж цээрлүүлнэ.

	Буудлын даамал

	Албаны хүмүүсийг ямар журмаар сонгодог юм бол?

	Хувцас, хүмүүжил, сонгуулийн тухай

	Далайн жуулчин

	Тэдний ахуй амьдралын байдалтай юуны өмнө танилцахгүйгээр та түүнийг ойлгохгүй. Тэдний эрэгтэй, эмэгтэйчүүд цэргийн явдалд зохицсон бараг адилхан хувцас өмсдөгийг, зөвхөн эмэгтэй хүний цув нь өвдөгнөөс доогуур байхад, эрэгтэйнх нь өвдөгт хүрсэн байдгийг та юуны өмнө мэдэж аваарай. Бас тэд бүгдээрээ аливаа ухаанд хамт суралцдаг. Хүүхэд хоёроос гурван настайдаа байшингийн эргэн тойрноор зугаацан явж хэлд орж, цагаан толгой сурна, тэд дөрвөн хэсэгт хуваагдан, дөрвөн эрдэмтэн өвгөний30 удирдлага, хяналтаар явна. Эдгээр өвгөд хэсэг хугацаа өнгөрсний дараа хүүхдүүдийг гимнастик хийх, гүйх, зээрэнцэг шидэх мэтийн хүн бүхний хийдэг бүх дасгал тоглоомоор хичээллүүлнэ. Тэгэхдээ тэд долоон нас хүртлээ үргэлж хөл, толгой нүцгэн явдаг. Үүний зэрэгцээгээр хүүхэд болгоны дур сонирхлыг мэдэх зорилгоор тэднийг гуталчин, талхчин, төмөрчин, мужаан, зураач гэх мэт газруудаар явуулдаг байна.

	Хүүхдүүд туурганы зургаар тооны үндсийг анхан шатны сургалтаар сурч, найман нас хүрээд байгалийн бүх шинжлэх ухааны лекцэд суудаг ажээ. Хичээл болгоныг дөрвөн хүн заана, дөрвөн цагийн туршид дөрвөн хэсэг тус бүр ээлжээр хичээллэж, нэг нь биеийн дасгал хийх буюу нийгмийн үүрэг гүйцэтгэж байхад нөгөө нь лекц дээр шаргуу хичээллэж байдаг байна.

	Дараа нь цөмөөрөө үлэмж хийсвэр ухаан болох тооны ухаан, анагаах ухаан мэтийн эрдмийг тунгаан хэлэлцэх, маргах замаар байнга чармайн хичээллэнэ. Тэгээд хүн болгон өөрийн жолоодогч буюу удирдагчийн зааврын дагуу бусдаас илүү амжилт олсон шинжлэх ухаан буюу гар урлалд ажиллах болно. Тэд газар тариалан, мал аж ахуйг ажиглаж, суралцахаар тариалан, бэлчээр дээр очно. Тэгээд ч бусдаас илүү олон эрдэм, урлал судалсан, тэдгээрээрээ их чадамгай хэрэглэж чаддаг хүнийг алдар, хүндтэй хүн гэж хүндэлдэг. Ийм ч учраас бид мастер хүнийг муу хүн гээд, харин ямар ч ажил мэддэггүй, зүгээр сууж, өөрийнхөө зүгээр сууж, завхайрахад үй олон хүн зарцалдаг муухай явдлын сургууль лугаа адил улсыг хөнөөх асар олон зүгээр суугч, хорлогчин гаргадаг хүнийг сайн хүн гэдэг гэж тэд биднийг элэг доог хийдэг юм. Бусад албаны хүмүүсийн гол дөрвөн захирагч: Нар, Пон, Син, Мор болон хэн хэн ямар урлал, ямар ямар сайн үйлийг удирдан хөтлөхөд илүү тохиромжтойг сайн мэддэг зохих шинжлэх ухаан, урлалын удирдагчид сонгодог байна. Тэгээд хэн ч гэсэн өөрөө албан тушаал хөөцөлдөхгүй (ихэвчлэн тэгж хөөцөлддөг шүү дээ) харин хэнийг сонгохыг албаны хүмүүс зөвлөлд оруулан хэлэлцүүлж хүн бүр өөрийнхөө мэдэх хэрээр сонгох эсэх талаар саналаа гаргана.

	Нарыг сонгох нь 

	Тэгэхдээ, бүх улс түмний түүх, тэдний бүх зан заншил, шашны ёс, хууль, бүх улс, хууль тогтоогчид, шинжлэх ухаан, урлалыг зохион бүтээгчид, тэнгэрийн бүтэц, түүхийг мэддэг хүнээс өөр хэн ч гэсэн нарны хэргэмд хүрч чадахгүй. Бас түүнчлэн үүний тулд бүх урлалыг заавал мэдсэн байх учиртай гэж үздэг (тэдгээр урлалаас нэгийг нь практикийн талаар хэрэглэхгүйгээр хэрэглэх арга, зураг хоёроор нь мэдэхэд дөнгөж хоёр өдөр орчим хугацаа хэрэгтэй болох юм чинь). Мөн түүнчлэн физик, математик, зурхайн ухааны аль алиныг мэдсэн байх хэрэгтэй. Хэл мэдэхийн албагүй, яагаад гэвэл, тэнд олон хэлзүйч хэлмэрч болдог. Харин метафизик, шашны номлолыг юм юмнаас заавал илүү мэдэх, бүх урлаг, шинжлэх ухааны язгуур, үндэс, баталгаа, юмсын адил, ялгаатай тал, ертөнцийн зайлшгүй зүйл, тавилан, зохицол, юмс болон бурхны хүч, цэцэн, хайр, амьд бодын зэрэг дэв, тэр нь тэнгэр, газар усны юмстай ямар холбоотой, хүн түүнийг хэр танин мэдэж болох, түүнчлэн мэргэ, зурхайг судалсан байх ёстой. Ийм байдлаар, хэн Нар болох нь аль түрүүнээс тодорхой болсон байдаг. Гэхдээ хэн ч гэсэн гучин таван нас хүрэхээс наана энэ хэргэмд дэвшихгүй. Энэ албаны хүнийг түүнээс илүү цэцэн ухаантай, илүү удирдах чадалтай хүн олдох хүртэл солихгүй.

	Буудлын даамал

	Тэгвэл ямар ч чадалтай хүн байлаа гэсэн тийм их эрдэм сурч чадна гэж үү? Түүнээс гадна биеэ шинжлэх ухаанд зориулсан хүн удирдах чадваргүй гэж над бодогдох юм.

	Мэргэд удирдах чадалтай байх боломж бий юу

	Далайн жуулчин

	Би тэдэнд бас тэгж хэлсэн юм. Тэд над ингэж хариулав: «Тийм их боловсролтой хүн удирдах хэрэгт цэцэн байна гэдгийг бид, засгийн газрын тэргүүнээр юм мэддэггүй хүнийг зөвхөн ноён гаралтай гэх буюу ноёрхогч нам сонгосон учир тохирно хэмээн тавьдаг та нараас илүү сайн мэдэж байна. Бас манай Нар улсыг удирдах хэрэгт огт туршлагагүй байлаа ч гэсэн тийм их цэцэн хүнийхээ хувьд хэрцгий авирлах, гэмт хэрэг үйлдэх, цадиггүй ноёлон суух нь огт үгүй юм. Түүнээс гадна та нар Аристотель буюу өөр ямар нэгэн зохиогчийн хэлзүй буюу логикийг илүү сайн мэддэг хүнийг их эрдэмтэй хүн гэдэг болохоор танай баталгаа танайханд л тохирох юм гэдэг нь танд тодорхой юм. Тиймэрхүү байдлын цэцэн ухаанд зөвхөн өчүүхэн ой, хөдөлмөр хэрэгтэй, үүнээс болоод хүн залхуу болдог, учир нь, уул юмыг нь биш, харин зөвхөн номын үг үсгийг судалдаг, юмсын хоосон тэмдэг үзэж оюун ухааныг хөнөөдөг; бас үүнээс болоод бурхан амьд бодыг яаж захирдгийг ч, байгаль болон тус тус улс түмний зан заншлыг ч ойлгохгүй. Харин манай Наранд ийм юм огтхон ч байхгүй, учир нь, юм бүхэнд онцгой авьяастай, тэгэхлээр, бас удирдахад дээд зэргийн авьяастай байхгүйгээр тийм их олон урлал, шинжлэх ухааныг хэн ч мэдэж чадахгүй шүү дээ. Бас дагнан ямар нэгэн ухаан судалж байгаа хүн түүнийгээ ч тэр, өөрийг ч тэр зохих ёсоор нь мэдэхгүй гэдгийг бид гойд сайн мэддэг юм. Тэгээд ч ямар нэгэн ухааныг дагнан номоос мэдэж авсан хүн мулгуу бөгөөд залхуу байдаг. Харин манай Нар шиг заавал байвал зохих шинж болсон уян, аливаа юм болгонд сонор, төрөлхийн юм мэдэх авьяастай ухаантанд тийм зан байдаггүй. Түүнээс гадна, танай тэнд арав буюу арван таван жил сурахаас илүү их юмыг манай сурагч нэг жилийн дотор сурах мэтээр манай хотод мэдлэгийг ямар их амархан олж авдгийг та мэднэ шүү дээ. Үүнийг манай хүүхдүүд дээр шалгаад үзээрэй».

	Би тэдний үгний шударга үнэнд, манай эх хэлийг сайн ойлгодог тэдгээр хүүхдийн шалгалтын дүнд бишрэн гайхаж билээ. Учир нь, гурван хүүхэд бүрийн нэг нь манай хэл буюу араб, польш, эсвэл өөр ямар нэгэн хэл мэдэх ёстой байв. Тэд амралтын үедээ улам их мэдлэг олж авна уу гэхээс өөрөөр амрахыг зөвшөөрөхгүй тэгээд энэ зорилгоор хээр гарч гүйх, сум, жад шидэх, буудах, ан агнах, өвс, чулуу танин мэдэх мэтийн юм хийж, аль нэгэн бүлгийн бүрэлдэхүүнд орж газар тариалан, мал аж ахуйн ажилд суралцдаг байна.

	Нарны гурван дэд захирагч зөвхөн өөр өөрсдийн удирдлагын салбарт хамаарах ухааныг мэдэх үүрэгтэй. Бүх хүний мэдэх бусад ухааныг зөвхөн харах замаар мэдэж, өөрийнхийгөө гойд сайн, зүй ёсоор, өөр ямар ч хүнээс илүү сайн мэдэх учиртай. Жишээ нь, Хүч морин цэргийн явдал, цэргийн жагсаал, хуаран барих, төрөл бүрийн зэр зэвсэг, цэргийн машин хийх, байлдааны заль мэх, цэргийн бусад бүх явдлыг гойд сайн мэднэ. Харин түүнээс гадна эдгээр захирагчид заавал гүн ухаан, түүх, улс төрийн бодлого, физикт мэргэжсэн байх ёстой31.

	Буудлын даамал

	Одоо чи над тэдний байгууллагуудын тухай нэг бүрчлэн тодорхой хэлж, нийгмийн хүмүүжлийнх нь тухай сайтар тайлбарлаж өгмөөр байна.

	Ахуй амьдрал ажил төрлийн нийтийн болох ажил төрлөө эрэгтэй эмэгтэйчүүдийн дунд хэрхэн хуваадаг нь

	Далайн жуулчин

	Тэнд гэр, унтлагын байр, ор мэтийн чухал юм бүхэн нь нийтийн байдаг. Тэгэхдээ дарга нар нь зургаан сар болоод хэн хэн ямар тойрогт унтах, хэн хэн нэгдүгээр унтлагын газар, хэн хэн хоёрдугаар газар унтахыг зааж өгнө; унтлагын газар тус бүрийн дугаарыг тотгонд дүүжилсэн байдаг. Хийсвэр ухаан, гар урлалын аль алиныг эрэгтэй, эмэгтэй гэж ялгалгүй нийтээр эрхэлдэг, гагцхүү үлэмж хүнд хүчир ажил газар хагалах, тариалах, үр жимс хураах, тариа цайруулах, усан үзэм хураах мэтийн хотын гадна талын ажлыг эрэгтэйчүүд хийнэ. Харин хонь саах, бяслаг хийх ажилд гол төлөв эмэгтэйчүүдийг гаргана. Мөн түүнчлэн тэд хотын тэгээс гарч ногоо түүх, цэцэрлэгт ажиллах ажил хийнэ. Ер нь нэхэх, ээрэх, оёх, үс засах, сахал хусах, эм бэлтгэх, бүх төрлийн хувцас хийх мэтийн сууж, зогсож хийх ажил эмэгтэй хүний ажилд багтана. Тэгэхдээ мод, төмрийн ажил32, багаж зэвсэг хийхэд эмэгтэй хүнийг ажиллуулахгүй. Харин эмэгтэй хүн зураг зурах авьяастай байвал зураг зурах ажил хийлгэнэ. Хөгжмийн хувьд бол хөгжим эмэгтэй хүнд сайхан байх учир дан ганц тэд, бас хүүхэд эрхэлнэ, гэхдээ тэд бүрээ татаж, бөмбөр цохихгүй. Тэд хоол хийх, ширээ засах ажил хийнэ, хоол аягалж үйлчлэх ажил арван хоёр хүртэлх насны охид, хөвгүүдийн үүрэг болой. Тойрог болгон өөрийн гал тогоо, дэлгүүр, сав суулга, хоол ундааны агуулахтай байна. Энэ хэсгийн бүх ажлын гүйцэтгэлийг хянуулж байлгахаар хүндэт өвөө, эмээ хоёрыг тавих бөгөөд тэр хоёр үйлчлэгч нарыг захирч, хойрго дуулгаваргүйчүүдийг зодох буюу зодох тушаал өгөх эрхтэй, бас тусгай даалгаврыг бусдаасаа илүү гүйцэтгэсэн охид, хөвгүүдийг ажиглаж мэдэж байна. Бүх залуус дөч гарсан ахмад хүмүүст үйлчилнэ. Эрэгтэй, эмэгтэй ахлагч нар орой бүр унтахын өмнө, өглөө бүр залуучуудыг нэг нэгээр нь ээлж дарааны дагуу унтлагын газар үйлчлүүлэхээр явуулна. Залуу хүмүүс бие биедээ өөрсдөө үйлчлэх бөгөөд зайлсхийгчид зэмлэлд унана!

	Хооллох тухай

	Ширээг хоёр хоёр талд нь суухаар хоёр эгнээ болгож засна. Нэг талд нь эмэгтэйчүүд, нөгөө талд нь эрэгтэйчүүд сууна, тэнд хийдийн зоогийн газар шиг чив чимээгүй байдаг. Хоол идэх үест залуусаас нэг нь өндөр дуугаар сайхан аялгуутай гэгчээр ном гингэнэн уншихад албаны хүмүүс уншсан зүйлийн дотроос аль нэгэн сайхан хэсгийн талаар ярилцах нь олонтоо. Тэгээд ч, үнэхээр, богинохон хувцастай тийм сайхан сайхан залуус тэдэнд тийм их хөнгөн чадамгай үйлчилж байгааг харахад, тийм олон найз нөхөд, ах дүү, хүүхэд, эцэг, эх нар хамт цугаараа тийм сайхан эв найртай аж төрж байгааг харахад хэчнээн сайхныг хэлээд яах вэ. Хүн бүр өөрийн амны алчуур, пял, сүмс, хоолтой байдаг. Эмч өдөр болгон настай хүмүүст, залуучуудад, өвчтөн нарт ямар ямар хоол өгөхийг тогоочид захиалах үүрэгтэй. Албаны хүмүүс их хэмжээний сайн хоол авах бөгөөд түүнээсээ өглөө лекц, эрдэмтний яриа, цэргийн сургууль дээр их чармайлт гаргасан хүүхдүүдэд ямар нэгэн юмыг заавал өгнө. Энэ бол маш их хүндэтгэлийн нэгэнд тоологдоно. Харин баярын өдөр тэд ширээний хойно суугаад дуулах дуртай; тэгэхдээ пийпаа мэтийн хөгжмийн эгшигт хэдүүлээ буюу ганц нэгээрээ дуулна. Тэд гэрийн аж ахуйд цөмөөрөө ижил тэгш оролцох учир ямар нэгэн юмаар дутагдах цаг байхгүй. Хүндтэй настай хүмүүс гал зуух, гуанзанд үйлчилж байгаа хүмүүсийн ажлыг ажиглаж, ор, дэр, өрөө, сав суулга, хувцас, дархны газар, агуулахын ариун цэвэрт нарийн хяналт тавьж байна.

	Хувцасны тухай 

	Тэдний хувцас гэвэл дотуур цагаан цамц, түүний дээр өмсдөг хуниасгүй мөртөө мөрнөөс шилбэ хүртэл, хүйсээс хондлой хүртэл, гуяны хоорондуур яраастай хантааз, өмдний аль алин нь болдог хувцас болой. Энэ яраасны нэг тал нь шилбэтэй, нөгөө нь товчтой. Өмдний шуумаг бүр шагайнд хүрсэн уяатай, түүн дээр бүчтэй өвдгөвч маягийн, урт түрий, шаахай өмсөнө. Тэгээд хувцас нь яг таг тохирсон бөгөөд нөмрөгөө тайлсан үед биеийн бүх галбир нь тун нарийн зурайн харагдана. Тэд хувцсаа жилд дөрвөн удаа: Нар Хонь, Мэлхий, Чинлүүр, Матрын тэмдэгт33 орсон үед солино. Хувцас хуваарилан олгох ажлыг зайлшгүй нөхцөлийн дагуу эмч, тойргийн хувцас хадгалагч нар хийнэ. Тэнд жилийн улирлын дагуу зузаан, нимгэн бүх хэрэгтэй хувцас тийм их элбэг байдаг нь гайхалтай сайхан. Тэд цагаан өнгийн хувцас өмсөх бөгөөд хувцсаа сар бүр шүлт буюу савангаар угаана.

	Доод талын өрөөнүүдэд дархны газар, гал тогоо, агуулах, дэлгүүр, зэвсгийн агуулах, гуанз, савангийн газар байдаг. Гэхдээ тэд гар нүүрээ зугаалгын тагтны баганын дэргэд угаана, харин угаадас ховилоор гүйж муу усны шуудуунд орно. Тойрог бүрийн талбайд усан оргилуур байх бөгөөд уран хийцтэй өргүүрийн хүчээр уулын гүнээс татсан ус оргилуурт хоолойгоор очно. Тэд булгаас гадна байшингийн дээвэрт хуралдсан борооны усыг элсэн дэвсгэртэй хоолойгоор гүйлгэж дүүргэж байдаг усан сангаас ус авна. Тэд түүнчлэн эмч буюу даргын заавраар биеэ олонтоо угаана. Бүх урлалын ажлыг дор, багануудын тэнд хийж хийсвэр ухааныг зохих зураг байдаг ердийн болон зугаалгын тагт дээр судлахаас гадна сүмд шашны ухаануудыг судална. Байшингийн хаалга, дугуй хэрмийн шовгоруудад нарны цаг, салхины чиглэл хоёрыг заадаг хонх, дарцаг бүхий цаг байдаг.

	Буудлын даамал

	Хүүхэд төрүүлэх талаар хэлж өгөөч.

	Хүүхэд төрүүлэх, эцэг, эх нарын хүмүүжлийн тухай

	Далайн жуулчин

	Нэг ч эмэгтэй арван есөн нас хүртлээ эрэгтэй хүнтэй хавьтаж болохгүй. Харин эрэгтэй хүн хорин нэгэн наснаас хойш буюу бие султай бол бүр хожуу үр удмаа өгөх ажилд сая томилогдоно. Үнэндээ, хэн нэгэн хүнийг ёсноос гадуур явдалд оруулахгүйн тулд зарим хүнд энэ насанд хүрэхээсээ өмнө эмэгтэй хүнтэй ойртохыг зөвшөөрнө, тэгэхдээ зөвхөн үргүй буюу жирэмсэн эмэгтэйтэй шүү. Настай эрэгтэй, эмэгтэй дарга нар их тачаангуй буюу амархан цочрол авдаг хүмүүсийг нууцаар асуух буюу биеийн тамирын хичээл хийж байх үед нь ажиглах замаар мэдэж аваад тэдний бэлгийн шаардлагыг хангахад санаа тавина. Тэгэхдээ зөвшөөрлийг Хайр захирагчид захирагдсан хүүхэд төрүүлэхийн ерөнхий дарга болох туршлагатай эмчээс авна. Мөн садар явдал хийгээд баригдсан хүнийг тэд шийтгэж зүй ёсны горимыг эвдэж толгойгоор нь хөл хийсэн гэж хүзүүнээсээ шаахайгаа зүүж хоёр өдөр явах шийтгэл ногдуулна. Тийм хэрэг давтан хийх ахул шийтгэл цаазлах хүртэл чангарна. Хорин нэгэн нас хүртлээ, түүгээр үл барам хорин долоон нас хүртлээ хурьцлаас татгалзсан хүнийг онцгой хүндэтгэж нийтийн цуглаан дээр магтана. Эртний Спартанчуудын заншлаар эрэгтэй, эмэгтэй бүх хүмүүс биеийн тамирын сургууль хийхээр нүцгэлсэн үед дарга нар хэн хэн хурьцал хийхэд болох, хэн хэн болохгүй, ямар ямар эрэгтэй, эмэгтэй нар биеийн байдлаараа өөр хоорондоо илүү тохирохыг тодорхойлно; тэгсний дараа гагцхүү сайтар угааж арчсан хойно сая гурав дахь шөнө тутамд нэг хурьцал хийнэ. Цэвэр, сайхан эмэгтэй зөвхөн цэвэрхэн, чийрэг эрэгтэйтэй нийлнэ; тарган эмэгтэй туранхай хүнтэй, харин туранхай нь таргантай нийлэх замаар бие биеэ сайн үр ашигтай тэгшитгэхээр нийлнэ. Орой хөвгүүд ирж орыг нь засаж өгсний дараа тэднийг эрэгтэй, эмэгтэй дарга нарын тушаал ёсоор унтуулахаар аваачна. Гагцхүү хоол шингэж, тэнгэрийн бурханд34 мөргөсний дараа сая хурьцал хийж болно. Унтлагын өрөөнд алдарт хүмүүсийн сайхан сайхан баримал байх бөгөөд тэдгээрийг эмэгтэйчүүд харж дараа нь гадагш цонхоор хараад сайн үр хүүхэд заяахыг бурханд мөргөж гуйдаг байна35. Тэд яг хурьцалдах цаг болтол тусгай тусгай өрөөнд унтдаг. Цаг болоход эмэгтэй дарга босож хоёр хаалга хоёулыг нь гадна талаас нь онгойлгоно. Энэ цагийг зурхайч, эмч нар тодорхойлно36, тэгэхдээ Сугар, Буд хоёр Нарнаас зүүн зүгт сайн суудалд, Бархасбадийн, бас Санчир, Ангараг хоёрын сайн зүгт37 буюу тэдний зүгийн гадна байх цагийг тохируулахыг хичээнэ. Ялангуяа энэ нь гол төлөв афет байдаг Нар Сарны38 хувьд онц чухал юм. Тэд Охиныг нэрийн толинд байхад39 дуртай, тэгэхдээ өнцөгт муу гарагууд үзэгдэхээс туйлын болгоомжилно, яагаад гэвэл, тэдгээр нь дөрвөлжин болон эсрэг зүгтээ ертөнц бүхэлдээ буюу түүний хэсгийн зохицлын дагуу амьдралын хүчний үндэс хамаардаг бүх өнцгийг хордуулдаг байна. Тэд сайн зүгийн тоогоор саахалтахыг олж чадахгүй40. Хотын суурь тавих, хууль гаргахдаа тэд саахалтахад санаа тавих боловч Ангараг, Санчирын байрлал маш сайн байхгүй бол тэр хоёрын аль аль нь голлоогүй байх нөхцөлийг чухалчилна. Мөн хөдөлгөөнгүй оддын байрлалыг анхаарч үздэг.

	Хэрэв эцэг, эх нар хурьцалдахын өмнөх гурван хоногоос бага хугацаанд үр гаргасан, биеэ өө сэвгүй авч явж чадаагүй, дээд бурхныг дагаагүй, түүнд үнэнч байгаагүйг тэвчиж боломгүй явдал гэж үздэг. Үргүй буюу, жирэмсэн эмэгтэй, эсвэл жигшүүртэй эмэгтэйтэй дур хариулах буюу эрүүл мэндийн зайлшгүй шаардлага, бас тачаалын улмаас хавьтсан хүмүүсийн хувьд энэ ёс хамаагүй. Албаны хүмүүс болохынхоо хамтад цөмөөрөө лам болдог хүмүүс, мөн түүнчлэн эрдэмтэн багш нар хэдэн өдрийн туршид олон нөхцөл хангах юм бол сая хээлтүүлэгч болж болно. Яагаад гэвэл, оюуны их ажлаас болоод амьдралын хүчин нь суларсан байхаас гадна байнга ямар нэгэн юм сэтгэж байдаг учир тархи нь эр зоригийг чангалж чадахгүй болохоор муу үр удам хийж мэднэ. Тэд үүнээс аль болохоор зайлсхийхийн тулд тийм эрдэмтдийг сэргэлэн, чадалтай, сайхан эмэгтэйтэй нийлүүлнэ. Огцом, түргэн, тайван биш, догшин зантай хүмүүсийг тарган, номхон зантай эмэгтэйтэй нийлүүлдэг. Тэгээд ч тэд сайн үйл төлөвшихийн үндэс болсон тэгш сайхан биеийг дасгал сургуулийн замаар бий болгож чадахгүй; төрөлхийн согогтой хүмүүс зөвхөн хуулиас, эсвэл бурхнаас айсандаа сайн ажиллаж байгаа юм, харин ингэж айдаггүй сэн бол улсыг далдуур буюу ил хөнөөнө гэж баталдаг. Ийм учраас хүүхэд төрүүлэхэд хамаг анхаарлаа тавих ёстой, бас төрөлхийн бус, сурвалжит удмын хуурамч чанарыг биш, харин төрөлхийн чанарыг үнэлэх хэрэгтэй.

	Хэрэв ямар нэгэн эмэгтэй нэг хүнээс хүүхэд олохгүй бол өөр хүнтэй нийлүүлнэ; тэгээд хүүхэдтэй болохгүй бол нийтийн хэрэглээнд шилжүүлнэ, тэгвэл хүүхэд төрүүлэх зөвлөлд ч, сүм хийдэд ч, хоолны газар ч эм хүний нэгэн адил хүндэтгэл эдлэхгүй болдог. Хэн нэгэн эмэгтэй садар явдлын дурнаас болоод санаатай жирэмслэхгүй байлгахгүйн үүднээс ингэдэг ажээ. Хүүхэд олсон эмэгтэй хоёр долоон хоног биеийн хөдөлмөр хийхгүй. Үүний дараа үрээ бэхжүүлэх, түүнд шим тэжээл өгөхийн тулд амар хөнгөн юм хийсээр бага багаар үлэмж хүч шаардах ажилд шилжих замаар биеэ чийрэгжүүлнэ. Тэд эмчийн зөвлөгөөгөөр гагцхүү сайн чанарын хоол иднэ. Тэд амаржсан үедээ хүүхдээ нийтийн тусгай өрөөнд өөрсдөө хооллож, хүүхдээ хүмүүжүүлнэ; хүүхэд физикт зааснаас хамаарч хоёр жил буюу түүнээс илүү хугацаагаар мээмээ хөхнө. Хөхнөөс гарсан эмэгтэй хүүхдийг эмэгтэй ахлагчид, эрэгтэй хүүхдийг эрэгтэй ахлагчид өгч асруулна. Тэгээд тэнд бусад хүүхдийн хамт тоглох мэтээр цагаан толгой, зураг үзэх, гүйх, зугаалах, барилдах мэтээр хичээллэнэ; зураг үзэж түүх, хэлтэй танилцана. Хүүхдийг гоё эрээн хувцсаар хувцасладаг. Хүүхдүүд долоон настайдаа байгалийн ухаанд шилжин суралцаж, дараа нь ахлагчийн үзэмжээр бусад ухаанд суралцаад, эцэст нь урлалд сурна. Авьяас муутай хүүхдийг хөдөө явуулаад үлэмж амжилт гаргасан зарим нэгийг нь хариу хотод ирүүлдэг. Харин оддын нэгэн ижил байрлалын үед төрсөн чацуутан нар гол төлөв авьяас билгээрээ ч, зангаараа ч, гадаад төрхөөрөө ч адилхан байх бөгөөд үүнээс болоод улсын дотор харилцан бие биеэ хайрлах хувиршгүй хайр, тусламжид тулгуурласан агуу их эв нэгдэл бий болдог ажээ.

	Нэр өгөх тухай

	Хүүхдэд нэр өгөхдөө хамаагүй өгөхгүй, харин эртний ромчуудын заншил шиг хүүхэд нэг бүрийн онцлогт тохируулан Метафизик нэр өгнө. Ийм учраас нэг нь «Сайхан» гэж нэрлэгдэж байхад нөгөө нь «Их хамар», «Бүдүүн хөлт», «Догшин», «Туранхай» гэх мэтийн нэртэй байна. Харин хэн нэг нь ажилдаа товойх юм уу, дайн тулаан буюу энхийн үед ямар нэгэн гавьяа байгуулж алдарших юм бол нэрэн дээр нь зохих алдрыг нь нэмж нэрлэнэ жишээлбэл, ажил үйлсээр нь бол «Агуу Их Зураач-Сайхан», «Алтан», «Гарамгай», «Гавшгай» тэр гэх юм уу, гавьяагаар бол «Зоригт-Их Хамар», «Зальт», «Их буюу Агуу Их Ялагч» тэр гэх мэт; бас ялсан дайсны нь нэрээр бол «Африкийн», «Азийн», «Тосканы» тэр, Манфред, Тортелий мэтийг ялсан бол «Туранхай Манфред», «Туранхай Тортелий» гэх мэт. Ийм алдрыг дээд эрх баригчдаас өгөх бөгөөд ихэвчлэн гавьяа, ажил үйлсэд нь тохирсон цэцгийн баглаатай хамт хөгжмийн аян дор өгдөг ажээ. Учир нь, тэд алт, мөнгийг сав суулга юм уу, нийтийн чимэглэл хийдэг эд гэж үздэг.

	Буудлын даамал

	Дарга юм уу, өөр ямар нэгэн албан тушаалд сонгомоор байтал сонгогдоогүй хүмүүсийн дотор атаа жөтөө, гомдол гаргах хүн байдаг эсэхийг хэлж өгөөч?

	Атаа жөтөө нэр төр хөөцөлдөхийн үндсийг тасалсан тухай41

	Далайн жуулчин

	Огтхон ч байхгүй. Тэдний дотор зайлшгүй хэрэгтэй юмаар үл барам зугаа цэнгэлийн ямар нэгэн талаар гачигдах хүн гэж байхгүй. Тэд хүүхэд төрөхийг тусгай хүний биш, харин улсын ашиг тусад чиглэсэн, тэгэхлээр эрх баригч нарын захирах ёстой шашны үйл гэж үздэг. Үр удмаа мэдэх, хүмүүжүүлэхийн тулд хүн өөрийн эхнэр, гэр орон, хүүхэдтэй байх нь зүй ёсны юм гэж бидний үздэгийг тэд хутагтын42 хэлснээр, хүүхэд төрүүлэх нь тусгай хүний биш, харин хүний удмыг хамгаалахад тус болох зүйл гээд үгүйсгэдэг юм. Ийнхүү удмаа бий болгох нь улсын эрх ашигт хамаарах бөгөөд харин хувь хүний хувьд бол тэд улсын нэг хэсэг болох тул хамаатай; хувь хүний ихэнх нь үр удмаа муу бий болгож, улсад хөнөөлтэйгөөр муу хүмүүжүүлдэг болохоор улс сайн байхын гол үндэс болсон энэ ажлыг хянаж байх ариун үүрэг албаны хүмүүст ноогдоно, үүнийг найдвартай байлгахыг хувь хүн биш, харин зөвхөн хүй нэгдэл даана. Иyгэхлээр хээлтүүлэгч, хээлтэгч нарыг гүн ухааны дүрэмд зааснаар төрөлхийн хамгийн сайн шинжээр нь шилэн авна. Платон ингэж шилж авахыг шодож43 шийдвэл зохино, сайхан эхнэр ногдохгүй байгаа хүмүүсийг атаа жөтөө, уураасаа болоод эрх баригчдын эсрэг босгохгүйн тулд хамгийн caйxaн эмэгтэйг хүүхэдтэй болгох учир дутагдалтай хүмүүст хүссэн эмэгтэйг нь өгөлгүй үргэлж тохирохыг нь өгөхийн тулд шодох үед эрх баригчид тун зальтай аргаар хуурах нь зүйтэй гэж байна.

	Эмэгтэй хүний үзэсгэлэн юундаа байдаг вэ?

	Харин соляриудын хувьд бол тэдний дотор муу муухай хүн байхгүй болохоор муу муухай эрд муу муухай эмэгтэй ногдуулах гэж тийм заль хэрэглэхийн хэрэг байхгүй, учир нь гэвэл эмэгтэй хүмүүс ажил хийж байдгийн ачаар зүс нь өнгөлөг, бие бялдар нь сайхан, цовоо сэргэлэн болж өсдөг: тэд гоолиг, сэргэлэн цовоо эмэгтэйг үзэсгэлэнтэй гэнэ. Ийм учраас үзэсгэлэнтэй болох гэхдээ хацраа шунхдаж эхлэх буюу өндөр болох гэхдээ өндөр өсгийтэй гутал өмсөж эхлэх юм уу, майга хөлөө нуух гэхдээ урт хормойтой хувцас өмсөж эхэлсэн эмэгтэйг цаазлах. Харин ингэхийг хэчнээн хүссэн ч нэг ч эмэгтэй ингэж чадахгүй. Хэн тийм юмсыг олж өгөх юм бэ? Манайд эмэгтэйчүүд хийх юмгүй зүгээр байдгаас болж энэ бүх саваагүй явдал гарч байгаа юм, үүнээс болоод эмэгтэйчүүд өнгө зүсээ алдаж байгаа юм, үүнээс болоод хувхай цайж, уян налархай, гоо сайхнаа алдаж байна, үүвээс болоод будаж шунхдах, өндөр өсгийтэй гутал өмсөх, гоо сайхныг биеийн хөгжлөөр биш, харин залхуу танхил байдлаараа олж авахыг бодоход хүрч байна, тэгээд ийм байдлаар эцэс сүүлд нь зөвхөн өөрийн биеэр үл барам үр удмынхаа зүй ёоны хөгжил, эрүүл мэндийг хөнөөж байна гэж тэд баталж байна.

	Түүнээс гадна хэн нэгэн хүн хүүхэнд ухаан жолоогүй дурласан бол тэд хоорондоо юм ярилцаж, тоглоом тохуу бололцож, цэцгийн буюу навчны баглаа өгөлцөж, шүлэг уншиж өгч болно. Харин энэ нь удамд хортой байх юм бол эмэгтэй нь жирэмсэн (эрэгтэй хүн үүнийг хүлээж байдаг) буюу эсвэл үргүй биш бол тэр хоёрыг ямар ч байсан нийлэхийг зөвшөөрөхгүй. Харин дашрамд хэлэхэд, тэдний хайр сэтгэл ухаан жолоогүй тачаалаас илүү нөхөрлөлөөр илрэх нь их байдаг.

	Гэрийн эд хогшил, хоол ундыг тэд бага сонирхоно, яагаад гэвэл, хүн болгон хэрэгтэй юмаа авдаг, харин хүндэт шагналын байдлаар өгвөл сая сонирхоно. Баатар хүмүүст баярын хоолны үед улсаас гол төлөв сайхан цэцэг юм уу, эсвэл амтлаг хоол буюу гоё хувцас өгдөг.

	Хувцасны өнгөний тухай

	Тэд хотын дотор ердийн цагт цөмөөрөө цагаан хувцас өмсөх боловч шөнийн цаг, хотоос гадуур бол улаан өнгийн ноосон юм уу, торгон хувцас өмсөнө; тэд хар өнгийг аливаа хир буртгийн нэгэн адил жигшин үзнэ; ийм учраас тэд япончуудыг бүдэг өнгөнд илүү дуртай гэж дургүйцдэг.

	Бардам зангийн эсрэг 

	Тэд хамгийн муухай юм бол бардам зан гэж үздэг. Тэгээд бардам зан гаргасан хүнийг үзэн ядахын ихээр үзэн ядна. Үүний хүчээр гал зуух буюу хоол идэх үед үйлчлэх, өвчтөн асрах мэтийн ажлыг гутамшиг гэж үзэх хүн огтхон байхгүй.

	Нийтийн хөдөлмөрийн ач тус

	Тэд, хөл явахад, бөгс бие засахад хэрэгтэй, нүд харах албатай, хэл ярих үүрэгтэй хэмээн үздэг бөгөөд аливаа ажлыг эрдэмд тооцно, юу гэвэл өтгөн ялгарах адил зайлшгүй л нүднээс нулимс, хэлнээс шүлс гардаг шүү дээ. Ийм учраас хүн болгон ямар ч алба ногдсон ч түүнийг хамгийн хүндтэй ажил хэмээн гүйцэтгэнэ. Зан ёсыг гутаасан боолчлол тэнд байхгүй; тэд өөрсдөө өөрсдийгөө бүрэн хангалттай, тэр ч байтугай илүү зүйл гартал хангадаг. Гэтэл манайд халаг, тийм байдаггүй; Неапол долоон түмэн хүн амтайгаас44 дөнгөж түм буюу түм таван мянга нь ажилладаг бөгөөд хүч хүрэмгүй үргэлждийн ажлаас болоод өдөр хоног ирэх тутам туран бөгтийжээ. Зүгээр суудаг бусад нь юм хийдэггүй, харамч зан, өвчин эмгэг, завхайрал, мөнгө хүүлэх зэргээс завхарч, ард түмний ихэнхийг үгүйрүүлж, сөгдүүлж, боолчлон барьж, өөрсдийн гэмээ нялзаах замаар хөнөөн завхруулж тэгснээрээ нийгмийн үүрэг гүйцэтгэх ашигтай ажил хийлгэхэд хохирол учруулж байна. Газар хагалах, цэргийн алба, урлаг, гар урлалын ажлыг зөвхөн цөөн хүмүүс ингэс тэгсхийж, туйлын дургүй хийдэг.

	Гэтэл албан үүрэг, урлаг, хөдөлмөр, ажлыг45 хүн бүхний дунд хуваадаг Наран хотод хүн болгон өдөрт дөрвөн цагаас илүүгүй ажиллах болдог, үлдэх цагийг дуртай шинжлэх ухаанаа судлах, ном хаялцах, унших, ярилцах, захидал бичих, зугаалах оюуны болон биеийн авьяас билгээ хөгжүүлэхэд зориулж энэ бүхнээ дуртай гэгчийн хийдэг ажээ. Зөвхөн шоо, чулуу, шатар мэтийн бусад суугаа тоглоом тоглохыг хориглоно46, харин бөмбөг, лаптуу цохих, цагариг тоглох, барилдах. нум сум харвах, бай буудах, жад шидэх мэтийн тоглоом тоглоно.

	Тэд туйлын үгээгүй байдал хүмүүсийг үл бүтэх зальхай, бачтай, хорон санаатай, хүний шинжгүй, худалч, гүтгэгч, хулгайч мэтийн этгээд болгодог, харин баян чинээлэг байдал хүнийг их зантай, бардам, юм мэддэггүй, урвамтгай, мэдэхгүй юмаа мэдэх дүр үзүүлдэг, хууран мэхлэгч, бардам, ширүүн, янгууч мэтийн зантай болно. Тэгэхэд хүй нэгдэл хүн бүхнийг баян болгохын хамт бас ядуу болгодог ажээ. Юм бүхэнтэй учраас баян, ямар ч хувийн өмчгүй учраас ядуу болгоно, ингэхэд хүмүүс эд хогшилд үйлчлэх биш, харин эд хогшил хүнд үйлчилнэ. Ийм учраас тэд бурхны номыг дагагч христос шашинтан нарыг бүхий л талаар магтан сайшааж, ялангуяа архад нарыг бүр магтдаг юм47.

	Эхнэр нийтийн байх тухай бодол

	Буудлын даамал

	Энэ бүхэн, миний бодлоор бол, сайхан, ариун юм, харин эмэгтэйчүүд нийтийн байх тухай асуудал төвөгтэй юм. Ромын Климент хутагт48 үнэндээ, архдын дүрмийн ёсоор бол эхнэр бас нийтийн байх ёстой гэж яриад мөн тэгж сургасан Платон, Сократ нарыг сайшаасан байдаг, харин Глосса49 эхнэр нийтийн байх гэдгийг тэд бүх нийтэд үйлчлэхийн хувьд нийтийн байхаас бус, нийтийн хэвтрийн хувьд тийм биш гэж ойлгосон байдаг. Бас Тертуллиан50 Глоссатай санаа нэгтэй, анхны христосчуудад эхнэрээс бусад юм бүхэн нь нийтийн байсан, харин эхнэр үйлчлэх хэрэгт нийтийн байсан юм гэж байна.

	Далайн жуулчин

	Би өөрөө үүнийг муу мэднэ. Харин миний ажигласнаар, соляриудад эхнэр нь үйлчлэх хэрэгт ч тэр, хэвтрийн хувьд ч тэр нийтийн байх боловч тохиолдсон бүхэн дээрээ харайж байдаг адгуустай үргэлж адилхан бишээ, миний түрүүн ярьсанчлан үр удмаа зохих ёсоор бий болгохын тулд л ийм болой. Гэхдээ миний бодоход, тэд энэ талаар алдаж байж болох юм51. Харин тэд өөрсдөө бол өөрсдийнхийгөө Сократ, Катон52 Платон, Климент хутагт нарын санаагаар баталж байсан, гэтэл чи буруу ойлгосон гэх юм. Августин хутагт нийтийн юмыг туйлын сайшаасан, гэхдээ эр эмийн хэвтэр нийтийн байхыг биш, учир нь, энэ бол Николайчуудын тэрс үзэл53 юмаа гэж ярьцгаадаг. Харин манай шашин хувийн өмчийг их тус болог гэж зөвшөөрсөн юм биш, харин их муу юмыг зайлуулах гэж зөвшөөрсөн юм. Тэдний энэ заншил хэзээ нэгэн цагт үгүй болж болох юм, учир нь гэвэл, тэдний захиргаанд байгаа бусад хотод зөвхөн эд хөрөнгө нийтийн байхаас биш, эхнэр нийтийн байхгүй, эхнэр зөвхөн үйлчлэх урлал хийхэд нийтийн байдаг. Гэхдээ соляриуд тиймэрхүү ёс бол бусад хүмүүс гүн ухаан бага мэддэгээс болж сайжраагүйн харгаа гэдэг. Түүгээр үл барам тэд бусад улс түмний заншлыг мэдүүлэхээр хүн явуулж, сайн юмсыг авч хэрэглэж байдаг юм. Харин заншлын улмаас эмэгтэйчүүд цэргийн болон бусад сургууль хийнэ. Ийнхүү тэднийг ажигласан өөрийн ажиглалтаа үндэс болгон би Платонтай санал нийлж байна, харин Кайетын54 шалтаг, ялангуяа Аристотелийнх миний хувьд үнэмшимгүй юм.

	Харин тэдний гарамгай сайхан, үлгэр авмаар нэг юм бол ахимаг настай хүмүүсээс бусад, тэгэхдээ тэд зөвлөгөөнд оролцдог, хүмүүсийн биеийн ямар нэгэн согог тэднийг зүгээр суухад хүргэхгүй: хөлгүй хүн нүдтэй болохоор манаач хийнэ; нүдгүй хүн гараараа ноос сэмлэнэ, дэр дэвсгэр хийх өд зулгаана, нүд ч үгүй, гар ч үгүй хүн улсдаа чих, хэл амаараа туслах жишээтэй. Эцэст нь, цорын ганцхан эрхтэнтэй хүн хүртэл ядахнаа хөдөө газар сууж, түүнийхээ хүчээр ажиллан, сайн хангамж хүртэх буюу сонссон бүхнээ улсын сонорт хүргэж тагнагчийн ажил хийнэ.

	Буудлын даамал

	Одоо цэргийн явдал, дараа нь урлаг, урлал, шашны тухай хэлж өгөөч.

	Цэргийн явдлын тухай

	Далайн жуулчин

	Хүч захирагчид: цэргийн хангамжийн дарга, их буу, морин цэрэг, явган цэргийн дарга нар, цэргийн инженер, стратегичид мэтийн хүмүүс захирагдах бөгөөд тэд өөрсдөө олон дарга, цэргийн мастерыг захирч байдаг. Түүнээс гадна Хүч цэргийн дасгалаар бүгдийг сургуулилж байгаа чийрэг тамирчдыг удирдах бөгөөд тэд нь эрийн цээнд хүрсэн хүмүүс болохоороо туршлагатай дарга нар болж түрүүн доод дарга нарын удирдлагын дор барилдах, гүйх, чулуу шидэх мэтийн сургууль хийсэн арван хоёр насны хөвгүүдийг зэвсэг хэрэглэхэд сургана55. Одоо тэр хүүхдүүд дайсан, морь, заантай тулалдах, илд, жад, нум сум, дүүгүүр эзэмших, морь унах, довтлох, ухрах, цэргийн жагсаал хамгаалах, дайсны довтолгооноос болгоомжлуулах, тэднийг ялах сургууль хийж эхэлнэ. Эмэгтэйчүүд мөн нэгэн адил өөрсдийн эрэгтэй, эмэгтэй дарга нарын удирдлагын дор энэ бүх арга ухаанд суралцана. Учир нь, хэрэг тохиолдсон үед тэдний магтдаг Спартан, аманзон хүүхнүүдийн56 үлгэр дуурайллаар эрэгтэйчүүдэд хот хамгаалах, дайсан гэнэт довтлох, түрэх үед хотын хэрэм хамгаалах хэрэгт туслах болно.

	Үүний ачаар тэд буу буудаж, сум цутгах, бууд. лагын нүхээр чулуу шидэх, дайсны довтолгоог няцаахад гарамгай сайн бөгөөд хулчийх явдал гаргахад хатуу цээрлүүлдэг болохоор бас айхыг мэдэхгүй. Тэд үхлээс огтхон ч айхгүй, учир нь, гэвэл, сүнс мөнх гэдэгт итгэж биеэс гараад энэ насандаа юу хийж байсны дагуу сайн буюу муу юмтай нөхөцнө гэж үздэг ажээ. Тэд берман57 пифагорчуудтай нийлэх хэдий боловч зөвхөн зарим нэгэн үед бурхны хүчээр сүнс төрөл арилжихыг, эс тооцвол сүнс төрөл арилжихгүй гэж үздэг юм. Тэгээд тэд улс болон шашны дайсан хүмүүсийг хүний үнэргүй амьтад хэмээн хайр найргүй мөрдөнө.

	Тэд хоёр сар тутам цэргийн үзлэг хийж өдөр бүр цэргийн сургууль хийхдээ морин сургуулийг хөдөө, бусдыг нь хот дотор хийнэ. Энэ сургуульд цэргийн эрдмээр унших лекцийн хичээл, Моисей, Иисус Навин58, Давид, Маккавейчууд59, Цезарь, Александр, Сципион60 Ганибал мэтийн хүмүүсийн түүх унших явдал багтана, тэгсэний дараа хүн бүр хэн хэн сайн байсан, хэн хэн муу байсан, хэн ашигтай юм хийсэн, хэн тэнцмээр байсан талаар өөр өөрсдийн бодлоо хэлнэ, түүний дараа энэ бүх асуудлыг сургагч шийддэг байна.

	Буудлын даамал

	Харин тэд тийм сайхан жаргалтай болохоороо хэнтэй юунаас болж байлддаг юм бэ?

	Далайн жуулчин

	Хэрэв тэдэнд хэзээ нэгэн цагт байлдах шаардлага гарахгүй байсан ч гэсэн танхил болохгүйн тулд аливаа тохиолдолд сандрахгүйн тулд цэргийн сургууль, ан хоёроор сургуулилсаар байх болно. Түүнээс гадна тэр арал дээр дөрвөн хаант улс байх бөгөөд тэдгээрийн хүн ам соляриудын заншлаар аж төрөхийг эрмэлзэж, өөрсдийн хаадын захиргаанд байхын оронд соляриудын захиргаанд байхыг дээр гэж үзэх учир тэдгээр хаад соляриудын элбэг сайхан амьдралд ихэд атаархдаг байна. Үүний улмаас соляриуд хил дагуу газрыг булаан авлаа, бөөгийн шашин, эртний бярмануудын онгодод мөргөхгүй, сүсэгт нь сүсэглэхгүй тэрсүү болж байна гэсэн шалтгаар соляриудтай олонтоо дайн хийнэ. Тэдэн рүү түрүүн харьяалагдаж байсан энэтхэгчүүд, эхний үед хараанд нь орж байсан тапробанчууд довтолдог ажээ.

	Дайтах аргын тухай

	Хэдий тийм боловч соляриуд ямагт ялж гарна. Тэд түрэмгийлэл доромжлол, дээрэмд нэрвэгдсэн дороо, эсвэл холбоотон нар нь дарлагдсан үед буюу харгис засгийн дарлалд байгаа бусад хот тусламж гуйсан цагт нэн даруй Зөвлөлийн хурлаа хийнэ. Тэд эхлээд хамгийн зөв шийдвэр гаргахад нь туслахыг гуйж бурханд сөгдөн мөргөөд дараа нь хэрэг явдлын нөхцөл байдлыг судлаад дайн зарлана. Тэр дороо өмгөөлөгч гэж нэрлэгдэх лам дайсан руу мордоно; тэгээд дайснаас дээрэмдсэн юмаа төлөх буюу холбоотноо дарлахыг болих, эсвэл харгис засгийг түлхэн унагаахыг шаардана. Дайсан татгалзах юм бол буруу хэрэг үйлдэгчдийг хөнөөхийг залхаагч бурхан Савофад гуйгаад дайн зарлана. Хэрэв дайсан этгээд хариу өгөхөө азнах юм бол лам тэдэнд бодох цаг өгнө үүнд: ямар нэгэн хууран мэхлэх явдлаас зайлсхийхийн тулд хаанд бол нэг цаг, бүгд найрамдах улсад гурван цаг өгнө. Зүй ёсны эрх, шашныг эвдэгчдийн эсрэг дайн ийм байдлаар эхэлнэ.

	Дайн зарлах бүх захирамжийг Хүчний туслагч өгнө. Хүч Ромын захирагчийн нэгэн адил алгуурдах аюулаас зайлсхийхийн тулд бүхнийг өөрийн дур үзлийн дагуу захирна. Онц чухал юман дээр Нар, Цэцэн, Хайр нартай зөвлөнө. Үүнээс өмнө дайны шалтгаан дайны зүй ёсны тухай Их зөвлөлд Номлогч танилцуулсан байдаг. Энэ зөвлөлд хориос дээш насны бүх хүн оролцоно. Ийм байдлаар зайлшгүй чухал бүх захирамж өгдөг ажээ.

	Тэдний зэвсгийн санд туршлагын тулалдааны дасгалд байнга хэрэглэж байсан төрөл бүрийн зэвсэг байдгийг бас хэлэх хэрэгтэй. Тойрог бүрийн гадна хэрэм дээр их буу элбэг олноороо, буудагч нар бэлэн зэлэн байж байдаг. Мөн тэднийд иймэрхүү маягийн үхэр буу гэж нэрлэгдэх өөр чулуудах зэвсэг бий бөгөөд түүнийг байлдааны талбарт тэргээр аваачна. Харин бусад зэвсэг хэрэгслийг луус, илжиг, тэргээр зөөнө61. Тэд задгай газар хуарагнан буугаад хуарангийн гол дунд ачаа, чулуудах зэвсэг, тэрэг, шат, машин зэргийг хураадаг. Тэд удаан, ширүүн тулалдаж байгаад цөмөөрөө туг руугаа бөөгнөрөн одно. Ингэхэд дайсан этгээд тэд ухарч байгаа юм уу, зугтах гэж байна гэж бодон хуурагдаж хойноос нь хөөхөд хоёр жигүүр буюу баг болж хуваагдсан соляриуд шинэ хүч хуралдуулан үхэр бууны улайссан сумаар буудан сандран мэгдсэн дайсантай байлдахаар дахин ордог заншилтай. Тэд энэ мэтийн олон өөр арга хэрэглэдэг. Тэд цэргийн арга, мэх, машинаараа бусад бүх улсаас хамаагүй давуу. Тэд хуарангаа ромчууд маягаар байрлуулна; майхнаа босгож тойруулан гайхамшигтай түргэн шуудуу ухаж далан байгуулна. Бүх ажил, машин, чулуудах зэвсгийг тусгай дарга нар захирна, цэрэг бүр зээтүү, сүх эзэмшиж чадна. Цэргийн жагсаал, байлдааны арга мэхэнд туршлагатай тав, найм буюу арван дарга цэргийн зөвлөл болж урьдчилан бэлтгэсэн төлөвлөгөөний дагуу өөр өөрсдийн цэрэгт тушаал өгдөг байна. Тэд өөрсдийн дэргэд морь унасан зэвсэгт хөвгүүдийн баг авч явдаг заншилтай, учир нь тэднийг дайнд сургах чонын гөлөг, арслангийн зулзага шиг улайд дуртай болгон дасгах зорилготой, аюул тохиолдох цагт тэднийг олон зэвсэгт эмэгтэйн хамт итгэлтэй газар нуудаг ажээ. Харин тулалдаан шувтрах цагт эдгээр эмэгтэй, хөвгүүд цэрэг эрсийг асрах, шарх сорвийг нь боох, үйлчлэх, энэрэл, үгийн хүчээр зоригжуулах ажил хийдэг. Зөвхөн энэ хүртэл гайхалтай нөлөө үзүүлнэ. Үүнд: цэрэг эрс эр зоригоо эхнэр хүүхэд нартаа үзүүлэх гэхдээ улайран гавьяа байгуулахаар дайрч, хайрын хүчээр ялалт байгуулна. Дайсны хэрэмд анх түрүүн дайран гарсан хүн тулалдааны дараа эмэгтэй, хүүхдийн дайчин уриа дунд навчин эрихээр шагнуулна62; нөхрөө аварсан хүн царсны навчаар хийсэн иргэний баглаа хүртэнэ, хааныг алсан хүн хөө хуягийг нь сүмд өргөөд өөрөө гавьяаныхаа дагуу алдрыг Нарнаас авна. Мөн тэдэнд өөр навчин эрих хуваан өгдөг.

	Морин цэрэг болгон жад, тохмын гадраас зүүж явдаг сайтар хатаасан бөгөөд ам руугаа нарийссан учир ямар ч төмөр хуяг нэвтлэх чадалтай хоёр гap буугаар зэвсэглэсэн байдаг, түүнээс гадна илд, чинжаал хутга зүүж явна. Өөр, хүнд зэвсэгт морин цэрэг63 хурц үзүүрт төмөр манчуургаар зэвсэглэж дайсны төмөр хуягийг илд, гap буугаар нэвтэлж чадашгүй болоход Кикн рүү Ахилл дайран орохын64 адил дайрч цохин ховх татаж газар унагана. Манчуургаас үзүүртэй бөөрөнхий төмөр уясан зургаа зургаан сөөм урт хоёр гинж уясан байдаг, манчуургыг эргүүлэхэд тэр хоёр гинж дайсны хүзүүг ороон боож газар унагадаг ажээ.

	Хөлөөрөө морио жолоодох нууц

	Энэ манчуургыг чадамгай эзэмшихийн тулд мориныхоо жолоог гараараа биш харин хоёр хөлөөрөө зална65, үүнд: жолоог тохом дээр зөрүүлээд хоёр үзүүрийг нь хөлөөс биш харин дөрөөнд гохоор нэг нэгээр бэхэлсэн байна; дөрөөний гадагш харсан талд бөөрөнхий төмөр, дотогш харсан талд нь гурвалжин төмөр байх бөгөөд тэр гурвалжныг хөлөөрөө ээлжлүүлэн дарахад эргэлдэн хөдөлж дөрөөний сурд гохоор бэхэлсэн бөөрөнхий төмрийг эргэлдүүлдэг, ийм байдлаар жолоог гайхалтай түргэн татаж, султгаж чадна, баруун хөлөөрөө морийг зүүн тийш, зүүн хөлөөрөө баруун тийш эргүүлдэг. Энэ нууцыг татаарууд ч мэдэхгүй, тэд жолоогоо хөлөөрөө залах хэдий боловч дөрөөний оньсны хүчээр татаж, султгах замаар залж чадахгүй.

	Хөнгөн морин цэргийн буудлагаар тулалдаан эхэлнэ, дараа нь жадтаны жигүүр тулалдаанд орно, тэдний хойноос маш их үнэлэгддэг дүүгүүрт цэрэг орж нэхмэлийн утас шиг нэг нь урагш гүйхэд нөгөө нь хойш сэлгэн гүйж байлдана. Түүнээс гадна цэргийг урт жадаар зэвсэглэсэн баг баг цэрэг дэмжинэ. Тулалдаан илдийн тулалдаанаар дуусдаг. Дайн дууссан үед ромчуудын заншлаар, тэгэхдээ тэднээс илүү их баяр хөөртэй байдлаар ялалтаа тэмдэглэж, бурханд баярын мөргөл үйлдэж, тэнд сүм дотор хүмүүсийн өмнө жанжин гарч ирж зогсоход түүнтэй хамт заншил ёсоор дайнд явалцсан түүхчин буюу яруу найрагч дайны ололт, алдааны талаар ярина. Тэгээд дээд захирагч жанжинд лаврын навчин эрих углаж, зоригт дайчдад хүндэт шагнал гардуулан хэдэн өдөр нийгмийн ажил хийхээс чөлөөлдөг. Харин тэд зүгээр сууж заншаагүй учир чөлөөгөөр шагнахад дуртай биш, тэгээд нөхдөдөө тусална. Харин өөрийн буруугаас болж дийлэгдсэн буюу ялах бололцоог алдсан хүмүүсийг эгдүүцэн угтана, анх түрүүн ухарсан хүний амь насыг бүх цэрэг дааж, зарим нэгэн цэрэг түүний шийтгэлээс өөртөө хуваалцах юм бол сая цаазаас хэлтэрч гардаг. Тэгэхдээ энэ өршөөлийг хааяа нэг, нэлээд хэдэн хөнгөлөх шалтгаан байвал сая хэрэглэнэ. Холбоотон буюу нөхөртөө цаг тухайд нь туслахгүй цэргийг туйвандаж шийтгэнэ, тушаал биелүүлээгүйг зэрлэг араатантай гуунд хаяна, тэгэхдээ түүнд шийдэм өгнө, тэгээд тэр тэнд байгаа арслан, баавгайнуудыг айлгаж бараг давахын аргагүй энэ давааг давбал хэлтрүүлнэ.

	Ялагдсан буюу бууж өгсөн хотуудын бүх эд хөрөнгө нийтийн эзэмшилд нэн даруй шилждэг. Тэдгээр хот соляриудаас хот хамгаалах цэрэг, албаны хүмүүс авах бөгөөд тэдний ерөнхий нийслэл болсон Наран Хотын заншилд алгуур суралцаж тэнд ямар нэгэн зардал гаргалгүй хүүхдээ явуулж сургана.

	Бас тагнуулын тухай, тэдний даргын тухай, манаач нарын тухай, хот дотор болон түүний гадна талын бүх дэглэм журам, бусад ёс горимын талаар над ярихад төвөгтэй байна, энэ бүхнийг чи өөрөө бодож ойлгоно биз ээ. Хүн болгоны үүргийг түүнийг төрөх үед ажиглагдсан оддын байрлал, хослолын дагуу багаас нь тодорхойлон тогтоох учир хүн болгон өөрийн төрөлх авьяасын дагуу ажиллах болж үүний ачаар бүх хүн өөрийн үүргээ зохих ёсоор нь гүйцэтгэхийн хамт тэр нь хүн бүхний хувьд угийн заяасан зүйл болох учир дуртай гүйцэтгэдэг ажээ. Энэ нь цэргийн явдал, мөн бусад төрлийн бүх ажилд нэгэн адил хамаарна.

	Хотыг, түүний дөрвөн хаалга, долоодугаар хэрмийн гаднах хамгаалалт, бэхлэлт, цамхаг, дотуур далан дээр байдаг манаач нар өдөржин, шөнөжин хамгаалж байдаг юм. Манааны үүргийг өдрийн цагт эмэгтэйчүүд, шөнийн цагт эрэгтэйчүүд гүйцэтгэнэ. Хүмүүсийг зүгээр байлгаж хөшөөхгүйн тулд, аливаа явдалд үргэлж бэлэн байхын тулд ингэдэг ажээ. Харуулууд манайхны нэгэн адил гурван цаг тутамд солигдоно. Нар жаргах үед манаач нар хэнгэрэг, хөгжмийн эгшиг дор солигдоно.

	Тэд яг дайны байдлаар ан хийдэг, бас баярын үед зарим талбай дээр явган болон морин тоглоом явуулаад дараа нь хөгжим тоглох жишээтэй. Тэд дайснаа ялсан хойноо тэдний гэм буруу, доромжлолыг дуртай уучлаад туслалцаа үзүүлдэг. Хэрэв дайсны хэрэм устгах буюу зарим нэгэн хүн цаазлахаар тогтсон бол үүнийгээ дайсныг ялсан яг тэр ялалтын өдөр хийнэ, түүнээс хойших үед дайны зорилго бол ялагдагчдыг устгахад биш, харин сайжруулахад байдаг гэж ярин байнгын туслалцаа үзүүлдэг ажээ.

	Хэрэв тэдний хооронд ямар нэгэн доромжлол буюу өөр ямар нэгэн шалтгаанаар (тэд өөр хоорондоо бараг дан ганцхан нэр төрийн асуудлаар маргалддаг) хэрүүл маргаан гарсан үед тэр нь анхны уурын улмаас болсон бол захирагч, түүнд захирагдсан дарга хоёр буруутан этгээдийг нууцаар шийтгэнэ, хэрэв амаар доромжилсон байвал шийтгэлийг байлдаан болтол хойшлуулна, учир нь, уур шарыг дайсанд гаргах ёстой гэж тэд ярьдаг, тэгээд дайнд онцгой гарсан нэг нь маргаанд давсан, үнэн мөнийг тогтоосонд тоологдож нөгөө нь үүнд сэтгэл ханана. Шийтгэлийг шударга ёс, хэргийн хүнд хөнгөний дагуу ногдуулна, харин тулалдааныг зөвшөөрөхгүй66; өөрийнхөө үнэн зөвийг харуулах гэсэн хүн түүнийгээ дайнд харуулдаг гэдэг.

	Буудлын даамал

	Энэ бол эх оронд хөнөөлтэй тусгай нам хөгжихөөс зайлсхийх, Ром, Афины жишээнээс авч үзэхэд, харгис засаг тогтоход олонтоо хүргэдэг хоорондын тэмцлээс гардаг дайныг устгахад харгалзаж үзмээр зүйл байна даа. Одоо тэдний ажлын тухай хэлж өгөхийг гуйя.

	Ажлын тухай 

	Далайн жуулчин

	Тэд цөмөөрөө цэрэг, тариалан, мал аж ахуйн ажилд оролцдог гэдгийг чамайг түрүүн сонссон байх гэж би бодож байна. Эдгээр ажил тэнд хамгийн хүндтэй ажил байдаг болохоор хүн болгон эдгээрийг чаддаг байх ёстой. Харин хамгийн олон тооны урлаг, урлал мэддэг хүн их хүндтэй байдаг, ямар нэгэн ажилд хүнийг авахдаа илүү авьяаслагийг нь харж авдаг. Төмрийн дархан, барилга мэтийн хамгийн хүнд урлал хамгийн бахдалтайд тоологдоно, тийм ажлаас зайлсхийх хүн байхгүйгээр үл барам тийм ажилд дуртай нь багаас нь ажиглагдана, ажлын ийм горимын ачаар хүн болгон биедээ хоргүй, харин хүч чадлыг нь хөгжүүлэх хөдөлмөр хийдэг ажээ. Хөнгөн ажлыг эмэгтэйчүүд хийнэ. Хүн болгон усанд сэлдэг байх ёстой, ийм учраас хотын хэрмийн гадна, бас түүнчлэн хотын дотор усан оргилуурын дэргэд усан сангууд байгуулжээ. Тэд мөнгөний үнэ мэддэг, өөрсдийн элчин, тагнуул нарт өгөх мөнгө цутгадаг боловч худалдаа хийдэггүй. Тэдний хотын хэрэгцээнээс илүү гарсан юмыг худалдаж авахаар янз бүрийн орноос худалдаачид ирдэг, соляриуд юмаа мөнгөөр худалдахгүй, харин өөртөө дутагдалтай бараагаа үнэ тэнцүүлэх замаар сольж авах буюу зарим хэсгийг нь мөнгөөр худалдаж авдаг. Тэгээд солярийн хүүхдүүд өчүүхэн мөнгө өгөхөд худалдаачид хэчнээн их бараа өгдгийг хараад элэг доог болдог, харин өвгөчүүл боолчууд болон гадаадынхан хотын хүмүүсийн зан аашийг эвдэх вий гэж бодоод ийм юманд инээхгүй. Ийм учраас худалдааг хотын гадна хийнэ. Дайнаар олзолж авсан боолоо нэг бол худалдана, нэг бол суваг шуудуу ухах юм уу, хотын гадна өөр төрлийн хүнд ажилд ашигладаг ажээ.

	Газар хамгаалах тухай 

	Газар хамгаалахаар дөрвөн баг цэрэг ажилтан нарын хамт явна. Тэд хотын дөрвөн хаалгаар гарна.

	Тэндээс ачаа бараа зөөх, гадаадынхны явахад зориулж тоосго дэвсэж тавьсан дөрвөн зам далайд тулж очно.

	Зочин хүндлэх тухай

	Тэд гадаадынхныг элэгсэг, зочломтгой хүлээн авч гурван хоног үнэгүй хооллуулдаг байна.

	Эхлээд тэдний хөлийг угаалгаад, дараа нь хот үзүүлэх, түүний зохион байгуулалтыг тайлбарлаж Зөвлөл болон нийтийн хоолны газар оруулна. Гадаадын зочдыг үйлчлэх, хамгаалахад тусгай хүмүүс томилно. Хэрэв Наран Улсын харьяат болохыг хүссэн хүн гарвал хотын гадна нэг сар, хотын дотор нэг сар туршина. Үүний дараа зохих тогтоол гарч тодорхой ёслол гүйцэтгүүлж, тангараг өргүүлэх зэргээр харьяат болгон авна.

	Тариалангийн тухай

	Тариаланд туйлын анхаарал тавьдаг; үр ашиггүй алгын чинээ ч газар байхгүй. Тэд салхи, сайн оддоор баримжаалан хотод зөвхөн цөөн хүн үлдээгээд цөмөөрөө багаж зэвсэг барин тариалангийн талбайд гарч газар хагалах, тариа тарих, манах, зулгаах, хадах, хураах, усан үзэм түүх ажил хийнэ; бүрээ үлээж, хэнгэрэг дэлдэн туг барин явж тун бага цагийн дотор бүх ажлыг зохих ёсоор хийдэг. Тэд салхины эсрэг хүртэл явдаг дарвуултай тэрэг хэрэглэнэ, салхигүй үед уран хийцтэй арааны хүчээр тэргийг ганцхан мал чирч чадна. Сайхан юм! Түүнээс гадна зэвсэгтэй манаач нар байнга халалцан тариалангийн талбайг эргэж байдаг. Тэд газрыг өтөг бууц, лагийн аль алинаар бордохгүй, тэгвэл үр ялзарна, тэнд ургасан тариа, ногоог идэхэд үйл ажиллагаанаасаа болоод муухай болсон будмал эмэгтэй муу хүүхэд төрүүлдгийн нэгэн адил бие султгаж нас багасгана гэдэг. Ийм учраас газрыг бордохгүй, харин ургацыг түргэтгэж өтгөн болгодог, үр хамгаалдаг нууц бодис хэрэглэн сайтар боловсруулна. Энэ талаар тэдэнд «Георгика»67 гэдэг ном бий. Хэрэгцээт газраа хагалаад үлдсэний нь бэлчээр болгон ашиглана.

	Мал аж ахуйн тухай

	Адуу, үхэр, бог мал, нохой болон гэрийн төрөл бүрийн амьтныг маллах, үржүүлэх сайхан ажлыг Авраамын68 үеийнх шиг ихэд үнэлдэг юм. Сайн төл авахын тулд тэд нийлүүлгийн ажилд санаа тавьдаг, нийлүүлгийг ашиг шимт бух, адуу, хонь мэт сайн үүлдрийн малын зураг дүрсийн өмнө явуулдаг. Тэд азаргыг бэлчээр дээр гүүнд тавихгүй, харин Ангараг, Бархасбадь хоёртой сайн зүгт байгаа Нум нэрийн толинд байх цагийг тохиолдуулан сайн цагт адууны хээрийн хашаан дотор хураалгана. Тэд шинжлэх ухааны заалтын дагуу бухыг тавихад Үхэр одны байрлал, хуцанд бол Хонь одны байрлалыг харах жишээтэй. Тэднийд бас тахиа (Мичидийн69 аврал дор байдаг), нугас, галууны сүрэг байх бөгөөд тэдгээрийг эмэгтэйчүүд хотын орчимд тун дуртай хариулна, тэнд нь шувууны байр, бяслаг, цөцгийн тос мэтийн цагаан идээ бэлтгэдэг газар байдаг. Тэд бас агталсан тахиа, үржлийн шувуу мэтийг үй олноор нь тэжээж байдаг. Энэ мал аж ахуйн талаар удирдлага бол.годог ном нь «Буколика» гэдэг нэртэй.

	Хүн болгон их биш бөгөөд ашиг ихтэй ажилдаа манлайлахыг боддог, бас тэд өөрсдөө маш их авьяаслаг болохоор тэднийд юм болгон элбэг дэлбэг.

	Дээр дурдсан мэтийн ямар нэгэн ажилд бусдаасаа манлайлсан хүнийг хаан гэж нэрлэнэ, тэгээд ч тэд энэ хаан гэдэг нэр бол тийм хүнд тохирохоос биш, тэнэг толгойд зохихгүй гэдэг. Эмэгтэй, эрэгтэй цөмөөрөө баг баг болон өөрийн хаандаа юм болгон дээр (манайх шиг) огтхон дургүйцэхгүй захирагдана, учир нь хаанаа аав буюу ахаа хэмээн хүндэлдэг. Тэднийд ой мод, шугуй бий бөгөөд тэндээ үе үе ан хийдэг юм.

	Далайн ажил хэргийн тухай 

	Далайн ажил хэрэг тэнд их хүндтэй байдаг. Тэд сэлүүр, салхины хүчээр биш, харин гайхалтай хийцтэй механизмын хүчээр далайд явдаг онцгой маягийн онгоц, галер онгоцтой, бас салхи, сэлүүрийн хүчээр явдаг онгоц ч бий. Тэд од, далайн таталт, түрэлтийг гойд сайн мэдэх бөгөөд янз бүрийн улс орон, юмтай танилцах зорилгоор далайгаар аялна. Тэд өөрсдөө хэнд ч халдахгүй, харин өөрт нь халдахад тэвчихгүй дайтна. Бүх ертөнц тэдний заншлаар аж төрөх цаг ирнэ гэж үзээд тэднээс бүр илүү сайн, сайшаамаар аж төрдөг өөр улс түмэн аль нэг газар байгаа эсэхийг байнга сонирхдог70. Тэд Хятад болон эх газар, арлын олон улс түмэн: Сиам, Каукакин71, Каликуттай72 холбоотой бөгөөд зөвхөн тэдгээрээс ямар нэгэн мэдээ авч чадна. Тэд хуурай газар, далайд байлдахдаа хиймэл гал болон цэргийн өөр олон нууц арга мэх хэрэглэн үүнийхээ хүчээр бараг дандаа ялж гардаг юм.

	Буудлын даамал

	Тэд юу юу идэж уудаг, тэдний амьдрал ямар байдалтай, хэд насалдгийг одоо сонсвол сайхан байна даа.

	Бүх улс болон түүний хэсгийн аж төрөл, хоол ундны тухай

	Далайн жуулчин

	Тэд эхлээд юуны өмнө бүх улсынхаа амьдралын төлөө, дараа нь түүний хэсгийн төлөө санаа тавих хэрэгтэй гэж үздэг. Ийм учраас ертөнцийн дөрвөн өнцөгт хатуу тэмдэг73 байх цагт хотынхоо суурь тавьжээ74. Нэрийн толинд Бархасбадь байхдаа Нарнаас зүүн зүгт Арслангийн хойг одонд байсан, Буд, Сугар хоёр Мэлхийд, гэхдээ саахалтах бий болохоор ойрхон байсан; Ангараг Нуманд, тавдугаар суудалд байхдаа азтай зүгээрээ афет, нэрийн толийг хүчтэй болгож байсан, Сар Үхэрт, Буд, Сугар хоёртой сайхан зүгтэй байхын хамтад дөрвөлжин холбоогоороо Нарыг хорлохгүй байсан, Санчир дөрөв дэх суудал руу тэмүүлж явсан, тэгэхдээ Нар, Сар хоёрыг огтхон хорлохгүй, харин суурийн бөхөд тусалж байсан. Фортун Их хэүрийн хамтад75 аравдугаар суудалд соляриудын үзлээр бол, ноёрхол бат бэх, сүр хүчийг зөгнөж байсан. Харин Буд Охинтой сайн зүгтэй, абсиддаа76 Сараар гийгүүлэгдсэн байсан болохоор хор учруулж чадахгүй; харин тэр баяртай77 байсан болохоор тэдний шинжлэх ухаанд саад болохгүй; түүнийг Охинд очих, тохионд орохыг хүлээхийг төдий л бодоогүй байна. Тэдний амьдралын хүч, урт наслах, хүүхэд олоход тусгай оддын нөлөөлөх нөлөөг тэдгээрийн байрлалаар баримжаалдаг болохыг түрүүн нэгэнт заасан билээ78.

	Хоолны тухай 

	Тэдний хоол гэвэл мах, цөцгийн тос, бал, бяслаг, хасарваань, янз бүрийн ногоо болно. Тэд эхний үед мал алах нь хэрцгий юм шиг санагдаж байсан учир мал алахын эсрэг байсан боловч дараа нь бас мэдрэл бүхий ургамлыг алах нь мөн хэрцгий явдал болох бөгөөд тэгвэл өлсөж үхэхэд хүрнэ гэж бодоод доод төрлийн амьтан дээд төрлийнхний тусад бий болсон юм гэж ухаарсан болохоор одоо аливаа хоол иддэг болжээ. Гэхдээ үнээ, адуу мэтийн үржлийн малыг алах бас дургүй. Тэд ашигтай, хортой хоолыг сайтар ялгаж анагаах ухааны шаардлагын дагуу хооллоно. Тэд таргалах, турахгүйн тулд хоолоо үргэлж гурван удаа сэлгүүлэн иднэ үүнд: нэг өдөр мах, маргааш нь загас, нөгөөдөр нь ногоо, дараа нь дахин махаа иддэг. Физикт заасан ёсоор хөгшчүүл шингэц сайтай хоолыг өдөрт гурван удаа бага багаар иднэ, бусад нь өдөрт хоёр удаа, харин хүүхдүүд дөрвөн удаа иддэг. Тэдний ихэнх нь зуу хүртэл, зарим нэг нь хоёр зуу хүртэл насална.

	Ундааны тухай 

	Тэд туйлын бага уудаг. Залуучуудад бүр арван есөн нас хүртэл архи уулгахгүй, харин эрүүл мэндийн шаардлагаас уух хэрэгтэй бол уулгана. Тэд арван ес хүрсэн хойноо эмэгтэйчүүдийн нэгэн адил ус нэмж султгасан дарс уудаг. Тавин нас гарсан хөгшчүүл ихэвчлэн усаар султгахгүй ууна.

	Тэд жилийн тухайн улиралд илүү тохирсон хоолыг, үүнийг хянаж байдаг Ерөнхий эмчийн заавраар иддэг ажээ. Бурхны бий болгосон юм болгон, зөвхөн бага хэмжээгээр хэрэглэж байсан цагт хоргүй гэж үздэг. Иймд тэд зуны цагт жимс иднэ, яагаад гэвэл тэр нь зуны халуун, ганд тохиромжтой чийглэг, шүүслэг сэрүүн шинжтэй, өвөлд хуурай хоол хэрэглэнэ, харин намарт усан үзэм иднэ, учир нь түүнийг бурхан бухимдал, уйтгарын эсрэг бий болгосон юм гэдэг.

	Тэд үнэртэн ихээр хэрэглэдэг. Өглөө босоод цөмөөрөө үс гэзгээ самнаж, нүүр гараа хүйтэн усаар угаана, дараа нь гаа, яншуй, эсвэл зоргодос зажлах буюу гартаа түрхэнэ, харин настнууд нь гүгэл түрхэнэ. Дараа нь дорно зүг хандаж Есүс бидэнд сургасантай тун төстэй богино залбирал уншина. Түүний дараа нэг хэсэг нь настнуудад үйлчлэх, нөгөө нь найраг дуу дуулах, зарим нь улсын албан гүйцэтгэхээр явна. Дараа нь эхний лекц сонсоод сүмд мөргөж, биеийн тамирын дасгал хийж жаахан амраад сүүлд нь өглөөний хоолондоо ордог.

	Соляриудын өвчин. түүнийг эмчлэх тухай

	Тэнд хөл гарын тулай өвчин79, салстах өвчин, шидрэх өвчин, хатгалга, хавантах, гэдэс дүүрэхийн аль алин нь байхгүй, яагаад гэвэл, энэ бүх өвчин шар ус тогтох, хавантахаас үүсдэг, харин тэд биеийн дасгалын80 хүчээр аливаа чийг, хийг хөөж гаргадаг. Ийм учраас нулимах, ханиалгах нь туйлын шившигтэйд тооцогдоно. Энэ бол дасгал дутагдсаны эсвэл, цалгар назгай, залхуу буюу согтуу, ховдгийн шинж гэж үздэг ажээ. Тэд их шүүслэг, сайн хоолоор эмчилж болох үрэвсэл, хуурай булчин татах өвчнөөр өвчлөх нь их, шаналгаат чичрэг өвчнийг сайхан усанд оруулах, цагаан идээ өгөх, хөдөө түр сайхан байлгах, тайван баясгалантай дасгалаар эмчилнэ. Тэд биеэ үе үе дарсаар угаан цэвэрлэж, сайхан үнэрт тосоор арчдаг болохоор яр хүйтэн өвчин дэлгэрэх бололцоогүй, харин биеийн дасгалын үед хөлс гарахад цус, тархийг ялзруулагч, хортой зүйл хамт ялгарч гардаг байна. Тэдний цээж салстах өвчнөөр өвчилдөггүй болохоор тэд сүрьеэгээр өвчлөх нь ховор, шар ус хуралдсаны дүнд үүсдэг багтраагаар тун ховор өвчилдөг. Халууныг хүйтэн ус ууж эмчилнэ. Нэг өдрийн чичрэгийг халуун ногоо, тостой шөлөөр, эсвэл нойр юм уу, хөгжим, эсвэл баясгаж эмчилнэ, гурван өдрийнхийг цус ханах, гишүүнэ уулгах буюу бусад цэвэрлэх арга, эсвэл туулгах үндэс, шүүслэг өвсний хандаар эмчилнэ. Гэхдээ туулгыг ховор хэрэглэнэ. Дөрвөн өдрийн чичрэгийг гэнэт цочоох, мөн түүнчлэн дөрвөн өдрийн чичрэг үүсгэдэг шар ус дарах өвс буюу бусад тохирох эмээр амархан эмчилдэг байна. Тэд чичрэг эмчлэх нууц эмүүдээ над үзүүлсэн...

	Тэднийг маш их айлгадаг удаан хугацааны чичрэгийг маш их анхааралтай эмчилж, түүнтэй од ажиглах, бурханд залбирах, өвсөөр эмнэж тэмцэнэ. Тэдний биед шар ус хурдаггүй болохоор тав, зургаа, найм гэх мэтийн өдрийн чичрэг бараг тусдаггүй ажээ.

	Тэд ромчуудын байдлаар байгуулсан халуун усанд орж тосоор арчихын хамтад ариун цэвэр, эрүүл мэнд, хүч хамгаалах мэдэгдээгүй бодис их олон нээжээ. Тэд олонтой тусдаг унадаг өвчинтэй81 энэ мэтийн аргаар тэмцэж байна.

	Буудлын даамал

	Энэ бол онцгой ухаантайн тэмдэг. Геркулес. Скот82, Сократ, Каллимах83, Магомет нар ийм өвчтэй байсан.

	Далайн жуулчин

	Түүнтэй тэнгэрт мөргөх, хүчил уух, сайхан найр цэнгэл хийх, улаан буудайн сайн гурил хийсэн тостой шөл ууж тархиа чийрэгжүүлэх замаар тэмцдэг. Тэд хоолондоо шанцай, бал, цөцгийн тос, олон тооны сайн амталдаг халуун ногоо хэрэглэх замаар хоолоо гарамгай сайхан амталдаг. Юм туурахаас болгоомжилж өөх тостой хоолыг ямар нэгэн эсгэлэн юмаар даруулдаг. Тэд төрөлхийн халууныг хүчтэй болгохын тулд чийгийн эсрэг хятадууд шиг мөс хийж хөргөсөн буюу зориуд халаасан унд хэрэглэхгүй, харин түүнийг ялангуяа зун, ядарсан үед нухсан саримс, цуу, зираа, гаа, үнэрт ногоогоор дэмжинэ. Бас тэд ямар нэгэн хохиролгүйгээр таатай бөгөөд ёстой гайхалтай аргаар долоон жил тутам амьдралыг сэргээх нууцыг олжээ.

	Буудлын дaамал

	Чи одоо болтол шинжлэх ухаан, засгийн тухай хэлээгүй байна шүү.

	Албан тушаалтныг сонгох, захирах тухай, хоёр дахь, нарийн зөвлөлийн тухай

	Далайн жуулчин

	Тийм биш ээ. Би хэлсэн шүү, харин чамайг сонирхож байгаа болохоор нэмж хэлье дээ. Сарын шинэд, тэргэл cap бүрд бурханд мөргөсний дараа Зөвлөл хуралдана. Түүнд хориос дээш насны бүх хүн оролцож хүн болгон нэг нэгээрээ улсад ямар дутагдал байна, ямар албан тушаалтан үүргээ сайн биелүүлж, ямар нь муу биелүүлж байгааг хэлэх ёстой. Мөн түүнчлэн найм дахь өдөр бүх албан тушаалтан, тухайлбал, Дээд Нар түүнтэй хамт Хүч, Цэцэн, Хайр тус бүр өөрийн доод гурав гурван даргатайгаа, бүгд арван гурван хүн цуглана. Тэд цөмөөрөө зохих зохих салбарыг захирдаг үүнд: Хүч-цэргийн явдлыг, Цэцэн-шинжлэх ухааныг, Хайр-хоол хүнс, хувцас, хүүхэд төрөх, хүмүүжлийн явдлыг мэднэ. Бас эрэгтэй, эмэгтэй цэргийн ангийн дарга нар: аравт, тавьт, зуутын дарга нар, улсын хэргийг хэлэлцэх, Том зөвлөлд зөвхөн урьдчилан хэлэлцсэн албан тушаалтныг сонгохын тулд цуглардаг байна. Мөн түүнчлэн өдөр болгон Нар гурван гол захирагчид тухайн үеийн хэргийг зөвлөнө, сонгууль дээр тогтсоныг шалгаж, баталж хэрэгжүүлнэ, бусад зайлшгүй чухал арга хэмжээг хэлэлцэнэ. Ямар шийдвэр гаргахаа огт мэдэхээ байснаас бусад үед шодож шийдэхгүй. Албан тушаалтнууд ард түмний хүслээр солигдоно. Харин дөрвөн дээд тушаалтан солигдохгүй, зөвхөн өөрсдөө өөр хоорондоо зөвлөлдөж илүү цэцэн, шударга, өөгүй гэж итгэсэн хүндээ албан тушаалаа өгч болох юм. Тэд илүү цэцэн хүнд суудлаа дуртай өгөөд түүнээс өөрсдөө суралцаж чадахуйц үнэхээр ухаалаг, шударга хүмүүс бөгөөд харин засгаа тэгж шилжүүлэн өгөх явдал ховор тохиолдоно. Уран барилгачин шиг бусад бүх ухааны толгой Метафизик болох Нарнаас бусад тусгай тусгай ухааныг толгойлогч хүмүүс Цэцэн захирагчид захирагдана, Нарны хувьд, хүний мэдэж болох ямар нэгэн юмыг мэдэхгүй байвал ичгүүртэй болно. Ийнхүү Цэцэний захиргаанд: Хэл зүйч, Сэтгэхүйн ухаантан, Бодис зүйч, Эмч, Улс төрчин, Ёс зүйч, Эдийн засагч, Зурхайч, Одон оронч, Хэмжихүй ухаантан, Ертөнцийн зүйч, Хөгжимчин, Хэтийг мэдэгч, Тоочин, Яруу найрагч, Уран илтгэгч, Зураач, Барималчин нар байдаг. Хайр захирагчид: Амаржих газрын эрхлэгч, Хүмүүжүүлэгч, Эмч, Хувцасны нярав, Агрономич, Малчин, Сүрэгчин, Тэжээмэл амьтны эрхлэгч, Ерөнхий тогооч, Тэжээгч гэх мэтийн хүмүүс захирагдана. Гурав дахь Хүчний захиргаанд: Стратегич, Гоцлон байлдагчдын дарга, Төмрийн дархан, Зэвсгийн сангийн дарга, Санхүүгийн дарга, Мөнгө цутгах газрын эрхлэгч, Инженер, Тагнуулын дарга, Морин цэргийн дарга, Явган цэргийн дарга, Адуучин, Ерөнхий мэсчин, Үхэр бууны дарга, Дүүгүүрчин, Юстициарий84 нар байдаг. Харин энэ бүх дарга нарт тусгай тусгай мэргэжилтэн захирагдана.

	Буудлын даамал

	За, харин чи тэдний шүүгчдийн талаар юу хэлэх вэ?

	Хэрэг таслах, шүүгч нарын тухай

	Далайн жуулчин

	Би энэ талаар яг хэлэх гэж байсан юм. Бүх хүмүүс өөр өөрсдийн ажлын дагуу ахлах даргадаа шийтгүүлнэ. Ийнхүү бүх ерөнхий мастер бүхэн шүүгч болж, хөөх, ташуурдах, донгодох, нийтийн хоолноос хасах, шашнаас хөөх, эмэгтэй хүнтэй харьцахыг хориглосон шийтгэл ногдуулж чадна. Зориуд санаатай буюу урьдаас бэлтгэж хүч хэрэглэсэн хүмүүст цаазлах ял ногдуулах буюу адилхан болгох хуулийн дагуу нүдийг нүдээр85, хамрыг хамраар, шүдийг шүдээр нөхөх гэх мэтээр шийтгэнэ. Хэрэв энэ явдал хэрүүл зодооны үед зориуд санаатай бишээр хийгдсэн бол шийтгэл хөнгөрнө, тэгэхдээ шүүх өөрөө хөнгөлөхгүй, харин хэрэг таслах журмаар биш, өршөөл үзүүлэхийг гуйх замаар гурван захирагч Наранд мэдэгдэж тэр нь өршөөл хайрлах замаар гүйцэтгэнэ. Тэднийд самуун этгээд зэргийг хорих зөвхөн цамхгаас өөр шорон гэж байхгүй. Хэрэг таслахыг хөтлөх (хавтаст хэрэг гэгч) гэж байхгүй, зөвхөн шүүгч, Хүч хоёрын өмнө яллагч хэлж, гэрчийн этгээдийг татаж, хэрэгтэн өөрийгөө хамгаалан үг хэлж дуусахад шүүгч тэр дор нь цагаатгах буюу шийтгэнэ. Хэрэв хэрэгтэн гурван захирагчийн хэн нэгэнд хандаж давж заалдах юм бол цагаатгах буюу шийтгэхийг маргааш нь хүртэл хойшлуулна. Гурав дахь өдөр нь хэрэгтнийг Нар өршөөж суллах буюу шийтгэлийг хүчин төгөлдөр болгоно, нэмж хэлэхэд, хэрэгтэн, яллагч, гэрч нараа өвчний нь анагаагч хэмээн үзэж тэврэн үнсэх зэргээр эвлэрдэг байна.

	Цаазлах ял зөвхөн ард түмний гараар хэрэгжинэ, тэд хэрэгтнийг алах буюу чулуугаар шидэлнэ, тэгэхдээ эхэлж яллагч, гэрч нар цохидог байна. Тэднийд яргачин, ликтор86 гэж байхгүй, яагаад гэвэл, улсыг гутаахгүй гэснээс тэр. Заримд нь өөрөө амиа хорлох эрх өгнө. Тэгэхэд хэрэгтэн өөрийгөө тойруулан олон ууттай дарь тавиад гал өгч шатна, тэгэхэд тэнд цугларагсад нэр төртэй: үхэхийг нь сайшаана. Энэ үед бүх хүн улсын ялзарсан гишүүнийг аргагүйн эрхэнд хөнөөсөндөө; гашуудан уйлж, бага хилэгнэхийг бурханд гуйж| мөргөдөг байна. Тэгэхдээ тэд гэмтэн этгээд хэргээ өөрөө хүлээж, алах ял ногдуулахыг өөрөө гуйх болтол ятган үнэмшүүлнэ, тэгэхгүйгээр түүнийг цаазлахгүй. Хэрэв улсын эрх чөлөөний эсрэг юм уу, бурхны эсрэг, эсвэл дээд эрх баригчдын эсрэг чиглэсэн хэрэг хийсэн хүнийг ямар ч харамсалгүйгээр ялыг тэр дор нь ёсоор болгоно. Зөвхөн тийм хэрэгтнийг цаазалдаг юм. Алах ял авсан этгээд ард түмний өмнө өөрийнхөө бодлоор бол, өөрийгөө үхэх ёсгүй гэж үзэж байгаа шалтгаанаа үнэн голоосоо тайлбарлаж, цаазлуулбал зохих бусад этгээд, бас засаг нарын гэмийг баримтаар тоочин хэлээд хэрэв өөрийнх нь зөв болох юм бол тэд бүр хатуу шийтгүүлэх ёстой гэнэ. Тэгээд түүний хэлсэн үнэн болох юм бол тэр өөрөө хөөгдөж, хотыг мөргөл хийх, бурхан тахих, наманчлалаар цэвэрлэдэг ажээ. Тэгэхдээ хэрэгт сэрдэгдсэн хүнийг тарчлаахгүй, зөвхөн үнэмшүүлнэ. Өөрийн муугаас буюу мэдэхгүйгээсээ хэрэг хийсэн хүнийг зөвхөн донгодох, эсвэл цээрлүүлэх хичээл албадан хийлгэх, нэг бол хэрэгт нь холбогдох ухаан буюу ажлыг судлах хичээл хийлгэж шийтгэнэ.

	Тэд өөр, хоорондын харилцаагаараа нэг биеийн эрхтнүүд шиг ажээ.

	Ямар нэгэн хэрэг хийсэн хүн шийтгэл хүлээлгүй өөрөө биеэрээ дарга дээрээ сайн дураараа орж хэргээ илчлэн гэмших юм бол түүнийг хэргээ нуусан үеийнх шиг шийтгэхгүй, өөрөөр шийтгэдгийг анхааралдаа авбал сайн сан. Тэд хэн нэгэн хүн өөр хүнийг гүтгэх бий гэж их сонор соргог байдаг, тэгвэл гүтгэгчийг хариу авах ёсны дагуу шийтгэх ёстой. Тэгээд тэд цаг ямагт баг багаараа явдаг, ажилладаг болохоор гэмтнийг илчлэхэд таван гэрч шаардагдана, тийм тооны гэрч байхгүй бол гэмтнийг ам тангаргийг нь авч сануулаад суллана. Хэрэв тэр нь дахин хоёр буюу гурав дахь удаагаа хоёр юм уу, гурван гэрчийн гэрчилгээгээр баригдах юм бол хатуу шийтгэнэ.

	Тэдний хууль цөөн, товч бөгөөд тодорхой. Бүх хуулийг сүмийн хаалганы дэргэд өөрөөр хэлбэл багануудын дор зэсэн самбар дээр сийлжээ, баганууд дээр бол юмны тодорхойлолтыг метафизик ёсоор тун товчоор тодорхойлсон харагдана, тухайлбал: бурхан гэж юү вэ, сахиус, ертөнц, од, хүн, хувь заяа, гавьяа гэж юү вэ гэх мэт. Энэ бүхнийг маш нарийн тодорхойлжээ. Тэнд бас бүх сайн үйлийн тодорхойлолтыг сийлжээ, сайн үйлсийг сийлсэн багана бүрийн дэргэд тэр сайн үйлийн шүүгчийн сандал буюу суудал байна. Хэрэг таслах үед шүүгч тэр суудалд суугаад хэрэгтэнд хандаж Хүү минь, чи энэ ариун тодорхойлолт (өглөг өгөх, уужим сэтгэл зэрэг)-ыг бузарлалаа. «Унш» гэнэ. Хэргийг шүүн хэлэлцээд хэрэгтнийг хийсэн хэргийн (өөрөөр хэлбэл, хар үйл хулчгар явдал, бардам зан, цалгай назгай гэх мэтийн) дагуу шийтгэнэ. Тэгээд ногдуулсан ял үнэн, зөв эмчилгээ болж шийтгэлийн байдлаар биш, харин сайхан зүйл хэмээн хүлээж авдаг ажээ.

	Буудлын даамал

	Одоо чи над тэдний лам нар, тахил өргөх, шашин шүтлэгийн тухай хэлэх ёстой.

	Лам шашин, тахил өргөх, мөргөлийн тухай

	Далайн жуулчин

	Тэдний тэргүүн лам нь Нар өөрөө болно, албаны хүмүүс дотроос зөвхөн дээдэс нь лам болдог, тэдний үүрэг бол манайхны нэгэн адил нууц нүглээ наманчлахын үед иргэд болон бүх хотын сэтгэлийг ариутгах, өөрсдийн нүглээ эрх баригчдад хэлэх явдал, эрх баригчид бас сэтгэлийг ариутгах, ард түмэн ямар нүгэлд илүү нэрвэгдсэнийг мэднэ. Дараа нь лам-дарга нар дээд гурван захирагчид өөрийн болон бусдын нүглийг нэгтгэн дүгнэж мэдэгдэнэ, тэгэхдээ үүнд хэнийг ч нэрлэж хэлэхгүй, харин гол төлөв улсад хортой, үлэмж хүнд нүглийг хэлдэг ажээ. Эцэст нь гурван захирагч эдгээр нүглийг өөрсдийн нүглийн хамтад Наранд мэдэгдэнэ, үүнээс Нар хот ямар янзын нүгэлд илүү их нэрвэгдсэнийг мэдэж аваад зохих аргаар үндсийг нь таслахыг бодно. Тэр бурханд тахил мөргөл үйлдэнэ. Юуны өмнө нүглийг ариутгах явдал зайлшгүй чухал болсон цаг болгонд сүм дотор цугларсан ард түмний нүүрэн дээр бүх хүмүүс ямар нүгэлд нэрвэгдсэнийг шүтээний өмнө зогсоод бурханд айлдана, гэхдээ ямар нэгэн нүгэлтнийг нэр зааж хэлэхгүй. Ингэж тэр ард түмэнд нүглийг нь хэлж хойшид түүнээс болгоомжлохыг ойлгуулаад өөрийнхөө нүглийг нийт ард түмэнд мэдэгдэж87, эцэст нь бурханд хотыг өршөөхийг, түүний нүглийг арилгаж өгөхийг, түүнд сургамж хайрлаж хамгаалж өгөхийг гуйж тахил өргөдөг байна.

	Мөн түүнчлэн харьяа тусгай хотуудын дээд захирагч нар жилд нэг удаа өөр өөрийн хотын нүглийг Наранд мэдэгдэнэ. Үүнээс тэр мужийн дутагдлыг мэдэж түүнийг мөн нэгэн адил хүний болон бурхны бүхий л аргаар эмчилдэг ажээ.

	Тахил ийм байдлаар өргөнө үүнд: Нар ард түмэнд хандаж хэн өөрийн улсын иргэдийг төлөөлж өөрийн биеэр бурханд тахил болох, биеэ сайн дураараа их номын ёсоор өргөхийг хүсэж байгааг асууна. Тэгээд тогтсон ёс, мөргөл үйлдсэний дараа түүнийг бага бөмбөгөр оройны дөрвөн эргүүлгээс бууж ирсэн дөрвөн оосорт бэхэлсэн дөрвөн дэгээгээр дэгээдсэн дөрвөлжин тагт дээр хэвтүүлээд бурхнаас нигүүлсэл гуйж мөргөнө, тэгээд бөөгийнхөн шиг амьтныг хүчээр тахилд өргөж байгаа биш, харин хүнийг сайн дураар нь өргөж байгаа нь бурхны таалалд нийцнэ гэдэг. Дараа нь Нар оосрыг татахыг тушаана, тахилд өргөгдөж байгаа хүн дээшээ өргөгдөж бага бөмбөгөрийн гол дунд очиж ухаан жолоогүй мөргөл үйлдэнэ. Бөмбөгөрийн хажуугаар суудаг лам нар түүнд цонхоор хоол өгнө, гэхдээ өгөх хоол хотын нүгэл арилах хүртэл өчүүхэн бага байдаг. Тэр сайн дураараа биеэ өргөж байгаа хүн мацаг барихдаа намайг тахил болгон авч хайрла гэж бурханд мөргөн гуйна. Тэгээд хорь юм уу гучин хоног болж бурхны хилэн арилсан үед тэр лам болох буюу (хааяа нэг тохиолдолд) доошоо бууж ирнэ, тэгэхдээ гадна талын лам нарын замаар бууна. Энэ хүн ингээд эх орныхоо төлөө өөрийнхөө амь насаа сайн дураар зориулсан гэж их хайр хүндэтгэл хүлээнэ. Бурхан юмны амь хөнөөхийг боддоггүй хойно яах вэ.

	Түүнээс гадна, хорин дөрвөн лам, шөнө дунд, өдөр дунд, өглөө орой хоногт дөрвөн удаа сүмийн оройд гарч бурханд тарни уншина. Тэд од ажиглах астролябийн88 тусламжаар оддын хөдөлгөөн тэмдэглэх, тэдний хүч, хүний үйлст нөлөөлөх нөлөөг судлах үүрэгтэй. Тэд тийм байдлаар дэлхий ямар ямар газар хэзээ ямар ямар өөрчлөлт гарсан буюу гарахыг мэдээд тэр нь үнэхээр болсон эсэхийг мэдүүлэхээр элч илгээж шалгуулаад эдгээр баримтын үндсэн дээр хойшид аль болохоор нарийн таахын тулд оносон, алдсаны нь тэмдэглэнэ. Тэд хээлтүүлгийн цаг, тариа тарих, хадах, усан үзэм хураах өдрийг тодорхойлон, бурхан хүн хоёрыг холбосон дамжуулга холбоо гүйцэтгэнэ. Ихэвчлэн тэдний дотроос Нар төрнө. Тэд алдарт үйл явдлуудыг тэмдэглэх, шинжлэх ухааны эрэл хайгуул хийдэг. Тэд сүнс толгойноос ходоод, элэг рүү бууж ирэхийн нэгэн адил зөвхөн хоол идэх, цай уух гэж доошоо бууж ирнэ. Тэр эрүүл мэндийн зайлшгүй шаардлагаас болж хааяа нэг эмэгтэй хүнтэй хавьтахаас биш бусад үед хавьтахгүй. Өдөр болгон тэдэн өөд Нар гарч хот болон ертөнцийн бүх улс түмний тусад шинэ юм юу бодсоныг тунгаан хэлэлцэнэ.

	Доор сүм дотор энгийн хүмүүс дотроос хэн нэгэн хүн шүтээнд мөргөн байнга байж байдаг, тэд манайхны дөчин цагийн баярын мөргөлийн үеийнх шиг цаг тутамд солигдож байдаг. Тэд тийм мөргөл үйлдэх заншлыг «тасралтгүй тахил 1 өргөлт» гэж нэрлэнэ. Нийтийн хоолны дараа тэд бурхныг магтан дуулсан хөгжим татаад дараа нь хэнд ч атаархдаггүй болохоороо христос, еврей шашинтан, бөөгийн мөргөлтөн нар болон бусад улс түмний бахархан үздэг гарамгай хүмүүсийг магтан дуулдаг. Бас хайр, цэцэн ухаан мэтийн аливаа сайн үйл бүхнийг өөрийн хааныхаа удирдлагаар магтан дуулна. Хүн болгон өөрийнхөө дуртай эмэгтэйг шилэн аваад багануудын дор гойд сайхан бүжиг бүжнэ.

	Эмэгтэйчүүд урт гэзгээ нэг том сүлжээд ар луугаа унжуулна; эрэгтэйчүүд нь зөвхөн тэвэг үс л үлдээж толгойгоо хусаад алчуур боож түүн дээрээ толгойноосоо арай томхон дугуй малгай өмсдөг заншилтай. Тэд аянд явахдаа бүрх малгай, гэртээ байхдаа дугуй малгай өмсөнө. Малгай нь хийдэг ажил урлалын нь дагуу цагаан, улаан, цоохор байна, албаны хүмүүсийнх арай том, гоёмсог байдаг.

	Баярын тухай 

	Тэд Нар ертөнцийн дөрвөн эргэлтийн цэгт89 өөрөөр хэлбэл, Мэлхий, Чинлүүр, Матар, Хонины тэмдэгт орох үед дөрвөн их баяр хийдэг. Баярын үед инээдмийн жүжиг мэт гүн бодож зохиосон сайхан жүжиг тоглоно. Тэд бас тэргэл сар, шинэ сар, хотыг үндэслэсэн өдөр, ялалтын ой зэргийг баяр болгон тэмдэглэнэ. Баярын үед эмэгтэйчүүдийн чуулга дуулж, хэнгэрэг, бөмбөр цохин, буу буудаж, яруу найрагч нар алдарт жанжид, эдний ялалтыг магтан дуулна. 

	Яруу найрагч нарын тухай 

	Тэгсэн мөртөө энэ үед хэн нэгэн хүн санаанаасаа юм зохиосон байсан ч шийтгэдэг. Санаанаасаа худал юм зохиодог хүн яруу найрагчийн алдрыг хүртэхгүй, энэ бол завхарч буйн гэрч, бүх хүний удамд хөнөөлтэй, учир нь ингэж байгаа хүн тийм чадалтай хүний шагналыг хулгайлан авч байгаа явдал юм, тийм шагналыг нэг бол айхын учир, эсвэл зусардах, бялдуучлах, шуналын улмаас согогтой хүмүүст олонтоо өгч байна гэж тэд үздэг ажээ.

	Хэн нэгэн хүний дурсгалд зориулсан хөшөө дурсгалыг зөвхөн нас барсан хойно нь босгоно. Харин ямар нэгэн ашигтай юм зохиосон буюу нээсэн хүн юм уу, энх амгалан юм уу, дайны үед улсад юм гавьяа байгуулсан бүх хүний нэрийг амьд ахуйд нь дэвтэрт бичнэ. Нас барсан хүний цогцсыг газарт оршуулахгүй, харин тахал өвчин дэлгэрэхээс болгоомжлон шатаагаад нарнаас гараад нарандаа эргэж очдог эрдмийн, амьд шүлэг болсон гал болгон хувиргана. Үүний улмаас, онгод тахих явдал гарах бололцоогүй болж байгаа юм. Гэхдээ баатруудын баримал, зураг үлдэж, улсаас хүүхэд төрүүлэх үүрэг ногдуулсан сайхан сайхан эмэгтэй олонтоо ширтэн харна.

	Мөргөл үйлдэх тухай 

	Тэд ертөнцийн дөрвөн зүг өглөөд эхлээд зүүн зүгт, дараа нь баруун зүгт, дараа нь өмнө зүгт, дараа нь хойд зүгт хандаж мөргөнө, харин оройд бол түүний эсрэг эхлээд баруун, дараа нь зүүн, дараа нь хойд, дараа нь өмнө зүгт хандаж мөргөнө. Ингэж мөргөх болгондоо өөрийн биед, бүх ард түмэнд эрүүл бие, саруул ухаан, амар жаргал хайрлахыг гуйсан нэгэн янзын залбирал хэлж «бурхны таалал мэдэг» гэж төгсгөнө. Харин бүх ард түмний мөргөлд дөрвөн зүг байхгүй, тэнгэр өөд хандсан байна. Үүний тулд шүтээний өрөө нь дугуй, яг тус тусдаа дөрвөн хаалгаар дөрвөн ижил хэсэгт хуваагдсан бөгөөд, дөрөв давтсан мөргөл тус бүрийн дараа Нар хаалга нэг бүрээр тэнгэр өөд харж мөргөн орж ирдэг. Тэд үүнийг агуу их нууц гэж үзнэ. Тэргүүн ламын баринтаг нь Аароны баринтагтай адил боловч90 гойд сайхан, утга төгөлдөр байдлаараа ялгаатай.

	Бурхны үйл болон иргэний тоолол дахь одон орны судлалын тухай

	Тэд жилийг одны жилээр биш, харин Эргэх замын жилээр тоолдог91 гэхдээ хоёр дахь нь нэг дэхээсээ хэчнээн урьтахыг жил болгон тэмдэглэж байдаг ажээ. Тэд Нар цаг ямагт доошилж байдаг, ийм болохоор улам бүр богино тойргоор эргэсээр байж Эргэх зам, Өдөр шөнийн тэнцэлд түрүүчийнхээ жилээс өмнө хүрнэ, эсвэл түүнийг улам бүр доогуур хазайлтад92 ажиглаж байгаа бидний нүдэнд түүнд эрт хүрч, хазайж байгаа юм шиг харагдана гэж үздэг. Тэд сарыг Сарны хөдөлгөөнөөр, жилийг Нарны хөдөлгөөнөөр тоолно. Тэгээд Нар, Сар хоёр зөвхөн арван ес дэх жилдээ, Лууны толгой93 өөрийн бүтэн эргэлтээ дуусгах үед давхцах учрыг харгалзан шинэ одон орны судлал зохиожээ.

	Тэд Птоломейг магтаж94, түрүүн нь Аристарх95, Филолай96 хоёр байсан хэдий боловч Коперникийг шагшин гайхдаг, тэгэхдээ нэг нь хөдөлгөөний тооцоог чулуугаар ,нөгөө нь буурцгаар хийж байсан болохоос биш, тэдний аль алин нь жинхэнэ мөнгөөр тооцож байгаагүй, ертөнцтэй цэвэр мөнгөөр биш, харин тооцооны тэмдэгтээр тооцоо хийж байна гэж тэд ярьдаг. Ийм учраас тэд өөрсдөө энэ явдлыг туйлын нарийн шинжилж байна, учир нь энэ бол ертөнцийн зохион байгуулалт, бүтэц ертөнц сөнөх тавилантай юу, тэгвэл хэзээ сөнөх вэ, эсвэл үгүй юу гэдгийг танин мэдэхэд нэн чухал юм. Бас бидний дотор олон тэнэгийн зөвшөөрөхгүй байгаа Нар, Сар, одонд шөнийн хулгайчийн нэгэн адил ертөнцийг сөнөөхөд хүргэх ёр байна гэсэн Есүс Христосын мэргэ97 үнэн гэдэгт хатуу итгэдэг ажээ. Ийм учраас тэд эрин үе шинэчлэгдэхийг, магадгүй, төгсөж ч болохыг хүлээж байна. Тэд ертөнц оргүйгээс эсвэл өөр ертөнцийн эвдэрхийгээс нэг бол эмх замбараагүй юмнаас бүтээгдсэн гэдгийг шийдэхэд туйлын төвөгтэй гэд-гийг зөвшөөрч байгаа мөртөө ертөнц мөнх байсан биш, харин бүтээгдсэн гэдэг нь магадтайгаар үл барам огт маргашгүй юм гэж үздэг ажээ. Ийм ч учраас энэ талаар олон өөр олон юмны талаар98 тэд Аристотелийг үзэн ядаж99 тэр бол гүн ухаантан хүн биш, сэтгэхүйн ухаантан хүн гээд ертөнц мөнх гэдгийн эсрэг гаж үзэгдлийн үндсэн дээр100 тулгуурлан үй олон баримт гаргадаг юм. Тэд нар, оддыг амьд юм, бурхны дүр, сүм, тэнгэрийн амьд шүтээний өрөө хэмээн хүндэлдэг боловч шүтдэггүй. Нарыг хамгаас илүү хүндлэн үзнэ. Гэхдээ аливаа бүтээл нь шүтүүлэх бурхан болох ёсгүй, зөвхөн бурхан л ийм чанартай, иймд бүтээлийг шүтсэн гэж бурхны хилэнг хүргэн харгислал, үй гачаалд унахгүйн тулд зөвхөн бурхныг шүтэх ёстой гэж үздэг. Тэгээд ч Нар бол бурхны дор байгаа бүх юманд гэрэл, дулаан, амьдралын хүч, аливаа хишиг өгч байдаг бурхны дүр, төрх, амьд хувилгаан юм гээд Нарны байдлаар бурхныг бясалгаж танин мэдэж байдаг ажээ. Ийм ч учраас шүтээний өрөөгөө нарны байдлаар байгуулж, шүтэгч нар нь Нар, оддыг бурхны шүтээний өрөө, харин огторгуйг түүний сүм гэж үзээд нар, оддодоо байгаа бурханд мөргөж, бас өөрсдийнхөө амьд байр болсон оддодоо ирсэн сайн тэнгэрүүдийг өмгөөлөгч хэмээн дууддаг, учир нь гэвэл бурхан өөрийнхөө билэг тэмдэг, дүр болсон огторгуй, Наранд яндашгүй гойд сайхнаа гаргасан юм гэж тэд ярьдаг юм.

	Тэд Птоломей, Коперникийн Эксцентрик, Бага цагаригийг101 үгүйсгээд зөвхөн ганцхан огторгуй102 байдаг, гарагууд өөрсдөө хөдөлдөг, Наранд ойртоод ирсэн үедээ дээшээ болцгоож түүнтэй тохионо, ийм учраас тэдгээр нь том тойргоор ерөнхий хөдөлгөөний чигийн дагуу урагшаа удаан хөдөлнө, харин Наранд ойртоод ирсэн үедээ түүнээс гэрэл авах гэж замаасаа нэлээд хазайна, газарт ойртсон үедээ богино замаар хөдөлж эхэлнэ, үүний улмаас урагшаа хурдан хөдөлдөг. Тэдгээр нь хөдөлгөөнгүй оддын хурдтай явж байсан үедээ зогсоо гарагууд гэж нэрлэгдэнэ, хурдан явсан үедээ хойшоогоо явж байгаа гэж жирийн одон орны судлалчид шиг ярьдаг, удаан хөдөлж байсан үедээ их гэрлийг хүртэж, түүн рүү хөөрч тэр зүгт шууд явж байгаа гэж нэрлэгдэнэ, учир нь тэдгээр нь дөрвөлжлөхөөс эхлэн эсрэг оршилтод103 байхдаа гэрлээс салахгүйн тулд доошилж эхэлнэ. Сар эсрэг оршилт, ялангуяа тохионд нарны дор байх учир хөөрч эхэлдэг. Ийнхүү бүх од зүүнээс баруунтаа хөдөлдөг боловч хариу буцдаг юм шиг болдог, учир нь одот огторгуй тэр аяараа хорин дөрвөн цагийн дотор түргэн эргэж байхад одод тэгж түргэн эргэхгүй, харин огторгуйтай уяатайн улмаас замдаа саатаж эсрэг зүгтээ хөдөлж байгаа юм шиг харагддаг. Бидэнд хамгийн ойрхон байдаг Сар эсрэг оршилт, тохионы аль алинд байхдаа хэзээ ч хариу гүйж байгаа юм шиг харагдахгүй, харин дээд доод талаасаа бүрэн гүйцэд гэрэлтэж байсан үедээ зөвхөн урагшаа бага зэрэг явсан байдаг, яагаад гэвэл нэгдүгээр огторгуйн104 хурдтай зүйрлэхэд, Сарны хурд нь Сар нэгдүгээр огторгуйгаас урагш холдох арван гурван градусын хязгаараас хэтрэхгүй юм. Ингэхлээр Сар буцаж хөдлөхгүй, зөвхөн хөдөлгөөнөө урагшаа, хойшоогоо удаашруулах буюу түргэтгэнэ, үүнээс үзэхэд хөөрөх, доошлох, буцах, удаашрах хөдөлгөөнийг тайлбарлахад Бага цагариг Эксцентрикийн аль аль нь хэрэггүй болох нь илт байна. Үнэхээр тэнэмэл одод105 ертөнцийн тодорхой хэсэгт бурхны үзэгдлүүдтэй дуртай холбогдох учир тэнд уддаг, ийм учраас тэдгээрийг абсид өөд хөөрлөө гэж ярьдаг болохыг соляриуд баталжээ. Цааш нь Нар умард хагаст өмнөд хагасаас удаан байдаг106 үзэгдэлд тэд физик ёсны тайлбар өгч байна, тухайлбал: Нар бусад ертөнцтэй хамт бий болоод үд рүү тэмүүлж явахын цагт дэлхийн их хүч ногдсон тэрхүү газрыг халаахаар хөөрдөг ажээ. Ийм учраас тэд Халдейчууд107 болон эртний еврей нарын (хожим үеийн бодлоос өөрөөр) хамт өмнөд хагаст манай намар, хавар байсан цагт ертөнц үүсжээ гэж баталдаг ажээ. Ийнхүү Нар алдсанаа нөхөж авах гэж хөөрөөд хойд хэсэгт өмнө хэсгийг бодвол илүү олон өдөр байдаг бөгөөд урагшлах, хөөрөх маягаар хөөрч байгаа харагддаг байна. Тэгэхдээ Нар доод ертөнцийн төв болж байна уу108 гэдэгт ч, бусад гарагийн тойрог зам хөдөлгөөнгүй буюу төвгүй гэдэгт ч, манай дэлхийг Сар эргэдэг шиг бусад гарагийг Сар эргэдэг үү гэдэгт ч тэд итгэдэггүй, харин энэ талаар үнэн мөнийг цөхрөлтгүй эрж байна.

	Бодис зүйн тухай 

	Тэд дэлхийн бүх юм хоёр бодисын эхтэй үүнд: Нар-эцэг, Газар-эх болно гэж үздэг. Агаар бол огторгуйн цэвэр биш хэсэг юм, харин бүх гал Нарнаас гарсан юм гэж үзнэ. Далай бол газрын хөлс буюу түүний гүнийн халуун хайлмал юмны оргилуур бөгөөд амьд биеийн бие, оюун хоёрын дунд байдаг цусны нэгэн адил агаар газрын хооронд байдаг холбогч юм. Ертөнц бол асар том амьтан юм, бид бол бидний ходоодонд байдаг өтний нэгэн адил түүний ходоодонд байдаг. Тэгээд бид од, Нар дэлхийн явдлаас хамаарахгүй, зөвхөн бурхны явдлаас хамаардаг, учир нь зөвхөн өөрсдөө олшрохоос өөр эрмэлзэлгүй тэдгээрийн хувьд бол бид тохиолдлоор төрж, аж төрж байна, харин тэдгээр нь зэвсэг нь болдог бурхны хувьд бол бид түүний урьдчилан харалт, горимын дагуу бүтээгдэж, их зорилгод зориулагдсан юм. Ийм болохоор бид эцэг болсон ганцхан бурхны ачийг боддог юм, бүхнийг тэр мэднэ гэж санаж явдаг юм.

	Тэд сүнс мөнх бөгөөд хүн нас барсны дараа юм бүхэн өөрийн ижлийн юм руу тэмүүлдэг ёсны дагуу энэ насны үйлэндээ сайн, муу тэнгэрийн чухам алинтай адил байснаасаа хамаарч тэр хоёрын аль нэгний нь ижилд нийлнэ гэдэгт хэлбэрэлтгүй итгэдэг ажээ.

	Тэд хойд насны шийтгэл, шагналын газрын хувьд бидэнтэй бараг адилхан үзэлтэй. Манай ертөнцийн гадна өөр ертөнц байх тухайд бол тэд эргэлзэнэ, гэхдээ түүнээс гадна өөр юу ч байхгүй гэж батлахыг тэнэг хэрэг гэж үздэг, учир нь ертөнцөд болон түүний гадна талын аль алинд хоосон ахуй гэж байхгүй бөгөөд хязгааргүй юм болох бурхантай ямар нэгэн хоосон ахуй хамт баймгүй юм109 гэж ярьдаг.

	Метафизикийн тухай

	Тэднийхээр метафизик буюу бурхны төрөлт хэмээн үзэх үзэл нь хоёр эхлэлд хуваагдана. Үүнд бодит эх, өөрөөр хэлбэл, дээд бурхан, дутмаг ахуй, аливаа биет юм буй болохын зайлшгүй нөхцөл110 болсон хоосон ахуй хоёр байна, учир нь байгаа юм бий болохгүй, тэгэхлээр бий болж байгаа юм түрүүн байгаагүй болно111. Цаашид нь хоосон ахуйд хэлбийснээс муу юм, нүгэл хоёр төрдөг, ийм болохоор нүгэлд нөлөөлж байгаа шалтгаан байхгүй, харин дутмаг хүчний шалтгаан байна. Тэд дутмаг хүчний шалтгаан гэдэгт хүч юм уу, эсвэл ухаан, нэг бол зоригийн дутмагийг ойлгодог. Чухамхүү үүнд л нүгэл байна гэж тэд боддог, учир нь гэвэл сайн үйлийг мэдэж байгаа хүн түүнийг бүтээж чадна, гэхдээ түүнд хүрэх зоригтой байх ёстой, учир нь зориг түрүүчийн хоёр чадвараас гарахаас биш, урвуу гарах учиргүй.

	Тэд бурхан бол дээд хүч юм. түүнээс мөн нэгэн адил бурхан болох дээд цэцэн гарна, тэр хоёроос хүч, цэцэн хоёр болсон хайр гарна, учир нь гарсан юм гаргасан юмныхаа шинжийг112 зайлшгүй хадгална гээд гурвалсан бурхан шүтдэг нь тун гайхалтай. Тэгэхдээ тэд манай христосын ёс шиг, бурхныг танин мэдэж болдоггүй болохоор гурвалсан бурхныг тус тусад нь нэр өгч ялгахгүй, харин бурхан өөрөө өөрөөсөө ангижирч, өөртөө хувирч байдгийг тэд мэднэ.

	Ийм байдлаар бүх амьтан ахуйтай болохоороо хүч, цэцэн, хайраас, бас хоосон ахуйтай хамаатай болохоороо хүчгүй, мунхаг, үзэн ядалтаас метафизик ёсоор тогтсон байна, тэгээд тэд эхний гурвын хүчээр гавьяа хийнэ, сүүлчийн гурвын уршгаар нүгэл хийнэ, үүнд нүгэл нь хүчгүй буюу мунхгаас гарсан байгалийн нүгэл буюу хүчгүй, мунхаг, үзэн ядах гурваас, эсвэл зөвхөн үзэн ядалтаас гардаг зориудын санаатай нүгэл гэж бий. Бас байгаль, хүчгүй, мунхгийн эрхээр оронцог бий болгож өөрийн зарим нэгэн тохиолдолд нүгэл хийдэг шүү дээ. Тэгэхдээ энэ бүхэн хамгаас хүчтэй, хамгийг мэдэгч, хамгаас ачтай юм болохын хувьд ямар ч хоосон ахуйтай хамаарахгүй бурхны хараа оролцоотойгоор хийгдэнэ. Ийм учраас бурхан дотор ямар ч амьтан нүгэл хийхгүй, харин бурхны гадуур нүгэл хийнэ. Харин бид бурхны гадуур бол зөвхөн өөрийн тусад, бидний хувьд байж болохоос биш, түүний тусад, түүний хувьд байж болохгүй, учир нь бидэнд хүч чадал дутмаг байхад түүнд хүч чадал байна. Ийм учраас нүгэл бол мөн чанар хүч чадалтай болохоороо бурхны бас нүглийн жинхэнэ мөн чанар болсон мөн чанаргүй, хүч чадал дутмагтай болохоороо үйлдэл юм нүгэл бидэнд байна, бас биднээс гарч байна, учир нь бид өөрийн төвхнөөгүйн улмаас хоосон ахуйд хэлбийдэг.

	Буудлын даамал

	Бурхан минь, яасан нарийн юм бэ!

	Далайн жуулчин

	Би юм бүхнийг мартаагүй бөгөөд одоо хожимдоно гэж айхгүй байсан сан бол чамд гайхалтай сайхан юм хэлэх байсан гэдгээ хэлье, гэтэл одоо яарахгүй бол онгоцноос хожимдох нь байна шүү.

	Буудлын даамал

	Надаас нэг юм тухайлбал: тэд Адамын нүглийн талаар юу гэж ярьдгийг нуухгүй байхыг туйлаас гуйх байна.

	Ертөнцийн гамшгийн шалтгааны тухай

	Далайн жуулчин

	Ертөнцөд асар их муу явдал ноёрхож, хүмүүс жинхэнэ дээд зорилтыг мөрдлөг болгохгүй байгааг, сайн хүмүүс зовж, тэдэнд анхаарал тавьдаггүй, харин үл бүтэх этгээдүүд ноёрхож байгааг тэд тов тодорхой мэддэг, энэ үл бүтэх этгээдүүдийн сайхан аж амьдралыг тэд золгүй явдал гэдэг, учир нь хаад, мэргэд, арш, хутагт хувилгаан нарын аль алин нь үнэндээ жинхэнэ тийм хүмүүс бишийн улмаас мөн чанартаа байхгүй гэсэн үг болохоор тэдний энэ аж амьдрал нь өчүүхэн, хуурмаг ахуй юм. Тэд хүний үйлд ямар нэгэн тохиолдлын улмаас асар их самуурал гарсан гэсэн дүгнэлт үүнээс хийж байна. Эхлээд тэнгэрийн мандал дээр үед одоогийн баруун зүгээс, одоо бид зүүн зүг байна гэдэг зүгт эргэж байснаа хожим нь эсрэг зүгтээ эргэж эхэлсэн гэж Платоны хамт113 үзэж байсан шиг байгаа юм. Бас доод ертөнцийн үйлийг нэгдүгээр бурхны явуулсан доод бурхан захирдаг байж болох юм гэж тэд үзэж байснаа одоо болохоор энэ санаа тэнэг санаа юм гэж бодох болжээ. Ертөнцийг эхлээд Санчир сайн захирч байсан дараа нь, Бархасбадь бүр муу, дараа нь бусад гараг дараа дараалан муу захирах болсон гэж үзэх нь бүр ч тэнэг юм гэдэг. Тэгэхдээ тэд ертөнцийн эрин үе гарагуудаар хуваагдана гэдгийг зөвшөөрдөг юм. Тэд бас абсид шилжсэний улмаас мянга буюу мянга зургаан зуун жил тутамд юм бүхэнд их өөрчлөлт гарна114 гэдэгт итгэдэг ажээ.

	Буд их их тохиогоор115 тас цохигдож, хазайлтын дахилт гайт нөлөө үзүүлж байгаа хэдий боловч манай зууныг Будын зуун гэж үзэх хэрэгтэй нь тодорхой байна. Ийм их самуурал Адамын нүглээс болсон гэдэг итгэлд сэтгэл ханаж байгаа христос шашинтнууд жаргалтай юм гэж тэд эцсийн эцэст зөвшөөрч байна. Тэд мөн түүнчлэн эцэг нараас хүүхдүүдэд гэмээс илүү гэмийг шийтгэх муу зан шилжин ирж байна гэж боддог юм.

	Харин эцэг нар хүүхэд төрүүлэхэд хайнга хандаж, түүнийг зохих цаг, зохих газар хийхгүй, эцэг эх нарыг шилж авах, хүмүүжүүлэхийг хайхрахгүй, хүүхдийг муу сургаж хүмүүжүүлснээс болж хүүхдийн гэм эргээд эцэг нарт тусаж байна. Ийм учраас тэд өөрсдөө хүүхдийн гэм, түүний нэгэн адил, эх эцэг нарын гэмийг шийтгэх явдал улсыг дарж байна гэж яриад хүүхэд төрөх, хүмүүжүүлэх ажлыг нарийн нягт хянаж байдаг. Үүнээс болоод өнөө үед бүх хот аюулд нэрвэгдсэнээр үл барам жинхэнэ буян гэдгийг мэдэхгүй, ертөнцийг санамсаргүйд захирагдаж байдаг мэтээрээ ойлгон, эдгээр аюулыг энх амгалан, төвшин жаргал гэж одоо нэрлэж байгаа нь бүр ч адгийн юм. Үнэн хэрэг дээрээ ертөнцийн зохион байгуулалтыг бясалгаж, хүн (тэд өөрсдөө цаазлах ял заагдсан хүн дээр олонтоо судалдаг), ургамал, амьтны бие бүтэц, тэдгээрийн тусгай эрхтэн хэсгийг хэрэглэх аргыг судалж байгаа тэр хүн бурхны цэцэн ухаан, адистидыг бүхний сонорт аргагүй хүргэхэд хүрэх билээ. Тэгэхлээр хүн шашинд биеэ бүрэн зориулж өөрийгөө бүтээгчийг цаг ямагт хүндэлж байх ёстой. Гэхдээ бурхны бүтээлийг судлан мэдэж, түүний сургаалыг дагаж, өөрийн үйлсдээ үнэн цэцнийхээ хувьд өөртөө хийе гэж хүсээгүй юмыг бусдын тулд бүү хий, өөрийнхөө тулд бусад хүмүүсийг хийж өгөөсэй гэж хүсдэг юмаа өөрөө тэдэнд хийж бай116 гэдгийг санаж явдаг хүнээс бусад хэн хүн үүнийг зохих ёсоор нь төвөггүй гүйцэтгэж чадахгүй. Ингэхлээр, бид өөрсдөө тийм их өгөөмөр байгаагүй хүүхэд, хүмүүсээсээ хүндэтгэл сайн юм шаарддагийнхаа адил бидэнд юм бүхнийг хайрлаж, биднийг хүн болгож газар сайгүй биднийг өөртөө байлгаж байдгийн бүх ачийг нь хариулах ёстой бурхандаа бид өөрсдөө бүр их хайр магтаал өргөх ёстой. Түүний алдар үеийн үед мөнх.

	Буудлын даамал

	Үнэхээр, тэд нэгэнт зөвхөн байгалийн хуулийг мэддэг болохоороо байгалийн хууль дээр түүнийг сахихад тусалдаг нууцаас өөр огт юм нэмдэггүй христос шашинтай тийм их ойр байгаа явдал бол христос шашин нь бүх шашин дотроос хамгийн үнэн бөгөөд буруу ашиглах явдал устахын цагт бүх дэлхийн бөмбөрцөгт ноёрхох болно гэж хамгийн алдар цуут номлогчдын сурган найдаж, ийм ч учраас бүх ястан нэгэн хуульд нэгдсэн байхын тулд шинэ газрыг (анх түрүүн манай Генуягийн гарамгай хүн Колумб нээсэн байсан хэдий боловч) испаничууд нээсэн юм гэж баталж байгааг батлахад над тун ноцтой баталгаа болж байна. Тэгэхлээр, энэ чиний гүн ухаантан нар бурхны сонгон авсан үнэний гэрч нар болно. Үүнээс бид өөрсдөө юу бүтээж байгаагаа мэдэхгүй, харин бурхны зэвсэг болж байна. Үүнд: хүмүүс алт, баялгийн хойноос хөөцөлдөн шинэ шинэ орон эрж байхад бурхан дээд зорилго баримталж байна. нар ургамал, хүн мэтийг байлгахгүйн тулд газрыг төөнөхийг эрмэлзэж байхад бурхан тэмцэгчдийн тэрхүү тэмцлийг тэднийг цэцэглүүлэхэд ашиглаж байгааг мэдэж авлаа. Түүний яруу алдрыг магтан дуулъя.

	Далайн жуулчин

	Аяа, хэрэв чи тэд зурхайн ухааны болон мөн манай зөнчид ирэх зууны тухай юу юу гэдгийн үндсэн дээр манай зууны үед зуун жилийн дотор бүх ертөнцөд дөрвөн мянган жилийн туршид бий болсноос илүү их юм болж байгаа тухай, энэ зуунд таван мянган жилийн дотор гарснаас илүү олон ном гарсан117 тухай юу юу гэж ярьдгийг, ертөнцийн оршин суугчдыг нэгэн шавьд нэгтгэхийн алдарт шинж тэмдэг болохын хамтад хэрэгсэл болсон ном хэвлэх, буу хийх гайхамшигт зохион бүтээлт гарсан, соронзон хэрэглэх болсон тухай, мөн түүнчлэн эдгээр агуу их нээлт Мэлхийн гурвалжинд их их тохио118 болсон цагт, Будын абсид Хилэнцээр гарах үед энэ гурвалжинд шинэ шинэ далайн аялал, шинэ шинэ хаанчлал, шинэ зэвсэгт дөхөм үзүүлсэн Сар, Ангарагийн нөлөөний дор хэрхэн болсон тухай юу юу гэж ярьдгийг мэдсэн сэн ч болоосой. Харин Санчирын абсид Матраар, Будын абсид Нумаар, Ангарагийн абсид Охиноор дөнгөж гарах үед, эхний их их тохион дараа Хүн таван одонд шинэ од119 үзэгдэхийн цагт шинэ хаант засаг бий болно, хууль шинжлэх ухаануудад өөрчлөлт гарч шинэчлэгдэнэ, шинэ шинэ зөнчид гарна гээд энэ бүхэн христос шашны агуу их ялалтыг зөгнөж байна гэж тэд баталж байна. Харин эхлээд бүх юм устаж, үндсээрээ тасарч дараа нь бий болж, ургах болно шүү дээ гэх мэт. Намайг тавиач: над өөр ажил их байна! Харин чи нэг л зүйлийг мэдэх ёстой юу гэвэл: тэд нисэх аргыг зохион бүтээжээ. Энэ бол ертөнцөд дутаж байсан цорын ганц юм нь бололтой, харин ойрын ирээдүйд далдын од харж чадах дуран авай, бас огторгуйн хөг дуулах дууны дуран120 зохион бүтээх гэж байгаа.

	Буудлын даамал

	Нээрэн үү? Пэй, пэй, пэй ёстой гайхамшиг! Харин Мэлхий бол Сугар, Сарны эмэгтэйн тэмдэг билээ, тэгэхлээр тэр агаарт яаж ивээлтэй байх билээ дээ, тэр чинь усны тэмдэг шүү дээ121.

	Далайн жуулчин

	Харин эмэгтэйн эх огторгуйд үр ашигтай үйлчилдэг, бидний дээр тогтвор багатай хүч ноёрхож эхэлж байна гэж тэд ярьдаг юм. Ингэхлээр, энэ зууны үед эмэгтэйчүүдийн захиргаа122 олон болж байгаа нь ойлгомжтой боллоо. Жишээлбэл: Нуби, Монопотапын хооронд шинэ Амазонкууд гарч ирсэн, харин европчуудын дунд бол: Туркт Орос хатан123, Польшид Бона124, Унгарт Мария125, Англид Елизавета126, Францад Екатерина127, Тосканд Бьянка128, Бельгид Маргарита129, Шотландад Мария130, Испанид Изабелла131 нар хаан сууж тэдний үед шинэ газар нээсэн. Бас тэгээд энэ зууны яруу найрагч нар 

	гэж эмэгтэйчүүдээс эхэлж байна.

	Бас Ангарагийн гурвалжин, Буд дээд туйлд ирснээс, Сугар, Сарны нөлөөний улмаас хорт яруу найрагч, тэрсүү нар олширч цаг ямагт завхрал, ёсгүй явдлын тухай ярьж байна, бүх эрэгтэйчүүд хүйсийн хувьд ч тэр, бас бие биеэ «Ноёгтой»133 гэж нэрлэн хэл ярианы хувьд ч тэр эмэгтэй маягийн болохыг бодож байна.

	Мөн Мэлхий, Хилэнц хоёр голлодог Африк тивд, бас Амазонкууд байдаг Фец, Мароккод эхнэр маягийн харчуулын янхны газар мэтийн тоо томшгүй бузар булай юм134 байж байна. Харин энэ бол Мэлхийн гурвалжин (Бархасбадийн замын тэмдэг ба хөөрөх цэг135, Нарны дээд туйл, Ангарагийн гурвал) Сар, Ангараг, Сугарын оролцоотойгоор бөмбөрцгийн шинэ хагасыг нээхэд, дэлхийн бүх бөмбөрцгийг тойрсон гайхамшигт замд, эмэгтэйчүүдийн хаанчлалд, харин Буд Ангарагийн оролцоотойгоор ном хэвлэх, галт зэвсэг зохион бүтээхэд хүргэсэн гэсэн үг биш юм136. Бас Мэлхийн гурвалжин хуулиудын их өөрчлөлтийн шалтгаан биш байв. Энэ өөрчлөлт бол бурхны болон санамсаргүйн үйлст хүргэдэг, заадаг, харин хүний болон байгалийн үйлст бүр ч тодорхойлох шалтгаан болдог137. Бархасбадь, Нарны нөлөөний дор христос шашин Шинэ газар, Африк, Ази, ялангуяа Азийн бүх эргээр дэлгэрэн тогтсоноос болсон юм. Африкт Сар, Ангарагийн оролцоотойгоор Сетифийн сект, Персэд Сугар, Бархасбадийн оролцоотойгоор Софийн сэргээн тогтоосон Алийн сект138 батжин тогтов, үүний хамтад эдгээр орны захиргаа өөрчлөгдсөн юм. Харин Герман, Франц, Англи бараг бүх Умард Европт бол тэнд ноёрхдог Ангараг, Сугар Сарнаас болоод хорт тэрсүү үзэл, завхайрал, хүнээ алдахын уршиг, хүний чөлөөт хүслийн үндсийг таслагч дэлгэрч байна. Испани, Итали хоёр өөрсдийн Нум, Арслангийн тэмдгийн139 ачаар жинхэнэ христосын ёсыг бүх талын цэвэр байдлаар нь чанд хадгалан үлдлээ. Аяа, ёс заншил нь цэвэр үлдсэн болоосой!

	Соляриуд Сар, Буд хоёрын ачаар, Нарны абсидийн туслалцаатайгаар140 шинэ шинэ арга зохион бүтээсэн, учир нь, агаар манайхны нутагт услаг, урсамтгай байдаг боловч дэлхийн бүслүүрийн эх газар хүчтэй нараар гийгүүлэгдсэн огторгуй дор байдгийн ачаар тэнд хөнгөн, дэгдэмтгий байдаг болохоор агаараар нисэх урлагт эдгээр гараг тусалж байна.

	Бас тэд бөмбөрцгийн өөр хагаст, дэлхийн бүслүүрээс урагш Нарны ордон нь Хумх, Сарны ордон нь141 Матар байх зэргээс болоод одон орны шинэ судлал бий болгосон142. Тэгээд бүх тэмдгийг хүчний нь хамт тэд ийнхүү эргүүлэн тавьдаг143. Ингэх нь байгалийн хуулийн дагуу зайлшгүй юм. Аяа, эдгээр мэргэдээс абсид, эксцентр Шар замын хазайлт, өдөр шөнийн тэнцэл, Нар буцах, туйлууд солигдох тухай, цагийн хэмжээлшгүй зайд огторгуйн механизм хэлбэлзэх үест огторгуйн дүрсүүд холилдох тухай, манай ертөнцийн юмс болон түүний гадна байгаа юмсын хоорондын бэлгэ тэмдгийн харьцааны тухай, хазайлт үгүй болох үед, Хонь, Чинлүүрийн өдөр шөнийн тэнцлийн тэмдэгт агуу их их тохио болсны дараа хэчнээн их өөрчлөлт гардаг тухай, тойрог хөдөлгөөний өөрчлөгдөх, сэргэх үед болдог юм тогтсон үед агуу их тохионы дараа ямар ямар гайхамшигт үзэгдэл гардаг тухай гэх мэтээр миний дуулаагүй юм гэж байхгүй.

	Харин намайг битгий саатуулаад бай гэж чамаас гуйх байна, над маш их ажил байна, намайг яаж сандарч байгааг чи мэдэж байна шүү дээ. Сүүлд ярья. Харин мартахгүйн тулд нэг юм хэлэхэд тэд хүн эрх чөлөөтэй гэдгийг маргаангүй батлаад тэдний хүндэлдэг нэгэн гүн ухаантныг144 дайснууд яаж тамласан шиг хүнийг дөчин цагийн туршид маш хэрцгий тамлан байцаасан ч батлуулах гэсэн юмныхаа талаар нэг ч үг хэлүүлж чаддаггүй байна, яагаад гэвэл тэр хүн дотроо дуугарахгүйгээр шийдсэн байна, ингэхээр алс холоос, сул үйлчилж байгаа одод биднийг шийдсэнээсээ буцахад хүргэж чаддаггүй гэж ярьж байна145. Харин тэдгээр нь мэдэгдэмгүй сул боловч нэгэнт бидний мэдрэлд нөлөөлж байгаа болохоор бурханжсан оюун ухаанаас илүү мэдрэлдээ хөтлөгдсөн хүн тэдгээрийн боолчлолд ордог байна. Тэрсүү нарын хүүрээс146 өмхий үнэр ууршуулж байсан оддын тэр байрлалт үүнийхээ зэрэгцээгээр Иезуит147, Минорит148, Капуцины орденыг149 үндэслэгчдээс сайн үйлсийн сайхан үнэр анхилуулсан шүү дээ. Мөн оддын тэрхүү байрлалын дор150 Фернанд Кортец151 Мексикт Христосын бурханлаг шашныг дэлгэрүүлсэн билээ.

	Харин одоо ертөнцийн хүлээж байгаа өөр олон юмны талаар би сүүлд чамд хэлье. Архад Павел тэрсүү үзлийг биеийн үйлст хамааруулсан, одод бол мэдрэмтгий хүмүүсийг туушгүй шинжийн нь дагуу тэрсүү үзэлд оруулдаг, түлхдэг, харин ухаантай хүмүүсийг бурхны анхны ухаан, үгийн ухаан төгөлдөр, үнэн ариун хуульд түлхдэг. Бурхныг үүрдийн үүрд магтъя, мангаалам152.

	Буудлын даамал

	Азнаач, бас жаахан азнаач.

	Далайн жуулчин 

	Чадахгүй, чадахгүй.

	 


ХАВСРАЛТ

	 

	I. ХАМГИЙН САЙН УЛСЫН ТУХАЙ153

	(А. Л. Абрамсон орос хэлээр орчуулсан)

	 

	УЛС ТӨРИЙН БОДЛОГЫН ТУХАЙ СУРГААЛЫГ УЛСЫН ТУХАЙ ЭРГЭЦҮҮЛЭН БОДОХ ЯВДЛААР ГҮЙЦЭЭЖ ДУУСГАХ НЬ ЗОХИСТОЙ БӨГӨӨД АШИГТАЙ ЮУ 

I АНГИ

	 

	(Эсэргүүцэл) Хүмүүс улсын154 талаар, шударга биш бөгөөд ашиггүй санал хэлсэн гэж бид бодож байна.

	1. Нэгдүгээр эсэргүүцэл. Тийм улс хэзээ ч байгаагүй бөгөөд ирээдүйд бий болно гэж найдаж болохгүй, учир нь тийм улс байх бололцоогүй бөгөөд ямар ч үндэсгүй юм. Хүй нэгдлийн тийм нүгэлгүй аж төрөл санаанд багтамгүй юм, түүнийг хэзээ ч хараагүй бөгөөд хэзээд ч харахгүй болно. Ингэхлээр, Платоныг эсэргүүцэж Лукианы155 баталсан шиг тийм юмаар хөөцөлдөх нь бидний хувьд илүү явдал юм.

	2. Хоёрдугаар эсэргүүцэл. Дэлхийн бүслүүрийн тэнд тийм улс байна гэж бодох нь учир утгагүй юм. Птоломей156, Вергилий157, Аристотель болон эртний физиологичид158 халуун орон, туйл хоёрт туйлын халуун, хүйтэн байдгийн учир хүнгүй газрыг оруулсан нь санамсаргүй юм биш ээ.

	Ийм учраас хэрэв тэнд хүмүүс байдаг ч гэсэн физиологийн ухаанд зааснаар, хар арьстай муу зальтай, танхил шинжийн бөгөөд оюун ухааны хувьд илүү гарах юмгүй байх ёстой. Энэ шалтгаанаар халуун орон, туйлуудын мужийн хоорондох зөөлөн уур амьсгалтай газарт, Аристотелийн бодож байгаагаар, бүгд найрамдах улс, хаант улсууд гарцаагүй цэцэглэн хөгжиж байх үед дэлхийн бүслүүрийн орчимд нэг ч улс түмэн цэцэглэн хөгжиж, ертөнцөд ноёрхож байсан явдал огт үгүй билээ. Дэлхийн бүслүүрийн тэнд биш, чухамхүү эдгээр газар нутагт Вавилон, Перс, Грек, Ром, Галла, Испани, Турк, Татарын хаант улсууд, мөн түүнчлэн Афин, Карфаген, Лакедемон159, Ром, Венецийн бүгд найрамдах улсууд алдаршиж байсан. Тэгэхлээр манай улсын оршин байгаа нутгийг бид яагаад ч зөв тодорхойлж чадаагүй байна.

	3. Гуравдугаар эсэргүүцэл. Улсын өрнөн хөгжихөд тэр улс зайлшгүй хэрэгцээт хоол хүнсээ зөөж байх, далайн хөвөө буюу голын эрэг дагуу байршсан байх учиртай. Юу гэвэл олон тооны явуул хүмүүс хүн амы нь нэмнэ, нөгөө талаас Платоны сургаал ёсоор, Аристотелийн бодлоор бол жинхэнэ эрх чөлөө зөвхөн ууланд хадгалагдана, ийм учраас гельветчүүд160, кантабрачууд161 болон бусад ууланд нутагшсан аймгууд алба төлдөггүй байсан. Бид энэ гүн ухаантан нарын хоёр янзын бодлын нь алинаас нь ухарсны улмаас аль алинд ашиггүй болсон шиг болж байна. Үүнээс гадна ууланд тал газраас олонгүй хүн багтана.

	4. Дөрөвдүгээр эсэргүүцэл. Энэ улс бол Их гүрэн улс биш, зөвхөн нэг хотоор хязгаарлагдсан улс байх

	юм, учир нь өөр хоорондоо яг адилхан газар олдох боломжгүй юм. Ийм учраас тийм улсыг нэг бол эзлэгдсэн улс орон, эсвэл худалдаа, нөгөө бол ийм ер бусын аж төрлийн эсрэг боссон самуун дэгдээгчид унагаж орхино.

	5. Тавдугаар эсэргүүцэл. Энэ улсыг бид аль болох сайн байдлаар аж төрж, харин улс нь мөнх оршин байх үүднээс санаанаасаа зохиожээ. Гэтэл энэ улс мөнх оршин байж чадахгүй, учир нь энэ улс хэзээ нэгэн цагт хэрэв харгис засаг тогтох, үймээн гарахаас цаг ямагт зайлсхийж чадсан ч гэсэн, байшин барилга бөөгнөрч салхи чөлөөтэй орохгүй болсны улмаас дэлгэрэх тахал, эсвэл дайн, өлсгөлөн, махчин амьтны улмаас сөнөнө. Эцэст нь энэ улс бол, Платоны өөрийн улсын хувьд батлан хэлсэн шиг, тооны хүчтэй шинжийн үр дүнд сөнөнө162. Манай улс бас хамгийн сайн улс байж чадахгүй, учир нь «Хэрэв бид нүгэлгүй гэж хэлэх юм бол өөрсдийгөө хуурсан явдал болно» гэж архад нарын хэлсэн байдаг шиг хүмүүс нүгэл хийдэг шинжтэй163. Бас Аристотель Платоныг эсэргүүцэж хэрэглээний зүйл, эхнэр нь нийтийн байдаг улс согогтой байдгийг мөн баталсан байдаг164. Тэгээд ч нэг муу юмнаас зайлсхийсэн газар өөр олон муу юм тэр дорхноо гарч ирдэг шиг бидэнд санагдсан.

	6. Зургаадугаар эсэргүүцэл. Бүх улс түмэн хэрэглээд сайшаасан аж төрлийн тийм байдал юу юунаас илүү байгалийн ёсонд тохирдог. Манай аж төрлийн байдлыг бүгдээр эсэргүүцсэн, ингэхлээр, бид түүний тухай үр ашиггүй, дэмий ярьж байна даа.

	7. Долоодугаар эсэргүүцэл. Бүх нүглээс татгалзаад удирдагчдын хяналтын дор тийм хатуу чанд байдалд аж төрөхийг хэн ч дурлахгүй, ингэхлээр гишүүд нь хамтаар аж төрдөг шашны олон ордонд тохиолдсоны нэгэн адил тийм улс өөрийн иргэдийн хүчээр унана.

	8. Наймдугаар эсэргүүцэл. Хүн бурхны бүтээлийг судлах, хорвоогоор хэрэн явах, газар сайгүй мэдлэг, олж авах, юм бүхнийг шалгаж байх шинжтэй. Харин тийм улсад гэлэн нар шиг дан ганц ном уншаад байж байгаа хүмүүс тэр номуудаасаа олж уншаагүй ямар нэгэн юм дуулахаараа мэгдэн сандардаг. Ийм учраас тэд одоо болтол урьдынхаа нэгэн адил Галилейн ажиглалтыг, бас бөмбөрцгийн шинэ хагасыг Колумб нээсэн боловч түүнийг байхгүй гэж Август хутагт айлдсан болохоор мөн түүнийг эргэлзэн үзэх болно.

	 

	(Хариулт) Харин «эдгээр эсэргүүцэл» биднийг улсаа байгуулахдаа дуурайлган байгуулаг, ядаад зарим нэгэн суурийг нь аваг гэж Утопи Арал гэдэг улс санаанаасаа зохиож бичсэн саяхны тамаа цайгч Томас Морын нэр хүндийг гутааж байна. Мөн шинэхэн үеийн шашны сургаалтнуудын баталж байгаагаар бол нүгэлт шинжтэй хүмүүст тэр аяараа тохирохгүй байж болох боловч гэмгүй байдлын165 үед хамгийн сайн тохирон байж болох Улсын мөн чанарыг Платон нэгэн адил дүрслэн бичсэн. Гэтэл Христос биднийг гэмгүй байдалд эргүүлж оруулсан шүү дээ. Мөн Аристотель болон бусад гүн ухаантан өөрийн улсаа ийм байдлаар байгуулсан юм. Бас тэрчлэн хаад хамгийн сайн гэж бодсон хуулиа гаргахдаа түүнийг зөрчигчид байх боломжгүй гэж бодсоноос биш, харин түүнийг сахигчид жаргалтай байх болно гэж бодсоноос гаргадаг билээ. Энэ шалтгааны үүднээс бас Фома166 хутагт гэлэн нар дүрмийн бүх заалтыг сахивал их жаргалтай байх байсан хэдий боловч цөмийг нь биш, хамгийн голыг нь сахихад огтхон ч нүгэл болохгүй; гэхдээ тэд дүрмийн ёсоор аж төрөх ёстой өөрөөр хэлбэл, амьдралдаа дүрмийг зохих ёсоор нь хэр сахиж чадахаараа удирдлага болгох ёстой гэж сургаж байна. Моисей Бурхнаас хууль аваад хамгийн шударга улс байгуулсан, еврей нар түүнээс үлгэр авч аж төрж байхдаа цэцэглэж байсан, харин түүний хуульд захирагдахаа больсон үедээ сөнөсөн юм. Тэгээд ч ийм юм олонтоо тохиолддог. Уран илтгэгчид бас өөрийн үгээ шилдэг дүрмийн дагуу зохиодог боловч төгс боловсорсон үг хэзээ ч гараагүй юм. Үүний нэгэн адил гүн ухаантнууд яруу найргийг оюун ухаандаа алдаагүй бодож болох боловч түүнийг нь яруу найрагчид алдаагүй бичиж чадахгүй. Мөн түүнчлэн шашны сургаалтнууд хутагт нарын амьдралыг тоочин бичдэг, гэтэл түүнийг хэн ч бүрэн дуурайж чаддаггүй. Христосын нүгэлгүй амьдралыг бүрэн үлгэр болгон авч чадах улс түмэн юм уу, ямар хүн байх билээ дээ? Үүнээс үндэслэн Евангелчууд167 түүнийг дэмий бичсэн юм гэсэн дүгнэлт хийж болно гэж үү? Огт болохгүй. Евангелчууд биднийг өөрсдийнхөө хүч хүрэх хэмжээгээр түүнд хүрэхийг бодоосой гэж түүнийг бичсэн юм. Христос нэлээд сайн, нүгэлгүй амьдралын байдлыг сургасны нь архад нар хүртэл арайхийж сахиж байсан. Хожим энэ байдлын амьдрал лам нарын дотор, «сүүлдээ зөвхөн гэлэн нарын дотор үлдсэн юм. Гэлэн нар одоо болтол түүнийг сахиж байна, тэднээс бусдын дотор түүний тун цөөхөн үндэс төдий нь байгааг чи харж байгаа биз дээ. Бид манай улсыг бурхны заяасан улсын байгууллын байдлаар биш, харин гүн ухааны дүгнэн бодохуйн хүчээр нээсэн улсын байгууллын байдлаар дүрсэлсэн, тэгэхдээ Евангелийн үнэн байгальтай нийцэж байна гэдгийг хүний оюун ухааны чадлын хэрээр харуулахыг бодсон юм. Тэгээд ч зарим нэгэн зүйлийн хувьд үнэхээр буюу өнгөцхөн харахад Евангелиас гажсан юм шиг харагдах юм бол үүнийг бурхангүйн үүднээс биш, харин жишээ нь нийтийн эхнэрийн байдлаар аваад үзэхэд далдыг мэдэх чадалгүйн хожим хойноо далдыг мэдэхийн үүднээс огт шударга биш болох олон юмыг шударга гэж үздэг хүний сул талаас болсон гэж үзвэл зохино. Энэ шалтгаанаар бид манай улсыг хамгийн сайн амьдралын нууцыг мэдэх горьдлогоор ирсэн бөгөөд амьдралын үндсэндээ байгалийн оюун ухааны шаардлагыг удирдлага болгодог учир тийм гавьяатай бөөгийн шашинтны улс болгож дүрсэлсэн юм. Үүний улмаас Улсын иргэд бол Юлианы эсрэг номдоо Кириллийн168 бичсэнээр Евангелийн шашны товч сургаалын байдлаар өгсөн гүн ухааныг хүлээн авсан бөөгийн шашинтантай хамт христос шашинд орох тавилантай хүмүүс юм. Цааш нь хэрэв бөөгийн шашинтнууд бурхны хилэнг хүргэх гэхгүй бол тэднийг бид шударга ёсоор аж төрөхөд сургах болно. Манай улсын амьдрал Христосын амьдралын нэгэн адил байгалийн хуульд тийм их сайн тохирч байгааг христос шашинтан нарт хэлэх байна. Энэ тухайд бид Сократын улсаас эш татаж байсан Ромын Климент хутагт, мөн түүнчлэн Златоуст169, Амвросий170 хутагт нарын замаар явж байна171. Цааш нь энэ маягийн амьдрал бүх дутагдлыг арилгах нь лавтай, учир нь бидний «Мэргэн үгстээ172» заасанчлан албаны хүмүүсийг угсаа залгамжлан авах буюу сонгууль, эсвэл шодож авдгийн улмаас үүсдэг нэр төр хөөцөлдөх мэтийн бүх муу шинжээс албаны хүмүүс чөлөөлөгдөх юм. Бас Амвросий хутагтын магтсан тогоруу, зөгийн зохион байгуулалттай адил улсыг бид тогтоож байна. Манай улсын яг тийм маягийн амьдрал албаны хүмүүсийн дураараа аашлалт, эрх дурнаас юм уу, ард түмний ядуурал, хэтэрсэн доромжлол тэднийг үл тоохын улмаас ихэвчлэн гардаг харьяат нарын үймээнийг устгаж байна.

	Түүний хамтад эсрэг тэсрэг хоёр муу юм болох баялаг ядуу хоёроос болж гардаг, Платон, Соломон173 нарын бодлоор бол төрийн байгууллын гол дутагдал болсон бусад бүх гэм арилах болно, үүнд: ядуурлаас гардаг тангаргаасаа няцах, зусардлага, худал, хулгай, бохир байдал, баялгаас болж гардаг дээрэм, дээрэнгүй явдал, бардам, биеэ магтах зэргийн бусад гэм болой.

	Үүний нэгэн адил буруу хайраас болж гардаг завхайрал садарлал, хэвлий дэх үрээ устгах, хар, эр эмийн хэрүүл мэтийн бүх гэм устах болно.

	Мөн түүнчлэн хүү, эхнэрээ дэндүү хайрлахаас, хувийн өмчөөс болж гардаг бөгөөд Августин хутагтын илчилснээр ойр дотно хүмүүсээ хайрлах хайрын үндсийг хөнөөдөг бүх гэм, Екатерина хутагт174 «Харилцан яриандаа» хэлсэн шигээр хамаг гамшгийн шалтгаан болсон биеэ тоох явдлаас гардаг бүх гэм устана. Ийм гэм гэвэл: харамч, мөнгө хүүлэх, шунал, ойр дотно хүмүүсээ үзэн ядах, баян сайн хүмүүст атаархах явдал юм. Бид тэдгээрийг хүй нэгдэлд дурлах дураар солино, хамаг гамшгийн үндэс болсон хармаас үүсдэг үзэн ядалт, зарга, мэхлэлт хуурамч гэрээс хийх мэтийг цөмийг хүйс тэмтэрнэ.

	Ийнхүү ядуу хүмүүсийн хувьд хэтэрсэн хөдөлмөр, баян хүний хувьд хийх юмгүйгээс болж үүсдэг бие болон оюуны бүх гэмийг устгаж байна, учир нь бид хөдөлмөрийг бүх хүмүүст тэгш хуваарилан ногдуулж байна.

	Мөн эмэгтэйчүүдийн хийх юмгүйгээс болж үүсээд тэдний хүүхэд төрүүлэх чадвар, биеийн болон оюун санааны эрүүл мэндийг мохоодог гэмийг тохирох дасгал, ажил ноогдуулах замаар бид устгаж байна.

	Үүний адил юм мэддэггүй, мунхгийн харгаагаар үүсдэг гэмүүд устсан нь манай улсад бүх шинжлэх ухаанд тийм их дадлагатай байгаагаас харагдаж байна. Үнэхээр энэ хот өөрийн нь зохион байгуулалт, хэрэм дээрх зургууд түүнийг анхааралтай ажсан хүнд харааны замаар бүх шинжлэх ухааныг мэдүүлж байна.

	Бид мөн хуулийг завхруулахын эсрэг гайхалтай байдлаар арга хэмжээ авч байна.

	Эцэст нь бид үргэлж хэтрүүлгээс зайлсхийж байсан болохоор юм бүхнийг сайн үйлийн эх болсон хэр тааруу байдалд тохируулсан юм. Ийм учраас чи үүнээс илүү жаргалтай, ивээлт улсыг бодоод бодоод олохгүй. Бас эцэст нь хэлэхэд Минос, Ликург, Солон Харонд Ромул175, Платон Аристотель мэтийн бусад хүмүүсийн зохиосон улсуудад ажиглагдсан бүх гэм манай Наран Хотод устсан болох нь сайн ажигласан хүн болгонд илт байгаа, учир нь энэ хот юу ч мартаагүй, юу ч орхигдуулаагүй ахуйн анхны метафизик үндэснүүдийн176 тухай сургаал дээр үндэслэгдсэн болохоор юм бүхнийг хамгийн сайн байдлаар бодсон ажээ.

	 

	1. Нэгдүгээр эсэргүүцэлд хариу «Наран Хот оршин байх боломжгүй тухай» хариулахад бид тийм улсын тухай үзлийг амьдралд бүрэн хэрэгжүүлж чадахгүй байсан тохиолдолд ч гэсэн бид энэ маягийг хүчээр дуурайхыг санал болгож байгаа болохоор бидний бичсэн зүйл ямар ч байсан огтхон илүүдэхгүй юм. Харин тийм амьдрал боломжтой гэдгийг бас Лука, Климент хутагт гэрчилж байгаагаар, Архад нарын үед байсан анхны христос шашинтны хүй нэгдэл Филон, Иероний хутагтын гэрчилснээр Александрт Марк хутагтын үед ажиглагдсан христос шашинтны амьдралын маяг гэрчилж байна. Бараг I Урбан пап хүртэл, тэр ч байтугай Августин хутагтын үед байсан хувраг нарын амьдрал манан үед бол Златоуст хутагтын бүх улсад дэлгэрүүлж болох юм гэж үзэж байсан гэлэн нарын амьдрал тийм байсан юм177. Тэгээд ч тийм маягийн амьдрал ирээдүйд, төлөгч нарын мэргэлснээр Антихристосын178 мөхлийн дараа ялан тогтоно гэж би итгэж байна. Аристотелийг даган үүнийг эсэргүүцэгчид тийм маягийн амьдрал одоо биш, харин хүн төрөлхтөн гэмгүй байдалд орсон үед тогтож болох юм гэж байна. Гэтэл шашны багш нар түүнийг тэр ч байтугай одоо тогтож болох юм, учир нь Христос хүмүүсийг гэмгүй байдалд эргүүлж оруулсан гэж үзэж байна. Тэгээд бөөгийн мөргөлтөн бурхангүй Лукиан Платоныг хэзээ ч тогтох боломжгүй улсыг дүрслэн харуулсан гэж дооглосон боловч тэрхүү Платоныг бурхантайгаар үл барам эрдэм номоороо мянган Лукианаас хол давуу гэж Климент, Златоуст, Амвросий хутагт нар магтсан байдаг.

	 

	2. Хоёрдугаар эсэргүүцэлд хариу. Дээр дурдсан гүн ухаантнууд төөрөлдөж байна гэж би батлах байна, учир нь Дэлхийн бүслүүрийн тэнд шөнө цаг ямагт өдөртэй тэнцүү байдаг болохоор тэнд байнгын чанар ажиглагддаг, газрын бүтэц, уул, хөндий энэ хэр таарууг эвддэггүй, тэнд хүмүүс нь сайн үйлстэн байдаг. Бас Тапробанд иргэнийхээс илүү байгалийн амьдралаар аж төрдөг хамгийн шилдэг сайн хүмүүс байдаг гэж Плиний өгүүлсэн байдаг179. Фома хутагт түрүүн Альбертийн нэгэнт гаргасан шиг оюун ухаан, туршлагыг мөрдлөг болгохын оронд Аристотелийг дагаж эдгээр нутаг эзгүй гэж бодсон байдаг хэдий боловч дээр дурдсан шалтгааны үндсэн дээр Авиценна180, Альберт нар181 дээрх санааг мөн дэмжиж байна. Үнэндээ халуун оронд нарны хөдөлгөөн, өдрийн байдал өөрчлөгддөггүй, хавтгайн онцгой байршилтаас болоод юм бүхэн хатаж, газар усаар дутаж, хүмүүсийн бие хар өнгөтэй байдаг хэдий боловч Телезийн182 хэлснээр, өдөр шөнө нь тэгш газар үржил шимтэй, хүн ам нь хамгийн сайн хүмүүсээс юугаараа ч дутахгүй. Бас Дуранд183 болон шашны сургаалтан олон хүмүүс халуун орны хэр таарууг харгалзан тэнд дэлхийн энхжинийг байрлуулдаг юм. Халуун орны улс олон хүн амтай байж чадахгүй хэдий боловч бид болохоор олон хүний олонх нь биеэ бодсон хомхой байдгийг бодолцож улсын томыг биш, харин Наран Хотын суурилан тогтож байгаа зан суртахууныг эрхэмлэн тодорхойлж байгаа юм. Манай улсын уур амьсгал зөөлөн учраас Дэлхийн бүслүүрээс бусад бүх газрынхаас сайн, үүний улмаас гарах бусад үр дагаврынхаа ч хувьд сайн. Нутгийн зарим хэсэг нь Дэлхийн бүслүүрт байдаг Абаси184, Перу хоёрын хүн ам нь муу санаатай гэж бодъё гэтэл энэ бод тэр газрын бүтэц, халуун орны хүн ам холилдсоноос болсон юм, манай улсад бол бид ийм юмнаас зайлсхийсэн билээ.

	 

	3. Гуравдугаар эсэргүүцэлд хариу. Бид улсынхаа жаргалант амьдрал, өргөжилтийг түүний байршилтаас биш, харин сайн үйлээр хангаж байна. Арлынхан газар болгоны гэмийг авсаар байж гол төлөв муухай зантай болдгийг бид бодолцон хүмүүсийн зан араншин холилдохоос зайлсхийж далайн хөвөөгөөс холдож байгаа юм. Гэхдээ бид далай хүртэл зам тавьж, зайлшгүй хэрэгцээт юмаа амар тээвэрлэх бололцоо өгч байна, бид том гол мөрнөөс зугтахгүй байна. Бид их өндөр уул нийгмийн амьдралд бага ашигтайг бодолцон зайлсхийж байна, харин толгойг бол улсын хүчин чадлыг зузаатгах зорилгоор сонгож авсан юм. Харин бид улсын аюулгүй байдлыг түүний барилга зохион байгуулалт, мөн түүнчлэн цэцэн мэргэн, эрэлхгээр хүмүүжүүлсэн иргэдийн гавьяа зүтгэлээр хангаж байна. Түүнээс гадна агаар чөлөөтэй урсаж байх, бас багтаамжтайг нь бодолцож толгой сонгож авсан юм. Хөвч нумаасаа бага байдаг маргаангүй баримтын дагуу тал газар толгойгоос бага багтаамжтай, биеийн гадаргуун хувьд бүр онцгой хүнд, шовгор хэлбэргүй биеийн талбай тийм хэлбэртэй биеийн талбайгаас бага. Бид улсын томрох үндэс бол хүүхэд хамгийн сайн төрүүлэх явдал, харин эрх чөлөө нь улсын байршилт, иргэдийн гавьяа зүтгэлийн хүч гэж үзэж байна. Ийм байдлаар бид Платон, Аристотель нарын давуу талаас биш, харин гэмээс зайлсхийж байна.

	 

	4. Дөрөвдүгээр эсэргүүцэлд хариу. Ийм учраас бид тийм маягийн амьдралыг гол хотын хүн амд өгч байна, бага хот бол түүний зарим нэгэн талыг дуурайсан байх буюу хэрэв олон хот муж болж нэгдсэн байвал бүрэн дуурайна. Тохиромжтой газар амар олдоно, харин тийм газар олдохгүй бол хамгийн өндөр толгой дээр хотын гол хэсгийг байрлуулаад үлдэх хэсгийг нь хагас тойрог маягаар барьсан орон сууцуудаас бүрдсэн байхуйцаар байгуулж гадаргуун хэлбэрийг өөрчлөх болно. Хэрэв хот тал газар байх юм бол ямар ч байсан бидний жишээ тохирно, хэрэв үүнд шавар шавхай саад болбол чулуун зам тавьж, муу усны шуудуу ухах замаар зайлсхийж чадах сан билээ. Худалдаа улсыг завхруулах вий гэдгийг бодолцож худалдаа хийх албаны тусгай хүмүүс гаргасныг эх бичгээс чи уншсан шүү дээ. Хотыг хөрш улс түмний самуунд эвдүүлэхгүйн тулд хотын хамгаалалтад байнга гарч байдаг нийслэлийн хүн ам, цэрэг нарт бэхлэлтэт хэрэм, сайн юм мэддэггүй этгээдэд цэцэн, шударга хүн тус болохын нэгэн адил жаргалын хүчээр бий болсон гол хотын зан суртахууны дээд чанар хоёр тусалдаг юм. Ром эзэнт улсаа хүч чадлаасаа илүү тэр үед алдаршин цуурайтаж байсан зан суртахууныхаа хүчээр гол төлөв тэлж өргөтгөж байсан билээ. Помпилийн үед дайснууд Ромын хааны гавьяа цуунд бишрэн Ромын эсрэг дайтах нь шударга бус явдал гэж үзэж байв.

	 

	5. Тавдугаар эсэргүүцэлд хариу. Энэ улс шинэ үеийн эх тавих ертөнцийн агуу их эргэлтүүдийн нэг эргэлт хүртэл байх болно гэж би баталж байна. Учир нь бид тахал дайн, өлсгөлөн, махчин, араатнаас сайн үйлэнд аль болох тохирох хэмжээгээр яаж зайлсхийх тухайд эртнээс аль болох сайн (буюу ядаад хэзээ нэгэн цагт өөр газарт урьдчилан төлөвлөснөөс илүү сайн) санаа тавьж байна. Дөрвөн гол гудамжаар үлээж байгаа салхи хотыг цэвэрлэнэ, үүнд орон сууц саад болж байгаа газар муу салхины үед хаагаад эрүүл салхины үед нээгээд байж болохоор байрлалтай нэмэлт цонх гаргана. Тооны үйлдэлтэй шинжийн хувьд бол «Метафизикээс»185 үзээрэй. Энэ бол хамгийн сайн амьдрал юм гэж эрс батлах байна, тэгээд ч түүний тогтох хугацааны тухай ярихын оронд санаа тавих нь зүйтэй юм. Нүгэл байх болно гэхдээ бусад улсынх шиг тийм ноцтой биш, ямар ч гэсэн манай улсыг эвдэхээргүй болох нь тогтсон журмаас харагдах байна. Тийм Улсыг эсэргүүцсэн Аристотелийн эсэргүүцлийг дараах ангид няцаах болно.

	 

	6. Зургаадугаар эсэргүүцэлд хариу. Алтан үе тогтохын хамтад бүх хүн энэ Улсыг туйлын хүсэж, бурхны дур зориг тэнгэрт тогтсон шигээ газарт тогтохыг гуйж бурханд мөргөх болно гэдэгт итгэж байна. Гэхдээ улс гүрнээ дээд оюунд биш, харин өөрийн эрхэндээ барьж байдаг хаадын хорон санаанаас болоод энэ улс тогтохгүй. Тийм улс тогтох бололцоотой гэдэг нь түрүүн хэлсэнчлэн бодит байдал, туршлагаар батлагдсан, учир нь Златоуст хутагт гэрчилснээр шунаг сэтгэлийг биш, харин оюун ухааныг удирдлага болгон аж төрөх муу ёсоор биш, харин сайн үйлээр аж төрөх нь байгалийн ёсонд илүү их тохирч байгаа билээ. Үүнийг бас гэлэн нар хүй нэгдлээр аж төрж байгаа Анабаптистууд186 одоо батлан харуулсан хэрэв тэд шашны жинхэнэ номлолтой бол энэ талаар улам их амжилт олох байсан юм. Ээ дээ, тэд тэрсүү үзэлтэн байгаагүй сэн бол бидний тэдэнд номлосон шигээр хууль ёсыг төгс болгох байсан юм, тэгсэн бол тэд энэ үнэнд үлгэр жишээчээр үйлчлэх! Харин тэд сайн юмыг яагаад бодомжгүй няцааж байгааг би мэдэхгүй байна.

	 

	7. Долоодугаар эсэргүүцэлд хариу. Харин Златоустын баталснаар, сайн үйлээр аж төрөх нь жаргалын дээд болох бөгөөд ямар ч үед чи төөрөгдсөн бол энэ төөрөгдлөөсөэ болж балрахын оронд нэн даруй засвал дээр. Хэтэрхий дураараа аашлалт гамшгийн шалтгаан болно, сайн үйлэнд шахан хүргэдэг зайлшгүй юм жаргалан болно. Харин тийм маягийн амьдралд бага дадсан бидэнд тэр нь даалуучин, архичин хүнд энгийн хүний амьдрал зовлонтой санагдах, энгийн хүнд гэлэн хүний амьдрал зовлонтой санагдахын нэгэн адил зовлонтой санагдана. Туршаад үзээрэй, тэгвэл та ойлгох болно! Гэлэн нар чанд сахилга батаас яагаад ч завхрахгүй, харин увш нарын худалдаа, нэр хүндийн шунал, мөнгө, хайрын тачаалаас завхардаг. Харин манай Улсад үүнийг урьдаас бодолцож хориглосон. Ийм ч учраас тиймэрхүү гэмийн ямар нэгэн жишээ байхгүй.

	 

	8. Наймдугаар эсэргүүцэлд хариу. Харин бид ертөнц даяараас ажиглалт, туршлага, мэдлэг цуглуулдаг, энэ зорилгоор жуулчлал, худалдааны холбоо элчин харилцаа тогтоосон. Бас гэлэн нар ийм бололцоотой, учир нь тэд үе үе хот, мужаа сольж байдаг. Зөвхөн юм мэдэхгүй муу гэлэн хүн шинжилгээний ажил хийж байгаа хүнийг үл тоох шинжтэй байдаг. Гэхдээ тэдний бувтналт бас ч тус болж мэдэх юм. Учир нь тэр нь бүх асуудлыг сайтар нягтлан үзэх, тодорхойлоход хүргэж эцсийн бүлэгт бүх сайн үйлстэн харилцан тохиролцох болно. Тэгээд бас гэлэн бадарчин нарын орденоос өөр ямар ч газраас шинжлэх ухаан мэдлэгийг дэмжих явдлыг тийм их хэмжээгээр ч олохгүй шүү. Харин хорон санаат тэргүүн хамба Феофилын удирдлагаар Оригены187 эсрэг боссон антропоморфист үзэлтэй гэлэн нар түүний сургаалыг нарийн судлан үзээд ямар ч ашиг олоогүй билээ. Тийм бослого Наран Хотод гарах бололцоогүй нь илт харагдаж байна. Гэтэл хүний амьдрал бялангач нарын баталдаг шигээр хүний захирагдмал байдлыг хүчтэй болгоход биш, харин эрдэм, номыг нэмэгдүүлэхэд чиглэсэн байдаг.

	 

	СОКРАТ, ПЛАТОН НАРЫН БАТАЛЖ БАЙСАН ШИГ ЭД АГУУРСЫН БАЯЛАГ НИЙТИЙН БАЙХ, ЭСВЭЛ АРИСТОТЕЛИЙН БОДОЖ БАЙСАН ШИГ ХУВААГДМАЛ БАЙХ ХОЁРЫН АЛЬ НЬ БАЙГАЛЬТАЙ ИЛҮҮ НИЙЦЭЖ, УЛС БОЛОН ХУВЬ ХҮНИЙ ОРШИН БАЙХ, ХӨГЖИХӨД ИЛҮҮ ТУС БОЛЖ БАЙНА ВЭ 

II АНГИ

	 

	(Э с э р г ү ү ц э л). 1. Нэгдүгээр эсэргүүцэл.

	Аристотель «Улс төрийн бодлогынхоо188» хоёрдугаар дэвтэрт нийтийн өмчийг үгүйсгэсэн. Энэ хүй нэгдэлд газар хувийн өмч, үр шим нь нийтийнх, эсвэл үүний эсрэг байх буюу нэг бол газар үр шимийн аль алин нь нийтийн өмч байх ёстой болж байна уу. Нэг дэх тохиолдолд их газартай хүн түүнийгээ боловсруулах гэж их хөдөлмөр зараад ажил хийгээгүй бусад хүмүүстэй адилхан бүтээгдэхүүн авах болж байна, энэ нь хэрүүл эвдрэлд хүргэнэ. Хоёр дахь тохиолдолд хүн бүхэн ажилд дургүй хандаж талбайг муу боловсруулах болно. Хүн болгон өөрийн юманд нийтийн юмнаас илүү дуртай байдаг шүү дээ. Бас олон боолтой газар нэг нь өөрийн хийх ажлаа нөгөөдөө үлдээдгийн улмаас ажил муу байдаг. Гурав дахь тохиолдолд дээрхийн адил юм болохын хамтад дээр нь шинэ муу юм нэмэгдэнэ, учир нь хүн болгон сайн, их юм авах гэхийн хамтад бага хөдөлмөр хийхийг бодох болно, үүнээс болоод хэрүүл, нөхөрлөлийн оронд бие биеэ хуурах болно гэж Аристотель ярьж байна.

	2. Хоёрдугаар эсэргүүцэл. Аристотель язгуурын ялгаа байхгүй болно гэдгийг ингэж эсэргүүцэж байна үүнд: улсыг жолоодоход янз бүрийн язгуур хэрэгтэй байдаг, жишээлбэл, Сократын үзлээр бол цэрэг, гар урчууд, захирагчид байх ёстой. Хэрэв цөмөөрөө ялгаагүй болж орхивол хүн бүр тариачдын хүнд хүчир хөдөлмөрөөс зайлсхийж, цэрэг байхыг бодох болно, дайны үед тариачин болох гэнэ, цэргийн пүнлүүгүйгээр тулалдахгүй болно. Үүний нэгэн адил хүн болгон захирагч, шүүгч, лам байхыг бодно. Мөн зарим нэгд нь хүндэтгэл хүртээх юм бол тэд доодох хүмүүсийн хөдөлмөрийг завших гэж бусдад түвэг тарих болж урьдын нэгэн адилын тэгш биш байдал бий болно. Ингэхлээр эд хөрөнгийг хуваах нь дээр.

	3. Гуравдугаар эсэргүүцэл. Хөрөнгийг нийтийн болгосон цагт өглөгч зан үгүй болно, мөн түүнчлэн зочлох ядуучуудад туслах сайн үйл алга болно, учир нь хувийн өмчгүй хүн ийм юм хийж баяр талархал хүртэж чадахгүй.

	4. Дөрөвдүгээр эсэргүүцэл. Нийт дундын эхнэр, нийтийн өмчтэй байгаад, үүгээрээ бид Архад нарыг дуурайн амьдарч байна гэж батлагчдын эсрэг тэмцэж байсан Августин хутагтын гэрчилснээр бол эд хөрөнгийг хуваахыг үгүйсгэх нь тэрсүү үзэл болно. Мөн түүнчлэн «Хууль зүй, эрхийн тухай» гэдэг ном (4-р дэвтэр, 3-р асуулт 1-р хэсэг)-доо Сотогийн189 зааснаас үзвэл, хувийн өмчтэй байх бололцоог үгүйсгэсэн Ян Гусийг190 Констанцын цогчин дуганд шийтгэсэн ажээ. Бас Христос «Цезарьд Цезарийн хувийг өг» гэж хэлсэн г. м.

	(Хариу). Харин жаягт (1-р бүлэг, 12-р асуулт) Грацианы191 оруулсан пап Климент хутагтын 4-р захидалд эдгээр баталгааг пап эсэргүүцсэн байдаг. Энэ хорвоод байгаа бүхнийг бүх хүмүүс нийт дундаа ашиглах ёстой байсан боловч нэг нь энэ минийх нөгөө нь тэр минийх гэсний улмаас тэгш биш байдал бий болсон юм гэж пап өгүүлээд Архад нар ингэж аж төрж бүх юм, эхнэр хүртэл бидний нийт дундын байхыг сургасан гэж хэлжээ. Мөн Бурхан юуг ч хуваагаагүй, харин хүмүүсийг үржин өсөж газар дэлхийгээр дүүргэж бүх юмыг нийт дунд орхисон гэж дурдсан 1-р судар «Бытие» сударт192 заасныг үндэс болгон лам багштан бүхэн тэгж сургадаг. Байгалийн хуулийн тухай бүлэгтээ Исидор193 тэгж сургасан. Лука хутагт, хутагт Климент, Тертуллиан Златоуст, Августин, Амвросий, Филон, Ориген нарын баталснаар Архад нар болон анхны бүх христос шашинтан нар тэгж аж төрж байжээ. Хожим нь Иероним, Проспер пап Урбан нарын баталснаар дан ганц хувраг нар тэгж, чухамхүү хамт аж төрөх болжээ. Харин Христосын мэндэлсний 470 оны үед Симплиций пап сүм хийдийн өмч хөрөнгийг хувааж нэг хэсгийг нь хамба нарт, бас нэг хэсгийг нь сүм хийд байгуулахад, нөгөө хэсгийг нь хуврагуудад үлдсэний нь ядуучуудад өгчээ. Хожим нь Гелазий пап бас тэгж хуваажээ. Бас Августин эд хөрөнгөө нийтэд өгөөгүй хувраг нарыг сайшаахгүй байсан. Яваа яваандаа хувраг нар өмч хөрөнгөө нууж хоёр нүүр гаргахаас болгоомжилж Августин дургүй байсан ч гэсэн үүнийг зөвшөөрсөн байна. Ингэхлээр хүй нэгдлийн аж төрлийг буруушаах буюу түүнийг байгальд харш гэж батлах нь тэрсүү үзэл болно. Түүгээр үл барам Августин хутагт хувийн өмчөөс татгалзах нь энэрэл хайрыг хүчтэй болгоно гэж үзэж байсан. Энэ шалтгаанаар одоогийн болон ирээдүйн аж амьдралд хамгийн шилдэг нь хөрөнгийн нийтийн байдал болно. Златоуст хутагтын сургаснаар, тийм маягийн аж амьдрал зөвхөн гэлэн нарт үлдсэн, тийм аж амьдралыг тэр бүгдэд хэрэгтэй гээд бүгдийг тийм амьдралд оруулах, түүнийг бүгдэд ойлгуулах гэсэн. Тэр Антиохийн ард түмэнд илгээсэн лүндэндээ хэн ч эд хөрөнгөндөө эзэн болохгүй, харин сүм хийдийн хамбатай адил түүнийг хуваагч байхыг сургажээ. Ийм ч учраас эд хөрөнгөө буруу хэрэглэж өрөөл бусадтай хуваалцахгүй байгаа увш нэг бүрийг цээрлүүлэх ёстой. Фома хутагт бид өмч хөрөнгөндөө эзэн байх боловч хэрэглэхийн хувьд эзэн биш, учир нь, гачигдах цагт юм бүхэн нийт дундын болно гэж хэлжээ. Үүний улмаас хэрэв та бүгдийг нь тунгаан шүүж үзэх юм бол тийм өмч тайлан тооцоо гаргах тээр, үүрэг болохоос биш, түүнийг хуваах нь тэнэг явдал биш болно. Василий хутагт баячуудад зориулсан сургаалдаа, Амвросий хутагт 81-р сургаалдаа бас тэгж сургасан байдаг. Мөн Златоуст үүнийг бараг бүх лүндэндээ, ялангуяа

	Лука судрын тухай сургаалынхаа 6-р бүлэгт гайхалтай сайхан оруулсныг үзүүлбэл: «Нэг ч хүн ямар нэгэн юмыг өөрийн өмч гэж нэрлэхгүй байгаасай, бид бүх юмыг Бурхнаас авсан юм; «миний», «чиний» гэдэг бол хуурамч үг юм» гэжээ. Бас үүнийг Сократ «Улс», Платон «Тимей» зохиолдоо, хутагт Августин, хутагт Ионнын тухай 8-р шастиртаа яв цав баталсан байдаг. Мөн Христосын яруу найрагч:

	 

	Хэрэв бидний юмнаас «миний», «чиний» гэдгийг хасчихвал.

	Дайн дажингүй болж энх амгалан эгнэгт тогтоно гэж дуулдаг.

	 

	Овидий «Метаморфозынхоо»194 1-р дэвтэрт алтан үед аж амьдрал тийм байсан гэж бичсэн. Амвросий 118-р псалмын тухай 50-р захидалдаа: «Бурхан маань газрыг нийтийн эзэмшилд байлгахаар таалсан, гэтэл хомхой сэтгэл эзэмших эрхийг хуваарилж байна» гэхчлэн өгүүлсэн, харин «Онгоны тухай» номдоо хүчирхийлэл, алаан талаан, дайн эд хөрөнгийг левит1957 урдаас мэдэгч христос шашин хувраг нарын дунд биш, харин өөдгүй еврей нарын дунд хуваасан юм гэж баталжээ. Климент хутагт хувийн өмч үүссэний шалтгаан бол ард түмний шударга бус явдал гэж үзжээ. Мөн түүнчлэн Амвросий «Лам нарын үүргийн тухай» номынхоо нэгдүгээр ангийн 28-р бүлэгт Писание судар, стоичуудын нэр хүндийг үндэс болгон бүх юм нийтийн байснаа шууд хүчээр өөрийн болгосны улмаас хуваагдсан болохыг баталжээ. Мөнхүү Амвросий «Гексамероны» V дэвтэрт зөгийн иргэний нийгмийг жишээ болгон эд хөрөнгө болон удам залгамжлах талаар нийтийн ёсон дээр өмчилсөн аж амьдралыг сургамжилсан бол тогоруугаар жишээ авч цэргийн улсад хүй нэгдлээр суухыг их дэлгэрэнгүйгээр зөвлөсөн байна. Бас Иисус үүний үлгэр болгож хувийн өмчгүй, тариа тарьж, хурааж авдаггүй бэлчээрийг хуваан эзэмшдэггүй тэнгэрийн шувууг заажээ196. Нэг хуульчийн197 хэлснээр, «байгалийн хууль гэдэг бол бүх амьтанд байгалийн сургасан хууль юм». Ийм учраас байгалийн хуульд нийцсэн юм бүхэн нийтийн байна гэдэг бол хамгийн үнэн зүйл мөн.

	Скот 4-р сургаалын тайлбарынхаа 15-р хэсэгт198 байгалийн хуулийн ёсоор хүмүүс нүгэл хийгээгүй үедээ нийтийн юмтай байх шинжтэй байсан, харин Адамын нүглийн дараа энэ ёс хасагдсан гэж хариулсан. Гэвч энэ бол буруу хариулт юм. Фома хутагтын дурдсанаар, нүгэл нь буян хийх чадварыг устгасан болохоос биш, байгалийг устгаагүй билээ. Тийнхүү нүгэл нь байгалийн хууль зөрчигдсөн оюун ухааныг хүчлэн дарсан гэсэн үг болохоос биш, шинэ хууль бий болсон гэсэн үг биш, ингэхлээр, хуульд нийтийн өмч тохирч байгаа болохоор өмчийг хуваах нь хуулийг зөрчсөн явдал мөн. Ийм учраас Климент хутагтын бүтээлийн бүлгийн захад хийсэн тайлбарт: «Шударга ёс зөрчигдсөний, өөрөөр хэлбэл байгалийн хуулийн эсрэг шинжтэй улс түмний хуулийн199 улмаас» гэж дурдсан байдаг. Тэгвэл хуваалт нь бурхны бүтээл болсон байгальтай харш юм бол яаж хууль болох юм бэ? гэж Фома хутагт хэлсэн байдаг. Тэгэх юм бол хууль гэдэг нь нүгэл болно. Скот үүнд хариулахдаа: хуваалт нь шударга бусын улмаас, өөрөөр хэлбэл, анхны нүглийн улмаас бий болсон гэжээ. Харин Скотын энэ тайлбар буруу юм, учир нь, хуваалт бол хомхой сэтгэл, хүчирхийллийн үр байсан тухай Амвросийн үгийг тэр яаж тайлбарлах бол? Архад нар биднийг байгалийн хуульд буцааж оруулсан гэж Климент хутагт бас хэлсэн, ингэхлээр одоо эд хөрөнгийн хуваалт болж байгаа юманд эрт урьдын цагт шударга бус юм байсан байх нь ээ. Гаэтано сургахдаа, байгалийн нийтийн ёс үгүйсгэсэн утгатай байсан, яагаад гэвэл, байгаль хуваалтыг тулгаагүй, өөрөөр хэлбэл, энэ нийтийн ёс баталсан утгатай биш байсан, учир нь, хэрэв тийм бол байгаль дан ганц хүй нэгдлээр суухыг тулган хүлээлгэх байсан юм гэжээ. Скот тийм маягийн аж төрлийг ердийн зүйл гэж тэмдэглэсэн. Гэвч хутагт багштан нарын сургаснаар, хуваалтын өмнө байгальд дан ганц үгүйсгэгдсэн нийтийн ёс байсан юм бол хүчирхийлэл, тэгш биш явдал, хомхой сэтгэлийн хүчээр хуваалт яаж болсон байх билээ? гэж Скот өгүүлж байна. Ийм болохоор Фома хутагт нийтээр хэрэглэх нь байгалийн хуультай тохирч байхад өмчийг хуваах, эрхлэн харгалзах нь улс түмний хуультай тохирч байна гэж их ул үндэстэй сургажээ. Бас тийм өмч байгальтай харшлахгүй байна, учир нь өглөгтэй холбогдуулан Фомагийн сургаснаар, тэр өмч нь гачигдлын үе, илүү гарсан үедээ нийтийн өмч болно. Хүн болон байгалийн хувьд илүү зүйлийг хуваан өгөх учиртай билээ. Хэрэв тиймгүй бол хомхой хүнийг цатгаагүй хүнийг шүүхийн өдөр шийтгэх үндэсгүй болно. Харин Фома хутагтын энэ сургаал хуваалт нь зарим талаараа хуультай тохирч байгаа мэтээр үзэж байгаа хэдий боловч зөвхөн эд хөрөнгийг хуваах, эрхлэн харгалзахын хувьд тийм болой. Мөн баячууд бол өмчийн эзэн биш, харин хуваагч нь юм, хэрэв тэд эзэн гэвэл сүм хийдийн эд хөрөнгийн талаарх хамба ламын нэгэн адилхан зөвхөн хуваах, эрхлэн харгалзахын хувьд тийм болно гэсэн Златоуст, Василий, Амвросий, пап Лев («Авлагын тухай» V сургаал) нарын зөв зүйтэй сургаал хөндөгдөхгүй үлдэнэ. Баячууд дан ганц хоол, хувцсанд зориулж байгаа хөрөнгийнхөө тэрхүү хэсгийн эзэн юм.

	Пап XХII Иоанн200 шийдвэр гаргаж «Гаж буруудаа» баталснаар гэлэн, Архад нар хууль бусаар идэж уудаг биш, харин хууль ёсоор ашиглаж байгаа болж байна, бусдын ямар нэгэн юмыг хэрэглэж байгаа дээрэмчин жинхэнэ эзэмшихийн тулд хэрэглэж байгаа нь тэр юм. Гэтэл Сото энэ пап алдаа гаргасан, тэр францискийчуудыг үзэн ядахын эрхээр тэдний эсрэг тийм шийдвэр гаргасан, учир нь жишээлбэл, зоогт зочин хүн хуулийн биш, харин жинхэнэ хэрэглэхийн үндсэн дээр идэж уудгийн адил пап V Климент201 III Николай нар Францискийчуудад хууль ёсоор ашиглуулахын тулд биш харин жинхэнэ ашиглуулахын тулд олгосон гэж бодсон байна. Гэхдээ Сотогийн дурдсан пап нар байгалийн хуулийн дагуу ашиглахыг биш, харин жинхэнэ ашиглуулахын тулд олгосон гэж бодсон байна. Гэхдээ Сотогийн дурдсан пап нар байгалийн хуулийн дагуу ашиглахыг биш, харин хуулийн эрхийн дагуу ашиглахыг эсэргүүцэж байгаа болохоор Сото төөрөлдөж пап XXII Иоанныг зүй бус зэмлэж байна. Ийм учраас Фома хутагтын Хэрэглээний зүйл болсон эд хөрөнгийг ашиглах тухай» (2-р дэвтэр) гэдэг шастираас үзэхэд, тэр хутагт хэрэглээний зүйлийг ашиглаж байгаа хүний хувьд ашиглахыг эзэмшихээс ялгаж болохгүй гэж үзжээ. Үүнээс үзэхэд, XXII Иоанны сургасны нэгэн адил пап нар өөр хоорондоо зөрөлдөж байгаа юм биш, харин Архад, Христос нарын нэр зааж хууль ёсоор ашиглахыг үгүйсгэж байгаа хүн тэрсүү үзэлтэн мөн учир нь хууль ёсоор ашиглахыг үгүйсгэвэл тэд хууль ёсоор биш, харин хууль бусаар, дээрэмчдийн нэгэн адил ууж байсан болох билээ. Дээрэмчин жинхэнэ эзэмшиж байна, гэхдээ гачигдсан үед бол бас л байгалийн хуулийн дагуу ашигласан болох юм. Энэ бүхэн хутагт багштан нарын сургаалын хөндөшгүй, дээгүүр харж өө сэв эрэгчдийн буруу болохыг илхэн харуулж байна. Зочин хүн дайлах гэж нэрлэгдэх ёсны дагуу, худалдаж авч идэхээс багагүй идэж уудаг. Харин тэгвэл, баян хүн илүү гарснаа эргүүлж өгөх ёстой болж байна уу гэж та асууж болох юм. Хэнд өгөх вэ? Ядуучууд уу, эсвэл Улсад уу? Тэгвэл би Улс, ядуучууд хоёрт гэж хариулах байна. Гэвч энд үүнийг шүүн хэлэлцэх газар биш, учир нь, ядуучууд авах эрх байхгүй болохоор Василий, Амвросий, Лев нарын баталж байгаачлан, Аймшигт шүүхийн өдөр хүн бүхний өчгөө өгдөг бурханд гэж хэлэх байна.

	Тэгэхлээр, манай Улсад сэтгэл санаа амгалан тайван болно, бүх гамшгийн үндэс болсон шунал, бас хэлэлцээр хийхэд зайлшгүй гардаг хууран мэхлэлт ч, хулгай дээрэм ч, хэтрүүлэл ч, ядуучуудыг доромжлох явдал ч, мөн түүнчлэн гүн ухааныг судлах гэж биеэ албадан суух болсон үед сайн удмын хүний хүртэл гаргадаг бүдүүлэг авир ч хүртэл устана, мөн түүнчлэн хэрэггүй санаа зоволт хөдөлмөр хоёр худалдаачдын хураадаг мөнгө, эд хөрөнгийг хувааснаас үүссэн харамч сэтгэл, бардам зан мэтийн бусад согог, үүний нэгэн адил түрүүн нэгэнт дурдсан хар амиа бодох явдал, өшөө хонзон, атаа жөтөө, далдуур хорлох явдал устана. Бид улсын албан тушаалыг төрөлхийн чадварын дагуу хуваарилснаараа Амвросий хутагт зөгийн улсын тухай ярихдаа сургасны нэгэн адил, албан тушаалыг угсаа залгамжлан эзэлснээс сонгуулиар авснаас, эрх тушаалд шунаснаас үүсдэг гамшгийг тасалж чадна. Бас хамгийн шилдгээрээ тэргүүнээ хийдэг, жишээ нь, зөгий дотор тийм байдаг, байгалийг дуриана, учир нь хэрэв бид сонгуулийг хэрэглэе гэж бодъё, тэгэхэд энэ нь байгальтай нийцэж байвч зөндөө болох зүйл биш болно. Энэ бол заяаны болон ёс суртахууны сайн үйлээрээ, шалгарсан хүнийг сонгоно гэсэн хэрэг болно.

	 

	1. Нэгдүгээр эсэргүүцэлд хариу. Аристотель санаатайгаар зориуд алдаа хийснийг бид тэмдэглэе. Учир нь, Платоныход газар, ургац, хөдөлмөрийн аль аль нь нийтийнх байв. Манай Улсад албаны хүмүүс урлал, хөдөлмөр хоёрыг тохиромж хүчийг нь харгалзан хуваана, эх бичигт дурдсанаар202 ажлыг урлалын ахлагчид олон хүнийхээ хамт гүйцэтгэхийг даалгана. Бас аль нэгэн хүн ямар нэгэн юмыг жавших боломж байхгүй, яагаад гэвэл, бүх хүн нэг дор хооллодог, өөртөө тохирох чанарын хувцсыг хувцасны эрхлэгчээс аваад жилийн улирал эрүүл мэнддээ тохируулан өмсдөг. Ийм байдал мөн хийд, Архад нарын аж төрөлд байдаг нь маргаангүй. Аристотель дэмий балай ярьж байна. Хувцсыг жилийн улирал, хөдөлмөр, урлал гүйцэтгэх ажлын шинж чанар зэрэгт тохируулан хуваарилах аргын тухай эх бичиг

	(«Наран Хот»)-ийг үзээрэй203. Хуваарилалтын тийм аргыг хэн ч буруушааж чадахгүй юм, яагаад гэвэл энэ бүхнийг оюун ухааны үндсэн дээр хийж байна. Түүнээс гадна манай Улсад заншил болсончлон, хүн болгон хувийнхаа шинжид тохирсон юманд дуртай байдаг.

	 

	2. Хоёрдугаар эсэргүүцэлд хариу. Мөн түүнчлэн манай Улсын албаны хүмүүс хүүхэд бүрийг төрөлхийн дур сонирхлын нь дагуу янз бүрийн урлалд оролцуулна, хүн бүрийг туршлага, сургууль хоёроор дээд зэргээр шалгасны эцэст хамгийн илүү тохирсон ажилд нь тавина гэж бид хариулах байна. Харин эх бичигт204 дурдсан дэглэмийн дагуу, зөвхөн шилдэг хүмүүс дээд тушаалтан болж чадна. Цэрэг ахлагч болохыг тариачин лам болохыг хүсэхгүй яах вэ. Манай Улсад албаны хүмүүсийг практик дадлага боловсролыг үндэслэж тавихаас биш, дур сонирхол ургийн холбоог бодолцохгүй, учир нь бид ураг төрлийн холбоог ор үгүй хийсэн юм. Хүн бүхэн өөрийн сайн үйлээрээ шалгарсан зүйлдээ алба хаана. Бас тэргүүн тушаалын хүмүүс нэг хүнийг өргөмжилж, нөгөөг нь доодод үзэж чадахгүй, учир нь тэд өөрсдийн дур зоргоор биш, харин байгалийг удирдлага болгон удирдаж, хүн болгонд ашигтай ажил олж өгдөг. Тэд өөрийн хүүхдийг өргөмжлөхийн тулд бусдын эрхийг хөсөрдүүлж болдог хувийн өмч эзэмшихгүй. Харин тэд сайн үйл хийж тэгснээрээ нэр хүндэд хүрэх шинж төгс хүмүүс. Бас хүн бүгдийг өөрийн ах дүү буюу үр хүүхэд, эсвэл эцэг эх гэж үзэх учир цөмийг нь хайрлахаас биш, зарим нэгэн хүнтэй муугаар харилцана гэж байхгүй. Хүн бүхэн амьдралын хэрэгслээр хангалуун учир нэг ч хүн цалин пүнлүүний төлөө тулалдахгүй, харин хүн бүр гайхамшигт үйл ажиллагааныхаа хүчээр зүй ёсоор олж авах нэр хүндийг хүлээнэ. Ромчууд Террачинтай205 дайтах үе хүртэл цалин пүнлүүгүй тулалдаж, эх орныхоо төлөө үхэн уралдаж байсан. Харин аль ч цагт хувийн өмчид сэтгэл татагдахын хэрээр баатарлаг үйлс алгуур мөхөж ирсэн. Саллюстий, Августин хутагт нар Ромчууд хүй нэгдэлд хайртай байсны учир тийм эзэнт улс болж чадсан юм гэж сургажээ. Бас Катон Саллюстийд ярихдаа: «Нийгмийн баялаг, хувь хүний үгээгүй байдал, улсын гадна-шударга удирдлага, улсын дотор-бүх асуудлыг шийдэхэд мунгинах, шунаж балайрахгүй ухаан санаагаа чөлөөтэй гаргах явдал Ром улсыг мандуулсан юм»206 гэжээ. Манай Улсад хэрэглээний зүйл язгуурын байдал207 хоёр байгалийн захирамжид нийцэн нийтийн байхын хүчээр улсын цэцэглэлт зүйрлэмгүй сайн болох нь ив илхэн байна.

	 

	3. Гуравдугаар эсэргүүцэлд хариу. Аристотель, мөн Сото хүртэл бодолгүй юм хэлснийг би хүний мөсгүй гэхгүй. Архад, гэлэн нар хувийн өмчгүй болохоороо өгөөмөр хүмүүс биш гэж үү? Өгөөмөр гэдэг нь чамд юм өгөхийг хэлэхгүй, харин Фома хутагтын нотолсноор, юм бүхнээ нийтийн болгосныг хэлнэ. Манай Улсад юм бүхэн нийтийн учир эд хөрөнгийн хувьд ядуу хүн гэж байхгүй, хүн бүхэн ах дүү болж, бие биедээ тусалж байдаг өгөөмөр хүмүүс болох учраас харийн болон эрэмдэг хүмүүст Улс хэрхэн тусламж үзүүлдгийг эх бичигт (Наран Хотод) тайлбарласан билээ. Хэрэв чи зүтгэсээр байх юм бол манай Улсын хүмүүс өгөөмрөөс илүү эрхэм сайн үйл болсон туслах зантай хүмүүс гэж хэлэх байна. Харин үүнийг эх бичигт208 үзээрэй.

	 

	4. Дөрөвдүгээр эсэргүүцэлд хариу. Сото ерийн ачтай шалтаг зааж байна. Нөгөө Августын «Тэрсүү үзлийн тухай» (4-р бүлэг) номдоо Фома хутагт (2, 2 асуулт 66 хэсэг 2) нар хувийн өмчтэй хүнийг аврах боломжийг үгүйсгэгчид мөн түүнчлэн эмэгтэйчүүдтэй бэлгийн замбараагүй харилцаа үйлдэх ёстой гэж үзэгчдэд тэрсүү үзэлтэн болохоос биш харин эхнэрийг нийтийн байх ёстой гэгчид болохгүй гэж сургасан шүү дээ! Харин Архад, гэлэн нарын хадгалж үлдсэн нийтийн ёсыг үгүйсгэх нь хуваалтыг үгүйсгэснээс илүү их тэрсүү үзэл болно. Гэвч сүм хийд өөрийн санаачилгаас илүү буултын байдлаар хуваалт хийсэн гэдгийг бид зөвшөөрөх ёстой. Тэгэхдээ, Августин хутагтын ярьсанчлан, сүм хийд үхсэн хуврагуудтай байхаас доголон хуврагуудтай байсан нь дээр гэж үзсэн, өөрөөр хэлбэл, бялангач нартай байхаас хувийн өмчтөн нартай байсан нь дээр гэж үзсэн юм. Бас Сото өөрөө хүртэл нийтийн өмчид дургүй, хувийн өмчийн хувьд шуналтай болсны улмаас энэ хуваалтыг хийсэн гэж бодож байна, өөрөөр хэлбэл, муу үндэснээс гарсан, ингэхлээр, хуваалт сайн хэрэг биш, тэр нь байгальд нийцэхгүйгээр гарч болох л юм. Тэр байгалийн хуулийг дагаж байгаа хүмүүсийг тэрсүү үзэлтэн гээд хүний сул талаас уламжлан гарч байгаа буулт хийлтийг, Аристотелийн хамт, тунхаглан өргөмжилж байгаа хүмүүсийг яахан магтаж зүрхэлнэ вэ? Сүм хийд хэрмэлийг бага гамшиг хэмээн тэвчиж чадахынхаа нэгэн адил, хуваалтыг хийж, зөвшөөрч чадах юм гэж бид хэлэх байна. Үүний нэгэн адил Августин хутагтын хэлснээр, доголон хуврагийг үхсэн хуврагаас дээр гэж үзэж байна. Дээр нэгэнт хэлснээр, сүм хийд илүүдсэн эд хөрөнгийг ашиглах үүднээс биш, харин эд хөрөнгийг удирдуулах зорилгоор өмчийг зөвшөөрч байгаа юм. Александр209, Альфонс210, Фома Вальденский211, Риккард212, Панормита213 нар сүм хийдийн эд хөрөнгөтэй харилцуулж үзэхэд хувраг нар үнэхээр өмч эзэмшиж байна гэж нотлогчдыг тэрсүү үзэлтэн гэж үзэж байна. Гэвч энэ зохиогчид эдгээр эд хөрөнгийг хуврагууд ашиглаж байна гэж ямар ч гэсэн үзэж байна. Фома хутагт хувраг нарын зөвхөн хэрэглэж байгаа бага зүйлийг тэдэнд өмч болгон өгч байна, учир нь тэд хуваарьт газрыг зөвхөн ашиглах эрхтэй болохоос биш, түүнийг үр хүүхэд буюу найз нөхөд нартаа өвлөн өгч чадахгүй. Увш нарын хувьд ямар байдгийг түрүүн нэгэнт хэлсэн билээ. Тэнэгүүд үнэн зөв учир шалтгааны хүчээр дийлж, чадахгүй хүмүүсээ тэрсүү үзэлтэн гэж санд мэнд зарлаж байна. «Цезарьт Цезарийн хувийг өг214» (Лука, 20) гэсэн Христосын үг Цезарийг зөвхөн хуваарилалтын хувьд өмчтөн болгож байгаа буюу ер нь ч түүнийг өмчтөн болгохгүй байна, учир нь Цезарийн мэдэлд юу ч байхгүй. Тэр юу ч олж аваагүй болохоор түүний мэдэлд юу байх билээ? Тэгвэл бүх юм Бурхны мэдэлд байгаа, Цезарийн хувьд бол түүнийг удирдагч болохын хувьд байгаа юм. Энэ тухай миний бичсэн «Миссийн хаант засаг» гэдгийг үзээрэй215. Үүний нэгэн адил Христос «Хаад ард түмнийг ноёрхоно, харин та нар тийм биш.Харин та нараас хэн ч албан хаагч болохоос илүү юм биш» (Лука 20) гэж хэлжээ. Ийм ч учраас өмч бол түүнийг удирдуулах, эрхлүүлэх зорилгоор өгсөн зүйл, харин эд хөрөнгийг ашиглах нь нийтийн байна гэж Фома хутагт шударга заажээ. Мөн пап бурхны боолчуудын боол, эзэн хаан бол шашны боол.



	



	II. КАМПАНЕЛЛЫН АРВАН ДӨРВӨН МӨРТ ШҮЛГҮҮДЭЭС

	 

	Л. Дашнямын орчуулга 

	 

	I УДИРТГАЛ

	Сайн үйл, үзэсгэлэн гоо, үнэний бат бамбай 

	Унаган ухаан хийгээд Софигоор барьцаалан, 

	Ужид өчүүхний ертөнцөд эвдрэхээс шалтгаалан 

	Сайхан Эхийн зүг би ахин дахин дуудмуй.

	 

	Эр нөхөртөө үнэнч, чинэг сайхан хишиг буянаа 

	Өгөөмөр тэнүүн хайрлан ахуйд би бүхэнд шингэж, 

	Өргөн их мэдлэгтэн, нэрт мэргэн миний өмнө урьдаж 

	Эрин шив шинээр нээгдэн, хуучин цаг ч хэвээр үлдэнэ ээ.

	 

	Дэлгэр хорвоо төрсөн гэрээс юуны өөр.

	Хээнцэр ухагдахуун, хуурамч сургуулиас холдож 

	Дэнс, хэмжүүрийн үгнээс жинхэнэ үнэнийг олмуу.

	 

	Хийсэн үйлээ өөрийн үгээр урьдчилан цагаатгаж 

	Дээгүүр санаа, харанхуй ёс, худал хуурмагийг бүр 

	Хулгайлан, миний Нарнаас авчирсан галд хайлмуу.

	 

	 

	VI МӨНХИЙН САНАА

	Уураг тархинаа бүхий л бие минь оршном уу.

	Уншин залгилах ном юутай арвин, ертөнцийд багтамгүй 

	Яахин цадна би. Идээлэх дур хязгаар үгүй 

	Ямагт ийнхүү би өлсгөлөнгөөр үхнэм үү.

	 

	Эдүгээ бие минь Аристарх, мөн Метродор адил.

	Энгүй их орчлонгоор ундлавч ханана гэж нэгнээ үгүй л 

	Тарчлаан зовооном намайг, мөнхийн их хүсэл 

	Танин ойлгохуй тусам мэдэхгүй минь улам.

	 

	Үлгэрлэвээс далай загасаа өлгийдөх адил биднийг ивээгч 

	Үзүүрт жадын адил, дүйц-дүгнэлийн ухаанаар цоо хатгагч 

	Өндөр их ухаан сэрлээр сод 

	Мэргэдийг хайрлагч

	 

	Үхэшгүй мөнхийн эцэг бээр дүрээрээ би мөөн.

	Үзвээс, бодол ухаанд хазаар үгүй. Бурхан тэнгэрийн ёсонд 

	Үнэн голоос бишрэн дагагсад сэтгэл зүрх тэнүүн.

	 

	 

	VII ОРЧЛОНТ ЕРТӨНЦИЙН БУЗАР БУЛАЙН ҮНДЭС

	Андуу дүгнэл, хоёр нүүр, харгис дарангуйлал, энэ 

	Аливаа бузар булайг ниргэхийн төлөө мэндэлсэн юм би. 

	Алдарт Фемидийн төвшин төрхийг үлэмжид үнэлнэ би, 

	Аугаа Хүч Ухаан, Хайр сэтгэл түүний сургамжийг үнэлнэ.

	 

	Дэлхий ертөнцийг туйлдуулагч давхар давхар мэхлэл, 

	Дэмий үг, хараал зүхлийг анагаах рашаан 

	Гүн ухааны нээлтэд бат утгаараа тогтнон 

	Дээд үнэнийг агуулсан нь сагсуурал дөвийлгөл үгүй л.

	 

	Өгүүлж дурдсан давхар давхар завхайрлын дэргэд 

	Үнэхээр юу ч биш хар үхэл, хорлон, өлсгөлөн, дайн.

	Үнэт зөөр, нугалаа, дур зорго, тэнүүчлэл бүхэн. 

	 

	Харанхуй бүдүүлгээр хооллогч аминч үзэл

	Хамаг нүгэл гамшгийн эх үндэс түүнийг

	Хага ярж, бүрэнхийг гийгүүлье гэж төрсөн юм би. 

	 

	XXXI ЖИР АРД ТҮМНИЙ ТУХАЙ

	Жир ард түмэн хэмээгч хүчирхэг цоохор араатан 

	Чадал тэнхээндээ эргэлзэх нь үгүй, үл харамнан 

	Чулуу, мод, даагдамгүй хүнд төмрийг ч өргөнө 

	Чөргөр бяцхан хүү тэднийг гэтэл удирдана.

	 

	Ганцхан цохилтоор өнхрөн унанам хүү тэр бээр 

	Гэнэн араатан хүлцэнгүй номхон зүтгэн зүтгэсээр 

	Гэвч, хоосон үгээр мунхруулж, ухааны нь тээрэмдэгсдэд 

	Галзуу догшин, аймшигтай байх юм сан даа тэд

	 

	Байж ядахаас өөр яах юм бэ. Өөрөө өөрийгөө тэд

	Дайн, шоронд зовоож, сохор зоосны төлөө цаазлуулж байна 

	Баян дээдэс гэтэл зовлонт зоосыг нь хүртэн хүртсээр.

	 

	Тэнгэр доорх бүх юм тэднийх гэдгийг

	Тэд өөрснөө ойлгоно гэдэг хэзээ ч үгүй. Зааж өгвөөс 

	Тэрсэлж өөрсдийн гараар толгойг нь авна.

	 

	 

	ХХХХ ШВЕЙЦАРЧУУД БОЛОН ГРАУБИНДЕНЧУУДАД

	Аяа, Альпийн уулс та тэнгэр тулам өндөр бол

	Ачит бурхан тэнгэрийн ивээл-эрх чөлөө өргөсөн нь тэр 

	Гэтэл хар үйлийн зарц-албин харгис юунд 

	Гажуу төрөө өөрийн гараар бэхжүүлнэм бэ?

	 

	Цэлийтэл нээсэн цонхон дорхноос хооллож гэмээ нь 

	Чин сайхан нэр төрөө хиар дэвслүүлэх хийгээд, 

	Бузар хэргийн төлөө цус урсган буй гэж 

	Бусдын хэлэлцэх нь та нарт аймшиггүй нь үнээн.

	 

	Чөлөөт иргэдэд бүх юм бий гэх мөрт боолчуудад 

	Дээдсийн ширээ, хувцас үгүй ээ. Тийм ч аваас 

	Чухамдаа та нарт Мальтийн цайз хаалттай хэвээр.

	 

	Битгий хойш тат. Чөлөөт ард тань яах вэ. 

	Та нарт гурван давхар идүүлж буй буянаа 

	Баячуудаас өөрийн хүчээр булаан аваг.

	 


АЛТАН ЗУУНЫ ТУХАЙ

	Алтан зууны үе гэж байсан юм чинь

	Ахиад нэг бус удаа ирэх нь дамжиггүй.

	Авсан дор орсон бүхэн эргэн буцан тэмүүлэх учир

	Аажмаар тойрон тойрсоор язгуур юундаа эгэх нь зүй.

	 

	Чоно, Үнэг, Хэрээ, муу юм өөр юу л байдаг вэ

	Дахиад хэзээ ч ирэхгүй гэж батлан хэлэх нь буй.

	Чингэтэл эрхэм дээдэс тэдний тухайд зөн совингийн буюу 

	Хүсэлт сайн үг зарах нь ч бас бий.

	 

	Хэдийгээр ертөнц «миний» «чиний» болон

	Хэрэгтэй тустай, шударга сайхныг умартсан ч

	Хэзээ нэг үед ахуй маань диваажин болно.

	 

	Сохор мэдрэл-хараа суун төвширч, 

	Сод их мэдлэг-харанхуй худлыг солино.

	Сайн үйлст ахан дүүс-харгис дарангуйллыг устгана.


ГҮН УХААН ЗАРАХ АРГА БАРИЛ

	Ертөнц хэмээгч нь Мөнхийн ухаан

	Үзэл бодлоо шингээсэн ном бөгөөд

	Юмсын жишээ, тусгал болгон гоодсон 

	Өөр өөр биесийн амьд нэгэн сүм бүлгээ.

	 

	Аливаа ухаан, урлаг, удирдлага түүнийг 

	Алимад хорон санаагүй уншин бясалгаж чадна. 

	Бүх ертөнцийг яруу сайхан санан, гэхдээ 

	Бүтээл бүхэн туурвигч үгүй гэж хэлж бас болно.

	 

	Үхэгсдийн хийд, амьгүй номд өөрийн эрхгүй

	Үргэлжийн цагт амь сүнс маань очдог болохоор

	Үнэн мөний шүүхийг өндөрт өргөнөм үү бидэн.

	 

	Алдаа эндэгдлээс аврагч, аяа зовлон гачаал аа 

	Ангижруулж хайрла, гаслан бурангуй, алив цөхрөлөөс.

	Арайхан язгуур биедээ бидэн эгэн нэг орох сон доо.


Ф. А. ПЕТРОВСКИЙ : КАМПАНЕЛЛА

	Намтарчилсан найруулал

	 

	Гэлэн байхдаа Фома нэртэй болсон Жиан Доменико Кампанелла тэр үед испаничуудын захиргаанд байсан Калабри мужийн Стило хотын орчин байсан Стеньяно тосгонд 1568 оны есдүгээр сард төржээ. Кампанелла хүүхэд ахуй цагаасаа их авьяаслаг болохоо харуулсан, арван гурван настайдаа шүлэг бичиж байжээ. Кампанелла анхныхаа боловсролоо доминиканы нэг гэлэнгийн удирдлагаар логикийн ухаан судалж байхдаа олж авчээ, тэгээд тэр гэлэнгийн нөлөөгөөр арван тавтайдаа хийдэд шавилан суусан байна. Кампанеллын ертөнцийг үзэх өргөн бөгөөд нарийн үзэл шашны явцуу үзэлтэй тохирохгүй болж хожим хойно нь хийдээ орхисон байна; гэхдээ Кампанелла залуудаа сүм хийдийн байдлыг эрхэм сайнд тооцож байснаа хожим хойноо нэг биш удаа Гэмшсэн байдаг. Хийдэд шавилан суух гэсэн шийдвэр нь хүүгээ Неаполь хотод байдаг садны шүүгч айлд явуулж хууль зүй судлуулах гэсэн эцгийн нь бодолтой мөргөлдсөн байна.

	Никастро хотын орчим байдаг Плаканикийн Доминиканы хийдэд Кампанелла схоластикийн гол хоёр зүтгэлтэн болох их Альберт (1193—1280), Фома Аквинский (1225—1274) нарын зохиолыг голлон судлахын хамтад схоластик ёсоор засан өөрчилсөн Аристотелийн зохиолуудтай танилцах замаар гүн ухаан, шашны номнол хоёрыг бясалгах болжээ.

	Кампанеллыг боловсролыг нь гүйцээхээр Сан-Жоржо хотод явуулсан байна.

	Энэ хотод Кампанеллын амьдралд эргэлт гаргасан үйл явдал болсон гэлтэй. Энэ нь юу байсан гэвэл Францискийн ордены гэлэн нар Козенц хотод ном хаялцах болсонд Доминиканы ордены өмнөөс очих ёстой байсан нэг өвгөн гэлэн өвчилсөн учир түүний оронд Кампанеллыг явуулжээ. Эрдэмтэн гэлэн нарын маргаан дээр ном хаялцаж чадна гэж хэн ч бодохын аргагүй хүүхэд шахуугаараа байсан бүр залуу гэлэн эсрэг этгээддээ утга төгс хариу өгч гаргасан баримт, баталгаа бүгдийг нь маргаангүй гялалзтал няцааж ялан дийлсэн байна. Ном хаялцах маргаан тийм хачин байдлаар төгсөхийг үзэж гайхсан гэлэн нар Кампанеллад Телезийн216 сүнс шүглэжээ гэж ярих болжээ. Энэ амжилт нь Кампанеллад хүчтэй нөлөөлж их урам зориг оруулсан бололтой. Сүм хийдэд ноёлж байсан дундад зууны алдар цуутнуудын мэдлэг энэхүү залуу гэлэнгийн сэтгэлийг хангахгүй болсон бөгөөд дундад зууны тайлбарлагч нарын тайлбараар дамжуулав сургаалыг нь судалж байсан Аристотельд хүртэл тэр эргэлзэх болжээ. Харин энэ үе болтол Кампанеллын дуулж мэдээгүй байсан Телезийн алдар цуу түүний зохиолыг ухаан жолоогүй судлахад хүргэжээ (Тэр номыг унших биш, харин ёстой залгиж байсан гэж Кампанеллын намтар бичсэн нэг хүн дурдсан байдаг). Кампанеллын амьдралын энэ үеийн тухай түүний өөрийн нь бичсэн мэдээ баримт манай үед уламжлагдаж ирснээс үзэхэд, нийт даяар үнэлэгдэж байсан алдар цуутнуудын зохиолоор сэтгэл ханахгүй болсон учир Кампанелла Платон, Плиний, Гален, Стоичуудын болон Демокритын үе залгамжлагчид, гол төлөв Телезийн зохиолуудыг бие даан судлахын зэрэгцээгээр мэдлэгийн анхны эх үндэс болсон байгалийг шууд судлах болсон ажээ. Телезийн зохиолыг судалсан явдал Кампанеллыг шинэ, өргөн мэдлэгтэй болгож ахуй, танин мэдэхүйн асуудлыг шинэ байдлаар авч үзэхэд хүргэжээ.

	Козенц хотод болсон маргаанд Кампанелла сэтгэл ханаагүй бөгөөд Телезийн талыг баримтлах болсноо сүм хийдийн эрх баригчдаас мөрдөн мөшгөх аюулаас болгоомжлон нуух хэрэгтэй болжээ. Ингээд цаашдын нь бүх бүтээлд арилшгүй ул мөр үлдээсэн сургаал бүхий тэрхүү гүн ухаантантай Кампанелла учраагүй байна. Кампанелла Телезийг бахдаж явдгаа зөвхөн түүний шарилын өмнө 1588 онд хэлсэн байна, тэгэхэд тэр хорин нас ч хүрээгүй байжээ.

	«Шашны хориглосон намын бүртгэл дотор зохиолууд нь дээгүүр байранд орсон Телезийг дагаж, лам нар Христосын сургаалаас илүү их сургаалыг нь эрхэмлэж байсан Аристотелийн эсрэг боосон Кампанеллыг бүх дэвийн лам нар үзэн ядахын ихээр үзэн ядаж байсан нь гайхах юм бишээ» гэж Кампанеллын намтар бичсэн Киприан бичжээ217.

	Италийн өчүүхэн гүн ухаантан, хуульч Яков Антоний Мартын бүтэн арван жил бичсэн «Бернардин Телезийн зарчмын эсрэг Аристотелийн цайз» гэдэг ном 1587 онд гарсан явдал Кампанеллын анхны бүтээл хэвлэгдэх шалтгаан болжээ. Кампанелла тэр намын эсрэг долоон сарын дотор бичсэн зохиолынхоо («Рhilosophiа sеnsibus dеmоnsratа») оршилд сэрлийн мэдээ баримтыг үндэслэн байгалийг тайлбарлах хэрэгтэй гэсэн үндэслэл гаргасан байна. Кампанелла энэ үндэслэлээ уул номдоо хөгжүүлэн сенсуализм рүү илэрхий хазайсан байжээ. Кампанелла юм их уншсанаар үл барам биеэ дааж судалгаа хийх чадалтайгаа харуулсан уул номдоо Мартыг тодорхой бөгөөд ул үндэстэй няцаагаад хэрэв Март Телезийн эсрэг дахин довтлох юм бол тэр дор нь шинэ няцаалт бичнэ гэж номынхоо төгсгөлд заналхийлсэн байна.

	Кампанелла энэ анхныхаа эрдэм шинжилгээний ажлаа авч Неаполь хотод ирээд 1591 онд тэнд хэвлүүлсэн байна. Тэнд хоёр жил болохдоо шинэ зохиол («Desensu rerum») бичиж, түүндээ Телезийн эсэргүүцэн тэмцэж байсан «Үнэн ид шид» гэгч болон зурхайг шохоорхон судалж Телезийн сургаалаас холдсоноо харуулжээ. Энэ зохиолоо үнэн ид шидийн тухай ном бичиж, байгалийн «нууцыг» судлах академи (Academia secretorum naturae)-ийг үндэслэгч, Неаполь хотын эрдэмтэн делла Портын илэрхий нөлөөгөөр бичсэн байна. Гэтэл мөн Неапольд бичсэн өөр зохиолдоо Кампанелла Телезийн замаар дахин явж байгаагаа харуулснаас үзэхэд энэ үеийн түүний ертөнцийг үзэх ээдрээтэй үзэл нь тун зөрчилтэй байсныг нотолж байна.

	Кампанелла эрх чөлөөтэй бодол санаагаа зөвхөн зохиолдоо бус бас үйл ажиллагаандаа харуулж, ном уншихдаа хийдээс хөөгдөх аюулыг үл хайхран хийдийн номын сангийн номыг папын зөвшөөрөлгүй ашиглаж байжээ. Тэгээд хов жив хүрч Кампанеллыг баривчлан Ром руу явуулсан учир тэнд анх удаагаа шашны шүүх гэж юу болохыг мэджээ. Анхны удаа амар салж хатуу хяналтад орсон боловч суллагджээ.

	Ингэж суллагдсаны дараа Кампанелла Итали орноор хэрэн явсан байна. Кампанелла Флоренц, Болонь хотоор дамжиж Венеци, Падуя хотод очиж Августин хутагтын хийдэд сууж Болонь хотын Доминиканы хийдийн ширээт ламын хураан авч шашны шүүхэд явуулсан гар бичмэл зохиолуудаа сэргээх ялдамдаа эрдэм шинжилгээний ажил шуурхай хийх болжээ. Гэвч тэнд Кампанеллын дайснууд мөшгөлгөө орхиогүй үүнд: түүний эсрэг хоёр шинэ хэрэг гаргаж иржээ. Нэг дэх (ордены генералыг доромжилсон хэрэг) хөнгөн өнгөрсөн бол хоёр дахь их ноцтой учир хатуу цээрлүүлэх аюул учирч байв үүнд: Кампанеллад, «Гурван хууран мэхлэгчийн тухай» зохиол бичсэн, урван тэрсэлсэн хэн нэгэн үгүйсгэгчийн эсрэг Христосыг аврагч болгон тавиагүй гэсэн ял тулгасан байна. Энэ ялан дээр бас Христосын тухай шүлэглэсэн уран элэглэл бичиж түүнийг Демокритыг дагалдагч гэсэн гэх мэтийн хов мэдээ нэмсэн байна. Эдгээр хэргийн дотроос Кампанеллыг төрөхөөс бүр өмнө гарсан номыг түүний зохиол гэсэн нэг дэх хэргийн утгагүй байдал ялаас дахин мултрахад нь тусалсан байж болох боловч суллагдахад нь нөлөө бүхий ивээгчид тус болсон нь илүү магадтай юм. Бас Кампанелла реформацийн хөдөлгөөнийг эсэргүүцэгч бөгөөд папын засгийн талыг баримтлагч болохоо харуулж пап нь бүх христос шашинтныг өөрийн захиргаандаа нэгтгэн шашнаар үл барам төрийн тэргүүн байх ёстой гэж баталсан «Христосын хаант улсын тухай218», «Шашны захиргааны тухай» гэсэн түүний хоёр шинэ зохиол шүүгчид тааламжтай санагдах ёстой байсан. «Кампанелла зөвхөн хэрүүл маргааныг тасалж газар дээр найрамдал, төвшин жаргал тогтоохын тулд энэ шашин, улс төр хоёрын нэгдлийг хүсэж байсан юм» гэж Лафарг хэлжээ. Кампанеллын энэ эрмэлзэл тэр үеийн нөхцөл байдалд нийцэн шашны хэлбэрээр олонтоо илэрч байсан болохоор католик шашныг баримтлагч нарт Кампанелла нь католик шашинд үнэнч хүн болж харагдах тал байсан юм.

	Кампанелла ажилдаа эргэж орохдоо зөвхөн гүн ухааны зохиол бичээд зогсоогүй, бас улс төрийн зохиол бичих болж «Итали ноёдод хэлэх үг» гэдэгтээ испаничуудын засагт захирагдахыг ятгаж, тэгснээр дэлхийн хаант улс байгуулагдан түүнд пап ламын захирсан Итали Улс тэргүүлэх үүрэг гүйцэтгэнэ гэж үзжээ. Испани Улс дэлхийн жинхэнэ христос шашинтай улсынхаа хувьд дэлхийд манлайлах ёстой байсан авч Кампанелла энэ «Discorsi!» болон хожим бичсэн «Испанийн Хаант Улсын тухай» гэдэг номдоо дэлхийн нэгдмэл улс байгуулах тухай санаагаа гаргаж, тэр нь эцсийн эцэст бүх засгийн газар, тухайлбал Испанийн эсрэг чиглэнэ гэж бодсон байна.

	Кампанелла 1597 онд хорин есөн настайдаа Ромоос явж Неапольд жил хагас суугаад урт удаан хэрэн явсны улмаас өвчилж, ядарлаа хэмээн шалтаглаж эх орон, Стило хотдоо эргэж иржээ. Харин ямар ч тэнэмэл амьдрал, зовлон түүний цуцашгүй хүчийг шанталж чадахгүй байсан юм. Тэр мэргэ болон зурхайн ухааны урьдчилан харсны үндсэн дээр дэлхийг хамарсан эргэлтийн цаг боллоо гэсэн дүгнэлтэд хүрчээ. Калабри бол Испанийн дарлалд нухлагдсан хүн ардыг бослогод амар босгож болох нутаг мөн гэж Кампанелла бодсон байна. Ертөнцийн төгсгөл мөдхөн болж алтан үе эхэлнэ гэж Кампанелла махран ухуулж байсан боловч хүмүүс түүний үзэл санааг бүрэн ойлгоогүй нь туйлын магадтай. Гэвч хараал идсэн засгийн эсрэг бослого гаргах тухай санаа ард түмний дэмжлэг олохгүй байж чадаагүй юм.

	Кампанелла олон түмний дотор ухуулга цөхрөлтгүй хийж байсан. Түүний мэдэлд дотнын холбоотон Дионисий Понцио лам мэтийн үг хэлээрээ туслагчид байснаас гадна үйл ажиллагаагаараа туслагчид байсны дотор Мауридио де Ринальди онцгой үүрэг гүйцэтгэж хуйвалдааны нэг толгойлогч болжээ. Хуйвалдаанд Калабри даяар бослогод ятган сурталчилсан лам нар, Испанийн ноёрхолд дургүйцсэн тайж нар, Калабрийн дээрэмчид хүртэл оролцсоноор үл барам лалын шашинд орсон итали хүн Синан Цикалын удирдсан Туркийн флот хүртэл оролцсон байна. Хуйвалдагчид энэ флотод их найдлага тавьж байжээ.

	Бослогыг 1599 оны 9 дүгээр сарын 10-нд эхлэхээр тогтсон байжээ. Гэтэл хоёр урвагч гарч Испанийн захиргаанд мэдээ өгчээ. Хуйвалдагчид баригдаж зарим нь цаазлагдаж, зарим нь шоронд оржээ. Тогтсон цагт Калабрийн эрэгт ирсэн Туркийн флот хуйвалдагчдын нэгэнтэй ч уулзаж чадаагүй байна. Кампанелла өөрөө зүсээ буруулж Сицили рүү зугтах гэсэн боловч баригдаж пап ламын тушаалаар Неаполийн шоронд оржээ.

	Кампанелла улс төрийн хэргийн зэрэгцээгээр бас тэрсүү үзлийн хэрэгт холбогдож энэ хэргийг пап ламын зөвшөөрөлгүйгээр Испанийн эрх баригчид шийдэж чадахгүй байсан явдал түүнийг цаазлуулах аюулаас мулталсан байна. Харин Кампанелла цаазаас хэлтэрсэн боловч өгүүлэхийн аргагүй тамлал, хатуу бэрх шоронгийн зовлон амсжээ. Түүний туулсан биеийн зовлонг өгүүлэхэд бүхэл бүтэн хорин таван жилийн гяндангийн туршид амссан сэтгэлийн зовлонг давсан ер бусын хатан зоригийг нь бахдууштай. «Шашингүйн ялгуусан үзэл» гэдэг зохиолынхоо өмнөх үгэнд219 түүний өөрийн нь мэдээлснээр, тэр тавин шоронд хоригдож долоон удаа хамгийн хэрцгий тамлалд орсны дотроос сүүлчийнх нь дөчин цаг орчим үргэлжилж, тамлуулж, цус нөждөө хутгалдсан Кампанеллыг нүхэнд хаясан байна. Энэ тамлалын тухай Кампанелла олон шүлэгтээ бичсэнээс гадна «Наран хотдоо»: Тэд (өөр, хэл, соляриуд) хүн эрх чөлөөтэй гэдгийг маргашгүй батлаад тэдний хүндэлдэг нэгэн гүн ухаантныг дайснууд яаж тамалсан шиг хүнийг дөчин цагийн туршид маш хэрцгий тамлан байцаасан ч батлуулах гэсэн юмныхаа талаар нэг ч үг хэлүүлж авч чаддаггүй байна, яагаад гэвэл тэр хүн дотроо дуугарахгүйгээр шийдсэн байна. Ингэхлээр алс холоос, сул үйлчилж байгаа одод биднийг шийдсэнээсээ буцахад хүргэж чаддаггүй гэж ярьж байна» гэж дурдсан байдаг.

	Ийнхүү, үгээ үйл хэрэг болгох гэсэн Кампанеллын оролдлого гунигтай төгсөж хамгийн сайхан насаа шорон дамжин зүдэн өнгөрүүлэх болсон байна.

	Кампанеллын туулсан бүх зовлон түүний бүтээлч үйл ажиллагааг сулруулаагүй юм. Шоронгийн бэрх нөхцөл зөөлөрч ном ашиглах, юм бичих бололцоо гаргахаас бүр өмнө түүний оюун ухаанд хамгийн дорвитой зохиолууд нь боловсорч байсан байна. Тэдгээр зохиолын заримыг чухамхүү хэдийд бичсэн болохыг яг нарийн тогтооход хэцүү байгаа боловч түүний гайхамшигт зохиолын нэг бөгөөд улс төрийн бодлого, түүхийг жинхэнэ ёсоор мэддэг хүн байсан нь харагдсан «Испанийн Хаант Улсын тухай» гэдэг зохиолоо Кампанелла өөрөө нэлээд эрт үеийн зохиол гэж байсан ч гэсэн шоронд байхдаа бодож бичсэн гэх бүрэн үндэстэй юм. Шоронд байсны эхэн үеийн шүлгүүд нь хамгийн сайнд тоологддог билээ.

	Кампанеллын бичсэн бүх зүйлийн дотроос эцэс сүүлд нь хамгийн ихээр алдаршсан бөгөөд хэмжээний хувьд бага ч гэсэн түүний зохиолууд дотроос хамгийн гайхамшигтай нь гэгдэхээр болсон «Наран хотоо» ч шоронд байхдаа бичжээ.

	Бид Кампанеллын аль ч зохиолыг, «Испанийн Хаант Улсын тухай», «Зурхайн ухаан», «Шашингүйн ялгуусан үзлийн» аль нэгийг аваад үзсэн ч сэдэв нь өөр өөр боловч, нийгмийн агуу их өөрчлөлт нэн чухал, гарцаагүй гэсэн нэгэн санаа нэвт шингэсэн байдаг, бусад зохиолд нь бүдэг бадаг бодлын байдлаар гарч байгаа христосын гоц сайн хаант улсын тухай санаа алдарт утопид нь ил гарч байна.

	1602 оны намар Кампанелла бүх насаараа шоронд хоригдохоор шийтгэгджээ.

	Кампанеллыг шоронгоос гаргах оролдлого нэг биш удаа гарч байснаар үл барам оргуулах бэлтгэл хийж байтал мэдэгдэж түүнийг өөр шоронд шилжүүлсэнд Кампанелла өөрийгөө цовдлуулсан Прометейтэй зүйрлэж тэр шоронг өөрийнхөө Кавказ гэж нэрлэж байжээ.

	Энэ үеийн туршид Кампанеллын ухаан санаа сэргэлэн байсан нь гайхалтай. Тэр өөрийн гүн ухаанаа улам бүр боловсруулж түрүүчийн зохиолуудаа хянан үзэж, нэмэлт хийж байснаар үл барам хэд хэдэн шинэ зохиол бичжээ. Түүний энэ үед бичсэн зохиолыг бид нэг бүрчлэн шинжилж үзэхгүй. Харин нэг зүйлийг хэлэхэд түүний зохиолуудыг олон хүн, гайхалтай хоригдлынхоо бодол санааны байдлыг мэдэх нь чухал байсан дарга нар нь хүртэл сонирхон уншиж байсныг дашрамд нь хэлэх байна. Үүний улмаас Кампанеллатай найз нөхөд нь болон доминиканы талын тэр шантаршгүй хүнтэй сайн танилцах гэсэн бусад хүнийг уулзуулах бололцоо гарчээ...

	Дашрамд хэлэхэд, Коперник, Галилейн сургаалыг сонирхох талаараа ойр дотно болсон Лютерийн талын Товий Адами гэдэг хүнтэй Кампанелла энэ үед танилцсан байна. Өөрийн зурхайн сургаалаа зохиох гэж байсан Кампанелла Коперникийн сургаалыг хөдөлшгүй үнэн гэж үзэхгүй байсан боловч 1616 онд Коперникийн сургаалын тухай асуудлыг шүүн хэлэлцэх үед Галилейг хамгаалж шийдэмгий тэмцсэн явдал бол шинжлэх ухааны судалгааны эрх чөлөөг хамгаалсан явдал байв. Тэр үеийн зарим алдар цуутнууд зоригт хоригдолд учирч болох мөрдөн мөшгөхийн аюулд орохгүй байж болох байсан боловч энэ асуудлын талаар тээнэгэлзэж байхад Кампанелла тууштай байжээ. Кампанелла «Галилейг хамгаалахуйг» тов тодорхой бичиж Галилейн сургаалтай санал нийлээгүй боловч түүний онол нь байгаль, гүн ухаан, бурхны сургаалын үзлийн үүднээс зөв гэдгийг баталсан байна.

	Кампанелла өөрийн талынхандаа бичсэн захидлууддаа Лютерийн талынхны эсрэг хурц ширүүн маргаан хийсний улмаас Адами Кампанелла хоёрын нөхөрсөг харилцаанд сэв, сууж улмаар тэр хоёрын арван жилийн нөхөрлөл тасарчээ.

	Зөвхөн 1626 онд, хорин тав гаруй жил шоронд хоригдсоны эцэст Кампанеллын хувь заяанд сайн аяс гарчээ. Пап VIII Урбан Испанийн эсрэг бодлогынхоо эрх ашгийн улмаас Кампанеллыг шашны эрх баригчдын мэдэлд шилжүүлэн авч Ромд ирүүлсэн байна. Харин Кампанелла шоронгоос суллагдаагүй зөвхөн шашны хянах газрын зөвшөөрсөн ном зохиолоо хэвлүүлэх зөвшөөрөл олжээ. Кампанеллад үзүүлсэн папын нигүүлсэл нь улс төрийн бодлогын хажуугаар католик шашны тэргүүн тэр хүний хувийн эрх ашигтай бас холбоотой байжээ. Пап зурхайн ухаанд тун их дуртай хүн байсан учир энэ талаар Кампанелла шиг мэдлэгтэй хүнтэй болохыг бодсон юм санж. Католик шашин зурхайн ухааныг шууд мөрдөхгүй байлаа ч гэсэн зурхайн ухаан нь дур хүслийн эрх чөлөөг үгүйсгэхэд хүргэж, тавилангийн тухай сургаал, Кальвины шашны сургаалын шинж болсон сургаалын амжилт олоход тус болж байсан болохоор түүнд сэжиглэн харьцаж байсан байна. Гэвч пап V Павел, их хамба Ришелье нарын католик шашны зарим төлөөлөгчид зурхайн ухаанд албан ёсоор дайсагнаж байсан боловч түүнд итгэдэг, хувийн хэвшилдээ хэрэглэдэг байжээ. Энэ салбарын хамгийн эртний төлөөлөгч нь Птоломей байсан бөгөөд түүний одон орны сургаалыг католик шашин үнэн хэмээн үзэж Коперник, Галилейн сургаалын эсрэг тавьж байсныг бодолцох юм бол үүний учир ойлгомжтой болно. Нөгөө талаас, тэр үеийн олон томоохон эрдэмтэд зурхайн ухаанд итгэж байсныг харгалзаж үзэх ёстой. Үүний учир нь хамгийн тэргүүний ухаантнуудын ухаанд зөрчлийг бий болгодог шилжилтийн үеийн нөхцөлөөр тайлбарлагдах бөгөөд энэ нөхцөл ч Кампанеллын ертөнцийг бясалгах үзэлд онц хурц нөлөөлсөн байна. Кампанеллын зурхайн ухааны мэдлэгийг сонирхсон папын сонирхол Кампанеллад их тус болжээ. Кампанелла «оддын тодорхойлсон» хувь тавилангаас хэрхэн зайлсхийх тухай өгүүлэл бичмэгц сая түүнийг сулласан байна.

	Гэхдээ эрдэмтний ажлаа, үргэлжлүүлэн хийх боломж олгосон папын ивээл байсан хэдий боловч Кампанелла амар тайван байж чадахгүй байсан. Папын таалалд нийцүүлсэн түүний зурхайн ухааны мэдлэг өөрт нь эргэж шинэ гай тарьжээ. 1629 онд Кампанеллад мэдэгдэхгүй, зөвшөөрөл авахгүйгээр «Зурхайн ухааны» нь хэвлүүлсэн байна. Кампанеллын дайснууд үүнийг түүний мухар сүсэг, дагахгүйн шинэ нотолгоо болгон ашиглажээ. Тэгээд удалгүй 1632 онд Галилейг шүүх хэрэг эхэлж Кампанелла бас дахин түүнийг хамгаалж хүчтэй тэмцсэн байна. Үүнээс болж Кампанеллын байдал бүр мууджээ. Эцэс сүүлд нь Испанийн эсрэг шинэ хуйвалдаанд бэлтгэсэн гэсэн зэмлэл түүний хувьд хөнөөлтэй болох шахсан, харин Францын зохиолч Ноде, ялангуяа Ромд сууж байсан Францын элчин Ноалтай дотно болсон нь тус болжээ. Тэр нөмөрч байгаа аюулын тухай Ноалаас мэдэж зугтсан байна.

	Кампанелла Венеци хотод нуугдах гэж оролдоод болоогүй болохоор эх орноо үүрт орхиж Францад зугтан одох ганц зам үлджээ. Францын засгийн газар Кампанеллыг Испанийн дайсан гэж үзэж байсан учир түүнийг дуртай хүлээн авч, тэр зовлонт амьдралаас салж амарч болох болжээ. Кампанеллын найз нөхөд, түүний дотор алдарт материалист гүн ухаантан Гассенди түүнийг аль болохоор тухтай байлгаж, эд юмаар хангахыг хичээн оролдож байжээ, Гэвч Кампанелла тал бүрээс хайр халамж хүртэж байсан боловч их л гачигдалтай байсан байна. Тэр зохиолуудынхаа түүврийг хэвлүүлэх зөвшөөрлийг Ромоос тамаа үзэж байж олж авчээ. Харин Кампанелла дөнгөж тэргүүн ботио хэвлүүлээд 1639 оны тавдугаар сарын 21-нд нас баржээ.


Ф. А. ПЕТРОВСКИЙ : «НАРАН ХОТ» ХЭВЛЭГДЭЖ ОРЧУУЛАГДСАН НЬ

	«Наран хотыг» анх итали хэлээр бичсэн. 1941 оны хэвлэгч Боббиогийн бичсэнээр (169-р тал) түүний бүх арван нэгэн хуулбарыг XVII зууны эхний арван жилд хийсэн байна. 1613 онд Кампанелла өөрөө «Наран хотоо» латин хэлээр орчуулсан боловч арван жил хэвлэгдээгүй байсан. «Наран хотын» латин эх анх 1623 онд Франкфурт хотод Т. Адамийн хэвлүүлсэн: Р. Тhоmae Campanellae Calabri O. P. realis philosophiae epologisticae partes quatuor, hos est de rerum natura, hominum moribus, politica (cui Civitas Solis iuncta est)... Francofurti, гэсэн нэртэй номд орсноос гадна XVII зуунд хоёр дахин хэвлэгдсэн байна. 1637 онд «Наран хот», Кампанелла өөрийн нь бэлтгэсэн түүвэр зохиолын хоёрдугаар боть: Тhоmae Campanellae ord, praed, disputationum in quatuor, partes suae philosophae realis Libri quatuor... Suorum operum t, II Parisiis 1637-д орж, 1643 онд (зохиогч нас барсны дараа) Утрехт хотод: Р. Тhomae Campanellae Civitas Solis poetica Idea Reapublicae, Phillosophicae Ultraicti, 1643. гэж хэвлэгдсэн. Энэ сүүлийн хоёр нь (Утрехтийн хэвлэл нь хоёр дахь, парисынхны хуулбар нь юм) гол төлөв ихэвчлэн сүүлчийн хуудаснуудад оруулсан хэд хэдэн нэмэлтийн ачаар анхны хэвлэлтэй тун их адилхан. Эдгээр латин хэвлэлийн эхийн хувьд аваад үзвэл арван нэгэн хуулбарт үлдэж хоцорсон бөгөөд 1904 онд Сольмийн хэвлүүлсэн үндсэн итали эхээс зарим газраа нэлээд дутмаг. Итали эхийн Ватиканы хуулбарыг Венийн хуулбартай харьцуулсан харьцуулгын хамтад 1912 онд И. И. Квачала Юрьев (одоогийн Тарту) хотод хэвлүүлжээ. Итали эхийн Чьямполийн хэвлэл 1911 онд гарч (1939 онд дахин хэвлэгдсэн), Паладиногийн хэвлэл 1920 онд Неаполь хотод гарчээ. Эцэст нь, 1941 онд итали эхийн Боббиогийн шүүмжлэлт хэвлэл гарсанд 1637 онд парисын хэвлэлийн латин эхийг бас оруулсан, харин итали эх нь, Боббиогийн зааснаар (193-р тал) «Наран хотын» энэ анхны эхийн сүүлчийн хянан зассан хувиас хуулж Лукканд хадгалагдаж байгаа хуулбарыг хэвлэсэн нь ажээ.

	XVII зуунд гарсан латин хэвлэлүүдийн эхийн гарчиг зарим нэгэн ялгаатай. Жишээ нь, нэг дэх хэвлэлийн нүүрэнд: Р. Тhomae Campanellae Appendix Politicae Civitas Solis Idea Reapublicae, Phillosophicae гэж байхад нэгдүгээр хуудсанд Civitas Solis vel dialog’us poeticus гэж байгаа.

	Итали эхийн хуулбаруудын гарчиг өөр хоорондоо зөрүүтэйгээс гадна латин эхийн гарчгаас бас ялгаатай. Хамгийн тодорхой гарчиг хоёр ромын, нэг Лондоны хуулбарт бий. Түүнийг монгол хэлээр хөрвүүлэх юм бол: «Гэлэн Фома Кампанеллын Наран хот буюу хутагт Екатерина, Бригитта нарт бурхны өгсөн гэрээслэлийн дагуу Христосын бүгд найрамдах улсыг өөрчлөх үзлийг авч үзсэн бүгд найрамдах улсын тухай ярилцааны зохиол» гэсэн үг болно.

	Франц хэлээр орчуулсан «Наран хотын» анхны нэрд гарсан орчуулга бол Францын утопи социалист Вильгарделийн орчуулга: La cité du Soleil ou l’ldée d’une republique philosophique par F. Th. Campanella, traduit du latin par Villeg’ardelle. Paris, 1840, Роосегийн орчуулга: Oeuvres choisies de T. Campanella, precedes d’une notice par M-me Loise Colet. Paris, 1844 (La Cité du Soleil, traduction nouvelle... par M. Jules Rosset) болно. Вильгарделийн орчуулга дахин дахин хэвлэгдэж байсан.

	Итали хэлээр орчуулагдаж хэвлэгдсэн «Наран хотын» хамгийн нэрд гарсан хэвлэл нь 1836 оны хэвлэл: La Citta del Sole di Tommaso Campanella. Traduzione del Latino. Lug’ano, 1836 бa 1854 оны орчуулга: Opera di T. Campanella scelte, ordinate ed annotate da Alessandro D’Ancona. Torino, Pomba, 1854 болно.

	«Наран хотын» англи орчуулга ихэд нэрд гарсан. Холлидейн хийсэн энэ орчуулга анх 1885 онд гарсан: «Universal Library» Morley’s: Ideal Commonwealths; Plutarch’s Lycurg’us, More’s Utopia, Bacon’s New Atlantis, Campanella’s City of the Sun and a frag’ment of Hall’s Mundus alter et idem. With an introduction by Henry Morley. London, 1885 болно. Холлидейн орчуулга олон удаа хэвлэгдсэн.

	Герман хэлээр бол Весселийн орчуулга: Der Sonnenstaat. Übevsetzt und mit einer biog’raphischen Skizze sowie mit sachlichen Anmerkung’en versehen von dr. Ig’naz Emmanuel Wessely. München, 1900 нэр гарсан.

	1934 онд «Наран хотын» М. Рышанскийн чех хэлээр орчуулсан орчуулга: Tomàs Campanella. Slunecni Stàt. Prelozil Maximilian Rysànek. Praha, 1900 нэрд гарсан.

	«Наран хотыг» орос хэлээр 1907 онд А. Г. Генкель орчуулж: Государство солнца (Civitas Solis). Перевод с латинского с биографическим очерком, примечаниями и дополнениями А. Г. Генкеля. Спб. 1907 г. гэж гарсан А. Г. Генкелийн орчуулга хэдэн удаа хэвлэгдсэн.

	«Наран хотын» энэ, гурав дахь удаагийн хэвлэлд бид урьдын адил aнхны латин хэвлэлийн эхийг үндэс болгосон орчуулгыг өгсөн юм, яагаад гэвэл дараа, дараачийн (1637, 1643 оны хоёр хэвлэлийн) засварыг зохиогч өөрөө хийсэн байхад анхны хэвлэлийг зохиогч өөрөө биш, харин Адами хэвлүүлсэн, түүний зарим нэгэн газар сэжиг төрүүлэх хэдий боловч энэ хэвлэл Кампанеллын хожим боловсруулж зассан эхийг бодвол түүний үзлийг илүү их ойролцоо, цэвэр гаргасан гэж бид бодож байна. Учир нь, хоёр дахь хэвлэл түүний дараа зохиогч нас барсны хойно гарсан гурав дахь хэвлэлийн эхэд бүхэл бүтэн хэд хэдэн нэмэлт оруулсны нэг хэсэг нь сунжруу болгосноор үл барам нөгөө нэг нь зохиолчийн анхны caнaaг алдагдуулж, зарим газраа дайсантайгаа эвсэн зохицсоныг харуулж байна.

	Тэгэхдээ, бид анхны латин хэвлэлийн эхийг орчуулахдаа 1643 оны хэвлэлийн нэмэлт, өөр найруулгыг нь орчуулж тайлбарт оруулах хэрэгтэй гэж бодсон юм.

	«Наран хотын» үндсэн итали эхийн хувьд гэвэл бид түүнийг үндсэн эх болгон авч болохгүй гэж үзсэн, яагаад гэвэл, нэгдүгээрт, түүнийг Кампанелла хэзээ ч хэвлүүлээгүйгээс гадна зохиогчийн хувьд бүрэн төгс болоогүй эх байсан, хоёрдугаарт, энэ хэвлэлийн хуулбаруудыг тусгайд нь тулгаж үзэхгүйгээр латин эхийн хоёр хэвлэлд бидний хийсэн шиг шинжилгээ хийх боломжгүй юм. Гэвч бид итали эхийг эхлээд Сольмийн, дараа нь Боббиогийн хэвлэлээс цаг ямагт анхааран үзэж байсан юм. Латин эхийн зарим нэгэн, ялангуяа латин үг, хэллэгийг сонгодог утгаар нь биш, харин «романтизмаар» авсан газрыг орчуулах, тайлбарлахад итали эх бидэнд олон удаа тус болсон. Итали, латин эхийн ялгааг жишиж үзэхэд «Наран хотод» хорьсон тоглоомыг итали эхэд зөвхөн хөзөр гэж байгаа.

	Латин эхүүд дэх зөрүүтэй найрлагын хувьд гэвэл хоёр латин хэвлэл хоёуланд нь байгаа өгүүлбэрийн доторх үгсийн үл ялих байр солигдсон явдал, цэг, таслал тавилтын ялгааны тухай өгүүлэхгүйгээр хэлэхэд зөвхөн энгийн алдаа буюу нэг ойролцоо хэллэгийг (орчуулгын үед бүрхэгдүүлэн орхиж болохгүй) өөр ойролцоо хэллэгээр сольсныг нь анхаарахгүй орхисон220. Бусад зөрүүний хувьд гэвэл хоёр латин эхэд байгаа бүх зөрүүг тайлбарт оруулж тайлбарлахыг гол зорилго болгов.

	Бид орчуулахдаа эхийг нь сайжруулахыг огтхон бодоогүй боловч гол төлөв хууль зүйн буюу шашны томьёолол зэргийн цөөн тооны өгүүлбэрийн орчуулгыг оруулахгүй хэлбэл хуучныг бас ч баримтлаагүй.

	«Наран хотыг» орчуулагч хүн гол төлөв Кампанеллын их дуртай одон орон-зурхайн ухааны үзлийг уншигч нарт ойлгомжтой орчуулахтай холбогдсон нэлээд олон бэрхшээлтэй учрах нь гарцаагүй. Ийм үед хэрэглэдэг гол арга бол «огтхон ойлгогдохгүй» газар гээд эхийн тийм газрыг орчуулахгүй орхих (жишээ нь, 1844 оны франц орчуулгад ингэсэн байгаа) заримдаа тэгж орхисон гэж огт дурдахгүй орхих, (жишээлбэл Сольмийн хэвлэлээс өмнө гарсан италийн нэлээд бүрэн хуучин орчуулгад хүртэл албан тушаалын нэрсийг орхисон) явдал юм. Ингэж орчуулахгүй орхих явдал «Наран хот» бидэнд мэдэгдэж байгаа латин эхийн бүх орчуулга, итали, франц, герман хэлний орчуулга, бас гол төлөв латин эхийг ойлгох (үнэндээ ойлгохгүй) талаараа өөр маягийн их дутагдалтай гэдгийг дурдвал зохих А. Г. Генкелийн орос орчуулгад ч байгаа юм. Харин Максимилиан Рышанекийн чин сэтгэлээсээ нягт нямбай хийсэн чех хэлний орчуулгыг (Прага, 1634) азтай тохиолдол гэлтэй. «Наран хотын» латин эхийн зарим нэгэн газар энгийн уншигч нарт тун ойлгомж муутай буюу огт ойлгогдохгүйгээс гадна «Наран хотын» жинхэнэ эхийн анхны үндсэн хэвлэл (ялангуяа 1623 оны хэвлэл) тун ховордсон болохоор жинхэнэ эхийн зарим нэгэн газрыг орчуулахгүй орхих нь уншигч нарын хувьд тун харамсалтай болно. Бид зарим нэгэн бэрхшээл байсан хэдий боловч хоёр латин хэвлэлийн эхийг бүрэн гүйцэд орчуулсан болно. Харин морийг «дөрөөний оньсны» хүчээр жолоодох аргыг дурдсан газрыг бид нарийн ойлгож чадаагүйгээ хэлэх хэрэгтэй, үүнийг Боббио ч ойлгоогүй юм шиг байна (түүний «Наран хотын» хэвлэлийн 82-р талын 5—11 мөрөнд хийсэн тайлбарыг үз).

	Ийнхүү «Наран хотын» энэ орчуулга бол оросоор үл барам ер нь Европын аль ч хэлний орчуулга дотроос латин эхийн хоёр хуулбарыг ашиглаж хийсэн анхны бүрэн орчуулга юм.

	Харин түрүүн дурдсан М. Рышанекийн чех хэлэнд мөн орхих, товчлохгүй хийсэн орчуулга 1934 онд гарсныг дурдах нь бидний үүрэг мөн.

	Одоогийн, энэ гуравдугаар хэвлэлд орчуулгын эх, бас өгүүлэл, тайлбарыг дахин хянаж үзсэн болно.

	 

	«Наран Хотын» энэ хэвлэлийн хавсралтад арван дөрвөн мөрт долоон шүлэг, «Хамгийн сайн улсын тухай» Кампанеллын бодомжийн хоёр бүлгийг оруулав.

	«Хамгийн сайн улсын тухай» бодомж нь Кампанеллыг саруул тунгалаг байх үед, нэг удаа түүний түүвэр зохиолын хоёрдугаар ботид, 1637 онд хэвлэгдсэн байна.

	 

	

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Заметки

		[←1]
	 «Наран хотын» тайлбар, нэмэлт гэж үзэж болох юм. Бид түүний хоёр бүлгийг хавсралт гэдэгт оруулсан болно.




	[←2]
	 Diodor siculi Bibliotheca, historica, Lib. II. cap. 57 — 59




	[←3]
	 К. Маркс, Ф. Энгельс, XVI боть, II дэв. 52-р тал. XIX зууны тэргүүн хагасын үеийн үл гүйцэлдэх коммунизмыг үнэлсэн Энгельсийн энэ тодорхойлолтыг XVI — XVIII зууны үеийн үл гүйцэлдэх үзэлтнүүдийн онолыг үнэлэхэд улам бүр үндэстэй болох юм.




	[←4]
	 Энэ бол Генуя хотын явуулын далайчин (Nautarum gubernator Genuensis hospes) хийдийн зорчигчид хүлээх авах газрын даамал (Hospitalarius magnus) хоёрын ярилцсан яриа юм. Генуя хотын далайчинтай ярилцсан хүнийг (Hospitalarius magnus) (А. Л. Саккетын бодсон шиг), «Зорчигчид хүлээн авах ордены их мяндагтан» гэж болно гэж үү? учир нь тийм их хүн энгийн далайчинтай ингэж ярилцана гэж үү дээ. Н. Боббиогийн хэвлүүлсэн «Наран Хотын» итали эхэнд (Tommaso Campanella, la citta del Sole, Torino, 1941) энэ ярилцагчийг зүгээр Ospitalario гэж нэрлэжээ. Боббио (55-р талд байгаа тайлбартаа) энэ бол "Иерусалимын Иоанн хутагтын зорчигч хүлээж авах ордены гишүүн" гэж үзсэн мөртөө ингэж үзэхийн ямар нэгэн баталгаа гаргаагүй байна. Бид Hospitalarius magnus гэдгийг манайхны «буудлын даамал» гэдэг үгээр орчуулбал илүү үнэн болно гэж үзэв.




	[←5]
	 Тапробан — Энэтхэгийн далайн нэг арал юуны өмнө Цейлон (Суматр арлыг заримдаа ингэж нэрлэх явдал байсан ч гэсэн, жишээ нь: 1552 онд Птоломейн зохиолын нэг хэвлэлд «Taprobanam insulam hodie vocant Sumatram» гэж хэлсэн байдаг) арлын хуучин нэр юм. Цейлон арлын газарзүйн байрлал зохиолд гарч байгаатай тохирохгүй байна, учир нь, Цейлон арал Дэлхийн бүслүүр дээр биш, харин Дэлхийн бүслүүр, Мэлхийн замын хооронд байдаг юм. Гэвч Кампанеллын үзсэн байх ёстой эртний тэр зурагт Дэлхийн бүслүүр Тапробан арлаар дайрч гарсан байжээ. Энэ арал бүр дээр үеийн газар зүйч Страбон (МЭӨ 66 онд төрөөд МЭ 24 онд нас барсан), Плиний (МЭ 23—79 он) болон бусад эрдэмтдийн зохиолд гардаг. Мөн Морын «Утопи аралд» гарна.




	[←6]
	 Долоон гараг — (Птоломейн сургаалд зааснаар) Hap, Cap, Буд, Сугар, Ангараг, Санчир, Бархасбадь долоо болно.




	[←7]
	 Хойд хаалгаар орж — энэ өргөгддөг хаалганы хийц Кампанеллын үеийн ердийн зүйл болох цайзын хаалгыг санагдуулж байна. Иймэрхүү хаалганы үлдэгдэл Судак дахь Генуягийн цайзын балгас, Крымын хойг дээр бий.




	[←8]
	 Бөмбөгөр оройн дотор тал — Дэлхийн бүслүүрээс харагдах тэнгэрийн байдлыг дүрсэлжээ. Өмнөд, Хойд хоёр туйл бөмбөгөр орой буюу хүнхрийн доод талын хоёр талд байх бөгөөд Дэлхийн бүслүүр, Шар зам («их цагариг») хоёр түүний гол дундуур гарсан байх ёстой. «Бага цагариг» гэдэг нь хоногийн зэргэд юм. Энэ хоёр цагариг (буюу тал цагариг) ийнхүү гол бөмбөгөр оройн хавтгай буюу «сүмийн хавтгайд» босоо байрлалтай байна. Сүмийн зохион байгуулалт бүх хотын зохион байгуулалтын нэгэн адил Кампанеллын төсөөлж байснаар бүх нарны аймгийн зургийг санагдуулж байна. Энэ «одон орны» зохион байгуулалт нь гонхны бөмбөрцөг, долоон гарагийг харуулсан долоон зулаар бүр тодорхой харагдаж байна. 1643 оны хэвлэлд сүмийн байдлыг бичихдээ: «Моисей орчлонгийн байдлыг үндэслэн сүм, сүмийн зулуудыг иймэрхүү байдлаар бичсэн юм» гэсэн нэмэлт тайлбар номын захад хийжээ.




	[←9]
	 Салхины гучин зургаан чиглэл — Кампанелла салхины чиглэл («румба»)-ийн энгийн тоо гучин хоёр байдгийг гучин зургаа болгожээ. Яагаад гэвэл, Кампанелла шидтэй гэж үздэг зургаагийн тоонд хуваагдах болгожээ.




	[←10]
	 Тэдний дээд захирагч нь тэдний хэлээр Нар гэдэг — «Наран Хотын» анхны хэвлэлд түүнийг яг ««Нар» — «Sol» гэж нэрлэжээ. Кампанелла цааш нь нэг бол «Sol» эсвэл нарыг тэмдэглэх одон орны тэмдгээр тэмдэглээд явжээ. 1637, 1643 оны хэвлэлд дээд захирагчийг Нон («Гог» буюу «Хох») гэж нэрлээд Нар гэж тэмдэглээд явчихжээ. Бид анхны хэвлэлийг үндэс болгосноос гадна бас итали хэвлэлд байхгүйг харгалзан Нон-ыг аваагүй болно.




	[←11]
	 Пон, Син, Мор (Pon, Sin, Mor) — Энэ гурван захирагчийн нэрийг Италийн Хүч, Цэцэн, Хайр (Possanza, Sapienza, Amore) гэсэн үгнээс авсан, өөрөөр хэлбэл, Кампанеллын сургаалаар бол, аливаа ахуйн гурван сайн тодорхойлолт бөгөөд гурвуулаа туйлын байдлаар дээд амьтан болон нийлнэ, жишээ нь Наран Хотод бол, түүний дээд захирагч Нар (Метафизик) болж байна.




	[←12]
	 1643 оны хэвлэлд албаны хүмүүсийн тоонд бас Тоочин харин Физикчийн оронд Физиологич байна.




	[←13]
	 Пифагорчууд — Эртний Грекийн сэтгэгч Пифагорын залгамжлагч нар. Пифагорчууд тоо эхтэй ертөнцийн тухай сургаалтайгаа холбогдуулан зан үйлийн тухай нарийн сургаал гаргасныг нь Кампанелла Наран хотын хүмүүсийн тухай өгүүлэхдээ дурдсан байна.




	[←14]
	 Бүх одыг — 1643 оны хэвлэлд: «тус бүрийн нь хэмжээ, хүч, хөдөлгөөнийг бичжээ» гэсэн байна.




	[←15]
	 Мөндөр, цас, аадар болон агаарын бүх үзэгдлийн... зураг байна. — Энэ өгүүлбэрийн дараа 1643 оны хэвлэлд: «Тэд мөн агаарын аливаа үзэгдэл, салхи, бороо, аадар, солонго мэтийг тасалгаа дотор үүсгэж бий болгох арга мэднэ» гэж нэмж бичжээ.




	[←16]
	 Хамба загас, гинжин загас гэх мэт — Эдгээр хачин загаснаас нэг загас тухайлбал «хамба» загасны тухай «La nature et diversité des poissons... Par Pierre Palon du mans, 1555» гэдэг зохиолд тодорхой бичсэн байдаг. Энд, 23-р талд доорх зүйлийг бичжээ: «Брабантын он дарааллын бичигт 1531 онд барьж, энэ орны ванд хүргэж өгсөн хайрсан хуягтай, хамбын малгай, төрхөөрөө хамбатай адил загасны тухай өгүүлсэн байдаг». Энэ номд бичсэн бусад «загасны» дотор далайн од оржээ.




	[←17]
	 Галт гарди — Нарыг шүтэх ёстой холбоотой египетчүүдийн домгийн шувуу. Түүнийг алтан өдтэй улаан бүргэдийн байдлаар дүрсэлнэ. Хамгийн ихэд дэлгэрсэн домгоос үзэхэд, Галт гарди таван зуун жил тутамд өөрийгөө шатаагаад үнсэн дотроос дахин босож ирдэг ажээ. Галт гардийн тухай домог Геродотын зохиол (II, 73), Тацитын «Анналууд (IV, 28), Их Плиний зохиол (X, 2) болон эртний бусад зохиолчдын зохиолд бий.




	[←18]
	 Моисей — Эртний еврейн гайхамшигт төлөгч, хууль тогтоогч.




	[←19]
	 Озарис — Эртний Египетийн нарны бурхан




	[←20]
	 Юпитер, Меркурий — Ромын бурхад.




	[←21]
	 Ликург — Спартаны цуут хууль тогтоогч.




	[←22]
	 Помпилий — Ромын цуут хаан. Нума Помпилийг эртний Ромын шашны болон иргэний хуулиудыг гаргагч гэж үздэг.




	[←23]
	 Замолский — домгоос үзэхэд фракчуудад улс төрийн шинэчлэл хийсэн Пифагорын шавь.




	[←24]
	 Солон (МЭӨ 640 орч. — 559 он) — Афины хууль тогтоогч.




	[←25]
	 1637, 1643 оны хэвлэлд Солоны дараа "Харонд, Фороней" гэж нэмсэн бий.
Харонд — Эртний Сицилийн хууль тогтоогч, түүний хууль туйлын хэрцгийн хувьд онцгой байжээ. МЭӨ VII зууны үед аж төрж байсан хүн.
Фороней — Пелопоннесын гайхамшигт захирагч, домгоос үзэхэд, Аргосын соёлын эрхийг анх тавигч, тэнд анхны хууль гаргагч юм. Платоны «Тимей» гэдэг харилцан яриан зохиолд дурдагдсан байдаг.




	[←26]
	 Үсэг өрж хэвлэх аргыг Хятадад МЭ 1014 оноос мэддэг байсан бөгөөд үүнээс хэдэн зууны өмнө чулуун бар (МЭ II зуунаас) буюу модон бараар (МЭ VI зуунаас) хэвлэж чаддаг байжээ. Хятадууд даавуун цаас зохиосон явдал МЭ 105 онд хамаарна. Галт зэвсгийн хувьд бол Хятадад мөн Европоос өмнө хэрэглэгдсэн боловч XIII зуунаас өмнө биш болох нь магадтай.




	[←27]
	 Бүгд Найрамдах засаг, хаант засаг уу, эсвэл язгууртны засаг уу — Генуягийн далайчинтай ярилцагч төрийн байгууллын «захиргааны» хэлбэрийн тухай Аристотелийн ангиллыг үндэс болгож байна. (Аристотель, Улс төрийн бодлого, орос хэлээр орчуулсан С. А. Жебелев, М., 1911, 111-р тал). Далайчин буудлын даамлын асуултад шууд хариулахгүйгээр Наран хотын төрийн байгууллыг дүрслэн харуулж байгаагаараа энэ байгуулал Аристотелийн тодорхойлолтын аль нэгтэй тохирохгүй байгааг харуулж байна.




	[←28]
	 Ойр дотнын хүмүүстээ илүү их хайртай байх байсан сан — Энэ өгүүлбэрт 1643 оны хэвлэлд: «тэд архдын үед ямар байсан шигээ, бас одоо тэдний олонх ямар байгаа шигээ» гэж засвар оруулсан нь энэ санааг таашаагаагүй «хувраг гэлэн нарт» хийсэн илэрхий буулт мөн.




	[←29]
	 Августин (354—430) — Католик шашны нэг нэр хүндтэй хүн.




	[←30]
	 Дөрвөн эрдэмтэн өвгөн — дараа дараачийн хэвлэлд «бусдаас хамгийн хүндтэй» гэж нэмжээ.




	[←31]
	 Захирагчид заавал гүн ухаан, түүх, улс төрийн бодлого физикт мэргэжсэн байх ёстой — 1943 оны хэвлэлд «Мөн нөгөө хоёр дэд захирагч тийм байх ёстой» гэж нэмжээ.




	[←32]
	 Мод, төмрийн ажил — 1643 оны хэвлэлд «төмрийн» гэдэг үгийг орхисон байна.




	[←33]
	 Хонь, Мэлхий, Чинлүүр, Матрын тэмдэг — өөрөөр хэлбэл жилийн дөрвөн улирал буюу гурав, зургаа, ес, арван хоёрдугаар сарын эхэнд. Энд дурдсан нэр бол одны нэр биш, харин шар замын тэмдэг юм




	[←34]
	 Тэнгэрийн бурханд — 1643 оны хэвлэлд зөвхөн «бурханд» гэж бий




	[←35]
	 Хүүхэд олох үед эмэгтэй хүний харж байгаа хөрөг, хүүхдийн гадаад төрхийг тодорхойлон тогтоодог гэсэн бодол бүр балар дээр үед байсан юм. Иаков, толботой цоохор мал гаргах гэхдээ малын өмнө холтсыг нь цоохорлож огтолсон мөчир тавьдаг байсан гэж Библи сударт өгүүлсэн байдаг. Кампанелла бас энэ аргыг хүн, амьтны аль алины нь үр удмыг сайжруулах арга болгон зөвлөж байна. (Дор, «Мал аж ахуйн тухай» гэдэг хэсгийг үз).




	[←36]
	 Энэ цагийг зурхайч, эмч нар тодорхойлно — Кампанелла зурхайн талыг баримтлагч, зурхайч байсныхаа хувьд хүүхэд олох үе огторгуйд од гарагийн байрлалтай нарийн тохирох учиртай гэдэгт хатуу итгэж байжээ, учир нь зурхайчдын сургаал ёсоор бол, энэ нь хүүхдийн бие бялдар, оюун ухаан, зан төрхийн шинж чанарыг тодорхойлж өгдөг ажээ. Кампанеллын бичсэнээр хүүхэд олох үед тэнгэрт од ямар байрлалтай байх ёстойг төсөөлөн бодохын тулд доорх зүйлийг заавал мэдэх хэрэгтэй, үүнд: 
1. Тэнгэрийн зурхайд бүх гараг (өөрөөр хэлбэл Нар, Сар, Санчир, Бархасбадь, Ангараг, Сугар, Буд)-ийг сайн муу гэж хоёр хуваана. Нар, Бархасбадь, Сугар, Сарыг сайн, Ангараг, Санчир хоёрыг муу гэнэ. Будыг тогтмол шинжгүй, хувирамтгай гараг гэнэ. 
2. Зурхайч хүн гараг тус тусын байрлалыг харахын хамтад тэд Шар замын тэмдэгт бие биедээ ямар харилцаатай байрласныг чухалчилна. 
— Сугар, Буд, хоёр Нарнаас зүүн зүгт сайн суудалд — гэдэг нь энэ «үдшийн хоёр гараг» нар жаргахын цагт харагдаж байх ёстойг зааж байна. 
— Сайн суудалд. — «Суудал» гэдэг бол Шар зам өөрийн од буюу тэмдэг, гарагуудын хамт хөдөлж байдаг тэнгэрийн байдлыг хөдөлгөөнгүй байдлаар төсөөлөн зурсан хүрд болох арван хоёр жилийн хүрдийг (тал нь тэнгэрийн хаяагаар далд орсон) хуваасны нэг хэсэг юм.
Бүгд арван хоёр «суудал» байдаг. Үүнд: 
1) амьдралын суудал, энэ бол арван хоёр жилийн хүрд тэнгэрийн зүүн хаяатай огтлолцох цэгийн тэнд байдаг, 
2) орлогын суудал 
3) ах дүүчлэл, нөхөрлөлийн суудал, 
4) эцэг, эхийн суудал, 
5) хүүхдийн суудал 
6) гэмийн суудал, 
7) эр, эм болохын суудал, 
8) үхэл, удмын суудал, 
9) шашин бадарчлахын суудал, 
10) нэр төрийн суудал, 
11) гавьяаны суудал,
12) дайсагнал, эрхээ алдахын суудал болно.




	[←37]
	 Бархасбадийн сайн зүгт — Шар замын хүрд бүхэлдээ арван хоёр тэмдэг (Хонь, Үхэр, Хамтдах, Мэлхий, Арслан, Охин, Чинлүүр, Хилэнц, Нум, Матар, Хумх, Загас) болж хуваагдана. Энэ арван хоёр цэг бүрээс эхлэн Шар замын хүрд дотор адил талт гурвалжин, дөрвөн өнцөгт (дөрвөлжин), зургаан өнцөгт зурж дуртай цэгээсээ тойргийн голч татаж болно энэ замаар хүрдийн нэг цэгийн өөр цэгтэй холбогдох зүгийг олно. Жишээ нь, Арслан тэмдгийг эхний цэг болгож авбал Арслан нь эсрэг талдаа (голчоор) Хумхтай зүгтэй, дөрвөлжин холбоондоо Үхэр, Хилэнц хоёртой, гурвалжин (буюу секстиль) холбоондоо Хамтдах, Чинлүүр хоёртой тус тус зүгтэйг харж болно. Арслан бусад тэмдэгтэй ямар ч зүггүй байна.
Мөн түүнчлэн Шар замын хүрдийн янз бүрийн тэмдэгт байгаа гарагууд өөр хоорондоо тодорхой зүгтэй байж болох юм. Эдгээр зүг нь таатай (сайн), таагүй (муу) гэж хуваагдан; таатайд «трнгональ», «секстиль», таагүйд «дөрвөлжин», «голчийн» зүг орно.
Ийнхүү хэрэв Бархасбадь Арслангийн тэмдэгт байх үед Сугар, Буд хоёр сайн зүгт байхын тулд Хонь буюу Нум, эсвэл Чинлүүр, Хамтдахын тэмдэгт байх ёстой. Тийм байрлалын нэгэнд Санчир, Ангараг хоёр "хортой" байж болох буюу эсвэл «зүгийн» гадна байх ёстой, өөрөөр хэлбэл, Охин, Мэлхийд байх жишээтэй.




	[←38]
	 гол төлөв афет байдаг Нар, Сар — Птоломей болон хожуу үеийн бүх зурхайчид амьдралыг хөдөлгөөн хэмээн үзээд тэр нь анх түлхэгч буюу «хөдөлгөгч» (грекээр Aphesis)-өөс хамаарна гэж байжээ. Амьдрал анхны (тохиолдлын) түлхэгчээс хамаарна гэдэг нь Птоломей болон түүнийг дагагчдаас биологийн салбарт баримталж байсан механикийн үзлийг харуулж байна. Нумын харвасан сумны адил эхэлсэн амьдралын энэ хөдөлгөөнд тухайн үед ноёрхож байсан гараг гол үүрэг гүйцэтгэсэн учир түүнийг амьдралыг хөдөлгөгч гэж нэрлэн грек хэлээр афет (apetes) гэж томьёолдог бөгөөд арван хоёр жилийн хүрдийн афетын байрны (topoi aphetikoi) нэгэнд (ийм байр бүгд тав байна) байж байх ёстой. Нар буюу Сар афет болохоос гадна тухайн үед Нар, Сарны аль алин нь ямар нэгэн «афетын байранд» байхгүй байвал бусад гараг сая афет болж чадна.




	[←39]
	 Охиныг нэрийн толинд — Охин од буюу тэмдэг нэрийн толийн цэгт, өөрөөр хэлбэл тэнгэрийн дорнод хаяанд байхыг хэлж байна. Тэгэхдээ өнцөгт муу гарагууд үзэгдэхээс туйлын болгоомжилно. Арван хоёр жилийн хүрдийн үндсэн цэгүүд болох: «мандах» буюу нэрийн толь» дээд цэг буюу «дээд орой», «жаргах» буюу арван хоёр жилийн хүрд тэнгэрийн хаяатай тулах цэгийг хэлсэн бололтой.




	[←40]
	 Саахалтахыг олж чадахгүй. — Саахалтах (satellitium) тухайн үед нэгэн зүгт явж байгаа саахалт гарагийг тэмдэглэх зурхайн томьёо юм.




	[←41]
	 «Атаа жөтөө, нэр төр хөөцөлдөх...» гэж номын захад хийсэн тайлбар зөвхөн 1623 оны хэвлэлд бий.




	[←42]
	 Фома хутагт — дундад зууны католик шашин, схоластикийн гол төлөөлөгч Фома Аквинский (1225 — 1274) юм.




	[←43]
	 Платоны «Тимей» (Д бүлэг 18-р тал) «Улс» 5-р дэв. (В бүлэг» 460-р тал)-ыг үз.




	[←44]
	 Энд Кампанеллын дурдсан тоон баримт туйлын сэжигтэй байна. Кроче «Кампанеллын коммунизм» гэдэг өгүүлэлдээ. («Түүхийн материализм ба марксист эдийн засаг» гэдэг түүвэр, П. Шутяковын орчуулга» П. 1902) үүнээс их тоо дурджээ. Түүний бодсоноор XVII зууны үед Неаполд 250 000 орчим хүн сууж байсны 50 000 гаруй нь хувийн сууцанд сууж байжээ.




	[←45]
	 Албан үүрэг, урлаг, хөдөлмөр, ажил — 1643 оны хэвлэлд «Урлаг хөдөлмөр» гэсэн үг байхгүй.




	[←46]
	 Зөвхөн шоо... тоглоом тоглохыг хориглоно — Сольмийн хэвлүүлсэн Итали хэвлэлд хориглодог тоглоомын дотор хөзөр бас бий.




	[←47]
	 Архад нарыг бүр магтдаг юм. — Кампанелла "Архдуудын үйлст" (бүлэг 4 гэх мэт) бичсэн христосын хүй нэгдэл, түүний «хэрэглээний коммунизмын» шинжийг хэлсэн байна. Христосын эртний хүй нэгдлийг коммунист шинжтэй хүй нэгдэл болгон өргөмжлөх явдал Кампанеллаар үл барам бараг ХIХ зууны үед хүртэлх бүр хожуу үеийн утопи үзэлтнүүдийн шинж байсан юм.




	[←48]
	 Ромын Климент — Ромын хийдийн анхны хамбын нэг. Олон зохиолыг түүний гэх боловч лавтай нь МЭ 92 — 101 оны үед хамаарах «Коринфянчуудад явуулсан Климентийн анхны илгээлт» гэгч л түүний зохиол болно.




	[←49]
	 Глосса — Тайлбар. Кампанелла Грацианы зохиолын тайлбарласан хэвлэлийг (XII зуун) хэлж байна.




	[←50]
	 Тертуллиан (160 орчмоос 222) — Христос шашны бандид. Түүний зохиолуудад христосын анхны хүй нэгдлүүдийн ахуй байдлын тухай сонин мэдээ бий.




	[←51]
	 «Гэхдээ миний бодоход, тэд энэ талаар алдаж байж болох юм» гэдэг энэ өгүүлбэрийн тэнд 1643 оны хэвлэлийн захад тайлбар бий. Үүнд: «Үүнээс гадна нийтийн гэдгийг тэрс үзэл» гэж үзсэн Скотыг эсэргүүцсэн «Мессийн хант засгийн тухай» номын асуулт 4-ийг үз. Тэгэхэд Скотын муу ойлгосон хутагт Фома, Августин нарын сургаал, Константинополийн чуулганы тогтоолоос үзэхэд тэрс үзэл биш болж байна. Мөн энэ асуудлыг авч үзсэн «Антимак-киавеллизмыг» үз гэжээ. 1623 оны хэвлэлд энэ тайлбарыг өөрөөр найруулж товчилжээ.




	[←52]
	 Бага Катон (МЭӨ 95 — 46 он) Ромын төрийн зүтгэлтэн, Кампанелла Катоны бодлыг Плутархын намтраас авсан байна.




	[←53]
	 Николайчуудын тэрс үзэл. — Христос шашны анхны тэрс үзлийн нэг энэ талаар мэдээ маш бага бөгөөд лавтай биш. Түүнийг анхны долоон дьяконы нэг болох Николайн нэртэй холбож үздэг, хожим нь тэр тэрс үзэлтэй эхнэр нийтийн байх ёс бус зан аашны сургаалыг холбон үзэх болсон.




	[←54]
	 Кайета (Гаэтоно) (1480 — 1547) — Италийн бандид, Фома Аквинскийн зохиолд тайлбар бичсэн хүн




	[←55]
	 Хөвгүүдийг зэвсэг хэрэглэхэд сургана. — 1643 оны хэвлэлд «хөвгүүдтэй хичээллэнэ» гэж бий.




	[←56]
	 Амазонк — дайчин морьт эмэгтэйчүүдийн домогт аймаг. Бас Кампанелла 109-р талд «шинэ амазонкийн» тухай дурдсаныг Африкт байсан эмэгтэйчүүдийн морин цэргийг хэлсэн байх аа гэж ойлгох хэрэгтэй.




	[←57]
	 Берман — Брахманизм буюу барманизм бол энэтхэгчүүдийн бурхны шашны өмнө байсан шашин. Тэр шашны сургаал ёсоор юм бүхэн дээд бурхан болох Брахаас үүсээд эргэж түүнд шилжинэ. Үүний үндсэн дээр сүнс шилжинэ гэдэг сургаал гарчээ. Энэ шашны лам нар дээд язгуур буюу берманчуудын үе залгамжлагчид болно.




	[←58]
	 Иисус Навин — Библид өгүүлснээр, Моисей таалал төгссөний дараа еврейчүүдийн тэргүүлэгч байсан хүн.




	[←59]
	 Маккавейчууд — Иудейчүүдийг зуун жил орчим (МЭӨ 37 он хүртэл) захирсан еврейн хааны угсаа, Маккавейчууд Сирийн эрхшээлийн эсрэг бослогыг толгойлж түүний дарлалаас Иудейг чөлөөлжээ.




	[←60]
	 Сципион — Нэг овгоос гаралтай Ромын хэдэн жанжны нэр. Кампанелла тэдний дотроос хэнийг нь хэлснийг мэдэхэд бэрх.




	[←61]
	 Үхэр буу гэж нэрлэгдэх... — 1643 оны хэвлэлд зэвсэг хэрэгслийг зөөх тухай хэдэн үг орхисон байна.




	[←62]
	 Ногоо сүлжин хийсэн эрих — Ийм эрих өгдөг заншлыг Камнанелла эртний Ромоос авчээ. Хамгийн хүндтэй нь царсны навч байна. Бас ялагч дайсныхаа хөө хуягийг өргөх заншлыг Ромоос авчээ.




	[←63]
	 Хүнд зэвсэгт морин цэрэг. — 1643 оны хэвлэлд «хөнгөн зэвсэгт дайчид» гэж бий.




	[←64]
	 Кикн рүү Ахилл дайран орох — Кикн бол грек домогт гардгаар Посейдон бурхны зэвсэгт дийлэгддэггүй хүү, түүнийг Тройны дайны үед Ахилл газар унагаж дуулганы оосроор боомилон алжээ. (Овидий, «Метаморфоз», XII дэв. 64 — 145-р тал).




	[←65]
	 Хөлөөрөө морио жолоодох нууц — Тодорхой бичсэн юм байхгүй.




	[←66]
	 Харин тулалдааныг зөвшөөрөхгүй. — Энэ өгүүлбэрийн дараа 1637, 1643 оны хэвлэлд «учир нь үүгээр шүүх доромжлогдоно, мөн түүнчлэн тэр нь зөвтөн хүн ялагдсан үед шударга бус явдалд олонтоо хүргэнэ» гэж нэмсэн бий. Цааш нь 1623 оны хэвлэл мэтэд тулалдааныг үл зөвшөөрөх явдлыг «рыцарийн» хуулийн хэв хэмжээг халсан шинэ хуулийн гол шинж болгон Кампанелла харуулжээ.




	[←67]
	 Георгика — (тариачин гэсэн грек үгнээс гаралтай), түүний дор байгаа Буколика — (малчин гэсэн грек үгнээс гаралтай) — Вергилийн газар тариалангийн тухай яруу найраг, «Малчдын» шүлгийн цоморлог (эклог) нь «Георгикууд» «Буколикууд» гэж нэрлэгддэг («Вергилий. Хөдөөгийн яруу найрагч» «Academia» 1933 гэсэн хэвлэлийн С. Шервинскийн орос орчуулгыг үз).




	[←68]
	 Авраам — Библийн тэргүүн хамба Еврейн ард түмний домгийн өвөг.




	[←69]
	 Мичид — Үхэрийн хойг одонд багтдаг багахан бүлэг од.




	[←70]
	 байнга сонирхдог — Энэ өгүүлбэрийн дараа 1643 оны хэвлэлд: «Тэд христосын ёсыг бахархаж, өөрсдийн хувьд, бидний хувьд Архдын ёс тогтоно гэж итгэл төгс хүлээдэг юм» гэж нэмжээ.




	[←71]
	 Каукакин — Энэтхэг — хятадын нэг муж (Кокинхин).




	[←72]
	 Каликут — Энэтхэгийн Малабар тойргийн төв хот. Энд 1498 онд Воско де Гама иржээ.




	[←73]
	 Дөрвөн хатуу тэмдэг. — Шар замын хатуу тэмдэг гэдэг нь Үхэр, Арслан, Нум, Хумх тэмдэг буюу жилийн дөрвөн улирлын эхлэх тэмдгийн дараах нь болно. Тэдгээрийг «Хатуу» гэж нэрлэсний учир бол жилийн дөрвөн улирал бүрд тэдгээрт Нар орох хугацаа хатуу тогтсонд байгаа юм.




	[←74]
	 Хотынхоо суурь тавьжээ. — 26-р тайлбарыг үз. Кампанелла хотын суурь тавих тухай «Зурхайн ухаан» гэдэг номд (1630. VI дэв. 4-р бүлэг, 1-р зүйл) өгүүлсэн, тэгэхдээ түүнийг хэзээ хамаагүй тавьж болох хэдий боловч зурхайн тодорхой ёсыг дагах учиртай гэж заажээ.




	[←75]
	 Фортун Их Хэүртэй хамт — Фортун гэдэг нь зурхайн ухаанд Нар, Сарны байрлалаар тодорхойлдог нэрийн толийн онцгой цэгийг хэлсэн бололтой. Их Хэүр (арабаар «чөтгөр») бол Тэнгэрийн онгоцны гайхалтай өөрчлөгддөг нэг од юм.




	[←76]
	 Абсид — Гараг дэлхийд хамгийн ойртох, дэлхийгээс хамгийн холдох (дэлхийг хөдөлгөөнгүйгээр авч үзнэ) тойрог замын хамгийн эцсийн хоёр цэгийг абсид гэнэ. Энэ хоёр цэгийн нэгдүгээрийг нь ойртол, хоёрдугаарыг нь алсдал гэнэ. Тэр хоёрыг шууд холбосон шугамыг абсидын шугам гэнэ.




	[←77]
	 Буд баяртай — Өөрөөр хэлбэл «аятайхан» гараг болох Бархасбадийн шинжтэй байна.




	[←78]
	 «...түрүүн нэгэнт заасан билээ» гэсэн үгийн дараа 1643 оны хэвлэлд: «Учир нь юмсын шалтгааныг бурхан тогтоосныг мэргэд ашиглахаас биш, завших ёсгүй гэж тэд ярьдаг юм» гэж нэмжээ. Энэ бол зурхайн ухааны дүгнэлтийг зөөлрүүлэх гэсэн нэмэлт ажээ.




	[←79]
	 Соляриудын өвчний тухай — Өвчин, түүний шалтгаан, мөн түүнчлэн түүнийг эмчлэх аргын тухай бичсэн зүйл бол Гиппократ, Цельс, Гален зэрэг эртний эмч нарын сургаал дээр үндэслэгджээ.




	[←80]
	 Биеийн дасгал — 1643 оны хэвлэлд: «хэрд тааруулах, биеийн дасгал» гэж бий.




	[←81]
	 Унадаг өвчин — унадаг өвчнийг эрт үед оюун ухааны их авьяас билгийн тэмдэг хэмээн үзэж «ариун өвчин» гэж нэрлэж байжээ.




	[←82]
	 Скот — Дунс Скот (1265 — 1308) бол нэрт бандид-схоластик үзэлтэн.




	[←83]
	 Каллимах — МЭӨ III зууны үеийн Александрын эрдэмтэй, яруу найрагч.




	[←84]
	 Юстицарий — Цэргийн гэж нэрлэгдэх тусгай төрлийн дасгал буюу тэмцэлдээний удирдагч бололтой. Энэ төрлийн албан тушаалд мөн мэсчний албан тушаал хамаарна.




	[←85]
	 Нүдийг нүдээр — Кампанелла энэ хуулийг Библийн өнөд эртний гэрээс гэдэг хэсгээс авчээ.




	[←86]
	 Ликтор — Эртний Ром Улсад бараа болж яваа албаны хүнийхээ эрх дархын тэмдэг болгон дотор нь сүх хийсэн гишүүн боодол авч явдаг гүйцэтгэгч цагдаа. Харин энд бол яргачны туслагчийг хэлсэн байна.




	[←87]
	 «Өөрийнхөө нүглийг нийт ард түмэнд мэдэгдэж» гэсэн үг 1643 оны хэвлэлд байхгүй.




	[←88]
	 Астроляби — тэнгэрт одны байрлалыг тодорхойлоход хэрэглэж байсан өнцөг хэмждэг багаж.




	[←89]
	 Ертөнцийн дөрвөн эргэлтийн цэг — Мэлхий, Чинлүүр, Матар Хонины тэмдэг юм. Тэдгээрээс жилийн улирал эхэлнэ үүнд: Мэлхийн тэмдэг зуны туйл, Чинлүүр — намар өдөр шөнө тэнцэх, Матар-өвлийн туйл, Хонь-хавар өдөр шөнө тэнцэх болой.




	[←90]
	 Аароны баринтагтай адил боловч — Үүний дараа 1637, 1643 оны хэвлэлд «Байгалийг тусган хийсэн гайхалтай уран хийцээрээ ялгаатай» гэж нэмжээ.




	[←91]
	 Тэд жилийг одны жилээр биш, харин эргэх замын жилээр тоолдог. — Эргэх замын жил бол нар, хаврын өдөр шөнийн тэнцлийн цэгээр дайран гарах хоёр үеийн хоорондох хугацаа юм; одны жил гэдэг нь нарны бүтэн эргэлтийн буюу нар тэнгэрийн нэг цэгээс яваад тэндээ эргэж ирэх хугацаа юм. Өдөр шөнийн тэнцлээс түрүүлэх буюу урьдах өөрөөр хэлбэл хаврын өдөр шөнийн тэнцлийн цэг алгуур хоцрох хөдөлгөөний улмаас эргэх замын жил одны жилээс богино («түүнээс урьтана»).




	[←92]
	 Хазайлтад — Шар зам Дэлхийн бүслүүрт хазайх хазайлт (Нарны жилийн хөдөлгөөний тойрог) алгуур өөрчлөгдөхийг хэлж байна.




	[←93]
	 Лууны толгой — Лууны толгой. Лууны сүүл гэж сарны хөөрөх, доошлох тогтолцол, өөрөөр хэлбэл Сарны тойрог зам Шар замтай огтлолцох цэгийг хэлнэ. Кампанелла энэ хоёр «огтлолцол» цаг ямагт Шар замаар баруун зүгт хөдөлж, арван ес орчим жил болоод бүтэн эргэлт хийдэг, Сарны тойрог замын хавтгайн байдал өөрчлөгдөхийг хэлж байна.




	[←94]
	 Тэд Птоломейг магтаж... — Кампанелла Галилейг хамгаалан тэмцэж байсан мөртөө Коперник, Галилей нарын сургаалын мөн чанарыг ойлгоогүй бөгөөд өөрийн физик, зурхай, шашин, гүн ухааныхаа үзэл дээрээ тулгуурлан одон орны сургаалаа гаргахыг «Наран хотдоо» оролдсон байна. Кампанелла газар төвтэй (Птоломейн) сургаал, наран төвтэй (Коперникийн) сургаалын аль нь зөв болох тухайн асуудлаар гуйвж байсан нь шүүмжлэлийн нь эцэст (тэгэхдээ тэд Нар доод ертөнцийн төв болж байна уу гэдэгт ч... итгэхгүй... гэснээр) харагдаж байна.




	[←95]
	 Аристарх (МЭӨ III зуун) дэлхийн тэнхлэгээ эргэнэ, нарыг эргэнэ гэж сургаж байсан Грекийн одон орны судлаач




	[←96]
	 Филолай (МЭӨ V зуун) Пифагорын шавь. Дэлхий бөмбөрцөг хэлбэртэй гэж сургаж байсан учир түүнийг наран төвт сургаалын талын хүн гэдэг. Гэтэл Филолайн зохиолоос бидний үе хүртэл бага хэмжээний тасархай хүрч ирсэн болохоор түүний сургаалыг тодорхойлох аргагүй. Наран төвт сургаалыг бас Пифагорын сургаал (1616 оны папын хорионд Коперникийн сургаалыг «Пифагорын хуурамч сургаал» гэж нэрлэсэн) гэлцэх хэдий боловч энэ нь буруу юм. Пифагорын сургаал нь дэлхий төвт сургаал байсан.




	[←97]
	 Иисус Христосын мэрэг — «Ертөнц сөнөхийг» ёрлосон ёрын тухай «мэргийг» хэлж байгаа бололтой.




	[←98]
	 «Өөр олон юмны талаар» энэ үг зөвхөн 1623 оны хэвлэлд бий.




	[←99]
	 Тэд Аристотелийг үзэн ядаж. — Аристотелийн сургаалаар ертөнц бүтээгдээгүй, бий болоогүй, мөнх байж байсан. Энэ сургаал христосын болон зурхайн ертөнцийг үзэх үзэлд харш байв.




	[←100]
	 Гажгийн үндсэн дээр — Гараг яг дугуй хөдөлгөөнөөсөө хазайсны улмаас




	[←101]
	 Птоломей, Коперникий эксцентрик, бага цагаригийг — Птоломейн онолоор гарагууд хоёр хөдөлгөөнтэй, тэдгээр нь дэлхийн орчмоор том тойргоор явдаг нэг төвийн орчмоор бага тойрог буюу «эпициклээр» явна. Энэ хоёр хөдөлгөөний тохиол тэнгэрийн мандалд гарагуудын явдаг харагдах замыг бий болгох бөгөөд тэр нь хэд хэдэн гогцооноос тогтсон байна. Грекийн одон орны судлалч Гиппарх (МЭӨ II зуун) нар, сарны хөдөлгөөнийг ажиглаж Птоломейгоос бүр өмнө энэ хөдөлгөөний жигд бишийг тогтоосон байна. Жигд бишийн учир нь, эдгээр гарагийн тойрог хөдөлгөөний төв нь дэлхийн төвтэй тохирохгүй, харин эксцентрик тойргоор буюу Кампанеллын хэлж байгаагаар бол эксцентрикээр» хөдөлдгөөс болж байна гэж тайлбарлажээ. Дэлхийн төв, эдгээр тойрог замын төв хоёрын хоорондох зайг эдгээр тойрог замын хигээсэнд харьцуулсныг тойрог замын голч гэж нэрлэжээ. Коперникийн бага тойрог гэдэг нь Птоломейгоос өөр утгатай үүнд: энэ нь гарагийн жинхэнэ хөдөлгөөн дэх тойрог замын эксцентрик чанараар тайлбарлаж болохгүй гажгийг тайлбарлах утгатай юм.




	[←102]
	 Ганцхан, тэнгэр — Птоломей болон эртний бусад одон орны судлалч нарын тусгай тусгай тэнгэр буюу мандал байдаг гэсэн сургаалыг эсэргүүцжээ.
Кампанелла цааш нь тэнгэрээр гарагуудын явах харагдах хөдөлгөөнийг бичээд тэдгээр хөдөлгөөний талаарх өөрийн тайлбараа хийж гарагууд заримдаа урагшаа, заримдаа хойшоогоо явдаг, заримдаа зогсдог гэжээ. Тэдгээр харагдах хөдөлгөөний нарийн төвөгтэйн учир нь тэдгээр нь нарыг тойрон явах дэлхийн хөдөлгөөнтэй таарснаар тайлбарлагдана. Кампанелла өөрийн тайлбараа одон орны судлалын хамтад физик, зурхайн ухааны тайлбар дээр үндэслэн хийжээ. Кампанелла өөрийнхөө үеийн одон орны судлалчидтай санал нийлэхгүй, гарагуудын «ухрах хөдөлгөөнийг» жинхэнэ юм биш, харин харагдах хөдөлгөөн гэж үзэж байсанд түүний томьёоллын сонирхолтой тал нь юм.




	[←103]
	 Тохиох, дөрвөлжлөх, эсрэг оршилт — дэлхий, нар хоёртой харьцуулсан гарагийн янз бүрийн байрлал юм:
Тохиох — нарны өмнө буюу хойно байгаа гарагийн байрлал (сарны хувьд бол шинэ сар) юм. 
Дөрвөлжлөх — энэ бол дэлхийгээс гараг, нар луу татсан шулуун тэгш өнцөг үүсгэж байхуйцаар байрласан гарагийн байрлал (сарны хувьд бол эхний, эцсийн хагас) юм. 
эсрэг оршилт — нарны эсрэг цэгт байгаа гарагийн байрлал (сарны хувьд бол тэргэл сар) юм.




	[←104]
	 Нэгдүгээр огторгуй — Энд хөдөлгөөнгүй оддын огторгуйг хэлжээ. Наран Хотын иргэд зөвхөн нэг огторгуй байдаг гэж баталдаг гэж Кампанелла бичсэн мөртөө энд Птоломейн нэр томьёо хэвээр хэрэглэсэн байна. Нэг хоногт сар огторгуйн зүүн зүгт 13° явна.




	[←105]
	 Тэнэмэл одод — грекийн «гарагууд» гэдэг үгийн орчуулга юм.




	[←106]
	 Нар умард хагаст өмнөд хагасаас удаан байдаг. — учир нь нарны хөдөлгөөн жигд биш, дэлхийн умард хагасын хавар, зун хоёр 186 хоног орчим үргэлжилдэг бол өмнөд хагасын хавар зун (манайд бол намар, өвөл) дөнгөж 179 хоног үргэлжилдэг.




	[←107]
	 Халдейчууд — Дээр үед Вавилоны баруун өмнөдөд байсан ард түмэн. Халдейчууд египетчүүдийн зэрэгцээгээр одон орон, зурхайд алдартай гэж алдаршиж байсан.




	[←108]
	 Нар доод ертөнцийн төв болж байна уу... — Энэ бол дараагийн өгүүлбэрт Птоломейн сургаалаас Кампанеллад төрсөн янз бүрийн эргэлзэл товч нэгдэн оржээ, гэвч тэр тэдгээрийг шууд няцааж зүрхлээгүй. «Бусад гарагийг сар эргэдэг үү» гэсэн үг бол Бархасбадийн дагуулуудыг Галилей нээснийг битүүдээ хэлжээ. Энэ нээлт 1610 онд хэвлэгдсэн болохоор 1602 оны орчим бичсэн «Наран хотын» анхны эхэд гарагийн дагуулын тухайд юу ч дурдаагүй байсан нь ойлгомжтой юм. Энэ нээлтийн тухай (гэхдээ Галилейг нэрлэхгүйгээр) Кампанелла «Зурхайн ухаандаа» (1630) дурдсан, тэгэхдээ огторгуйн дурангийн хүчээр нээсэн зөвхөн Бархасбадийн дөрвөн дагуулын тухай биш, бас Санчирын хоёр дагуулын тухай дурджээ. Санчрын хоёр дагуул гэдэг нь үнэндээ түүний цагаригийн хэсэг байсан. Кампанеллын зурхайн бодлын хувьд бол (Кампанелла өөрийн нь хэлснээр) нар дэлхийг эргэдэг үү, дэлхий нарыг эргэдэг үү гэдгийн ялгаа огт хамаагүй, учир нь түүний дүгнэлтэд зөвхөн харагдах буюу мэдрэлд өртөгдөх хөдөлгөөн хэрэгтэй байснаас биш мөн чанартаа ямар байх нь хамаагүй байсан.




	[←109]
	 Ямар нэгэн хоосон ахуй хамт байшгүй юм гэсэн үгийн дараа 1643 оны хэвлэлд «тэгэхдээ тэд бодислог хязгааргүйг зөвшөөрөхгүй» гэж нэмжээ.




	[←110]
	 Аливаа биет юм буй болохын зайлшгүй нөхцөл — 1643 оны хэвлэлд «зайлшгүй нөхцөл» гэдгийн оронд «туйл» гэсэн үг бий.




	[←111]
	 Түрүүн байгаагүй болно — Үүний дараа 1643 оны хэвлэлд «мөн түүнчлэн хоосон ахуй, бодит эх гэсэн энэ хоёр эхээс эцсийн бодит эх метафизик ёсоор бий болно» гэж нэмжээ.




	[←112]
	 Гаргасан юмныхаа шинжийг («a quo procedit») гэсэн үгийн дараа 1643 оны хэвлэлд «et non recedit» гэж бий.




	[←113]
	 Платонтой хамт — Платоны «Улс төрийн бодлого» (гар бич. 269) гэдэг яриан зохиолыг үз. Платоны ертөнцийн үүслийн сургаал түүний «Тимей» гэдэг зохиолд тодорхой бий.




	[←114]
	 Абсид шилжих — Кампанелла абсид шилжих гэж Коперник өөрийнхөө үеийн ажиглалтыг Птоломейн үеийн ажиглалттай харьцуулсны үндсэн дээр гарагуудын тойрог замын хэлбэр байрлал алгуур өөрчлөгддөг болохыг тэмдэглэснийг хэлсэн нь илэрхий. Зурхайн янз бүрийн бодол, мэргийн үндсэн дээр манай эриний 1000 онд ертөнцийн төгсгөл ирнэ гэж олон хүн бодож байжээ. Кампанелла өөрөө 1600 онд ертөнц төгсгөл эс болсон ч ертөнцөд ямар нэгэн агуу их эргэлт болно гэж бодсон нь энэ «үйлийн үрийн» жилийн эхийг тохиолдуулан өөрөө толгойлж Калабрид бослого хийх гэсний нэг шалтгаан болжээ.




	[←115]
	 Их их тохио гэж гарагуудын тохиог хэлжээ.




	[←116]
	 Өөртөө хүсээгүй юмыг... Евангелийн үг (Матфей, 7, 12, Лука, 6, 31).




	[←117]
	 Энэ зуунд тавин мянган жилийн дотор гарснаас илүү олон ном гарсан. — Олон улсын ном зүйн хүрээлэнгийн тооцоолсноор 1436 — 1500 онд 30742 төрлийн ном, 1500 — 1600 онд 285824 төрлийн, 1600 — 1700 онд 972 300 төрлийн ном тус тус хэвлэгдэн гарчээ.




	[←118]
	 Мэлхийн гурвалжинд их их тохио. — «Тохио» гэж Шар замын тодорхой тэмдэгт гарагууд тохиохыг тэмдэглэх зурхайн томьёо юм. «Мэлхийн гурвалжин» гэдэг бол өөр хоорондоо «гурвалжин» буюу «тригональ» холбоонд байгаа Мэлхий, Хилэнц, Загасан тэмдгийн үүсгэж байгаа гурвалжин юм




	[←119]
	 Хүн таван одонд шинэ од. — Энэ шинэ од Хүн таван одны ордонд 1572 оны намар гялсхийж үзэгдсэн, түүний гялбаа өдөр хүртэл харагдахаар хурц байсан. 1574 онд тэр од огт харагдахгүй болжээ. Энэ одны байдлыг Тихо Браге тэмдэглэн бичжээ.




	[←120]
	 Дуран авай, дууны дуран. — Дуран авайг 1608 оны үед зохиосон. Үүний зэрэгцээгээр эртний эрдэмтэд тэнгэрийн мандал өөр хоорондоо харшилдсанаас гардаг мэтээр сургаж байсан тэнгэрийн хөг буюу тэнгэрийн мандлын хөгжмийг (Цицерон, «Сципионы зүүд» мэтийн зохиолоос үз) сонсох дууны дуран зохион бүтээнэ гэж Кампанелла зөгнөжээ.
Соляриуд тэнгэрийн мандлын тухай сургаалыг үгүйсгэж зөвхөн ганцхан тэнгэрийг зөвшөөрдгийг Кампанелла энд тас мартсан байна




	[←121]
	 Мэлхий бол Сугар, Сарны эмэгтэйн тэмдэг — Зурхайн ухааны сургаалаар бол Шар замын тэмдгүүд гарагуудын нэгэн адил янз бүрийн шинжээрээ ялгагдана үүнд: «эрэгтэй», «эмэгтэй» «усан» (буюу «нойтон») «хийн», «галын» гэх мэтээр хуваагдана.
Хожуу үеийн хэвлэлүүдэд «тэр чинь усны тэмдэг шүү дээ» гэдэг үгийн дараа доорх зүйл байна (үүнийг 1643 оны хэвлэлээс авав) Үүнд:
«Тэгээд ч одод үүнийг яаж мэдэж хийх юм бэ? Юм бүхэн бурхны тогтоосон хугацаанд болж байдаг юм чинь. Тэд аль түрүүнээс зурхайн ухааныг дэндүү сониучилж байна!
Далайн жуулчин
Тэд над ингэж хариулсан юм. Бурхан бол юмны шууд түгээмэл шалтгаан юм, тэгэхдээ энэ бол тусгай шулуун шалтгаан биш, харин түгээмэл эх, хүчин мөн. Учир нь Петр идэж байхад бурхан идэхгүй, бурхан идэх, шээх, авахын шууд шалтгаан болсон бололцоо чадвар олгодог хэдий боловч өөрөө шээх, хулгайлахгүй, бурхны шалтгааны өмнө ямар нэгэн шалтгаан байхгүй, тэр шалтгааны хувьд аливаа өөр шалтгаан нь бурхны үйлийн хязгааргүйн хувилбар болдог.
Буудлын даамал
Аяа, бас манай схоластик эрдэмтэд ялангуяа бурхан багш Фома түүний тухай шууд холбооны утгаар авч үзэхэд; нэгдүгээр шалтгааны үйлчлэл нь хоёрдугаарыг бодвол илүү их шууд шинжтэй байдаг гэж баталдаг Магометын гүн ухаантнуудын эсрэг зохиолдоо гойд сайхан өгүүлсэн байдаг; түгээмэл шалтгаан нь хувийн шалтгаан шиг холбооны байдлаар биш, харин эхийн байдлаар шууд үйлчилдэг гэж түүний сургасныг үзээрэй. Үргэлжлүүлээрэй.
Далайн жуулчин
Тэгээд тэд бурхан бүх юмны ирээдүйн үйлдэл, түгээмэл болон тусгай шалтгааныг бий болгосон, тэгэхдээ тусгай шалтгаан нь түгээмэл шалтгаан үйлчлээгүй байхад үйлчлэхгүй гэж ярьдаг. Тэгэхлээр хэрэв нар ээхгүй бол ургамал ургахгүй. Бас улирал солигдох нь түгээмэл, өөрөөр хэлбэл, тэнгэрийн шалтгаанаас хамаарна, ингэхлээр бидний бүх үйлдэл тэнгэрийн үйлдлийн улмаас бий болно. Гэхдээ чөлөөт шалтгаан цагийг өөрийнхөө хувьд ч, заримдаа бусад юмны хувьд ч ашиглана. Учир нь хүн наргүй үед галын хүчээр модыг цэцэглүүлнэ, дэнгээр гэрийг гэрэлтүүлдэг. Байгалийн шалтгаан цагаас аргагүй хамаарна. Ийнхүү байгалийн шалтгааны эрхээр нэг юм өдөр, нөгөө нь шөнө болно, нэг нь өвөл, нөгөө нь зун буюу хавар, эсвэл намар болохын адил нэг юм нэг зуунд болж байхад нөгөө нь өөр зуунд болно. Бас чөлөөт шалтгаан шөнө болоход унтахад, өглөө болоход босоход хүргэхгүй мөртөө өөрийн эрх ашигт цаг солигдохыг ашиглах замаар өөрийн шаардлагын дагуу үйлчлэхийн нэгэн адил Мэлхийд их тохиол болох үед буу хийх буюу ном хэвлэхийг бас Хонинд их их тохиол болох үед хаант засаг тогтоохыг ч тулгахгүй. Энэ нь бас бусад зүйлд есдүгээр сард тариа хураах, гуравдугаар сард мод тэгшлэн засах зэрэг нэгэн адил хамаарна. Бас тэд чөлөөт зоргоос хамрах үйлдэл, жам бусын үйл явдлыг урьдчилан таахад зурхайг ашигласнаас өөр хүний хувьд түүнийг цэцэн христос шашинтны тэргүүн лам хориглоно гэдгийг үнэмшиж чадахгүй, учир нь од жам бусын үзэгдлийн хувьд зөвхөн ёр болно, байгалийн үзэгдлийн хувьд түгээмэл шалтгаан, дур зоргын үйлдлийн хувьд зөвхөн шалтаг, өдөлт түүнд хүргэх сэдэлт болно. Нарны мандал биднийг орноос хүчээр босгодоггүй, харин шөнө босоход тохиромжгүй, харин унтахад тохиромжтой байдгийн нэгэн адил босоход тохиромжтой болгож өдөж өгдөг шүү дээ. Одод нь биед, биеийн шинж болохын хамтад биеийн эрхтэнтэй холбоотой сэрэлд үйлчлэх замаар чөлөөт дур зоргод дам, тохиолдлын байдлаар нөлөөлөхөд оюун ухаан энэ сэрлийн хүчээр нэг бол хайр, эсвэл үзэн ядалт буюу уур хилэн мэтийн бусад тачаалд өдөгдөнө. Тэгэхдээ, оюун ухаан өдөгдсөн, тачаалд автагдан түүнд хүрч ч мэднэ хүрэхгүй байж ч мэднэ. Ийм байдлаар хүмүүс өөрийгөө оюун ухаанаараа биш, харин ихэвчлэн сэтгэлийн өдөлтөөрөө жолооддогоос болж оддын заасан тэрсүү үзэл дайн дажин, өлсгөлөнгийн аль аль нь гол төлөв гарч байгаа юм, үүний улмаас оюун ухаанд харш юм үйлдэж, байгаа юм. Харин зарим үед хүмүүс тачаалаа ухаалаг дагадаг. Жишээлбэл: шударга хилэнгийн бадралтаар шударга дайн хийдэг билээ.
Буудлын даамал
Мөн энэ тухай бурхан багш Фома, бас манай тэргүүн лам гайхалтай сайхан өгүүлсэн байдаг. Фома тохиолдлын үйл явдлын талаар хүртэл таамаглан мэргэлж байсан бух схоластик нарынхаа хамт зурхайг анагаах ухаан, тариалан, далайн жуулчлалын аль алинд хэрэглэж болно гэж байсан юм. Тэгэхдээ хар санаа гаргах, эдгээр мэргийг хортойгоор ашиглах явдал өсөж байгаагийн улмаас тэд тэгж таамаглахыг хориглохгүй байгаа боловч таамаглал дээр үндэслэсэн мэргийг дандаа худал болдог гэдгээс биш, харин ихэнхдээ буюу дандаа аюултай байдаг учраас хориглож байна. Зурхайд итгэсэн хаан, улс түмэн тоо томшгүй буюу шууд хөнөөлтэй, эсвэл ашигтай хэдий боловч Арбак, Агафокл, Друз. Архелай нарын жишээгээр харагдсан шиг сүйрэх юмыг хийдэг билээ: эцэст нь Тихо Брагийн мэргэд итгэсэн Финляндын нэг гүнгийнх шиг юмыг итгэн хүсэхэд хүрэх болно. Иймэрхүү улаан цайм мэхлэгчдийн мэргэд итгэсэн хаад манай тэргүүн лам нарыг олон зүйлээр шоолдог.
Далайн жуулчин
Соляриуд бас тэгж зарим нэгийг нь худал гэж, нөгөө нэгийг нь онгод тахих буюу эрх чөлөөг устгахад, эсвэл улсын байгууллагыг задран унахад хүргэж болох учраас аюултай хэмээн хориглох хэрэгтэй гэж ярьдаг. Нөгөөтээгүүр, соляриуд одны үйлээс зайлсхийх аргыг аль түрүүн олсон учир нь, бурхан аливаа эрдмийг ашиг болог гэж заяадаг шүү дээ гэдгийг би танд хэлэх байна. Ийм учраас аливаа хиртэлт сайн гарагууд голлосны улмаас болох зөвхөн зохисгүй буюу хортой гарагуудын хоорондын шууд хөнөөлтэй хиртэлт-эсвэл муу ёрлосон сүүлт од ойртох буюу афетийн байранд муу зүг гарч одод хүнд золгүй явдлаар заналхийлэх үед тэр хүнийг анхилам сайхан цуу цацаж, үнэртэнтэй хольсон лаваар хийсэн долоон зул асаасан цагаан байшинд оруулж тэнгэрээс агаарт тарж байгаа хорыг сарниулахын тулд сайн хөгжим хөгжимдөж баясгалантай яриа хөөр дэлгэнэ.
Буудлын даамал
Яасан, үнэхээрийн ашигтай бүх арга, тэдгээрийг ямар цэцэн хэрэглэдэг юм бэ? Тэнгэр бодислог зүйлээр нөлөөлж байгаа болохоор түүнийг мөн бодислог зүйлээр эсэргүүцэж болох юм. Харин зулын хүчин чадал нь түүний тоонд байгаа юм шиг харагдаж мухар сүсэг төрүүлж байгаа болохоор зулын тоог эсэргүүцмээр байна.
Далайн жуулчин
Үнэхээр, тэд тооны нөлөөлөх шинжийн тухай Пифагорын сургаал дээр тулгуурладаг юм тэгэхдээ, мухар сүсгийн хүчээр тэгдэг эсэхийг би мэдэхгүй. Тэд дан ганц тоог биш, харин эмчилгээний зүйлтэй холбоотой тоог үндэс болгодог юм.
Буудлын даамал
Тэгэх юм бол энэ чинь мухар сүсэглэл огт биш. Учир нь ямар ч жаяг, бурхны ямар ч номд тооны хүчийг үгүйсгэсэн зүйл байхгүй, харин ч эмч нар энэ хүчийг өвчний давтагдах, гэнэт буурах үед хэрэглэж ашигладаг. Тэгээд ч бурхан бүх юмыг тоотой, жинтэй хэмжээтэй бий болгосон гэж номд хэлсэн байдаг, бас тооны далдын шинж долоон өдөр бүрээ үлээсэн долоон тэнгэр, долоон аяга, долоон аянга, долоон зул, долоон тамга, долоон сахил ариун сүнсний долоон бэлэг, Захарын чулууны долоон мэлмийгээр бий болгосон гэдгээр батлагдаж байна. Энэ нь Августин хутагт, Иларий, Ориген хутагт нарын тоон тухай, ялангуяа долоон хэмжээний тухай гүн ухааны яасан олон сэтгэмж гаргав аа! Ингэхлээр соляриуд тэнгэрээс бууж ирж байгаа эмгэгийг анагааж, чөлөөт хүсэл зоригийг хамгаалж байгаа болохоор тэднийг би буруушаахгүй.
Моисей долоон зулаараа тэнгэрийг хэрхэн дуурайсны нэгэн адил тэд долоон бамбараараа тэнгэрийг дуурайж байна шүү дээ. Ром Улсад бурхнаас гаралтай хүчийг дан ганц тооны хүч гэж үзээд бодис юмтай холбоогүй бол тоо нь хэрэггүй, хүчгүй болохоор байхад тэр зохих тооны бодис юмтай холбоогүйгээр авч үзэхийг л мухар сүсэг гэж үздэг. Түүнчлэн тэнгэрийн үзэгдэл буюу өвсийг холбогдолгүй юманд нь хэрэглэхийг оролдогч хүн мухар сүсэг гаргаж байгаа нь тэр: энэ бол ёстой сахилаас цаашгүй явдал, бурхныг дуурайгч шулам тоог бий болгосон бурхныг дуурайж байгаа хэрэг. Бас Вергилийн хувьд бол тэр сондгой тоонд дуртай байсан. Харин гишүүний өөрийн нь хүчийг юм мэдэхгүйн улмаас ул өвсийх болгох юм бол энэ нь мухар сүсэг биш, харин ул өвс буюу тоог бурхны хүчтэй гэвэл, энэ нь мухар сүсэг мөн. Сударт үзээрэй. Одоо яриагаа үргэлжлүүлээрэй, бид хазайж орхилоо шүү.
Далайн жуулчин
Тэгэхлээр, эмэгтэйн тэмдэг эмэгтэйчүүд ноёрхож байгаа газарт үр шим хүртээдэг, дээр хэлсэнчлэн нэг юмыг нь тэтгэх, туслах, ашигтай болгох буюу ашиггүй болгох. бусдаас нь зайлуулах замаар хариугүй сул юманд ноёрхол өгдөг гэж соляриуд боддог юм».
Цааш нь 1623 оны хэвлэлийн нэгэн адил «Ингэхлээр, энэ зууны үед...» гэх мэтээр үргэлжилж байгаа.




	[←122]
	 Эмэгтэйчүүдийн захиргаа — Нуби-Египетээс өмнө зүгт, Нил мөрний дунд биеэр байдаг орон. — Монопотап буюу Мономатап — Замбези мөрний адгаар XVIII зууны үе хүртэл байсан Африкийн нэг негр улс.




	[←123]
	 Туркт Орос хатан — II Эрхэмсэг Солиман султаны хайрт хатан Роксолан юм. Тэр (1520 — 1566) хатан нэг- сурвалж бичигт дурдсанаар орос, нөгөөд дурдсанаар итали эмэгтэй байжээ. Тэр нь Султанд хязгааргүй нөлөөтэй байсан байна.




	[←124]
	 Польшид Бона — Сигизмунд вангийн (1506 — 1548) хатан.




	[←125]
	 Унгарт Мария — I Сайхан Филипп вангийн охин, Унгарын ван II Людвикийн (1522 онд нас барсан) хатан агсан Унгарын хатан хаан (1505 — 1558)




	[←126]
	 Англид Елизавета — Испанийн II Филипп вангийн «Дийлдэшгүй онгоц» гэж нэрлэсэн флот бүрэн ниргэгдэх үед Английн хатан хаан байсан Елизавета Тюдор (1558 — 1603) юм.




	[←127]
	 Францад Екатерина — II Генрих вангийн хатан байгаад түүнийг нас барснаас хойш өөрийн хүү II Франциск, IX Карл, 111 Генрих ван байх үед Францын бүрэн эрхт эзэн байсан алдарт Екатерина Медичи (1519 — 1589) юм. Түүний заавраар 1572 оны 8 дугаар сарын 24-нд гугенүүдийг нүдсэн («Варфочомын шөнө»).




	[←128]
	 Тосканд Бьянка — Венецийн сенатын гишүүний охин Тоосканы их гүн Францискийн хоёрдугаар хатан Бьянка Капелли юм (1587 онд нас барсан).




	[←129]
	 Бельгид Маргарита — (Бельги гэдэг нь Нидерланд юм) Унгарын хатан хаан Мариягийн ордонд өсөж бойжсон V Карлын дагуур охин Маргарита Парамская (1522 — 1586) болно. Түүнийг 1558 онд II Филипп Нидерландад суух Испанийн амбанаар томилсон байна.




	[←130]
	 Шотландад Мария — Кампанеллын эмгэнэлт зохиол бичсэн Мария Стюарт биш, харин түүний эх простестантчуудыг хатуу мөрдөн залхааж байсан Мария Гиз (1515 — 1560) болох нь лавтай.




	[←131]
	 Испанид Изабелле — Кастилийн хатан хаан (1450 — 1504). Испанийн V Фердинанд вангийн хатан болой.




	[←132]
	 Le donne... — Ариостогийн «Догшин Роланд» гэдэг найраглалын нэгдүгээр шүлэг («Би хатагтай, Рыцарь, дайн тулаан, янаг хайрыг магтан дуулж байна»)




	[←133]
	 Vossignoria «Ноёгтой».




	[←134]
	 1643 оны хэвлэлд «тоо томшгүй бузар булай юм байж байна» гэдэг үгийн дараа «тэдгээрт ертөнцийн байдал нөлөөлөхөөс биш, харин тулган хүргэдэггүй юм» гэсэн өгүүлбэр бий.




	[←135]
	 Хөөрөх цэг — «Хөөрөх цэг», «гурвал» гэдэг нь гарагуудын «сайн тал» өөрөөр хэлбэл, Шар замын одны ордонд гарагуудын янз бүрийн байрлалын үед тэдгээр гарагийн шинж мэтээр үздэг чанарыг тэмдэглэх зурхайн нэр томьёо юм. Нарны дээд мандлын туйл гэдэг нь Мэлхийн тэмдэгт байдаг зуны туйлын цэг болно.




	[←136]
	 1643 оны хэвлэлд «хүргэсэн гэсэн үг биш юм» гэдгийн дараа: «Тэгээд энэ бол хэрвээ бид гуйвуулахгүй бол дандаа сайн юманд хүргэдэг бурхны ажлын дагуу хуульд агуу их эргэлт гаргахад шалтгаан болохоосоо илүү тохиолдлын зүйл төдий болсон юм.
Тэд энд тэнгэрийн газрын юмсын тохирох тухай, оюун ухааны чадлын тухай, Христосын хууль Шинэ ертөнцөд дэлгэрэх тухай, Итали дахь түүний хэлбэрэлтгүй хүчний тухай, Хойд Герман, Англи, Скандинави, Паннони дахь ганхалтын тухай надад сонин юмс хэлсэн юм. Эдгээр билэг тэмдгийн тухай би ярих дургүй байна, яагаад гэвэл, манай цэцэн мэргэн пап зүй ёсны шалтгааны улмаас үүнийг хориглосон билээ. Манайд Виклеф, Гус, Лютер нар шашныг ганхуулж, Минориты, Капуцины нар түүнийг мандуулж байх яг тэр үест Африк, Персэд Ксериф, Соркя нарын хийсэн шинэчлэлийн тухай, бас тэнгэр дэх оддын нэгэн янзын хөдөлгөөнийг зарим хүмүүс сайн үйлэнд ашиглаж байхад нөгөөдүүл нь муу юманд хэрхэн ашигладаг тухай би ярихгүй, харин Архад нар тэрсүү үзлийг биеийн явдал гэж заасан болохоор Ангараг, Санчир, Сугар гараг бидний хүсэл зоригийг саадгүй захирах үест үүсдэг мэдрэлийн тачаалд хамаарах зүйл юм.
Харин соляриуд Сар Будын нөлөөний дор, Нарны абсидын туслалцаатайгаар нисэх арга болон өөр олон арга зохион бүтээсэн тухай би хэлье...»
«Нарны абсидын туслалцаатайгаар» гэдэг үгээс эхлэн уул эх 1623 оны хэвлэлтэй дахин тохирч байна.




	[←137]
	 Тодорхойлох шалтгаан болдог — 1623 оны хэвлэлийн захад эдгээр үгийн туслалцаа: Од бурхны үйлийн хувьд зөвхөн тэмдэг байна. Хүнийхний хувьд тэмдэг, шалтгаан байна, тэгэхдээ сэдээх төдий байна. Байгалийн үйлийн хувьд сэдээх буюу зарим үед тулгах тэмдэг, шалтгаан байна. Тэгэхлээр тэрсүү үзэл нь архдын зөвшөөрч байгаагаар биеийн явдал мөн болохоор учир нь оюун ухаан тачаангуй ухвараас болж тэрсүү үзэлд ордог — бие, мэдрэлд шууд нөлөөлж байгаа од тэрсүү үзлийн шалтгаан болохдоо хүн нөлөөлж байгаа нөлөөнд автагдаж шударга бус явдалд ордгийн хэрээр болно» гэсэн тайлбар бий.
«Тэрсүү үзэл нь архдын зөвшөөрч байгаагаар биеийн явдал мөн» гэсэн үг бол колоссчуудад явуулсан илгээлт бичигтэй (2-р бүлэг 18-р тал) ингэж хэлсэн архад Павелын үг юм.




	[←138]
	 Софийн сэргээн тогтоосон Алийн сект — Али бол Магометын өргөмөл хүү болохын хамтад хүргэн хүү болох хүн. Түүний талынхан шийтчүүдийн сектийг байгуулсан Шийтийн лалын шашин 1499 оноос Персийн албан ёсны шашин болжээ. — Суферийн буюу суфичүүдийн сект гэдэг нь шийтчүүдийн сектээс хамгийн том нь юм.




	[←139]
	 Нум, Арслангийн тэмдэг — Птоломейн сургаалаар, дэлхийн бөмбөрцгийн бүх улс орон газар нутаг Шар замын тодорхой нэгэн тэмдгийн ноёрхолд байна. Жишээлбэл Африкт Мэлхий, Италид Арслан, Испанид Хилэнц ноёрхож байх гэх мэт. Иймэрхүү байдлаар янз бурийн оронд тодорхой нэгэн гариг нөлөөлдгийг зурхайчид заан бичиж байсан.




	[←140]
	 «Нарны абсидын туслалцаатайгаар» гэдэг үгнээс эхлэн 1623 оны болон дараа дараачийн хэвлэлийн эх тохирч байна




	[←141]
	 Нарны ордон нь... Сарны ордон нь. — Гараг бүхэн Шар замын тусгай тусгай тэмдэгт өөр өөрийн «ордон» буюу сууцтай байх бөгөөд тэнд байхдаа хамгийн их хүчээ гаргадаг гэж зурхайн ухаан үзнэ. Шар замын тэмдгийг «эргүүлэхэд» хэрэв Нарны ордон нь Арслангийн тэмдэг байсан бол өмнөд этгээдийн тийм ордон нь Арслангийн тэмдгийн эсрэг байгаа Хумх болох жишээтэй. Энэ ордныг арван хоёр жилийн хүрдийн «суудалтай» андуурч болохгүй




	[←142]
	 Одон орны шинэ судлал бий болгосон нь — Дэлхийн бөмбөрцгийн умард хагас дахь Шар замын нэг тэмдгийн шинж, хүч хоёр нь яг эсрэг зүгийн, өмнөд хагасын тэмдгийн шинж, хүч болдог гэж үздэг болохоор үүнийг «зурхайн ухаан» гэх нь илүү дээр гэж бид энэ удаад үзэж байна. Хэрэв манай хаврын өдөр шөнийн тэнцэх цэг өмнөд хагасын хувьд намрын өдөр шөнийн тэнцэх цэг болдог гэх мэтийг бодоод үзэх юм бол ингэж хуваахын учир ойлгомжтой болно.




	[←143]
	 «Тэгээд бүх тэмдгийг... эргүүлэн тавьдаг», «ингэх нь байгалийн хуулийн дагуу зайлшгүй юм» гэсэн хоёр өгүүлбэрийн хооронд 1643 оны хэвлэлд: «Тэгээд ч Мэлхийн зам, Матрын замын хоорондох Дэлхийн бүслүүрт тэдгээр тэмдгийг тэр хоёр замын цаана болон туйлуудын бүсэд нэрлэдгээс өөрөөр нэрлэгдэнэ» гэсэн өгүүлбэр нэмсэн бий.




	[←144]
	 Хүндэлдэг нэгэн гүн ухаантныг гэж Кампанелла өөрийгөө хэлээд өөрийг нь тамлан байцаасныг бичжээ (Намтарчилсан найрууллыг үз).




	[←145]
	 Чаддаггүй гэж ярьж байна — 1643 оны хэвлэлд энэ үгийн хойно: «бурхан ч биднийг хүчээр захирч чадахгүй; учир нь хүн бурхан шүтээн хараах хүртлээ тийм их эрх чөлөөтэй, Тэглээ гээд бурхан хариугаа авна гэж үү дээ?» гэж залгаж бичжээ.




	[←146]
	 Тэрсүү нарын хүүрээс — 1643 оны хэвлэлд «тэрсүү нарын өмхий тархинаас» гэж байхад итали эхэд «da Luthero cadavеrо» гэж байсан нь Лютерийн талын Адамын хэвлүүлсэн 1623 оны хэвлэлд эвгүй байсан нь мэдээж юм. Харин энэ хэсгийг Кампанелла өөрөө зөөлрүүлсэн байж ч болох юм, учир нь, «Наран хотыг» бүр 1613 онд латин хэлэнд орчуулахдаа тэгсэн байна.




	[←147]
	 Иезуитын орден — Католик шашныг дэлгэрүүлж бэхжүүлэх зорилгоор 1534 онд Игнатий Лойолын байгуулсан шашны орден. Энэ бол католик шашнаас протестант шашны эсрэг тэмцэх гол байгууллага байсан юм. Түүнийг 1773 онд пап XIV Климент устгасныг 1814 онд VII Пий сэргээжээ.




	[←148]
	 Минорит буюу Францискийчуудын орден — 1209 онд Франциский Ассизскийн үндэслэсэн гэлэн нарын орден юм.




	[←149]
	 Капутины орден — Католикийн гэлэн нарын орден Францискийчууд (миноритчууд)-ын ордены нэг салбар, 1525 онд үндэслэгдсэн.




	[←150]
	 Мөн оддын тэрхүү байрлалын дор... — Энэ өгүүлбэр 1643 оны хэвлэлд нэлээд өөр найрлагатай байна: «Мөн оддын тэрхүү байрлалын дор Колумб, Кортец хоёр ертөнцийн нөгөө хагаст бурханлаг христос шашныг оруулсан юм».




	[←151]
	 Кортец — 1485 — 1554) — Мексикийг байлдан дагуулагч.




	[←152]
	 1943 оны хэвлэлд «Архад Павел тэрсүү үзлийг...» гэдгийн оронд «Мангаалам» гэдэг хүртэл доорх зүйл бий үүнд:
Буудлын даамал
Ганцхан зүйлийг хэлж өгөөч. Тэд хөлөг онгоцыг салхи, сэлүүргүйгээр яаж явуулж байна вэ?
Далайн жуулчин
Онгоцны хитэг дээр зоосон том дэвлүүрийн хүчээр явуулна, тэр дэвлүүрт хүүхэд нэг гараараа өргөөд, дараад байж чадахуйцаар юм тэнцүүлж дүүжилсэн урт мод бэхэлжээ. Дэвлүүрийг том далбааны хажууд ац дээр чөлөөтэй эргэлдсэн голд бэхэлжээ. Үүнээс гадна тэдний зарим онгоц нь онгоцны хошуун дээр зоосон том хүрднээс гарч хитгийн хүрдэнд тоонолжлон уясан аргамжийн хүчээр усан дотор эргэлдэж байгаа хоёр хүрдний хөдөлгөөнөөр явна. Усан дотор байгаа бага хүрдийг эргэлдүүлж байгаа том хүрд нь калабри, франц хүүхнүүдийн утас эрчилж ээрдэг төхөөрөмжийн нэгэн адил тун амархан эргэлдэнэ.




	[←153]
	 «Хамгийн сайн улсын тухай Кампанеллын шастир бол «Наран хотдоо» гаргасан түүний улс төр, нийгэм-эдийн засгийн үзлийн нь нотолгоо, зарим нэгэн талаараа цаашдын хөгжил нь болно. Кампанелла энэ шастиртаа тавьсан зорилгынхоо тухай ингэж бичсэн байдаг «Бид хүмүүсийн шударга бус явдал, ноёрхуу байгаа хөнөөлт ихэрхэг зангийн улмаас маргалдаж байгаа [асуудлыг] судалж, байгалийн хууль бурхны номын үнэнд тулгуурлан манай өвтэгш Улсаа зэвсэг барин хамгаалах болно» (Тhоmае Campanellaе оrd рraed, disрutationum in quatuor partes suae philosophiae realis libri quatuor suorum operum, 11 Parisiis 1637, p, 71). Энэ шастир бол Кампанеллын «Улс төрийн бодлогын талаарх өөрийн бодит гүн ухааны гуравдугаар хэсгийн тухай асуултууд <Quaestiones siper tertia parte suae philosopiae realis, quae est politsis) гэдэг зохиолын сүүлчийн (дөрөвдүгээр) бүлэг юм. Кампанелла шоронд байх үедээ, 1609 онд бичсэн «Асуултууддаа» яваа яваандаа олон удаа нэмэлт хийж, дахин боловсруулж байсан бөгөөд анх удаа 1637 онд зохиолуудын нь хоёрдугаар түүвэрт «Наран хот», «Бодит гүн ухааны» хамт хэвлэгджээ.
Ойлгох, орчуулахад их төвөгтэй «Хамгийн сайн улсын тухай» шастир нь Европын хэлэнд хоёрхон удаа: 1850 онд итали хэлээр («Наран хотын» хэд хэдэн хэвлэлд хавсралт болж хэвлэгдсэн энэ орчуулга эх зохиолыг нь олонтоо гажуудуулсан, орчуулахад их төвөгтэй зүйлийг нь хаясан орчуулга байсан), 1934 онд чех хэлээр орчуулагдсан. Шастир орос хэлээр анх удаагаа орчуулагдаж байгаа нь энэ. Энэ хэвлэлд шастирын «Наран хотыг» ойлгоход хамгийн чухал болох нэг, хоёрдугаар ангийг нь оруулсан болно.




	[←154]
	 Кампанелла «Улс» («RеspubLicа») гэдэг томьёог хэрэглэхдээ «Наран хотыг» хэлсэн байна. Кампанелла уншигчдыг эх зохиолын үгтэй танилцуулахдаа «Наран хотыг» эх зохиол болгож авчээ.




	[←155]
	 Лукиан (МЭ 125 орчмоос 200 оны орчим) — Эртний Грекийн шог зохиолч Платоны гүн ухааны сургаалд урам хугарсан Лукиан хэд хэдэн зохиолдоо Платоны сургаалыг, тухайлбал, түүний өвтэгш улсыг элэглэсэн байдаг. Христос шашныг дайран элэглэсэн Лукианыг Кампанелла хойно «тэрсүү үзэлтэн, бурхангүйтэн» гэж нэрлэжээ.




	[←156]
	 Птоломей (м. э. II зуун) Эртний Грекийн тоо, одон орон, газар зүйн алдарт эрдэмтэн.




	[←157]
	 Вергилий (МЭӨ 70 — 19 он) — Эртний Ромын яруу найрагч, дундад зууны үед ихэд алдаршсан хүн




	[←158]
	 Эртний физиологичид — «Физиологи» гэдэг үг эхний үед байгалийн тухай шинжлэх ухаан — байгалийн шинжлэл, байгалийн гүн ухааны ерөнхий нэр байсан. Энэ үгний тийм утга нь Кампанеллын үе хүртэл хэвээр хадгалагдаж ирсэн.




	[←159]
	 Лакедемон — Лакедемон буюу Спарт гэдэг нь Пелопоннесын зүүн өмнөд хэсэгт байсан эртний Грекийн улс.




	[←160]
	 Гельветчүүд — Өнөөгийн Швейцарын баруун хойд хэсэгт эрт үед байсан аймаг.




	[←161]
	 Кантабрачууд — Испанийн хойд хэсэгт эрт үед байсан аймаг.




	[←162]
	 Платон тоог биеэ даасан онцгой маягийн мөн чанар, түүний үзэж байснаар жинхэнэ ахуй болох үзэл санаа, мэдрэхүйн юмсын хооронд байдаг зүйл гэж үзэж байсан. Платон энэ далдыг шүтэх сургаал дээрээ үндэслэн «Улс» гэдэг ярилцааны зохиолынхоо наймдугаар дэвтэрт хамгийн сайн улс хүртэл тооны тодорхой шинжийн нөлөөний улмаас болж тодорхой хугацааны дараа сөнөнө гэж баталжээ. (Платон, Улс, Орос хэлэнд орчуулсан Карпов, СПб, 1863, 402 — 405-р тал).




	[←163]
	 Архад нар — Домогт гардгаар Христосын шавь нар, түүний сургаалыг номлогчид. Кампапелла энд архад Иоанны нэгдүгээр илгээлтийг эш татсан байна, 1. 8.




	[←164]
	 Аристотель «Улс төрийн бодлого» зохиолынхоо II дэвтрийн хоёрдугаар бүлэгт Платоны улсыг үзэх үзлийг няцаах гэж их чармайжээ. Кампанелла шастиртаа, тухайлбал, Аристотелийн баталгааг шүүмжилсэн байдаг.




	[←165]
	 Гэмгүй байдал — Христос шашны сургаалаар, анхны хүмүүс болох Адам, Ева хоёр нүгэл хийхээсээ өмнө байсан байдал, Христосын домогт өгүүлснээр бол Есүс Христос зовлон эдэлж, загалмайд тэлүүлж өөд болсноороо «анхны нүглийг» арилгасан байна




	[←166]
	 Үзэл санааныхаа хувьд хувийн өмчийг шүүмжлэх явдалд социалист сэтгэлгээний түүхэнд үнэндээ огтхон хамаагүй хүмүүсийн зохиолоос Кампанелла олонтоо иш татаж зохиол бүтээлийг нь зохиогчид өөрсдийн нь бодол санаатай огтхон нийцэхгүйгээр тайлбарлаж байна. Жишээ нь, Кампанелла хувийн өмчийг үндсээр нь устгахын зайлшгүй тухай санаагаа батлахын тулд нийгмийг язгуурын байдлаар зохион байгуулах, хувийн өмч мөнх байх тухай сургасан Фома Аквинскийн нэр хүндийг ашиглаж байна.




	[←167]
	 Евангелчууд — шашны домгоор бол дөрвөн Евангелийн зохиогчид: Матфей, Марк, Лука, Иоанн нар болно.




	[←168]
	 Кирилл (376 орчмоос 444) — Александрын хамба, бөөгийн шашинтан, тэрсүү үзэлтнүүдийг хэрцгий мөрдөж байсан хүн. Кирилл мэтгэлцээний олон зохиол бичсэний дотор «Тэрсэлсэн Юлианы эсрэг» гэдэг зохиол нь христос шашныг өмөөрч бөөгийн шашныг ноёрхогч байранд эргүүлэн оруулах гэсэн эзэн хаан Юлианы (361 — 363) эсрэг чиглэсэн байв.




	[←169]
	 Иоанн Златоуст (347 орчмоос 407) — Константинополийн их хамба, уран үгтэй номлогч, Константинополь дахь улс төрийн намуудын тэмцэлд идэвхтэй оролцож байсан хүн.




	[←170]
	 Амвросий (340 орчмоос 397) — Милан хотын хамба, шашны хэд хэдэн ном бичсэн хүн.




	[←171]
	 Сократ нэг ч зохиол үлдээгээгүй хүн. Сократын шавь Платон ярилцааны зохиолдоо өөрийн санаагаа Сократын үгийн байдлаар гаргасан байдаг. Энд Кампанелла дундад зууны үед Ромын Климентийн захидал болгож буруу нэрлэж байсан бөгөөд Платоны «Улс» зохиолын тухай өгүүлсэн захидлыг дурдсан нь лавтай байна.




	[←172]
	 Мэргэн үгстээ — 1606 онд бичсэн «Улс төрийн мэргэн үгс» гэдэг зохиолоо Кампанелла дурдсан байна.




	[←173]
	 Соломон — Израиль-Иудейн улсын хаан (МЭӨ X зуун) Соломоныг Ветхийн (Хуучин, ЦБ) гэрээслэлийн хэдэн ангийг бичсэн гэдэг. Энд болон өөр олон газар Кампанелла өөрийн үзлээ батлахын тулд Библийн нэрт хүмүүсийн санааг дураараа тайлбарлажээ.




	[←174]
	 Екатерина хутагт — Доминиканы ордены гэлэнмаа Екатерина Сиенекая (1347 — 1380) юм.




	[←175]
	 Минос — Эртний Критийн хуулийг бичсэн гэж домогт гардаг Критийн хаан.
Ромул — домогт гардгаар Эртний Ромыг үндэслэгч, түүний анхны хаан.
Кампанелла энд улсыг «үндэслэн байгуулагч», төрийн онолыг гаргагч нарыг ялгахгүй байна.




	[←176]
	 Ахуйн анхны метафизик үндэснүүд — Кампанеллын гүн ухааны сургаалд ахуйн гурван үндсэн шинж: хүч, цэцэн, хайр байна «Наран хотын» 114 — 115-р талыг үз).




	[←177]
	 Хийдийн тухай Кампанеллын санал эсрэг тэсрэг шинжтэй. Кампанелла гэлэн нарыг шүүмжилж (Жишээ нь «Наран хотын» 46-р тал, «Хамгийн сайн улсын тухай», 132-р талыг үз) байхын хамтад өөрийн номлож байгаа нийтийн өмчийн үлгэр жишээг сүм хийдэд эрж байна.




	[←178]
	 Антихристос — Христос шашны сургадгаар, Христосыг эсэргүүцэгч, Христос газарт хоёр дахь удаагаа ирж, ариун явдалтны хаанчлалыг тогтоохынхоо өмнө түүнтэй тэмцэх хэрэгтэй болно.




	[←179]
	 Плиний — Том Плиний (МЭ 23 орчмоос 79). Ромын байгалийн алдарт судлаач. Түүний «Байгалийн түүх» гэдэг зохиол бол байгалийн талаар эртний ертөнцийн хуримтлуулсан мэдлэгийн жинхэнэ нэвтэрхий толь байсан юм. Кампанелла энд «Байгалийн түүхийн» Тапробан арлын газар зүйн байрлал, төрийн байгуулал, хүн амын ажил төрөл, заншлыг (нэлээд адил байдлаар) зураглан бичсэн зургаадугаар дэвтрийн XXIV (XXII) ангийг дурджээ.




	[←180]
	 Авиценна (Ибн-сина) 980 орчмоос 1037) байгаль, түүний зүй тогтлыг судлахад голлон анхаарч байсан Тажикийн гүн ухаантан, байгалийн шинжээч, эмч хүн. Түүний зохиолууд дундад зууны Европ тивд ихэд дэлгэрмэл байсан.




	[←181]
	 Альберт — Альберт Фон Больштедт (1193 — 1280) бол Аристотелийн гүн ухааныг католик шашны сургаалтай тохируулах гэсэн схоластик гүн ухааны нэг гол гарамгай зүтгэлтэн, шашны сургаалтнуудаас «Их» гэсэн алдар хүртсэн хүн.




	[←182]
	 Телезий — Кампанеллын намтар, 112-р талыг үз.




	[←183]
	 Дуранд, Вильгельм (1270 орчмоос 1332)-Францын бандид, доминиканы ордены гэлэн, схоластик гүн ухааны төлөөлөгч




	[←184]
	 Абаси — XIII зууны үеийн Венецийн алдарт жуулчин Марко Пологийн тэмдэглэлд гарсан Аббиссиний (Эфиопийн) нэр.




	[←185]
	 «Метафизик» — 1602 — 1603 онд итали хэлээр, 1609 онд зассан байдлаар латин хэлээр бичсэн (1638 онд Парист хэвлэгдсэн) Кампанеллын зохиол.




	[←186]
	 Анабаптистууд — XVI зууны эхээр Германд үүсэж, гол төлөв хүн амын үгээгүй давхаргын дунд дэлгэрч, нийтийн өмчийг сурталчилж байсан шашны бүлэглэлийнхэн. Анабаптистууд 1525 оны тариачны дайнд оролцож, 1534 — 1535 онд Мюнстер (Вестфали) хотын засгийн эрхийг 14 сарын туршид барьж Мюнстерийн коммун байгуулж байжээ. Мюнстерийн коммун ниргэгдсэний дараа анабаптистуудын хүй нэгдэл хувьсгалт шинжээ алджээ.




	[←187]
	 Ориген (185 орчмоос 254) — христос шашны бандид, өөрийн олон зохиолдоо христос шашныг неоплатоны гүн ухаантай хослохыг оролдсон хүн. XIV зууны эцэс, XV зууны эхээр Оригены талынхан буюу оригенчуудын эсрэг Антропоморфитууд (Бурхныг хүний дүр, хүний сэтгэл санаатай болгон дүрсэлж байсан лам нарын хэсгийн дунд дэлгэрсэн шашны бүлэглэлийн гишүүд) болон Антроиоморфитуудын дунд орсон Александрын тэргүүн хамба Феофил тэмцэж байсан.




	[←188]
	 Кампанелла Аристотелийн «Улс төрийн бодлого» зохиолын II дэвтрийн хоёрдугаар бүлгийн (1 — 3-р зүйл) санааг дурдаж байна. (С. А. Жебелевийн орос орч., М., 1911 он. 46 — 47-р талыг үз). Цаашдын эсэргүүцэл-хоёр, гуравдугаарыг мөн «Улс төрийн бодлогын II дэвтрээс (ялангуяа 51 — 54, 49-р тал) авчээ.




	[←189]
	 Сото, Доминго (1495 — 1570) — Испанийн шашны сургаалтан, 1545 онд Тридентскийн цогчин дуганд протестантчуудтай ном хаялцаж католик шашны сургаалыг хамгаалжээ. Түүний «Хууль зүй, эрхийн тухай» (1553) гэдэг зохиол нь эрхийн гүн ухааны ном байв.




	[←190]
	 Гус, Ян (1369 — 1415) — Чехийн реформацын хөдөлгөөний удирдагч, Чехийн ард түмний үндэсний тусгаар тогтнол, соёлын биеэ даасан байдлын төлөө тэмцэгч. Өрнөн дэлгэрч байгаа реформацын болон үндэсний эрх чөлөөний хүчтэй хөдөлгөөнийг дарах гэсэн католик шашныхан Гусыг Констанцын цогчин дуганд дууджээ. 1415 онд цогчин дуганы шийтгэх тогтоолоор Гусийг тэрсүү үзэлтэн хэмээн шатаажээ.




	[←191]
	 Грациан — Болоны гэлэн, 1140 оны үед сүм хийдийн үндсэн заавар, Ромын пап, Вселенскийн цогчин дугануудын тогтоолын эмхэтгэл гаргасан нь өрнөдийн жаяг (шашин)-ийн хуулийн үндэс болж хожим нь «Грацианы хууль» гэж нэрлэгдсэн. Ромын Климентийн захидал гэж буруу нэрлэсэн захидлаас Грационы эш татсан «Хуулийн» бүлгээс Кампанелла энд эш татжээ. Хувийн өмч бол хүн Төрөлхтний өнөөгийн нүглийн байдалд нь хамгийн сайн тохирсон хөндөшгүй ёс мөн гэж Грациан болон бусад жаяг гаргагчдаас тунхаглахад юм бүхэн нийтийн байх ёстой гэсэн энэ захидлын нотолгоо саад болоогүй юм.




	[←192]
	 «Бытие» — Библи судрын нэгдүгээр дэвтэр, Бытие судрын 1.28-ыг үз.




	[←193]
	 Севильский Исидор (560 орчмоос 636). — Севильскийн хамба лам, мэдлэгийн янз бүрийн салбараас нийлүүлэн авсан том зохиол бичсэн хүн.




	[←194]
	 Овидий, Метаморфоз. 1-р дэв. 89 — 114-р тал.




	[←195]
	 Левит — Эртний Израиль, Иудейн улсын лам нарын язгуурын онцгой зэрэг.




	[←196]
	 Лука судар XII, 24. Эшлэлийг буруу орчуулжээ.




	[←197]
	 Кампанелла Ромын хуульч Ульпианыг (МЭ 228 онд нас барсан) хэлж байна. Хуулийн янз бүрийн асуудлаар Ульпианы бичсэн зохиолууд нь VI зуун буюу Юстинианы үед «Иргэний хуулийн эмхэтгэлд» оржээ. Кампанелла эш татсан зүйлээ эмхэтгэлийн «Дигесты» гэдэг хэсгээс зээлдэж авчээ (1 дэв. 1 бүл. 1).




	[←198]
	 Кампанелла энд Дунс Скотын гол зохиол болох «Петр Ломбардскийн сургаалын тайлбарыг» гэж байна. Кампанелла шастирынхаа энэ хэсэгт Сото, Скот нараас олонтоо эш татаж байна. Тэр заримдаа Скотын баталгааг дурдсан мөртөө үсэг алдах буюу ташаарснаас болж түүнийхээ зохиогчийг Сото гэж байна. Бид эш татсан газар болгонд чухамхүү хэнээс эш татсаныг нь яг тогтоохыг бодсон боловч тэр болгоныг алдаагүй хийсэн гэж итгэхгүй байна.




	[←199]
	 Кампанелла энэ нэр томьёогоор иргэний хуулийг тэмдэглэж, түүнийг байгалийн хуулийн эсрэг хууль гэж байна.




	[←200]
	 XXII Иоанн — 1316 — 1334 оны Ромын пап сүм хийдийг үгээгүй байдалд эргүүлэн оруулахыг номлож байсан спиритуалчууд (францискчуудын ордены цөөнх хэсэг)-тай удаан тэмцэж байсан хүн. XXII Иоанн «Гаж буруу» гэж нэрлэгдсэн лүндэнгүүддээ (1317) хувраг гэлэн нарыг сүм хийдийн хөрөнгийг эдлэх эрхтэй гэж баталжээ.




	[←201]
	 V Климент — 1305—1324 оны Ромын пап.




	[←202]
	 «Наран хот», 50, 56, 84-р талыг үз




	[←203]
	 «Наран хот» 58—59-р талыг үз.




	[←204]
	 «Наран хот», 50—51-р талыг үз.




	[←205]
	 Террачи — Дундад Италийн хот, түүнийг МЭӨ 406 онд ромчууд эзлэн авч МЭӨ 329 онд эрхэндээ бүрэн оруулж авчээ.




	[←206]
	 Ромын түүхч бөгөөд улс төрийн зүтгэлтэн Саллюстийн (МЭ 86—35 он) «Катилины хуйвалдааны тухай» зохиолд орсон Бага Катоны үгийг Кампанелла яг таг орчуулахгүйгээр эш татжээ.
(Гай Саллюстий Крисп. «Катилины хуйвалдааны тухай», С. П. Гвоздевын орос орч., Академиа, 1934, 161-р талыг үз)




	[←207]
	 Язгуурын байдал нийтийн байна гэдэгт нийгмийн гишүүн нэг бүр аль ч язгуурын байдлыг эзлэх бололцоотой байхыг хэлж байна. 




	[←208]
	 «Наран хот», 47, 85, 86-р талыг үз.




	[←209]
	 Александр - Александр Гэльский (1175 орчмоос 1245), Английн бандид. Схолостик гүн ухаантан.




	[←210]
	 Альфонс — Испанийн шашны сургаалтан Альфонсо де Кастро (1558 онд нас барсан) бололтой.




	[←211]
	 Фома Вальденский (1380 орчмоос 1431) — Английн шашны зүтгэлтэн, Виклефийн реформацын сургаалыг шаргуу эсэргүүцэгч.




	[←212]
	 Риккард (1200 орчмоос 1237) Болонье хотын шашны хуулийн багш.




	[←213]
	 Панормит — Палермскийн гэдэг нэрээр алдаршсан Николай Тудесхий (1386—1445 оны орчим) - Палермскийн их хамба, шашны хуулийн мэргэжилтэн.




	[←214]
	 «Цезарийн хувийг Цезарьд өг» (Марк 12, 17, Лука, 20, 25) гэсэн Евангель судрын алдарт мэргэн үгийг дундад зууны үед сүм хийд эш татахдаа феодалын төр хөдөлмөрчдийг мөлжих явдал бурхны тогтоосон, хөдөлшгүй зүйл гэдгийг баталж байсан бол Кампанелла түүнийг бүр өөр байдлаар тайлбарлаж шастиртаа нийтийн өмчийн баталгаа болгож байгаа нь тун хачин юм...




	[←215]
	 «Миссийн хаант засаг» 1605 онд бичсэн Кампанеллын зохиол. Үүндээ «Христосын хаант улсын тухай» гэдэг алдагдсан зохиолынхоо товч санааг гаргажээ.




	[←216]
	 Телезий (1509—1588) бол Аристотелийн схоластик сургаалыг эрс эсэргүүцэн тэмцэж шууд байгалийг судлах талыг баримталсан итали эрдэмтэн, гун ухаантан хүн. Телезий мэдлэгт хүрэх үндсэн зам бол туршлага гэж үзэж байв. Тэр гүн ухааны үзлийнхээ хувьд материализмд ойртжээ. Телезий судалгааны аргаа «Dе natura renum iuxta prоpriа principia» гэдэг зохиолдоо тодорхойлжээ. Телезий байгалийг шинжлэн судлахын тулд чөлөөт академи Academia Telesiana-ийг үндэслэн байгуулжээ.




	[←217]
	 Vita Тh. Саmраnеllае autore Еrn. Sаl. Сурrianо... Аmstelodami apud Wetstenios 1722 гэдэг номыг үз.




	[←218]
	 Энэ зохиол байхгүй болсон.




	[←219]
	 Энэ өмнөх үг «Шашингүйн ялгуусан үзлийн» гар бичмэл эхэд байгаа боловч хэвлэмэл эхэд байхгүй




	[←220]
	 Тийм зөрөөтэй найрлага гэвэл ийм маягийн зөрүү байна үүнд: eam—illam; in terra ac mari — in mari terra; Zamolxim — Zamolhim гэх мэт илэрхий алдаа гэвэл: opima spolia гэхийг optima spolia, Aphetae гэхийг Aphrae; patres гэхийг partes, picturis гэхийг figuris гэсэн мэт.

